
/ .  ВУОХА МЕГ АР Д АЦ

Вассин са метта деара тийначу гуьйренан дийнахь.
Доккхачу корехула зударийн палата самукъане йок- 

кхуш, дезчу дийнан битамаш кхуллуш чу яьржинера ко- 
маьрша серло.

— Со мичахь ю? XIapa х1ун ду?.. — нуьцкъаша ба- 
гара мотт керчош, халла хозуьйтуш, ша-шега санна, 
хаьттира Вассас.

Аркъал йижинчуьра ха харца йиш a, rlop а доцуш, 
дукха зама яьллера иза кху чохь 1уьллуш. Дег1 а, корта 
а бинташца луьста дихкина — да1 хилла 1уьллура дар- 
хо, цхьа б1аьрггий, бетан юьхьиггий бен гуш йоцуш.

XIapa шабарца хиллашехь а, и йистхиларх тамаша 
а, баккхий а беш бисира кхуьнца цхьаьна палатехь 1охку 
зударий.

йиттина, ведйина, деллачу ж1аьлел башха кхин тер- 
гал ца еш, йитина хилла Васса гестаповцаша Волгогра- 
дан арахь. Ткъа вайчара, и са д1адалаза а хилла, кеман- 
на т1ехь кху Красноводскерачу госпитале ялийра.

Велларг денва дуккха а атта хир дара, xlapa вов- 
шахдаьккхина дег1 тадечул, аьлла хетара массарна а. 
И метта еана аьлла кхаъ кхаьчна лоьраш, сёстраш цу 
сохьта схьахьаьлхира. Амма улло г1орта а, бистхила а 
ца баьхьара воккхачу лоьрах. Меттахъхьера Васса, ткъа 
шега ха ца харцаделча, халла корта баьккхира arlop.

Сингаттаме набахтне чуьра ара— малхехьа ваьл- 
лачунна х1ун хетар дара? Иштта хийтира х1окхунна 
шега бовхачу безамца хьоьжу ши б1аьрг хаабелча. 
Т1аьхьо-м, шега схьахьоьжучу, дуьхьал маьнги т1ехь

£уьллучу дархочун юьхь а евзира (цкъа а ца йицъян) 
Вассина.

— Х1ун до ахьа? Х1ун оьшу хьуна, хьомениг? — аьл- 
ла, и эсала б1аьргаш берг шега йистхилча, цуьнан аз а 
дезаделира.

— Вай... стенга доьл...ху? — юха а хаьттира, б1агор 
хьийзаш йолчу Вассас. «Стенгга долхахь а, хьо ма яла- 
хьара уллора д1а», — бохург тесира дата.

— Цхьанхьа а ца доьлху. Хьо-м Советски госпита- 
лехь яй.

— Х1а-а, — аьлла, синтеме са а даьккхина, дог г1ел- 
деллачу кенара, корта г1айби т1ера охьа а бог1уш — 
и-м оцу минотехь, уллохь лаьттачу сестран эсалчу куьй- 
гаша д1алаьцнера, — б1аьргаш хьаббеш наб озийра 
дархочунна.

Чохь болчийн дайн маьхьарий девлира. Сестрас каде 
Вассин коьрта к1ел жима г1айба г1ортийра, ткъа лоьро 
т1е а хилла, цо доьЛучу сиэ ладуьйг1ира. Тапи аьлла 
д1атийра массо а. Лоьро-м, хьала а айавелла, самукъа- 
не массаьрга б1аьргаш а кхарстийна, элира:

— Х1инца кхоччуш таялар магар доллу кхуьнца! 
Хкжхуниа кхетта наб, шел дарбане х1ума хила йиш 
йоцуш, дика ю.

Воккхо-о, г1ехь сирдиллича санна, къежбелла корта 
а болуш, хийлазза яйинчу набаро г1елвина, юьхь озийна 
волу лор ц1еххьана векхавеллера, къонвеллера. И дархо 
цуьнан нана я йиша ю моьттур дара.

— Ткъа хьо муха ю, Дарья Петровна? — Вассина да- 
гайоьхначу дархочунна т1е вирзира лор. Маьнгина улло 
г1ант а хилийна, сестрас бинташ йосттушехь, ц1ийн пхе- 
не хьаьжира иза. Реза хилла корта лестабора, дог дет- 
тадалар нисса долуш. Цу меттехь сестрас меллаша аьр- 
ро аг1онна а, пхьаьрсана а хьарчийна бинташ д1а-схьа 
листира. Елакъежаш хьаьжира иза Дарье Петровне — 
йирзинчу новкъа ю хьо-м, бохучу дагахь.

Бакъду, кховра а лаьцна, т1ехьаьжна йирзина аьлла 
йоллушехь, хьаьжа т1ехь боккха шад беш лоьран юьхь 
сингаттамо кхолийра. Цецъяьлла, шен сирла боьмаша 
б1аьргаш къарзийна, лоьре хьаьжира Дарья Петровна. 
«Х1ун дуьйцу ахьа? Х1инца а реза вац хьо?» — бохург 
дара цуьнан юьхьа т1ехь гург.

Вацара ванни а иза-м реза. Хирурган шен нуьцкъа- 
ла а, сема а п1елгашца к1орге кхийдаш дархочун

пхьаьрсан пхенаш, зуда лаза а еш, юх-юха зуьйра цо. 
Иаккха цхьа к1еззиг ойла а йина, саца а велла, куьг 
тесира, дийцаза дер дац xlapa, бохучу дагахь.

Ала а элира-кх лохха, амма хаддош — юха а пхьарс 
эт1о безар бу.

— Ой-й! Ма алахь! Ма хьийзаехьа со! — дикка нов- 
къа а деана, эккхийтира Дарья Петровнас. Чохь берш а 
реза боцуш хьоьжура лоьре.

Къа хмйтира сестрана дархочух. Цул совнаха, шен 
хьекъалца, ца оьшурш лело воллу аьлла а моьттура.

— Цо-м х1ума а ша юу х1инца, юьхь-куьг а...
Вон хьаьжира сестрага лор. Лаккха сакхо еш ша 

тергал веш болчаьргахьа а вирзина, къаьхьа батт а сатг 
тийна, кхоьссира:

— Лоьрашна бежанан чарх йоручул башха ца хета- 
кхи адам эт1ош!

Массара а б1аьргийн нег1арш охьадахийтира. Ткъа 
лор дархочун пхьарс д1а а хоьцуш, хьала а г1аьттина 
не1арехьа велира. Дарья Петровна а т1ехь, бехкала а 
бахана, цхьа а йист ца хилира. Юха а хьаьжна, сапар- 
г1ат элира лоьро:

— Къинхетам бер вай хьох, Дарья Петровна. Сайн 
еакъерлахь а, — аьлла, 1оттар а йина, — ца ер вай хьу- 
на операци. — Йоккхаеш Дарья Петровна шега д1а- 
хьаьжча Иетуьйхира:— Гой хьуна, ма дарра аьлча, 
хьоьга х1ума а яалур ю, дег1ана 1уналла а далур ду.,.

— Ткъа болх? Болх?
— Болх а балур бу.
Дарья Петровна йоцург, чохь берш белш сеттош, 

лоьро лелочух ца бешаш, вовшашка хьаьвсира. Цхьам- 
мо-м, лохха, амма хозуьйтуш, элира шена уллохь 1уьл- 
лучуьнга:

— Гой хьуна, цо хьийзориг? Царна-м бен а болх ца 
хетий хьо лазаварх, урс 1итта. 1ема-кхи уьш цу... т1ехь.

Ткъа Дарья Петровнас, синтем хилла ела а къеж- 
на’ — болх бабелчхьана, оллушехь, шен къамел чекх- 
даьккхира хирурго:

— ...архитекторан боцург. - ;
Иза а аьлла, не1аран т1ам лецира лоьро.
— Ойн, и х1ун ду ахьа дуьйцург!? — ирча ц1ог1а де­

лира дархочун: — аса х1ун дийр ду кху дуьненах, сайна 
беза болх ца бабелча? Иза а Даймохк денба оьшучу 
меттехь! — Вукхо не! йиллича т1аьхьа мохь туьйхира:—



Ой, собар дехьа ткъа, Ахьмед Абдурзакович! Д1а ма 
г1охьа иштта къинхетамаза!— Аьтто куьйга аьррониг 
хьалаайана д1а а кховдош: — Ехьа, хьан массо а везаш 
мел волчун дуьхьа, эшахь итт операци а!

1уьйрре кеманан гудок йийкира, Каспийски х1ордан 
бердан йистехь йолчу госпиталехь мел верг сама а вок- 
кхуш.

— Билггал дархой балийна вайна, — элира кореху- 
ла ара а хьожуш Дарья Петровнас.

— Сталинград парг1атъяьккхина ца бахара ахь? — 
бехк боккхуш санна хаьттира са метта деанчу 
Вассас.

— И-м сецца бакъ ду. Делахь а Турпал-г1алина д1а- 
нехьа а бу т1емаш, х1унда аьлча...

Эцца не1 елла а елла, барми т1ехь жимо йо1стаг еара 
кху чу санитараша. Дег1ехь мел долу ц1ий д1а а даьлла, 
докъан басе йирзина яра иза. И са чохь хилар билгал: 
доккхура наггахь бесачу, к1айчу бето бечу узамо.

Чохь мел ерг дог лозуш хьоьжура йо1е. Вовшийн 
б1аьра олура: «Цуьнан дерг-м д1а дера даьллера... итт 
лор хьаьвзича а».

Бакъду, де-буьйса далале, денъелла, ч1ег1ардиг сан­
на, екаш яра къона дархо. Шен бунастарна йинчу чевне 
хьажа палате веанчу хирурге:—Варий, варий дика хьов- 
залахь, — бохуш, хьехарш дора йо1а. — Маггане а ме- 
гар дац хьуна со лаьнкъа йитар.

Моьттур дара — лоьраша тайна дага деъ-деанарг до 
дархочух. XIapa хирург-м вела а къежий 1адда I ар а. 
Ткъа и араваьлча Дарья Петровнас цкъа, 1а а ца елла, 
хаьттира йо1е забарца:

— Ма ч1ог1а дихкина ахьа цунна хьо лаьнкъа йитар. 
Х1унда ца лаьа хьуна иза?

— Ойн, айхьа ойла ел ахьа! — аьлла, хьалакхоссае- 
лира йо1. — Сан фамили х1ун ю хаьий хьуна? — Дарья 
Петровнас ца хаьа бохучу уьшарца корта ластийча, до- 
заллийца санна элира. — Косолапова ю хьуна! Х1инца 
кхетий хьо?

Падбахана бийлабелира чуьрнаш. И йо1 ца ялийне- 
хьара еа йиш ца хиллера палатехь болчу зударийн — 
оццул сакъерлора массеран а, цхьана дагаххьий, са- 
мукъаненний йолчу цуьнца. Вассина а ч1ог1а езаелира

йо1, цо ша ерзийча санна хеташ. Ткъа Косолапова ша-м 
б1аьстенан малхехь денло з1ийдиг санна, дено-дено та- 
луш д1айоьдура. К1ира зама ялале, хьаьрса човка а 
хилла, данкъ-д1онкъ бохуш шен Iaca а луьйзуш, чухула 
кхийсалуш лелара иза.

Цкъа кхоссалой Вассина тТейоьдий цунна х1ума яайо- 
ра,т1аккха операци йинчу Дарья Петровнина т1ехьодий, 
аьрро куьг цуьнан зоьпарш тоьхна долу дела, книжкин 
кехаташ хоьрцура (даим йоьшуш хуьлура иза-м). Кхе- 
чуьнан юрг1а тадора. Цу т1е хаддаза цхьацца къамелаш 
дора я эшарш лоькхура.

Бакъду, суьйренгахьа лестича къарлора. Пхьор дууш 
йоллушехь наб а озайой, 1айг-х1ума охьа а йожош, д1а- 
таь1ара ша 1аччохь. Т1аккха-м яккхий зурманаш лекхча 
а хезар дацара «човкина». Х1етте а массара а вовшийн 
сецадора, г1овг1анаш ма йие, бохуш. Эццахь — «Х1ан, 
сан г1оьнча а д1акхетта х1инца», — олий, сестрас, пил- 
лиг санна, яйн йо1, кера а оьций, шен метта охьаюьл- 
лура,

— Кхана-лама xlapa ц1а яха а мегар ду, — элира 
цхьана дийнахь Дарья Петровнин маьнги улле а хиъна 
лоьро.

— Косолапова юьйций ахьа?
— Х1аъ. Хьо а дукха хьелур яц х1инца-м, вуьш а. 

Суна юьсу ерг хьуьлларниг ю. — Цкъоцкъамийн эша- 
рехь ша Васса юьйцийла хаийтира лоьро.

— И-м х1инцале кога а яхана, Тамарин накъостал- 
лийца палатп чухула йолало, — там бира лоьрана сест­
рас. Ткъа лор х1оранна дан дезарг а хьехна араваьлча, 
шена хеташ дерг алаза ца 1ийра сестра.

— Ахьмед Абдурзаковичан мостаг1 ву-кх и йоккха 
стаг, кхоччуш та а елла, адам хилла д1аг1ур яц аьл- 
ларг, — Дарья Петровнин лере а хилла дуьйцура сест­
рас, цунна дан дог1у дарба а деш.— И-м т1ехула танк 
яьлча санна ярий тхуна еача. Денъелла д1аг1ур яц 
иза-м. Цуьнан-м хьаха ирс ма дара дийна-елла а йоцуш 
1азап хьоьгучул, елла д1аяьлча.

Сов собарен, эсала йолу архитектор, х1инца гуттар 
чуьраелира:

— Баха а бохий ахьа и санна дерш!? Цунна-м лов- 
заргахь ца хиллий чевнаш. Капитана дуьйцуш ца хезира 
хьуна, и зуда ч1ог1а хьоме хеташ хилар шайн полкехь? 
Хьо а ма яра цо и хастош. Масийтта фашист х1аллак-

веш, дуккха а вайн советски адамаш кГелхьара даьхний 
цо-м...

Дарья Петровна карзахъяьлла, т1аьхь-т1аьхьа аз 
ойуш дийца йоьлча:

— Эс-с, ма дестийна дуьйцу аша цо лелийнарш! — 
ца ешаш бат саттийра сестрас. — Т1ом хьан ца бина? 
Х1окху йо1а а бина иза-м. — Дарья Петровыми ойла 
хийцаялийтархьама, улле еанчу Тамаре:— Дийцахь, 
Човка, хьан х1ун кхиамаш хилла т1ам т1ехь? — аьлла, 
хаьттира.

Шен лаамехь яханр хилла йоI т1амт1е. Цо дийца- 
рехь, ша жима бер долуш шех хаьдда наний, ваший да- 
гахь доцуш гучу а даьлла, Москвера уьш болчу йоьдуш, 
Волгоградера немцой малхбузехьа лоьхкуш, дакъалаца 
йоьллера (Берлин тар а хир ду-кх бохург а дара да- 
гахь).

Ткъа д1а-схьа хьаьвзина ша ялале и ца оьшу чов а 
йина юкъахъяьккхира ша, бохура йо1а.

Бийлабелира чуьрнаш. Цхьаммо б1аьца йира архи­
текторе кхид1а а леехьа и, аьлла. Корта та1ийра Дарья 
Петровнас. Хаьттира:

— Фамилина-м реза яцара хьо,делахь ц1е-м хазаю!?
— Ойн, баха а бохий ахьа ишттаниг! — ши куьг вов- 

шахтоьхна хьалакхоссаелира йоI. — Ц1е хаза ю тов! 
Товш хир яра иза цхьана хазачу гуьржечух терачу йо- 
1анна тиллина елхьара. Ткъа со? Сох хуьлу Тамара?!— 
Цхьа жимма метта а еана: — Хьажал ларрий соьга: ме- 
саш — хьаьрса-беса. Ледарчу колхозникийн Iай лайн 
к1ел нисделла дахкаделла, макхделла ча санна. Цу т1е 
йоца, пхьагалша шайн ирчу цергашца цистича санна...— 
Кера эцна шен юьйцина жима ши к1ажа, г1унжара б1аьр- 
гаш санна д1а-схьа г1оьртина йолу, схьаоьхьура цо.— 
Гой хьуна, xlapa дехкийн ц1огарчий? Ткъа б1аьргаш?! 
Къанъеллачу хьан уьш дуккха а хаза бу сайнчарел!

Дарья Петровнин ткъей кхойтта шо бен дацара. Де- 
лахь а кегийчарна цхьа жимма шел воккханиг къанвел- 
ла хетий хууш, дегабаам ца бира архитекторо. Мелхо а:

— Д1аялахьа, йо1! — аьлла, сацийра иза Дарья Пет­
ровнас, цо д1а-схьа туьйсу куьйгаш эсала шен кара а 
дерзийна. — Хьан б1аьргашна ала х1ума дац.— Шена 
уьш х1инцца бен ца гича санна, леррина церан суртдак- 
кха х1оьттира архитектор. — Гой хьуна, бос а хаза бу 
церан. Томкин басахь — гуттар а хаза хетара суна. Беза

т1улгаш санна къегаш бу уьш. Ткъа коьртаниг — церан 
хазалла х1ун ю аьлча...

— Ма барра х1окху догц1еначу йоь1ан кийра гучу- 
баккхар! — эккхийтира цхьамма.

— Х1ете, х1ете! — т1етайра важа: — цу т1е шен мах- 
кана а, адамана г1оьнна а...

— Берлине кхаччалц rlyp йолуш, — забар йира кхе- 
чу цхьамма, йо1ана эхь хетий хиъна.

— Цига-м ца кхечира со... — бехкала яхара Тамара, 
ц1арула ц1ий а елла.

— Ма хьийзаейша и йоI, цул а, Дарья Петровна, ахь 
дийцахь хьайн дахарх дерг. Муха йолу ца хууш зама а 
д1айолу, цу т1е хьоьца тхо эвхьаза девллачуьра цхьа 
х1ума хаа лаьара тхуна...

— Х1ун хаий? Дера дуьйцур ду-кх х1умма а лачкъа 
а ца деш.

Чуьрчарна хаа лууш дерг и архитектор штукатурах 
хилар бакъ дуй, бохург дара.

— Бакъ ду иза-м, — аьлла, коьрт-коьртаниг хьахош, 
Дарья Петровнас, кхо класс бен чекхъяккха йиш а ца хил­
ла, вуьрх1итта шо кхаьчча штукатур балха яхар нисде- 
лира шен, бохург дийцира. Маре яхча, декъала ца хил- 
лера иза, х1унда аьлча, ши шо а далале кхетта Дера 
ц1ийнда велира.

Штукатур болх бечу заманахь, архитекторша х1ит- 
точу проекташна реза йоцуш, ша еш елхьара дикахо хир 
яра, бохург хеташ хиллера иза.

Ч1ог1а сатеснера ша, бохуш, дуьйцура Дарья Пет­
ровнас, архитекторан 1илма 1амо.

— 1амийнехьара,— чуг1ертара Тамара. — Вайн мах- 
кахь хьо куьйгаш т1е а яьккхина лелор ма яра!

Корта ластийра Дарья Петровнас, йо1а дуьйцург 
бакъдеш.

— Хала-м дара, делахь а...
— Аша х1уъу дийцахь а, цхьа хан д1аяьлча, коьрто 

схьа ца лоцу дешар,— халла къастош элира леррина ла- 
доьДуш Гуьллучу Вассас. 1аламат дика хийтира архи- 
текторна Васса къамела юкъаяьлча, х1унда аьлча дуь- 
ненах дог даьлла т1ех сингаттаме яра иза. И хьоме, сий- 
лахь хеташ, цуьнан ойла екхаялийта дукха Ниртира 
Дарья Петровна. Мелхо а, шех хийрчуьнан б1аьрг кхет- 
ташехь, корта чу а узий к1охцалийн буьрка хуьлуш д1а- 
х1утту зу санна, худалора Васса.

Ткъа тахана и ша къамеле ялча, теша а ца тешаш ву- 
кхарна а гайтам хир-кх, бохуш, дийцира Дарья Петров­
иче ша дешар. Цу т1ехь хуьлчу кхиамаша Iexa а еш, д1а- 
йоьдура ша, бохура цо. Иштта 1еминарш бнйца а йоьл- 
ла, уггар хьалха Горький хьахийра цо. Паччахьан 
заман чохь гуттар инзаре дара-кхи «университеташ» 
чекхъяьхна воккха яздархо цунах кхиар.

И хестор хедарг а ца хилла, юкъаиккхира чолакх 
юьсу ерг:

— Х1ан, доьшур-м дара... Х1ун дийр ду дешарх со 
санна йолчо?

Вассина а изза хета хир ду-кх, дагахь бохуш, шен ма 
хуьллу церан дегнаша т1еоьцучу тайпана кхето г1иртира 
архитектор.

— Болх бийр бу-кх!..
— Хьайна безаш, хазахеташ болх, — тадира Тамарас, 

Дарья Петровне а хьоьжуш — нисса лоьй ша? — бохуш.
— Х1ета, — корта та1ийра архитектора. — Безачу 

балхах-м боккха синкъерам боллий!
Шаьш к1елбисина моьттучарех, 1едало цаьрга деша 

а дешийтина г1арабевлла 1илманхой, сийлахь яздархо 
Островский хилар дийцира Дарья Петровнас.

«Дош дан а ма дацара иштта деша а дешна, стаг 
хилла, вукхунна, хьох пе бетташ хиллачунна дуьхьал ца 
х1оьттича!» — бохуш, к1орггера ойланаш йора Вассас. 
Юха, догдаьтт1а ша-шен човхийра цо. «Елла яла со, Та- 
марех тарлуш йоллийца цу туьйранашка ла а дег1на».

Пенехьа а йирзина д1атийра Васса. Амма дика хеза- 
ра дуьйцург. Тамара яра х1инца екаш:

— Ахьа сатийсинчу кепара проекташ х1иттош, ц1е- 
нош дойла хилирий хьан?

Шерра хаьара архитекторна Вассин дагахь дерг. 
Цундела д1а х1умма а ца бохуш, аз кхин а айдина, жоп 
делира цо:

— Со дешна яьлла дукха хан а яц-кхи. Тхешан юьр- 
тахь сан дог реза долуш школа а йира аса, Москварчу 
выставкехь Казахстанан павильон а х1оттийра...

— Эх1! Ахьа йира и!— г1адъяхара Тамара. — Суна 
гира-кхи иза. Ма дика а йина! Массарел хаза хийтира 
тхуна и...

— Шек ма яла, Дарья Петровна! — забар йира чо- 
лакхчо. — Х1инца хьо болх боцуш юьсур яц. Х1окху- 
нах,—шен деге п1елг лецира,—йоккха хьаькам ма хилла-
W



нехь rlan юьллуш, т1аьхьа «Эмка» а яийтина, и д1а- 
xIotto хьо юьгур ю!

Доггах чуьрнаш бийлабелча, хьоьстуш, Тамарин 
белш т1е куьг а диллина элира Дарья Петровнас:

— Иза а хир дац аьлла дац. Цкъа а дог дилла а я 
вуоха а мегар дац!

Дикка сингаттам баьллера зударшна Тамара та а 
елла, д1аяхча. Бакъду, и «хьаьрса човка» д1аяхана цхьа 
к1ира даьллачу хенахь кехат деара цуьнгара Дарья Пет- 
ровнин ulapax. Ша Джамбул г1алина уллохь йолчу к1о- 
тарахь ю, бохуш дара и. Цу Чолак-Тау бохучу к1отарахь 
чехка кхехкаш белхаш бу маь1данаш йохуш. Цигарчу 
начальнико Акаеве ша а ийцира балха, — аьлла дара. И 
шайн хьаькам вийцина а ца йолура Тамара. Цуьнан хьуь- 
наршлахь коьртаниг, йо1а схьадийцарехь и хьаькамех 
тера воцуш, ийна ву, бохург дара. Д1адерзош, хьан даго 
ма лоьхху йоккха майда а ю кхузахь, rlan хьовха, итт 
Дала ян шорто йолуш, шех «Бетпак-Дала» 1 а олуш, яз- 
дора Тамарас.

Чохь мел ерг са а къералуш ладуДуш яра. Кест-ке- 
ста Тамарин ша тайпана къамелех бийла а луш.

Синкъерам бохийра Вассас. Кехат чекхдоллучу мет- 
техь, Тамарас начальникам фамили яьккхича, ой-й! аьл­
ла цхьа вон ц!оДа туьйхира цо, массо а цец а воккхуш.

//. ДОГ ЦА 1ИЙНА

1аьнан де дара и, амма Казахстанан лекхачу стигла- 
ра сирла лепара малх. Цуьнан з1аьнарша суйнаш лоьл- 
хуьйтуш къегайора йист йоцу лайн аре. Шера гора го 
баьккхина лаьттачу Тянь-Шанан раьДнийн баххьаш.

Хаза дара де. Амма шийла дара. Делахь а и шело ца 
хаалора дог дика хилла йоьдучу Вассина. Шех кхо шо 
хьалха къаьстина майра Чолак-Таухь вуйла а хиъна, 
цига йоьдура иза.

Джамбул станцера Чолак-Таухьа доьдуш ду ц1ер- 
поштан некъан га, шовзткъей шийтталДачу разъезде 
кхаччалц д1а. Циггахь поезд Дера охьайоьссина йоьду­
ра Васса. Иза тГехь сов беркъа яра: бамба биллина ти-

1 «•Бетпак-Дала» — (казахинн дош) — Мецан аре.

11



Доккха садаьккхира зудчо: баркалла-м хьаха бохура 
ша, дагахь олуш, сонта х1ума шегара даьллий а хаьара. 
Делахь а Тамарин и кехат деачхьана синтем байра.

Йо1а вийцина Акаев Руслан кхуьнан ц1ийнда хилла. 
Кхо шо хьалха ша новкъа юйла а хиъна, изий шен сил 
дукха езаш йолу жима йоI — Седий йитина, цДера едда 
т1амт1е яхара Васса. Ехь юьйр ю ша, дийна йисахь а 
цкъа а гучу ер яц ша, бохучу дагахь. Амма ца 1ийра дог. 
Йо1 дестечунна хьалха юйла хиъча, эккха санна лазаде- 
лира иза. Буса наб ца кхеташ ирча г1енаш дуьхьал туьй- 
сура. Седа гора xlop буса даь1ахкаш т1е а яьлла. Шега 
кегий бишкаш кхийдош, г1ийлачу эшарехь белхамаш 
беш: ва, мама, со д1а х1унда тесна ахьа, бохуш, йоьл- 
хуш. Дог диллина 1еш йолу Васса, х1инца дерриг карла 
а даьлла, эг1ийча санна йисира. Собар а, цхьаннах да- 
гаялар а доцуш, ши б1аьрг а хьаббина еддера-кх.

Вац Чолак-Таухь и оьшуш, rape са туьйсуш стаг а. 
Делахь а Седий, майрий гур-х дай шена, бохуш, цунах 
йоккхаеш йог1ура иза. Малх чубуьзира. Дуьненна 
стомма верта тесча санна, ц1еххьана 1аьржа бода буьй- 
лира. Халла когийн эшарехь бен ца къасталора шпа- 
лаш...

Синкхетамчуьра д1аяьлча санна ихира х1инца Васса 
ша когаш муха боху, стенга, х1унда, мича г1уллакхана 
йоьду ца хууш. Пора дайнера. йовш лаьттачу лампин 
серлоно санна г1ийла бора коьрто болх. Когаш тийсало- 
ра. Цкъацкъа охьалахъяла лаьара... Сада1а...

Щеххьана ларамаза хьалахьаьжира Васса. Цецъе- 
лира. Х1ннцачул серлаяьлча санна хийтира хир хаьдда 
г1елъеллачу зудчунна стигал. Седарчий а дегаш, къай- 
ладуьйлуш лаьттара. XIapa х1ун ду?

Соцунг1а а хилла, к1еззиг лахбеллачу мохе букъ а 
берзийна, доккха садаьккхира Вассас: бакъдуй те шена 
тарделларг! Сахила доллу теша! Собар делахь, х1инца 
билггал хуур ду. И къасторхьама, хьала ца хьожуш, 
цхьа мур боккхур ша аьлла, дагахь сацам бира цо. Ши 
б1е г1улч лаьтта боьг1начуьра б1аьргаш хьала ца айбеш 
яьккхира Вассас. Бакъхиллера тарделларг— мелла а 
садаьржаш лаьттара. Х1инца-м хала дацара!

Кхин а б1е г1улч... Вай, и х1ун ю т1ег1ертарг — некъ 
хадош! Лам я тарх? Х1ан-х1а. Амма х1уъу елахь а т1е- 
йог1ийца... ирча... йоккха танк санна! Х1инццехь т1е- 
хаьрцар ю и билггал!

Гуттар шуьйра б1аьргаш биллина, чудеттало лайн чи- 
маш корталин т1омаца д1а а хьоькхуш хьоьжура йоьхна 
Васса цу инзаречу х1умане. Соцунг1а хилира эххара. И 
х1ума а сецира. Т1аккха берриг шен деган ницкъ кара- 
берзийна йолаелира цу х1уманна т1е.

И хиллера 1оманна т1ехула тиллина доккха т1ай. 
Кхаьрдаш ша-шен човхийра Вассас: «Эхь дац хIара! Со 
ма осал яьлла!» Цхьацца ког боккхуш т1ехъяла юьйли- 
ра иза. И т1ай дина далаза дара: аьчган рельсашший,
пурх ехкина шпалашший йоцурш, аннаш тохаза долуш. 
Коган эшарехь меллаша сакхо сов яьккхина буха хьажа 
ца х1уттуш йоьдура зуда. Ц1еххьана ког айбинчохь 1а- 
дийча санна сецира. Шийла хьацар туьйхира — минот 
ялале цу боьхачу 1ома чу южург хиллера иза. Яцара 
кхид1а я шпала а, я х1умма а. Ларамаза ц1ог1а хьаь- 
кхира цо, юхаяла ца кхеташ.

— Мила ву? — бодашкахь къеначу стеган rloprla аз 
хезира Вассина.

Метта еана зуда меллаша т1ай т1ера охьайоьссира, 
йоккха кетаррий, иштта боккха месала куй а тиллина 
волу воккха стаг хехо велира кхунна гучу. Барам бан а 
боцуш хазахийтира Вассина и шена дуьхьалваьлча. Да- 
хьийначу балдашца маршалла а хаьттина, ша юьхьар 
лаьцна некъ бийцпра Вассас. Къамел деш х1орш лаьт- 
таш, ц1еххьана айабеллачу бодашкахь кхерамна а, ше- 
лонна а каррехь егош йолчу Вассегара хьал а хааделла, 
шен хабар хадийра хехочо.

— Ой, ма воккха 1овдал а ву со! Хьо-х милла яла 
йоллу!

Пай юххехь букар йоьлла тиша лаппаг1а хиллера 
хехо чохь 1аш. Некъ хьаьхначу Вассина ша туьйранийн 
ялсамане кхаьчча моьттура цу ото чу яьлча — коьртаниг 
йовха хилар дара. Чехка, ша бина барзакъаш, па- 
заташ якъо а ехкина, rlan аьлла набарна юьйжира 
Васса.

Щеххьана цхьаммо: Хьо х1ун деш 1уьллу? Тахана-м 
доккха де дай, — аьлча санна, хьалаиккхира Васса. 
Сохьтехь бен йина хир яцара цо наб— делахь а дег1а 
чу са деара. Ткъа дог... даго: тахана, тахана гур бу суна 
уын, бохура, доккхадеш доьлура иза.

Пешан бертехь йохку шен Нелхигаш xlapa чехка т1е- 
ийзош йоллуш, чу велира хехо.

— Ма к1езиг наб йина ахь! — аьлла, тамаша бира

цо. Юха Васса не1арехьа Ноьртича, т1ечевхира xly- 
самда:

— Хьо яда-м ца йоллу,— аьлла.— Дера rlyp яц х1ума 
ца кхоллуш-м! Тхан Бейли-Куль 1ома чуьрчу ч1ерийн 
чоме ца хьожуш, яххане a rlyp яц. Казахстанехь доккха 
эхь ду иштта хьаша д1авахча!

Х1ума юуш 1аш, хала ца даьккхира Вассас хабарна 
т1ера волчу хехочуьнгара Русланах, йо1ах шен, садогург. 
йо1 могут юйла хиира. Х1инций бен ма дарра сапарг1ат 
ца даьллера цуьнан. Тамарас госпитале даийтинчу кеха- 
та т1ехь, т1ехула тесна мижарг санна, дайн хьахийнера 
бер. Хьанна хаьара и Русланам къоначу нускало диний 
а!?

Чуьра ара бевлча а ца хедара воккхачуьнан къа- 
мел. — Сингаттаме ду цхьан хилар, — корта а оллийна 
г1ийла элира цо. Массарех ваьлла ша, бохуш бала бал- 
хийра Вассига. — йо1-м ю Чолак-Таухь балхахь, делахь 
а... шен жималле хьаьжна шен бу цуьнан некъ.

Бакъду цу сохьта корта айъира цо: къарлур-м вац
ша, бохучу кенара. Вац дера. Ши де хьалха ма аьлла ше- 
га цигарчу хьаькамо Акаеве Чолак-Тау балха ваг1ахьа- 
ра, аьлла. Леррина куьг а лаьцна:

— Варийлахь, варийлахь, ваза ма 1елахь, Егор Аки­
мович... Шен ен а йиш яц хьо ца веача, бохура. Г1ара- 
ваьлла т1улгбуттург ма вара со...

Къахийтира цунах Вассина шен ойла йича. Гечо ге- 
нахь ца хиллера. Дехьа девлча, юха а куралла йоьссира 
Егор Акимовиче. Куьйган эшарехь го а тесна: муха хета 
хьуиа xlapa шуьйра аре? — аьлла, хаьттира цо Вассига.

Ян а яра аре йист а, доза а доцуш йоккха.
Xlapa ю хьуна казахаша «Бетпак-Дала» эриг. 

Эзар-эзар шерашкахь эрна лаьттира xlapa, адамаш ма- 
цаллехь хиллашехь. Ткъа х1инца сан доттаг1чо Акаеве, 
тхан г1оьнца, карадерзо дата лаьцна xlapa.

«Iийр вацара иза-м шуьйра планаш х1иттоза»,— аьл­
ла, дагатесира Русланах долуш дерг хууш йолчу зуд- 
чунна. Вассас тидамца шега ладуг1у дела гуттар карзах- 
велира воккханиг:

Х1орд санна ялтийн аренашший, тайп-тайпанчу 
стоьмиин бошмашший хир ю-кхи кхузахь...

•••Ткъа хи мичара дер ду шуьшинна? — аьлла, ха- 
диира воккхачуьнан къамел Вассас.

Цкъа оьг1азе шен кегийро б1аьргаш къарзийна, вон

хьаьжира Егор Акимович зудчуьнга: цхьацца эладита
хезна кхунна Джамбулехь, аьлла. Юха а, васта а велла, 
к1орга са а даьккхина, къера хилира:

— Хи ца хилар ду-кхи тхан йиш йохийнарг. — Т1ак- 
кха а дозаллийца шеи деггец йог1учу сирчу мажана куьг 
а хьаькхна, элира: — амма тхо къарлур дац. — Юха 
Васса сихо юй теша аьлла хетта:

— Х1ан, хьо сиха хир ю, rlo хьайна, — элира дегазо. 
Байли-Кулера Чолак-Таухьа некъ билла тобинчу шу т1е 
куьг а тесна: — Цу т1ехула г1олахь, — аьлла, элира. 
Т1аккха а кхуьнан хьал шена хууш санна хаьттира:— 
Хьаша мукъане вуй хьан цигахь?

Вассас Тамара йийцича реза воцуш куьг тесира Егор 
Акимовича:

— И-м вон йо1 яцара янни а, делахь а ша а пекъар 
йохаелла 1аш йолчух тера ю. — Ойла а йина: — Ахьа 
х1ун дей? Йоьддушехь, Клавдия Ивановнина т1е rlo. 
Аптекан заведующи ю иза. Юьззина партийни стаг а ю. 
Шен йо1 а и йолчохь болх бина хилар а дуьйцуш, 
юх-юха хастийра воккхачо Клавдия Ивановна.— Х1ан, 
ма 1е...

Васса дикка гена яьлча, т1аьхьа мохь туьйхира цо: — 
Варийлахь, варийлахь и йоцчу цхьаннахьа а ма г1ерта- 
лахь! — аьлла. III.

III. НАН АС ЙИНАРГ ХИЛЛА
«Адам — адамана доттаг1, на- 

къост, ваша а хила деза».
КПСС-н Программа Пера.

Маьрк1ажан хенахь кхечира Васса Чолак-Тау.
Есачу арахь ша лаьтта к1отар санна, сов жима мет- 

тиг хиллера иза, пхи-ялх бен ц1а а доцуш. Егор Акимо­
вича ма дийццара некъ чу боьрзучохь яра аптека.

Арахьара не1, мохо а ловзош, йиллина а хилла, се- 
ничухула аптекан не1аре х1оьттира Васса. Сийначу 
таьптаран мужалтан эхиг т1ехь яздина а дара — «ап­
тека».

Чуяла ца х1уттура Васса. Ткъа садовш лаьттара. 
Цкъачунна г1елбелла мох юха а дарцехьа белира. 
Лайн чимаш хьийзош к1айн бода буьйлира. Ша ле- 
лийнчех а, шен хиндолчех а лаьцна ойланаш еш ехха 
лаьттира зуда не1саг1ехь.

Дарья Петровна еара дата. Цо юх-юха — цкъа а 
вуоха мегар дац, бахара.

Дагадаьхкинчу цу дешнаша майраяьккхира Васса. 
Не1 туьйхира цо.

_ Чувола, чувола! — аьлла, rloprla, боьрша аз хе-
зира схьа. Чоьхьа яьлча, цецъяьлла, йоьхна сецира 
Васса.

Бодане дара чохь, делахь а г1алартийн< битамехь 
х1умнаш къаьстира: тера дацара ц1а аптеках, я боьр­
ша стаг а вацара гуш.

Ах ц1а д1алаьцна, пенаца сийна аьхна юрг1а Нетес­
на лаьтташ боккха дечиган маьнга бара. Т1ехула д1а- 
тоьхна 1аламат тиша, шех куз аьлча хелха бер болуш, 
цхьа тГелхнг кхозура. Маьнги т1ехь миндар тайпана 
жима буткъа ши г1айба 1уьллура. Ткъа стоьла хьалха 
х1оьвник чохь цхьаъ-м отуш ча-бабех тера йоккха стаг 
лаьттара. Корехь, йоьхначу пхьег1аш чохь ораматаш 
къаьстира: сараи доккху кол, к1охцалш долу кхин цхьа 
тайпа а. Иштта, хьалаоьхкинчу, якъийнчу бецийн кур- 

л  саша кхин а тера хоьтуьйтура чохь ерг г1омах.
Бакъду, к1озарш-м яцара цуьнан. Сирбелла корта 

АЧ мелхо а кхес хадийна бара. Багара еха к1омсарш ца 
къиэдара — дуьххьал хено мажйина хилар доцург, ди- 

^  ка, талхаза цергаш яра. Кегийчу 1аьржачу б1аьргаша 
ало а ца туьйсура. Къега-м къегара къуьданаш санна, 
бодашкахь а хаалуш.

— Иаккха, схьадийцал хьайн г1уллакх, ийза а ца
луш,— аьлла, тохарлерчу азца и йистхилча: «Ватта,
и хилла-кх сука боьрша стаг тарвелларг,— дагатесира 
Вассина.

— Суна аптекан заведующи езара, — элира цо 
г1ийлла.

Елакъежира йоккха стаг:
— Х1ета,со ю-кх ахьа лоьхург — тера ца хета хьу- 

на?— эсала йистхилира «ча-баба», ша чохь молханаш 
отун х1оьвник д1а а теттина: — схьахила, ма латта не- 
1арехь. Аса кху сохьта чиркх а латор бу. — Иза а аьл­
ла, Вассин пхьарс лаьцна пеша хьалха охьахаийра xly- 
самнанас хьаша. Буржалш тоьхча санна и леларехь, 
энаша лаьцна иза а юйла хиира Вассина. Пуллакх 
чехка дан лууш, амма даго ма лоьххура, лела ца луш 
яра мисканиг.

Х1етте а, минот ялале пеша хьалха техкина ч1еш хьа-

лалатийра, жимо ши г1ий а буьллуш; стоьла т1е г1ийла 
сегаш богу къуьда а х1оттийра. Х1инца-м Вассина йок- 
кхачу стеган юьхь-сибат дика къаьстира. Ч1ог1а хе- 
баршка ихна хпларна кхузткъа а, сов а хан ю эр долуш 
яра иза. Амма къона-эсалчу б1аьргаша дицдойтура, хе- 
барш а, энаш а, иштта кхин йолу къеналлаш а. «Ян а ю 
xlapa, Егор Акимовича ма баххара, дика стаг», — дага- 
тесира Вассина. — «Оццул беркъачу, цамгаро дакъаза- 
яьккхинчу соьца а хаза къамел деш, кураллех зирх бо- 
цуш... — Юха дог 1аьвжира. — Т1ехула г1иллакх ма хи- 
лахьара xlapa. Дукха нисло иштанаш а».

Вассас ша деана г1уллакх дийцича, йоьхна цецъели- 
ра аптекан заведующи. Б1аьргаш къаьрзина коьртера 
когашка кхаччалц хьаьжира иза чуеанчуьнга.

1аччохь хеббера Васса. Х1усамненан б1аьргашца 
шен сурт даьккхира-зарзделла беса кортали, этт1а ту­
журка, коч, иштта тиша мачаш... Мачашка б1аьрг кхет- 
ча-м кхоччуш эхь хийтира Вассина— 1ам бара х1оьтти- 
на — т1ера шай, лой даша а доьлла...

«Вай, юьхьЛаьржо яI!»
— Хьо аптеке?— ларамаза «хьо» боху дош даздеш 

кхоьссира Клавдия Ивановнас. Цуьнан цу тайпанара 
хаттар, хьажар 1аьткъинчу Вассас корта оллийра. Х1а, 
х1инца дерриг д1адаьлла: кхаьбна мерза ойланаш, са- 
тийсарш...

Баккъал аьлча мегар а яц ша аптекехь, аьлла дага 
а-м тессера нийсо езачу Вассина, таса-м, делахь а... 
«Х1инца х1ун дан деза... мича яха еза? Керадеана даьл- 
ла ирс (ирс деца шен сил дукха дезаш долчу бераний, 
майрчунний т1е кхачар),— довш лаьтта».

— Ас-са дог-гах... бийр б-бу болх... — мотт тийса- 
луш, багахь г1улгаш дохкуш санна толкха элира йоьх- 
начу Вассас.

— Х1ан-х1а, ца дуьйцур вай уьш, — корта а ластош, 
дог диллийтира аптекан заведующие. Делахь а ч1ог1а 
ойланаш йора цо карзахъяьлла хьийзаш. Техничка 
оьшура цунна, xlapa санна ерг, схьадийцарехь, сестра а 
болх бинарг муххале а. К1отар санначу Чолак-Таухь ап- 
текий, цуьнан заведующи-фельдшер xlapa Клавдия Ива- 
новний йоцург, ваха меттиг яцара цомгушчуьнан. Кест- 
кеста к1елвисинчунна т1е шен яха а дезара Клавдия 
Иваповнин.

Амма муха мегар ю аптекехь carla доьхучух тера йо-

лу xlapa!? Х1ан, духарна-м цхьаъ дендарий, хала зама 
елахь а; вуьшта а ма ю xlapa пекъар юьхь т1ехь хьет- 
тарчий а йолуш, дукха ирча, маьттаза зуда.

Паддайна а ю миска... корта оллийна 1айца... йист- 
хила а эхь хеташ... Делахь а пачхьалкхан г1уллакх ду 
xlapa. Мел дегаза хетар ду нахана, ша ц1ера яьлча кхуь- 
нан керара молханаш эца.

— Х1ан-х1а, хьера ца ваьллачо оьцур яц xlapa де- 
къаза зуда аптеке! — Шен дагахьи ч1аг1о а-йина юкъах- 
дисина молханаш атаран г1уллакх юхадолийра Клавдия 
Ивановнас. Амма Вассига д1ахьажа ца х1уттура.

Васса, шина а куьйга юьхь д1а а лаьцна, бале йоьжна 
ша 1ечу г1ента т1ехь г1ийла лестара. Юха, кхин дош ца 
алалуш шен дахьийна куьйгаш Клавдия Ивановне кхий- 
дош дехарца хьоьжура. 1а а ца елла, цуьнга б1аьрг кхар- 
стийна х1усамнана чо ягийча санна кхоссаелира. Дог 
1аьвжира. Вассина улле а еана, и хьостуш, белш т1е 
куьг диллира цо:

— Ма йоха, диканиг, цхьаъ дийр ду вай. Иштта 
юьтур яц. Гой хьуна, тхан кхузахь г1ишлош ю еш, хьуна 
бан болх...

Иаккха ма дарра дийцира Вассас Клавдия Иванов­
не дерриг а, чевнаш ерзале госпиталера ядар а хоуьй- 
туш.

— Т1амт1ехь хиллийца хьо, хьомениг! — карзахъе- 
лира аптекан заведующи. — Х1ета хьуна хьан ницкъе а, 
тароне.а хьаьжжина безза болх лур бу Джамбулехь. Лур 
бу дера. Т1аккха! Кхин болу аьттонаш а бийр бу... Хьо 
санна йолчунний! Бийр бу дера! — чехкачу лерца долий- 
ра Клавдия Ивановнас къамел.

— Х1ан-х1а, кхузахь Чолак-Таухь бен... йиш яц... 
мегар яц со,— бохуш, доьхна дуьйцура, вуьшта а ч1арх 
аьлла хабарна шера йоцчу Вассас. Цуьнан охьадахана 
дег1, хих буьззина кхоьлина б1аьргаш, къора аз, беза 
бала беача санна, т1аьххьара дог дуьллучу вастара 
дара.

— Ойн, — юьйхира Клавдия Ивановна, — х1инца 
х1ун дан деза!?

Ша муьлхарг, х1ун до ца хууш, цкъа стоьла т1ехь 
лаьтта молханаш узу кегий терзанаш д1а-схьа туьттуш, 
т1аккха пешехьа йоьрзий чайник схьаоьцуш... и юха т1е 
xIottolu, ойланаш еш корта лестабора Клавдия Иванов­
нас.

Шен энийн боларца, амма чехка, не1арехь лаьтта 
1аьржачу аьчган тас схьа а эцна, чу хи а доьттина, пил- 
ти т1е х1оттийра цо. Юха метта а еана: — «Хьера яьл- 
ла-кх со кхоччуш! И балха эца йиш ма яц сан... Павлу- 
шас юьйр ма яра со аса и дича», — дагахь бохуш, Акку- 
ле вахана шен ц1ийнда Павел Антонович дата лецира.— 
«Оьцур яц! Оьцур яц те!» — барта а кхоьссира цо, охьа 
а таь1на халла маьнги к1елхьара ши ч1ешалг а, цхьа 
жимо г1ий а такхош. Уын кхе а техкина Вассега хьаь- 
жира.

Вукхунна-м хаза а ца хезира, я ган а ца гора х1ум- 
ма а — къаьхьачу ойланашка а яхна.

Клавдия Ивановна а яра сихдинна къийсам латтош 
ша-шеца дагахь. «Ирча ю тов иза? Ирча дера ю со... 
цул эзар дакъа! Хаттал сан майрчуьнга! И-м хьаха кеч- 
йича, цхьа жимма ярста а йича, сол дуккха а товш хир 
ма ю. Т1аккха!»

...Павлуша гена ву — юха а дагавеара ц1ийнда.— 
Цхьана шина к1ирнах бен вог1ур вац ц1а. Коммунист- 
кин и сийлахь ц1е хьарам ма ю суна, оццул г1аддайна, 
т1амт1ехь лелла и йоккха стаг аса тергал ца йича.

Цу т1е техничка а оыпу суна, ч1ог1а оыну. И-х дуй 
бакъ! Ткъа г1уллакхаш цуьнга ца далахь — даь1ахкаш 
т1еевлла ю-кхи иза, со ма ю кийчча! Шуна х1ун моьтту! 
Со-м хьаваха ю, тохаелча итт аптека лело а карах дер 
долуш. Ю те!

Ткъа х1инц'с1, кхин хьем ца беш, довхачухица, ч1архъ- 
аьлла лийчийта еза xlapa. Цхьа дика сабанан чкъуьй- 
риг а ма ю вайгахь.

Эх1, и тпша хулчеш д1а а кхуьйсуш, и лийчича ма 
мел бер бу цуьнан когашна!

Иаккха ойла йина «О-ой, д1а-м кхуьйсур яра уын, 
ткъа... кога х1ун юхур ю? Х1ан, и модни пайпакаш 
йийр ю-кх. Арахула аса и лелуьйтур яц, ткъа чохь... ду- 
кха дика мегар ю. Бедар-м хала яцара. Сан кхин а ма 
ю коч: шиннех аса х1ун дора!»

— Х1ан, чехка лелал,— аьлла, шен г1орг1ачу азца 
йоккхаерна Клавдия Ивановнас мохь тоьхча, балано 
та1ийна, 1адийча санна, 1еш иолу Васса кхераелла дар- 
рехь егийра.

«Сиха хир ю xlapa» — аьлла, халла шен цомгуш, цу 
т1е бехачу новкъахь г1елбелла когаш текхош, уккал а 
йоьлла не1арехьа йолаелира Васса.

— Х1ун до ахьа? Эг1ийна хьо. Буьйсанна юккъехь 
мича яха г1ерта, г1ерта а? — аьлла, цкъа доккха са чу а 
оьзна, юха, Васса карара яларна кхоьруш санна, мелла- 
ша и Нодаюккъера а лаьцна, шен метта охьаха- 
ийра Клавдия Ивановнас.

Васса, лийчина ма еллинехьа, хьокхам батталучу 
муьрана, пенах д1алатийначу, «карта» аьлла ц1е тиллин- 
чу таьптаран мужалта т1е йнгира х1усамнанас и. Х1инца 
тидам хилира Вассин цу сийначу «карти» т1ехь к1орца 
цхьацца сизаш, коьжалгаш ехкина хиларан. Бакъду, 
Клавдия Ивановна йоцчунна уын х1ун ю-м хуур дацара.

Буткъа сара а эцна, Неман арара керла лилхина 
(цунна моттарехь) Нуллакхаш гайта юьйлира Клавдия 
Ивановна. Селхана Джамбулера араяьллачу Вассина 
дика бевзара керла хаамаш. Даймохк, кхозлаг1а дакъа 
бен мостаг1ашкахь ца буьсуш, вайнчара схьабаьккха- 
ний а хаьара, эзар гергга Нала а, (яртий-м чот а яцара) 
денйиний а хаьара. Делахь а х1усамненан уьш дуьйцуш 
сакъералой хууш 1адда Iapa.

«Лекци» юккъе ялале, ц1еххьана баьгначу хьокхаман 
хьожа елира.

—Ойн, къена 1овдал! Х1инца а багийний-ца тен- 
тиго! — бохуш, пеша Не а едда, к1елхьара баьккхира 
йоккхачо, дааделла айра санна, буткъа хьокхам. Х1уп 
аьлла ц1ан а бина, и тишачу бехчалг юккъе а хьерчош, 
ша шена лен х1оьттира Клавдия Ивановна: — Дуьххьа- 
ра ду моьттий хьуна xlapa!? Эрна ца до-кхи Павлушас 
дов, со зуда яц, бохуш. — Ела а къежна б1аьрг а та1ий- 
на, — ца до дера! — аьлла ч1аг1дира.

Х1ума юуш и чкъуьйриг яьгначуьра шена нисбира цо 
хьокхам х1ун ду а ца хаьа — ишттаниг дукхахо а беза 
шена, бохуш.

Tie чай а мелира. Алссам басар а тесна, Нора сан­
на, 1аьржа дара иза-м.

Вайн хенарчарна 1аламат дика ду xlapa санна 
дерг, элира Клавдия Ивановнас, Васса цецъяьллий 
хууш. Дог а, дег1 а къондеш, керла ницкъ боуьйтуш 
ДУ xlapa. Кхин ерг юхаоьзна а чайнан басар латтадо аса 
тхайна. Т1аккха!? — Иза а дуьйцуш стака дуьззина 
Доьгтира х1усамнанас хьешана и стим санна къаьхьа 
«дарба».

Ша цу дикачу зудчо кху чохь йитарна а, балха д1а- 
эцарна а са парНатдаьллера Вассин. Амма б1аьрган

нег1ар тухучу минотана а йоПий, майрий дагара ца до- 
лура.

РуслангГеран х1усам гена йоций хиира Вассина къа- 
мелехь. Цигахьа г1орта дагахь сени чу елира иза. Амма 
ца карийра леррина лехарх Клавдия Ивановнас цига 
кхиссина шен мачаш-т1елхигаш. Ткъа когаш 1уьйра а 
муха rlyp ю?..

Ша-м кхоор яцара Вассас, уьш гинчул т1аьхьа шан 
г1орзолг хилла ша лийр елахь а. Вуьшта х1усамнанна 
тешнабехк муха бийр бу, к1ел а йисна?

Эцца Клавдия Ивановнас мохь а тоьхна, чуелира 
Васса. «Х1инца х1ун дан деза? Уьш могут буйла-м хаьа- 
ра... т1екхача, аьлча а, ган йиш яц-кх. Кханналц са а му­
ха тухур ду? Са хилла даьлча-м еалара текхна a rlyp 
яра.

IV. ДОККХА ИНЗАР
«Адамо кхоьллинчу инзарех уг- 

гар башханиг — книга хета суна».
А. Горький.

Син бплгало гучуйоллушехь самаелира Васса. Х1ин- 
ца г1ехь дара цига яха. Амма... гуро лаьцча сапна цхьа 
а меже меттах ца хьалуш йиснера декъаза зуда.

«Вай, xlapa х1ун ду! Цига хьовха, меттара хвала а 
г1атталур ма яц со-м», — бохуш, ч1ог1а йоьхнера Васса. 
Дог схьаэккха доллура халахеташ. Бехкала яхана хьоь- 
жура мисканиг сапарг1ат наб еш 1уьллучу х1усамнене. 
Ша шена хорам балла готта хьаьвзира Васса.

Бакъду, т1аьхьо г1аьттина Клавдия Ивановна шек а 
яцара.

— Хьуна хIун моьттура, ткъа!? Хьо-м кху хьола 
т1ехь дика йисна йиса а! Паккха! Юха х1инцца та- 
йийр ю вай хьо, — аьлла, коьрта молха — чай х1оттиира 
уборшицана хьалха йоккхачо. Маьнги йисте а хиъна, 
Вассин коьртана куьг хьоькхуш, хазчу дашца цуьнан 
дог хьоьстуш, цомгашчунна дарба лело х1оьттира Клав­
дия Ивановна.

Вон деача а, дика деача а, алкоголико молу къаьр- 
къа санна, чай дара йоккхачу стеган хьалхатуьттуш.

Доллачул тамашена х1ун дара аьлча, дикка г1оле а 
йора цу «дарбано». Наха «дош» хаьа олура кхунна. 
Хаа а хаьара дог ц1еначу зудчунна догъоьцу дош.

Дийнахь сарралц адамаш оьхура кху фельдшерна 
т1е. Аккулерчу лоьро яздинчу рецептаца кечдой лора 
аптекан заведующие молханаш. Шеггара а леладора 
дукха хьолахь лоьралла.

1адда 1уьллучу Вассас леррина тидам бора фельд­
шере цомгушчарна дарбанаш лелош. Инзарваллал дика 
кхиамаш хуьлура Клавдия Ивановнас лелочех. Ойла 
йора Вассас — х1ун бахьана ду теша * иза иштта 
хилар? — олий. Бакъду, цхьаъ-м зеделлера цунна: ду­
кха лорре толлура фельдшеро шен каравеънарг. Силу 
дечо, холхаз санна, массо а меже хьуьйра, сеттайора. 
Эзарнаш хеттарш дора — уьнашарахьлеранаш а 
т1ехь г1уллакхаш хаа г1ерташ. Цомгушчуьнан шен мо- 
гушалла теллина на 1еш, ден а, деден а хьал дийца де- 
заш дара цуьнга.

Т1аккха, цомгашчунна хьалха чай а дуьллий (бита- 
лахь казахаш чай мала-м) шен стаммий книжкаш кега- 
йора. Ша шега: х1аъ, х1аъ! — бохур дара. Юха минот 
ялале: — х1ан-х1а... И хирг хир дан, х1уьнех динарг хи­
ла там бу, — бохуш бур-бур дийр дара цхьана сохь- 
техь...

Сарахь xlapa шиъ шаьш йисча, цкъа элира фельдше­
ре Вассас, — хьо ма хала лела, — аьлла. Т1аккха 
шена хиира-кх Клавдия Ивановнас шега х1от- 
тийнарг:

— Баха а бохий ахьа и санна дерг! Адамийн чарх 
мел ховха, чолхе, экаме ю! Х1уьшт-пуьшт! аьлла хьалха 
дагатессина молха яздина д1авахийта мел атта ду... эхь 
ца хетачунна. Паккха! Ткъа лоьран сийлахь ц1е т1ехь 
хплча, цу т1е коммунистка а хмлча леррина дан деза! 
К1ади доруш олу-кх — ворх1азза дуста, цкъа — хададе. 
Ахьа уьш дпйцар дуьхьа, хьо кхин а хала лелар яра, 
хьомеииг! — аьлла, елаелира.

Цомгуш боцурш а оьхура Клавдия Ивановна йолчу. 
Дала хьекъал хуьлура цуьнан мел кхеташ а, 1илма а 
шеца долчунна а. Сингаттамо, балано хьовзийнарг а во- 
rlypa. Цунна ян г1оле а хуьлура, х1унда аьлча адамаш 
дезаш, г1аддайнчух къахеташ и хилла дела. Цкъацкъа 
клубе санна дукха гуллора адамаш — кхунах а, вовшех 
а Дагадовла. Цкъа а новкъа ца хеттера уьш аптекан за- 
ведующина. Цу муьрехь массо а бохург санна, вевзира 
Вассина кху к!отарара а, юьртара а. Цхьаъ яра еача

Вассина новкъа хеташ — шийтта шо кхаьчна Тамарин 
жимах йолу йиша Рая.

Кочкинг1еран етт бара, кхин пайденна а боцуш, де- 
лахь а Павел Антоновича ца бухкуьйтуш. Иза Тамара- 
г1еран нанас шен божали чохь кхобуш хилла. Ткъа цу 
Буренкас лучу шурех Клавдия Ивановнаг1арна к1ирнах 
цкъа-шозза цхьацца литр шура кхочуьйтуш бен ца 
хилла.

— Масийтта дакъа дан деза-кхи цу шурех, — олий 
бехказа йоккхура Клавдия Ивановнас Тамараг1еран 
нана. Царна тайна а йогТура, бежа1уьнна а яла езара, 
клеверан ц1ов ца эцча а йиш яцара наггахь мукъна а.

И шура яхьаш fiorlypa Косолапова Рая. Пий а ба- 
хьара. Ша мосузза еа 1отта-баккхамаш, кхиссарш 
йора — г1ий дукха багабой, шайна шурех х1ума ца 
юьсий, и санна дершший дуьйцуш. Ткъа Клавдия Ива­
новна бехкала яхча дог дет1ара Вассин. Раина оьг1азъ- 
оьхура.

Хьашташ дукха мел гин, Русланах къахетара. Хаьа- 
ра массо а х1уманна бала а кхаьчна, уьш нисдан rlep- 
таш и воллийла. Ткъа, схьагарехь, дика г1оьнча а вацара 
цуьнан.

Кхо-диъ де далале хецаелира Вассин меженаш.
— Гой хьуна, цу чайнан дарбаналла, — олура Клав­

дия Ивановнас. Васса-м, фельдшеро юкъ-кара хьоькху- 
чу сараной, цуьнан хазчу датой, ерзийна ша бохуш яра 
дагахь.

Кхана 1уьйрре бнлггал Русланг1аьрга ша яхалур ю 
аьлла тарделлачу буса наб ца кхеташ йиснера Васса.

Даьржира са а.
Клавдия Ивановна хьалаг1аттале юхаерза дагахь 

цуьнан мачаш а юьйхина кечъелла сакъералуш ког бай- 
белла, араелира Васса.

Гена ялале деса ведарш карахь жима зуда кхийтира 
дуьхьал.

Л-лов, аьлла зуз деара Вассин дег1е. Оццул доккха- 
чу г1уллакхана йоьдучу шен некъ нис ца баларан бил- 
гало ю-кх и, аьлла догъэшна чуйирзира.

Цхьа жимма а 1ийна, «жинаш диц а далийтина», юха 
а елира ара. Х1ннца боьрша стаг кхийтира дуьхьал и 
дакъаза довларш, деса ведарш а карахь. «Ой, цара х1ун 
леладо! Уьш цхьа барт бича санна, ма буьйлу дуь­
хьал!»— аьлла, юха а чуйирзира йоьхна зуда.

Пойла ца хилира кхуьнан цу 1уьйранна. Кхано дий- 
нахь ладоьг1ча хиира Вассина уьш Тамди хит1а ихна 
столовин белхалой хилар.

Цу днйнахь, цхьацца ког боккхуш, Васса чухула ле- 
лаш, Тамара иккхира чу xlapa еънийла а хиъна.

Госгшталера бевза-безарш хиттина яьлча а, д1а ца 
йоьдуш сецнра йо1. Сиха ю ша а бахара. Буьхьиг санна 
кхийсалуш и леларехь, цхьа хазахетар дахьаш и еаний 
теша аьлла хеташ яра х1усамнана. Аьхначу тужурки 
кисна куьг а диллина хьийзара иза:

— Хаал соьгахь ерг, хаал! — бохуш.
Ч1ог1а сак1амделлера х1усамненан. Куьг чохь долчу 

кисанна т1ера б1аьрг ца боккхура.
Ткъа Вассин тидам кхечунна т1ехь бара. Иза йоI сел 

хийцаяларх тамаша бина ца йолура. Боьмаша самукъа- 
не къегаш болу хаза б1аьргаш боцурш, тохарлерчу «мо- 
жачу човканах» цхьа а битам ца биснера. Бакъонца 
аьлча, хГетахь санна догдикий, синтем боцушшнй-м яра 
иза, делахь а ч1ог1а азъелла, бос байна яра.

«Миска йо1алг яП Х1пнц-х1ннца х1уманна а гIайгIа 
йоцуш бер дара-кх хьо! Ткъа х1ун ду теша хьо пштта да- 
къаза яьккхннарг?»— бохуш, ойла йора Вассас.

Ткъа Клавдия Ивановнас, шена бала боцчуха 1адда 
а 1пйна, Тамара йиц а ялнйтина, Некхетта йоь1ан кисна- 
ра жима книжка схьаяьккхира. Книжка-м мужалт боь- 
жиг а яьлла, цхьацца долчу кехаташ т1ехь нуьцкъаша 
бен элпаш а ца къаьсташ, сов тиша яра. Ткъа Клавдия 
Ивановна шена етт белча санна йоккхаеш: — Х1ара-м 
Горькийн «Бералла» яй!— бохуш, кехаташ сутараллица 
хоьрцуш йоллура.

Цу Неман заман чохь берриг бохург санна синкъе- 
рам, синтем газеташций, книгашций бара нехан. Ткъа 
пачхьалкхан боллу ницкъ т1ам т1ехь толам баккхарна 
т1ебахийта безаш хиларна, книгаш к1езиг хоьцура 
ара.

Доггах кховдийна къен пхьор диъна, книжка еша 
хевшира х1орш. Дика доьшура Клавдия Ивановнас — 
xlop дош къаста а деш, воккханиг— воккха вуйла, жн- 
маниг — жима вуйла хоуьйтуш шен аз тадора, хуьйцу- 
Ра. Жимачохь дуьйна оьрсийн ярташкахь фельдшер 
болх беш, хаддаза халкъ кхион г1ерташ книгаш йоьшу- 
ра цо юьртахошна. Бахийта безачу Не тидам бохуьйтуш 
а, юкъ-кара лелочу г1уллакхех кхиош а. Х1етахь 1емина

иза, Ленина ма хьеххара, ладоьг1уш болчийн хьекъале 
хьаьжжина деша а, къамел дан а.

Делахь а т1е ца боьдура Вассин тндам. Мин-мино- 
техь коре б1аьрг кхарстабора цо. «Доккха х1ума а ду,— 
олура дагахь, т1ех доца хила хьакъ долу xlapa декаб- 
ран де тахана ма шаралла дахделла сан докъазаллина!»

Бехк а бацара цунна иштта хетча — кхоччуш бода 
боьлча, xlapa дуьне т1ек1елдаларх, шен са лаьттачу яха 
сацийнера декъазчо.

Ткъа Клавдия Ивановнас, ши arlo ешна а яьлла, 
б1аьргех духку куьзганаш охьа а дохкуш, дозаллийца 
хаьттира:

— Т1аккха? — аьлла.
Вовшашка хьаьжира Тамарий, Вассий.
— Дера бу xlapa вон синкъерам! — майрра эккхий- 

тира Тамарас. — Вуьшта а дуьне кхоьлина лаьтташ и 
книжка ца ешча а 1алур яра со-м! — Юха хьала а ик- 
кхина:— Цул сайн барак чекхъяьккхича тоьла супа!— 
аьлла, едда д1аяхара йо1.

Пеххьа юьхь1аьржачу х1оьттира х1усамнана:
— И йо1 х1уьрц1аьлдиг санна дог дика ю. Дуьне де- 

заш ю. Амма цунна а цкъацкъа моханаш оьху. Куьг а 
ластийна: — Х1умма а дац — б1аьстенан луо санна ешар 
ю кийрара хало. Д1адеша вай.

Доьшуш, дукха хан ялале Вассега хьаьжча, юха а 
цуьнан ойла Ч1ишкахула д1аяхана карийра х1усамнан- 
на. Книжка д1а а теттина:

— Ойн, со-х, дукхаха долчунна хьан дуьхьа ма йол- 
лура!— аьлла, эккхийтира Клавдия Ивановнас, г1ехь 
дегабаам а бина.—Ашшима даима юьйцуш йолчу Дарья 
Петровнас ма бохура хьоьга — деша, деша. Вайн сий- 
лахьчу яздархочо аьллий-ца— книга ешар — и ду 
тоьлла дешар, аьлла. Ткъа ахьа ла х1унда ца дуг1у? Са 
ца къерало хьан кху башхачу книжкех?

Цкъа дагадеара Вассина — дош дацара кхуьнга сайн 
кийрара беза бала ца балхийча, аьлла. Юха меттаеа- 
ра — х1ан-х1а, мел дика стаг елахь а, бакъ хетар даца­
ра цунна и кхузахь коьрта хьаькам волу, жималла а, ди­
калла а эккха воллуш волу Русланний, пекъар сой май- 
рий, стей хилла аьлча!

Кийрахь к1оргехь, цкъа a Iopa ца доккхуш хьулда 
деза уьш... Барта, шега ладуг1уш 1ечуьнга, парг1ат эли- 
ра:

— Суна-м хаза хабарш ца хиларх, турпалхойн хьо- 
къехь мукъане хир ю ма моьттура книжка, «Лечанан 
илли» санна, — аьлла.

Дикка халахийтира йоккхачу стагана. Юха ойла йи- 
ра: «Аса х1ун де боху техьа кху пекъаре? Дов ца деш, 
дешарх, 1илманах меллаша кхето декхар ма ду сан xla­
pa санна ерг». 'Паккха эсала элира:

— Турпал бен, кхин мила вуьйцу моьтту хьуна кху 
т1ехь, мотта а! XIapa-м воккхачу турпалан Горькийн 
бералла дай дуьйцург! Ду дера! Турпалхо расхачу дина 
а хиъна, тур лестийча бен ца хуьлу моьтту хьуна?! — 
Васса бехкала яхча: — Паккха! — аьлла, сеццачуьра 
д1айийшира Клавдия Ивановнас книжка.

Бакъду, денна гуш долу тамашена доцу Дуллакхаш 
шен йоккхачу корматаллица, к1орггерчу маь1ане а кха- 
чош Горькийс говза яздарна, т1аьхь-т1аьхьа хазлора 
«Бералла» Вассина. Цу книжки т1ера цхьа берш, уын 
дийна болуш санна, безалора. Къаьсттина Алеша веза- 
веллера Вассина.

— Вай, миска, я1! Ма къа ду цуьнан! — елхаран 
къурдаш дора Вассас. йо1 ца йолура дагара— сингат- 
таме бералла ду-кх цуьнан, бохуш. «Меца-м хир яцара 
и... амма ненан куьг т1едоьдуш ца хилча къа ду-кх». 
Ткъа Васса иштта карзахйолуш гича, х1усамнанна а 
деара дата: «Билггал цхьа к1ентак1ант хир ву цуь- 
нан-м... цхьанхьа»,— аьлла.

— Ма ирча бералла а хилла цу к1ентан! — элира 
Вассас.

— Э-э, диканиг, — куьзганаш охьа а дехкина, лерри- 
на Вассин б1аьра а хьаьжна шен шогачу озаца вуно 
эсала элира х1усамнанас, — ирча бералла-м массеран а 
хиллий хьалха хьоладай боцчийн. Сайниг а дацара «да- 
шон» я бералла а, я къона хан а... Дацара дера!

— Алахь!? — цецъелира Васса. — Т1ехьаьжна-м эр 
дац — ахьа вуонаш дукха лайна аьлла. — Ткъа важа 
хаттаре схьахьаьжча: — Б1аьрхьажар а, дог-ойла а ду 
хьан самукъане... къона...

Дуьхьал х1умма а ца олуш, ехха Iпйра йоккха стаг 
Вассас аьллачуьнан ойла еш. Т1аккха доцца шен х1ум- 
ма а «дашон» доцчу бераллах лаьцна дийцира цо.

Шен да xlapa вуоно жима йолуш Сибрех вахийтира 
бохучунна т1ера долийра цо къамел. Кхин ц1а а ца веа- 
ра иза-м.

Ден доттаг1аша шайн къоьллица г1ой, 1уналлий до- 
ра. Деша а яхийтира. Дас а, шаьш а лелочух кхетийра.

Пхийттара ялале революционерийн балхахь дакъа- 
лаца йолаелла хилла Клавдия Ивановна.

— Гой, хьуна, — элира т1аьххьара а х1усамнанас,— 
мацаллий, къоьллий, набахтешший дукха хиллехь а,.. 
Дог самукъане, доьлуш, ала мегар долуш, дара сан.

■— Ой, и муха ду ткъа! — ца кхуьуш белш саттийра 
Вассас, — цхьаьна ма ца дог1у уьш!?

Клавдия Ивановнас, тайна — болыиевикашна хьал- 
ха лаыташ йоккха 1алашо хиларна, цунна тIе партис 
халкъ дуьгуш, ша а дакъа лоцуш леларна, лан еза ха- 
лонаш хьесап а ца хетара шена, бохуш дийцира. Кица 
далийра ширчу коммунистко. Масала, инзаре дарц, Iаьр- 
жа къемат хиларх геннахь, вуно генахь хилийта хьай- 
на, хьан салаьтташ цхьа къуьда — 1алашо хилча, нов- 
къахь 1итталу халонаш лалур ярий хьоьга?

— Дера яра...
— Т1аккха? — доцца хадийра Клавдия Ивановнас.
— Сан ц1ийнда а вара хьан даггара, — эккхийтира 

Вассас. Юха г1ийла т1етуьйхира: — соьга болу цабезам 
шен лаг1белча, изза дуьйцура цо а.

— Цабезам, тов! — цецъелира Клавдия Ивановна.— 
Х1ун дина ахьа цунна?

— Б-берр-таза к-кочу еара-кх! — толкха а юьйлуш 
халла далийтира Вассас и къаьхьа дешнаш. Даго ца 
вуыу н санна дерг аттачу балхах 1орадаккха. Делахь а 
даим кийрахь 1аьткъинарг, мел хьо къийла г1иртича а, 
сахьт т1ех1утту и хьулдина ца 1елуш. Тахана кху дог 
Денчу зудче шен къа-бала балхор доьссинера Вассига а.

Шен да Соьлжа-Палийца йозучу йоккхачу Промыс- 
лехь белхало хилла, бохучу Дера долийра цо шен къа- 
мел. Цигара белхалой дукхах берш, буьззина револю- 
ционераш ца хиллехь а, цуьнга сатуьйсуш а, и сиха т1е- 
кхачийта, шайга далуш долу накъосталла деш а бара.

Вассас схьадийцарехь, цуьнан да царлахь тоьллачех 
вара. Цундела, Деникин вайнехан махка т1е леташ, 1ал- 
хан-юрт йоккхуш, къоначу Асланбекан эскаран ма- 
г1аршкахь вара иза. Бакъду, цу юьртара большевик 
Оьзда а вара Вассин ден дуй биъна доттагГ

Берахь дуьйна Васса а хилла цу юьртарчу берашца 
гергарло лелош. 1алхан-юрт йоккхучу къематехь а нисъ- 
елла иза цигахь. 1919-г1 а шо дара и...

— Собардел цкъа, — юкъаиккхира Клавдия Ива­
новна.— С у на шерра дата ма йог1у и зама: Ростовехь 
цу боьхачу йовссаршна дуьхьал лата Цхьайтталг1а Ар- 
ми вовшахтухуш дара тхо, ткъа хьо... мел яра хГетахь?

Корта охьабахийтира Вассас: — Дейтта шо дара...
— Ой, ахьа баккъал бах?! — цецъелира х1усамна- 

на, — делахь хьан...
— ...Ткъей вуьрх1итта... шо ду, — халла дёлира Вас- 

син багара. Хаьара ша т1ехьаьжна массарна а йоккха 
бабушка хетий.

Клавдия Ивановнин чехка 1аьржа б1аьргаш хГоккхул 
къаьрзина, нилха къоьжа ц1оцкъамаш гуттар хьалада- 
хара.

Ларамза — ой, ой! — бохуш б1аьргаш т1е а боьг1на 
леррина хьоьжура иза Вассин луьста хебаршка ихначу 
юьхьа т1е, къоналлин ленар дайначу б1аьргашка, бу- 
кархьаьвзинчу дег1е.

— О-ой, суна-х вайшиъ... цхьана хенара хир ю ма 
моьттура, — муха олу а ца хууш эккхийтира ч1иркъечу 
х1усамнанас. — Ткъа... сан кхузткъей пхи шо ма ду?!

Юьхь йоцуш ша аларна а, Вассина и г1ехь халахет- 
тийла хиъна а, хьала а Лаьттина уборщицан белш т1е 
хьостуш куьг а диллина, къинхетамца аз лахдина хаьт- 
тира Клавдия Ивановнас:

— Стен яьккхина хьо миска, сел дакъаза?
— К-конц-лагеро, — охьа бахийтина корта хьала ца 

ойуш, доцца хадпйра Вассас. Юьхьа т1е 1аьржа марха 
еача санна, сингаттаме гуттар кхоьлира Васса. Цигахь 
лайнарш, шена 1аьткъинарш дата а даьхкина кхечу сур- 
те делира цунна гергахь ц1а а. Дерачу экханел оьшуш 
болу фашисташ текхаш чу а баьхкина советан адамаш 
къиза хьийзош, ц1убдеш санна хийтира цунна.

Пеш тоххарехь яйнера, самукъане узам беш йолу 
чайник д1атнйнера, г1пйла богу чиркх г1елбеллера. Син- 
гаттамо дог 1аьвдира Клавди Ивановнин а.

Тапъаьлла дара чохь.
— Д1адешахьа, Клавдия Ивановна, — г1ийла елакъе- 

жира Васса. — Ахьа айхьа а ма баххара уын а, вуьш а 
Д1а ма девлла.

— Доьшур дац, цкъа чехка, чехка ц1е а ца къадош!
Иза а аьлла, халла гора а х1уттуш маьнги к1елхьара

Цхьа-ши ч1ешалггий, жимо г1ий схьатакхийра х1усам- 
нанас. Бур-бур дора пеш латочу хенахь:

— Ч1еш дагийча. Павлушас дов деш... бакъ-м лоь- 
кхи и... г1ий дукха багийча Раяс юьхь ягош... бакъ лоь- 
кхи уьш а, етт лелорах кхин башха пайда а ца болий 
царна-м.

Цхьацца стака довха чай а мелла, д1адехьира дешар.
I ал а мат везавеллера Вассина цу книжки т1ехь вуьйцу 
Цыганок. Нендас сара лар йоцуш ч1ог1а а биттина воьж- 
начу Алеше хьажа х1отта веана хиллера Цыганок. Эц- 
цахь шен берзинчу пхьаьрса т1ера аьрснаш гойтуш 
цо: — «жуликалла долуш со а ву, гой хьуна, дуккхазза 
а воккхачуьнан сара сайна ма кхетийтнра аса а», 
алар хазделлера цунна.

— Массаьргахь а делира и «жуликалла», бохуш, 
йоьлура ший а.

Кхин а дика Цыганоко: «Эх1, хаза аз делхьара,
адамийн дегнашкахь нийсонан ало латор яра аса!» 
аьлларг а тайра.

— Вай, ма бакъ лоь и! — карзахъелира Васса. Ткъа 
Клавдия Ивановна шега леррина д1ахьаьжча, г1ийлачу 
те1амаца элира: — Цхьаберш... бежнаш санна беха-кхи. 
Шайна даа, мала хилчхьана, тоам беш.

Д1а х1умма а ца олуш, «дера ду кху ирчачу зудчан 
кийрахь большевикийн дог», — дагатеснера х1усамнан 
на.

Шолг1ачу сарахь бен меттиг ца елира цу шиннен 
парг1ат къамел дан. Книжка ешале хьалха, шен дахарх 
лаьцна дийцийтира Клавдия Ивановнас Вассега:

...Да вийча, цуьнан дуй биъначу дотта11чо, шен ио 
йина кхебира Васса. Маре а елира. Бакъду, цу марехь 
дпъ шо бен даьккхина ца хилла Вассас. Цкъа а, бохург 
санна ца васталуш молушший, синкъерамашкахула ле- 
лашший ц1ийнда хиларна, т1аьххьара а схьаелира иза.

— Цкъа а маре ца яха ойла йинера аса х1етахь, 
аьлла долийра къамел Вассас... Щеххьана коре а хьаьж- 
на, ша шен хабар хадийра Вассас: — Вай, корта лаза- 
баьлла сан! — аьлла.

Хьала а иккхина, ц1енчу х1оне яла иоллу ша аьлла, 
чехка д1атилира.

Цецъяьлла ц1енкъа юккъехь лаьтташ йисира х1> 
самнана «ма ц1еххьана лазабаьлла кхуьнан корта. » -  
бохуш.Руслан вехачу яхара Васса. Жимчу корехула, дуьхьал

оьллина кирхьа доллушехьа, херо йолчухула, г1еххьа 
х1ума хаалора Русланг1еран чохь. Шина а куьйга корта 
а 1аьвдина стоьла хьалха 1аш шена дукхавезарг гира 
Вассина. Л-лов-в, аьлла кийра йовха ало кхерстира.— 
Бакъ дуй теша xlapa? — бохура даго. Ткъа б1аьргаша 
йоккхачу сутаралушца хьомечун сурт худура. «Эх1, и 
цуьнан хаза куьйгаш! Хьаьжа т1е еана к1ужал-таь1на 
боьмаша басахь. Деза дари санна къегий-ца лампин 
серлонгахь ч1ег1ардиган т1емаш хилла д1а-схьа дахана 
ц1оцкъамаш! Х1а, кхуьнан даго ма лоьххура, куьйгаш 
стоьла т1е дехки, ма ярра юьхь гучуйоккхуш.

«Азвелла хьомениг, делахь а товш ву — боьршаллин 
аматаш къегина къаьсташ... Ткъа Седа ма яц гуш!? Де- 
хьа чохь ю техьа, маминиг? Шийлачу яьккхинпй-ца! 
Бакъ хир дац»...

Х1ан, цу соне берзабо Руслана кест-кеста корта. Ци- 
гахь хила там бу йо1?..

Руслан хьала а г1аьттина цу аг1орхьа дГаволавелча, 
беран жима маьнга хаабелира нанна.

«Вай, сан дог!..»
— Юрг1а тодеш воллу... Ой! Сан са, сан к1орни!
Когабуьхьар елира Васса: беран цхьа меже мукъане

гур яц техьа аьлла хеташ. Ч1ог1а там баьллера нанна 
дас тадина юр г I а д1а а тоттуш, беро тГехула бпшка даьк- 
кхича. Дог а 1аьвжира: дукха оза дара и.

— Вай, со яла хьан, к1орни! V.

V. Д1АДЕ ВЛЛА P ill

Тахана дикка г1оли а хилла, шен чолхе доцу г1улла- 
кхаш дан йоьллера Васса.

Ткъа сарахь х1усамнанас хьаха а дале дира цо де- 
книжка сша вай, аьлла. Сийсарачул сакъералуш 

«ла а дуг1ура Вассас. Делахь а цкъацкъа лаамаза ойла 
кха иолура. Цкъа сакъералора: «Бакъдуй техьа сийса- 

ра хилларг!? Я и хаза гина г1ан дара?» — бохуш.
Т1аккха г1ийла ойла йора: «Ма гина белира... Дерриг 

карладаьлла: вицвелла вог1у аьлла хеттарг, хьалхачул 
Дукха веза... сайн денца. Ткъа йо1! Цуьнан торга корта 
пша мукъане белира! Бишка-м дукха оза ду. Тайниган 
санна. Кхо шо хьалха а ма яцара иза сел эг1аза...»

Ахьа х1ун дей, диканиг, — бохуш, хезира къухаш-

ла ойланаш д1аяханчу Вассина.— Соьга эрна къа а ца 
хьоьгуьйтуш, хьайн кийра бассабе.

Набарх ша яьккхича санна, тентиг яьлла, Клавдия 
Ивановне д1ахьаьжира Васса.

«О-ой! цуьнан б1аьргаш! — аьлла, корта охьата1ийра 
х1усамнанас. Ца хьажлора цу бесачу, са д1адаьлча 
санна долчу б1аьргашка. Иехула кхоьлина пардо лаьцн- 
чух тера ду уьш. Дагатесира — б1аьрзе-м ма яц иза?

Дера яц-кх. И чохь йолаелча а тергал йора Васса 
Клавдия Ивановнас. Болар ч1ог1а телхина дара Вассин. 
Когех буржалш тоьхна а ца 1аш, пуьнтан герканаш йо- 
луш санна лелара миска. Бехк бац, бехк бац!

— Сийсара, «цкъа а маре ца яха ч1аг1о йинера», бо- 
хучу т1ехь сецира хьо, — аьлла, дагадаийтира цо Вас- 
сина.— Х1аъ,— аьлла, корта а та1ийна, ...1927-чу шарахь 
г1еххьа оьрсийн а, нохчийн а дешар хууш ю аьлла, цу 
1алхан-юьртахь зударийн клубан заведующи йинера 
со, — долийра къамел Вассас.

— Клубаш яра х1етахь?
— Клуб аьлча а, лоха а йолуш жима лаппаДа яра-кх 

заведующига терра. — Ца кхета-аш Клавдия Ивановна 
тега леррнна хьоьжуш а гина: — Х1етахь я дика нДенош 
а, я баккъал дешна зударий а бацара, нохчийн къам 
Даьхьадисина хиларна. Цундела со санна ерг д1а мега- 
ра цкъачунна «Б1аьрзийчу нахана юккъехь цхьа 
б1аьрг боцург а паччахь хета», бохучу кицано ма днйц- 
цара.

— Ткъа х1ун болх балора хьоьга? — шен къоьжа 
ц1оцкъамаш ирах а саттош хаьттира Клавдия Иванов-
нас. _ *

— Сайна хуу элпаш 1амадора, унах ц1аналлин оех-
камаш хьоьхура, наношка бераш могуш 1алашдайта. 
Са а къералора сайх мелла а нахана пайда болий хууш.

— ...Мухха а «бежана» санна яцара-кх? — забар ечу- 
ха эккхийтира Клавдия Ивановнас.

— Яцара те.
Балхах Iexa а луш йоллучу шена «цатерг» хилира, 

элира Вассас.
— Х1ун ца терг? Х1ун дира ахьа? иоьхна-а аз 

айдеш хаьттира х1усамнанас. Ийзалуш соцунДа хили­
ра Васса. — Дийцахь, дийцахь, д1а ма даьлла и х1ета а, 
вета а,— бохуш, сихйира уборщица Клавдия Ивановнас.

— Д1а-м... ца даьлла... Делахь а дуьйцур ду аса... 
Амма сан тохарлера сурт хГоттадай, сох кхарда ма 
кхардалахь, диканиг, — бГобулуш хьесталора Васса.

Сакхо еш о1аьргаш къарзийра Клавдия Ивановнас; 
«Пачхьалкхана хьарам хилла теша xlapa? Х1ан-х1ан, и 
дата а х1унда деара суна? Ткъа х1ун дина?»

— Дийций ялахьа!...
— Суна... муха вуху а ца хууш... Оьздин кГант дага- 

воьхнера, — халла делира Вассин багара.
Доггах елаелира хГусамнана.
— И-м сакхат дацара. ТГаккха!?
Амма Вассин кхин дара схьагГерташ.

Гой хьуна, и сан маг1ара а, хенара а вацара- 
кхи, — чекхдаьккхира корта та1ийнчуьра хьала ца бок- 
кхуш Вассас.

Д1а ла доьг1ча, и к1ант диъ шо цул жима а, дешна— 
инженеран дешар 1амийна а, хаза а хилла. «Х1инца х1ун 
ала йоллу хьо?» бохуш санна х1усамнене д1ахьаьжи- 
ра Васса. Важа-м шек а яцара.

Воккхий, жпмии, хазий, ирчий бохурш хьесап а 
дац, хьомениг, — ела а къежаш даггара элира Клавдия 
Ивановнас, тхан большевикийн х1ета а, вета а Коьр- 
таниг — вовшийи дезар, амал тар ду. Иаккха?

Юха а корта оллийра Вассас. Цо дийцарехь xlapa 
шен к1анте маре яхийтинарг Оьзди хилла, ткъа...

~  Ой! — аьлла ши куьг вовшахтоьхна, хьалаиккхи- 
ра х1усамнана: — Большевик ву ца бахара ахьа и вок- 
кха стаг? Ткъа и к1ант а? Хьо хьо а!? И муха мегар 
ткъа. Советан зама а хилча! — бохуш, гуттар карзахъ- 
елира Клавдия Ивановна.

Цхьа жимма 1ийна-а, Васса мотт лаьцча санна йоьх- 
на а гина  ̂ шен ма хуьллу парг1ат, эсала хаьттира цо:

Дийца мукъане дийцахь, муха хиллера и ларт1ехь 
доцург? 1

Йоьхна толкха а юьйлуш, къадийра Вассас шена ба­
ле дирзина г1уллакх.

Оьздин и к1ант Испане вахана хилла. Ткъа фаши- 
сташа толам баьккхича ч1ог1а дог эшна, дуьненах ойла 
а яьлла, ц1а веанера, шеца цхьа испанка а ялош. Цо-м, 
фашисташна дуьхьал хилла дели са дадийна еана ба­
хара и хаза зуда. Ткъа Оьзда реза вацара цу г1улла- 
кхана. Я теша а ца тешара цунах — и шена ерзо дагахь 
вуи теша, аьлла, хеташ. К1ант ц1а веана дукха хан яла-

ле, 1ожаллин метта вуьйжира Оьзди. Вала воллучу хьо- 
мечу дас шега со ялае аьлла дехар дича, воьхна корта 
хьаьвзинчу к1анта дехар делира дена, там хилчхьана 
бохучу ойланца...

— Ой, — аьлла, хьалаиккхира са а ца тохаделла 
Клавдия Ивановна. — Хьайна и дерриге хуъушехьа, 
х1унда яхара хьо цуьнга!? Яхь яцара хьан?

Корта охьабахийтира Вассас. Юха меллаша, халла 
элира:

— И-м т1аьхьа хиирий суна... Х1етахь-м и к1ант соь- 
ца даима эсала, велавелла, ийна хилча... суо а цунна еза 
моттаделлера... 1овдална. — Эхь хеташ шина а куьйга 
юьхь д1алецира Вассас. Халла хозуьйтуш элира.— Ишт- 
та хьеран т1улг хилла еара со цуьнан коча.

Ехха 1ийра Клавдия Ивановна, цу декъазчу зудчан 
ойла еш. «Даллалц цхьаьна даха вовшахкхеташ иштта 
кхин к1оргера чот ца еш хийла деш хуьлу и Нуллакх. 
Т1аккха ший а дакъаза долу... бераш хилахь кхин а 1аь- 
ткъа».

Юха хийтпра, кхуьнан хиллий теша цу жимчу стага- 
на дина бер? Хатта-м ца х1уттура Вассега х1умма а. 
Кхин цо дуьйцур доций а хиъна, цуьнан ойла екъаялий- 
та, шен маре яхар дийца долийра х1усамнанас. Хьоь- 
стуш, уккал йоьллачу Вассин букъ т1е куьг а хьоькхуш, 
шен шогачу, амма т1ех эсалчу, дагана хьаам беш эшар- 
ца долийра цо:

— Гой хьуна, диканиг, со а яхара сайл жимчуьнга а, 
хазчуьнга а, дешначуьнга а, ткъа... со сов к1езиг дешна 
яра.

Цецъяьлла ца тешаш хьаьжира х1усамнене Васса:
— Кхин дерг эр дац аса, вуьшта 1илма долуш стаг 

юйла-м хаьа суна хьо бплггал.—Т1аккха ойла а йина:— 
И иштта ахьа ма бохху хиллехь, цо х1унда йигира хьо? 
Хьо хьан яхийтира цуьнга?

К1аж а йоьдуш елаелира йоккха стаг:
— Со хьан йохуьйтур яра? Суо яхара-кх.
— Цунна езарий хьо?
— Ч1ог1а езара, со хаза а йоццушехь.
Шена xlapa дуьххьара гича санна, леррпна хьаьжп- 

ра х1усамнене Васса: «Х1ан, х1инца-м йоккха йолу дела 
ю эр дара цунна ирча. Луьстачу хебаршка ихна юьхь, 
нилха ц1оцкъамаш, сирбелла корта. Делахь а, аматаш

а тера ма дац цкъа а и хаза хиллачух: я мара а, я бат 
а... Ткъа х1унда езаелла теша майрчунна?

— Тамашийна болх, — аьлла, ларамаза эккхийтира 
Вассас.

Цо и мича дагахь аьллийла хууш, кхин дегабаам ца 
беш, сапарг1ата элира Клавдия Ивановнас:

— Гой хьуна, хьомениг, хазалла-м хьесап а даций...
— Тхан нехан а ма ду — хазалла сарралц, дикалла 

валлалц олуш... делахь а со хаза хиллехьара...— Док- 
кха садаьккхира Вассас.

Тидам хилира х1усамненан Вассас нохчех «тхан не­
хан» аларан ша оьрси йоллушехь. «Шен ц1ийнда бак- 
къал везарна а, цу оьздачу къомана юккъехь кхиарна а 
хир ду цуьнан и»,— аьлла, тесира дата. Ца элира х1ум- 
ма а. Шен къамел д1ахьора, Вассин тидам Иебаххан- 
чуьра:

— Ахьа — со хаза хиллехьара аьллачунна тГаьхьа — 
майрчунна езар яра, бохург дог1у. Делахь а аса дуй 
буур бара цунах ца хилла аьлла шуьшиннен бохам а, 
къастар а, масала — къаьстанехь а.

Корта та1ийра Вассас. Дагахь ойла йира: «Билггал 
х1ума хууш стаг ю-кх xlapa, — юха а, — тамаша а бац 
нехан дагара, кера юкъ санна, цунна гича а. Дукха дев- 
зина кху ширчу коммунисткана адамаш, Горькийс чекхъ- 
яьхна «университеташ» цо а яьхна г1еххьа, схьага- 
рехь». Юха, Клавдия Ивановна зе санна, хаьттира Вас­
сас:

Ткъа х У̂нда 1*а елира со чекх, хьуна хетарехь?
Пийла елакъежира х1усамнана:
— Хьо цул дешарна а, хьекъална а т1аьхьайисна хи- 

ларна...
— Ваттай! — аьлла, Васса юкъаиккхича, эсала эли­

ра Клавдия Ивановнас:
— Ойла ел ахьа айхьа а — майрчунна зудчух на- 

къост ца хилча чекхдер дац г1уллакх, мел зуда хаза 
хилча а...

— Ткъа маса...
Хиира х1усамнанна Васса ала гГертарг.
— Маса ишттанаш белла д1абовллалц беха, ала 

г!ертий хьо?
Корта та1ийра уборщицо.

И х1ун ду хаьий хьуна — я берийн дуьхьа 1а май- 
ра, я кхин бехкам болуш. Еза а езаш 1ийр вац.

Т1аккха Baccac х1умма а алале, къамелана т1ера 
йолчу Клавдия Ивановнас ша йийцира:

— Со гой хьуна — майрчунна юьззина накъост хил- 
ла даима, цундела кхин дов-шов доцуш кху хене даьлла 
тхойшиъ. Цкъа делахь цул т1аьхьа ца йиса г1ерташ, 
хаддаза дийшира аса. Х1инца а доьшу — маь1на а док- 
кхуш. Мукъа яьл-яьлчухула сайн корматаллин книгаш 
1амайо аса. Адамана сайгара пайда хилийтархьама а. 
Доьшу дера пхийттара яьлча санна-м.

— «Цкъа а лийр воцуш санна деша», — ала кхиира 
Васса.

Хазделира и кица х1усамнанна:
— Муха, муха? И хьан аьлла? — бохуш, хьовзийра 

цо Васса. Ткъа иза вайнехан кица ду аьлча: — Эх1, и 
д1ахаа воду Горький! — элира дог лазарца, къаьхьа са 
а доккхуш. — Ма воккха вийр вара иза! «Дашо т1ор- 
каз '» хьовха...

Сацаелла Iийра ший а жимма.
— Х1а, х1инца йижа еза вайшиъ, — элира Клавдия 

Ивановнас каррехь милла егочу Вассега а хьаьжна.
Ч1ог1а шелъеллера чохь. Бехк а бацара: чайник

кхехккал кхе тесначу ч1ийшех х1ун йовхо хнр яра мох 
чекхбуьйлучу ц1а чохь? Метта охьайижинчу Васснна, 
лаьррина бохбина т1улг пеша чуьра схьа а баьккхина, 
тиша бехчалг а хьарчийна цуьнан когашка биллира 
х1усамнанас.

Х1умма а ца элира Вассас, Клавдия Ивановнина уьш 
ца оьший хууш. Ткъа дате йовхонийн тулг1е хьаьдира. 
«Кхуьнан дика аса дицдахь цкъа а сайн доьзалх ма 
кхетийла со», — ч1аг1дира дагахь.

— Дийцал, хьомениг муха дара хьан везачуьнца ма­
ре?

— Мерза а... къаьхьа а...
Йист ца хуьлуш Iapa Клавдия Ивановна, Вассин да­

гахь дерг хууш. Дуьххьала■къевллина марайоьллира и 
майра яккха санна.

— ...Дукха хан ца елира, — аьлла, халла хозуьйтуш 
долийра Вассас шен бала балхор, — ц1ийндена ца езий- 
ла суна хиина. Делахь а, стогалла а, оьздангалла а ца 
хилира соьгахь, д1а а яхана, и нарг1атваккха... Цу т1е 
бер а хьаьрчнра. 1

1 «Дашо т1орказ», аьлла Горькие казахийн фольклорана.

— Ткъа...
— Дийна а, могут а ду иза-м...
— Х1а-а...
— Ца ваьллачу денна бен вист ца хуьлура... миска.
— И лору ахьа миска? — 1а ца елла эккхийтира xly- 

самнанас.
— Х1аъ. Х1унда аьлча деза х1ума хала делахь а, ца 

везачуьнца дийнахь-буса а цхьаьна lap кхин а хала ду... 
1етто молха хетта хир яра со цунна, х1инца санна маьт- 
таза ца хиллашехь.

Кхин йист ца хилалуш йисира Васса, цхьана юкъан- 
на дате лазар а деана халла саийзош. Клавдия Иванов­
нас дагана тем бен молха малийнчул т1аьхьа, цо кхин 
ма дийца боххушехь, ца 1ийра Васса. Дог эккхар ду шен, 
масийтта шарахь кийрахь 1а1ийна д1овшен тад  хилла 
1уьллу уьйриг тховса ца бассабахь, аьлла, д1адийцира 
Вассас.

— Даго ма лоьххура, меттиг елира цунна ц1ера ва- 
да — Финляндехь т1ом а иккхина. Гура чуьра олхазар 
санна, т1емашка а ваьлла д1атилира.

— Ма алахьа, ма вехьа и...
— Хьо ала г1ертарг хаьа сума — мерза езар хилча а, 

цуьнан марара ваьлла а гIур вара-кхи и, — къера хили- 
ра Васса.

— Иаккха?
— Цигара ц1а веача а, х1умма а кхечу экъана т1е ца 

делира тхан дахар, — г1ийла д1ахьора къамел Вассас,— 
Дуьххьал бер бахьана долуш 1ийра и соьца, суна хета- 
рехь. Суна т1е ца доьрзура дог оццул леррина нанас 
хьоме бер санна аса и лелийннашехь; айса ца юуш,ца...

— XIа, гой хьуна, гой хьуна, — юкъаиккхира х1усам- 
нана. — И ду-кх хьох дахнарг, диканиг... хьо сов к1е- 
зиг, х1умма а йоцург хетийтина ахьа.

Ца дийзира Вассина Клавдия Ивановнас юх-юха из- 
за дийцар. «Ша 1алашвайта а, ц1а-кхерч меттахь лат- 
тон а бен стенна ялайо къонахчо зуда. Цу т1ехь-м гал- 
морзах яьлла хьо, доттагЬ, — ца яшарца ойла йира 
Вассас.

Шен къамел д1адора цо. Гуттар ирчачу хорш тГе 
Даьллера дахар, цо дийцарехь, ц1ийнда Соьлжа-Палахь 
коьрта инженер вина вахийтича. Кхин а ч1ог1а херо 
йоьллера цу шинна юккъе. Цуьнан къаьхьа бахьана а 
хиира дукха хан ялале декъазчунна.

Цхьана дийнахь шен директор волчу хьошалг1а йи- 
гина хилла ц1ийндас Васса.

— Эх1, ма яхана елира со цига, ма яхана елира. 
бохуш, ша шех лата санна карзахъелира иза, шеха-а 
куьйгашца корта а лоцуш.— Цигахь хиллачу курачу 
хьешашна гергахь иза а юьхь1аьржачу х1оттийра аса... 
сайн дагана а ца йоьрзу йолу чов йира...

Меллаша Вассина улло а хилла, цуьнан куьйгаш 
д1а а даьхна, эсала хаьттира Клавдия Ивановнас:

— Ма х1ума дина хпр дацара ахьа, масийтта шо 
даьлча а и 1аткъа!

— К1езиг дешна хиларна, мотт нийса бпйца хууш ца 
хиларна а х1уттура со кест-кеста юьхь1аьржачу. Вист 
ца хуьлуш а муха Гийр ву, ткъа...

«Мотт ца хаар-м бакъ ду,— аьлла, дагатесира фельд- 
шерна «Шестнадцать» ала дезачохь» — «шешнадцать» 
олу кхо; «оба» ала дог1учохь — «обои» бен ца олу... ишт- 
та кхин д1а а... Делахь а... и 1овдал а яц, ткъа...»

— Ткъа, гой хьуна, цхьа эли шен метта ца х1оттий- 
ча доккха эхь ду моьтту нахана. Шаьш-м хазчу дешнаш- 
ца 1аламат боьха эхье кицанаш даладора цигахь хил­
лачу дешначу хьешаша. Я цхьа а юьхь1аьржачу а ца 
х1уттура и малик санна хаза йолу директоран йоI а
т1ехь. о

— Стенах хиира хьуна уьш хьайха кхаьрдий? Тар- 
делла хила а мегий хьо санна ч1инч1ире йолчунна-м?

— Мичара! Сан багара схьадолу xlop дош, лаьхьа- 
нан багара д1овш долуш санна хеташ вара сан майра а, 
уьш хьовха! Цунах б1аьрг мосазза кхета юьхь оьг1азе а, 
сингаттаме ч1ичкъашка йоьдий а гуш яРа суна. Кхин а 
новкъа деанчух тера дара аса цу йоь1ап г1уллакхана, 
туьха кхоьссича...

— И хIун ду? Стенна, муха кхоьссира ахьа? — ца 
кхетара Клавдия Ивановна.

— Гой хьуна, и директоран йо1 сайца т1е-каре йо- 
луш, цуьнан ойла ца хуучу сан цуьнга безам баханера. 
Цундела ларамаза цо туьха 1анийча, цуьнан г1уллакха- 
на, аса и схьа а эцца, х1ума хуучу цхьана йоккхачу ста- 
га сайна Гамийна до1а а дина, аьрро белшана т1ехьа 
кхоьссира, ткъа... — Клавдия Ивановнин б1аьргаш хьер- 
бевлча санна, къаьрзина шена т1е боьг1на а гина: — 
Иштта цу чуьрнаш а бисира, х1инца хьо санна. Цхьана 
маьПаргонна цу йо1ана хиндолчух кхерабелла.

— Ой-й! аьлла, 1адда1нйра Клавдия Ивановна.— 
«Х1инца xlapa кхето йоьлча а аьттехьа а т1елоцур дац. 
Дагахь вас хилар бен, пайда бер бац. Амма тамашина 
ду и маира зуда 1амо ца г1ортар. Бакъду, аса-м йита ца 
еза иза кху хьола т1ехь... Ца еза аьлча а, маггане а ме- 
гар дай. Т1аккха! Делахь, цхьа жимма сайх йолийтина, 
тешам т1ебахийтина кхето хьажа еза. Х1умма а дац. 
Кхетар ю кхул халанаш кхиийра...»

— Йо1а х1ун дора? — муьлха-х1ун хоттур ду а ца 
хууш, и юьхь1аьржо ша йича санна йоьхнера xlyca.M- 
нана.

— Иза-м йоьлуш, юх-юха со 1овдал лееш яра. Сан 
ц1ийндена гергахь шен ма хуьллу со аьшнаш еш йоллу- 
ра. Цу буссехь хиира суна и шиъ вовшийн дукха де- 
заш дуй.

Бакъ ца хила а тарлорий иза-м, — Клавдия Ива- 
иовнас аьлча:

Цул бакъдерг цхьа а дац, — доглазарца хадийра 
Вассас. — И яла а йина цуьнца вехаш ма ву и.

Инзаръелира Клавдия Ивановна — и муха тардел- 
ла теша, бохуш, хатта-м ца яьхьара и декъазчунна деза 
хир дуйла хууш.

— Т1аккха?— аьлла, 1адда 1ийра иза.
— ...Цу шиннен юкъаметтиг хиира суна лулахошка- 

хула а. И ц1ера а валиитина, д1аяхара со... везарал яхь 
а тоьлла.

Ой-й, ой-й! — аьлла ши куьг вовшах туьйхира 
х1усамнанас.— 1къа, бер ду ца бахара ахьа? И муха 
дитаделира хьоьга?

Пийла корта та1ийра Вассас.
Уггар халииг йо1ах къастар дара. Елла д1аял- 

лалц дицлур дац суна аса юх-юха барташ дохуш, хьоь- 
стуш,  ̂ марзошка д1аяхьа дагахь (генахь 1еш яцара 
маьрйиша, шен бераш доцуш тхайниг дукха дезаш а 
яра) арайоккхуш, т1аккха чуйоьрзий цунна йоьлхуш— 
лелийнарг... Делахь а, яла а ца елла... Х1инца а лелаш 
ю-- Къуьйлуш доккха са а даьккхина, х1усамненан 
б1аьре а хьаьжна, корта а ластийна, элира: — Иштта 
сайн бен айса бохийра ас.

Ахьа динарг, ахьа динарг! — бохучохь йисира 
Клавдия Ивановна, ткъа Вассас д1ахьора къамел:

Яздина кехат дитира ас чохь... Ма кхаьрдина хир 
вара иза сан коьжалгех!

— Вай миска яI! — даггарчу къинхетамца зудчан 
догъийцира Клавдия Ивановнас. — Стенга яхара хьо 
декъазниг? Д1атовжа меттиг ма яцара хьан!

— Т1амт1е. Xlerra болабелира луьра т1ом. Айса 
сайна хорам беш эрна лечул, цхьа-шиъ мукъана а акха 
мостаг1 воьр ас, аьлла, ойла а йина. Хьалха санитаркин 
болх байтира соьга, цул т1аьхьа цхьа йоица курс чекх а 
яьккхина сестра а лийлира. Иаьххьара а, суна ч1ог1а 
лаьий а, хьуьнар долуш со юйла а хиъна, разведчица 
яхийтира со.

— Разведчица тов! — юкъаиккхира х1усамнана.
Хиира Вассина Клавдия Ивановна дика реза йоций-

ла, сестран болх а битина цо важа т1е лацарна.
— Гой хьуна, — бехказаяла санна элира Вассас,— 

и фашисташ т1аьхь-т1аьхьа сайна дика бовзарна, са ца 
туьйра сайн куьйга уьш, церан баннаш х1аллак ца ди- 
ча. Уьш т1ехь машинаш гу к1ел оьхуьйтуш, штабаш чохь 
йолу ц1енош лоьлхуьйтуш. Б1еннаш, эзарнаш фаши­
сташ х1аллак ца бича ца 1ебара дилха дог... Б1аьрга 
бан ца безарна к1еж кхехкара готтачу кийрахь! Ткъа 
разведке ца ихча, хаа йиш яцара церан къайленаш...

Чохь юха а 1аламат шелъеллера. Ша лелийнарш, 
лайнарш дуьйцучу, дерриш карладевллачу Вассина ца 
хаалора тело.

«Х1инца а хьаха бу хьан кийра-м к1еЖйохуш», ойла 
йора б1аьргаш къарзийна цуьнга хьоьжучу Клавдия 
Ивановнас.

— Конц-ла-гере муха, хьан кхоьссира хьо? — 1а а ца 
елла, ийзалу-уш, халла хозуьйтуш хаьттира цо.

— Цкъа, разведке яханчохь, коьртах х1ума а гоьх- 
на, йийсар дира сох... Са меттахь хиллехьара дийр да- 
цара...

Ойланашка яхара ший а.
Жимма 1ийна-а, Вассина улло охьа а йижина: — 

Хьайна наб ца яг1ахь дийцахь, лаьцначул т1аьхьа хил- 
ларш, — дехар дира Клавдия Ивановнас.

— Цхьажимма метта еача, массо a arlop ц1ога 
хьийзош, со зен, соьгара х1ума даккха буьйлира, не1алт 
хилларш. Юьхьенца хьоьстура — кхача диканиг лат- 
тош, хаза дуьйцуш...

— Юха?... — дегочу озаца хаьттира х1усамнанас.
— Цунах-м 1еха ца елира со, — жоп делира Вассас.
— Иаккха?

Дог лазадаьлла х1усамнана цхьацца дош бен ца ала- 
луш йисира.

— Т1аккха-м... дукха къиза хьийзийра. Амма йийна 
д1а а ца йоккхура соьгара цхьаъ даккха дагахь. Са а 
чохь юха лагерь чу кхоьссира со. Хьайна хуург д1а х1ун- 
да ца дуьйцу ахь хьуо иштта хьийзайойтучул? — олий 
олура соьга цхьаболчара.

— Ткъа ахьа?
— Сайн Даймехкан а, халкъан а сий дойуш санна 

хетар дара суна... Ца юьтура даго.
— Х1ете, хIете!
Ша 1аччохь юрг1а т1е а ийзош, хьалаайаелира Клав­

дия Ивановна. Ша биллинчу корехула чукхеттачу бет- 
тан сехь халла бен ца къаьстара Вассин юьхь, аьлча а, 
б1аьргаш.

Х1инццалц санна дацара уьш. Пийла сегара.
— Цигара яда аьтто муха белира хьан? — лохачу 

эшарехь хаьттира Вассига Клавдия Ивановнас.
— Цу концлагерехь къайлах болх беш коммунистийн 

тоба хиллера, коьртехь цхьа хьехархо а йолуш. Со ев- 
зина яьлча.

— ...Са даьккхича а хьо айкх ер йоцийла хиича бо- 
хий ахьа, — юкъаиккхира Клавдия Ивановна.

— Х1аъ. Цул совнаха сан хаамаш дукха мехала, 
керлачу герзан хьокъехь хилар хиъча, шайлахь сацам а 
бина аьтто баьккхира чуьрчара.

Кхин йистхила а, х1ума хатта а ца х1уттуш, ехха 
Iийра фельдшер. Метта еанчу Вассас чекхдаьккхира 
къамел. Цо, ша халонаш дукха лайна, концлаге­
рехь йина чевнаш ерзаза йолуш тиэкхаш, са чохь Вол­
гограде кхачар а, цигара Красноводскерачу госпитале 
схьаялор а дийцира.

— Кхочур яцара,— толкхо луьйш дерзийра дерриш 
а ша лайнарш карладевлла догдоьхначу Вассас, — сове- 
тан патриоташа суо хьулъеш, е-а йоцу баьпкан юьхк 
кховдош, rlo деш, аьтто ца баьккхинехьара, — аьлла. V.

V. КХА Ъ

Азехь 1аламат еха лаьмнийн pari ю — Тянь-Шань. 
Цунах Казахстанехьа схьаболу Кара-Тау лам. Ткъа цу- 
нах а га тосуш Чолак-Тау бу.

Къарш бохуш, диттийн генаш кеглуш, т1улгаш лел- 
хаш, т1ех шийлачу дийнахь Чолак-Таун ч1ожера гучу- 
елира жимо ковра. Иза, т1еман г1уллакхана а, юьртба- 
хамана а оьшу аьргалш лаха араяьлла, геологически 
экспедици яра ц1а йог1уш.

Коьртехь эмкал т1ехь вог1а а велла, г1уркх санна ле- 
кха г1еметта х1оьттина къонах вара — 1илманча Глад­
ков. Вуьш а ч1ожо гола тухучуьра цхьацца волуш гучу- 
буьйлура.

Церан самукъане аьзнаш, бийларш rlypana декачу 
х1аваэхула Чолак-Таухь хезара.

— Вайи Чолак-Тау лайн юрг1а а тесна 1уьллуш ма 
ю, наб кхетча санна, я 1аь а, я кIур а боцуш, — элира 
Гладкове шена уллохь говрахь вог1учу жимчу к1анте. 
Юха а куьг тесира 1илманчо Чолак-Таун майдана юьк- 
къехь лаьттачу къеначу саксаулана т1е. Цу диттан го- 
ман-ч1оман, энаша лаьцча санна долчу генаша доккха 
четар хилла, шен нилхачу 1индаг1ца контора чохь йолу 
г1ишло хьулйора аьхка.— И мукъана а яккхахьара, 
к1ирнах даго дечиг хир дара милла бала бохкучу паха­
на...

И дош ца тайна, шен хьомсара доттаг1чун къамел 
хадош юкъаиккхира жима к1ант Тимерлан:

— Дитахьа, х1ун дуьйцу ахьа, ва Иван Дмитриевич! 
Цхьана а ларт1ехь доцург — дийца а!

Цецваьлла хьаьжира Гладков к1анте. Х1окху 1ил- 
манчас воккхаха волу ваша хилла шеца цхьаьна лелош 
волчу Темирлана тахана бен дуьхьал дош аьлла даца- 
ра цунна.

— Аса х1унда боху аьлчв, — бехкала вахана кГеда 
элира х1инца к1анта, — казахаша саксаулийн тхьамда 
лору-кхи и дитт. Иманов Амангельдис баяшца лата воь- 
душ цунна к1ел гулдеш хилла ма боху шен эскар. Цун- 
дела и даккхар дагана чов яр ду казахашна. И хьахий- 
ча а ца мега Акаев а.

Поддах велавелира Гладков:
— Масана туьйра кхоьллина казахаша турпалчу 

Имановна!— Саксаулехьа куьг а тесна. — Хьайна а ца 
го хьуна, цу дитта к1ел эскар хоьур ма дац. Воккха ро­
мантик ву хьо а, хьан везийра Руслан а.

— Эс-с, романтикаш-м дера бацара х1орш, 1овдалш 
ю-кх! — ца вешаш шен сенделла балдаш халла вовшах-

даьхна, элира вирана т1е а хиъна, Тпмерланна улло а 
х1оьттина вог1учу жимочу стага.

Цуьнан яппарш юхатоха дагахь цкъа шен йоккха ба­
га г!аттийра Гладкове. Т1аккха а, хьо кхето г1ерташ 
сайн дош дайъа а ца оьшу, аьлча санна, куьг а тесна, 
1адда 1ийра 1илманча.

Tie хьаьжна а дукха пайда боцуш стаг вара Тамарин 
ваша, и Косолапов Слава. Лергаш долчу куйна т1ехула 
йихкина ненан тиша бой яра жимчу стеган. Этт1а, ч1о- 
rla модаш юьзна кетар доьхкаран меттана т1ергаца 
къевлина йолуш, букар воьлла и вог1уш, 1818-чу шарахь 
Россера вухатоьхна ведда воьдучу французах тарвелле- 
ра иза Гладковна.

«Аса ма эца боххушехь вон т1елецира xlapa бала 
профессора, — ойла йора 1илманчас. «Художник оьшур 
ву вайна!»— профессоро баьхна дата тесира. — Ма ху­
дожник а ву! Кху футуристо бина г1учIа х1ун ду хуур 
ма дац цхьана а дег1ана! Цу т1е, шен денца, куралла ва­
ла а воллийца! Шаьш воккха а, жима а т1ех1оьттина 
г1уллакх деш лелаш, х1окху маршмедо ша лакхарчу чи- 
нехь хеташ, куьг д1а ца тухура... Бакъду, xlapa-м кхин 
ву, — аьлла, юха а Тимерлане б1аьрг буьзна хьаьжира 
иза.

Нохчийн к1ант Тимерлан б1аьстенан юьххьехь кхечп- 
ра кхуза, озалла даь1ахкаш тIе а евлла, этт1ачу барзакъ 
чухула дег1 а гуш.

Берх1итта шо кхаьчначу цуьнан дейтта, пхийтта бен 
ду эр дацара. Иза шен девашас хьийзош, са тоха а ца 
делла, иIера веддера. Лела-аш, Чолак-Таухь белхалой 
оьшу, аьлла, кхуза а кхечира. Ткъа йиша-ваша доцуш 
волчу Гладкове къа а хетта, шен ваша вина т1елецира 
иза. Шеца экспедице а вигира. Цигахь, дийнахь а, буьй- 
санна а шаьшшиъ палатке вирзича, даггара къамелаш 
дора цу шпммо, 1амо а, шен ойланца кхио а г1ертара и 
Гладков.

Ишттачу меттехь ма дарра шегара хьал а х1умма а 
хьул ца деш, днйцпра Тимерлана воккхаха волчу вешин 
меттана волчуьнга.

Тимерлан декъаза бер хилла. Нана xlapa веш елла. 
Кхуьнан ялх шо кхаьчча да а кхелхина.

Т1аккха девашас верас хиларна а, шена мелан дуьхьм 
а аьлла,бобер кхаба т1елецира. Ткъа дех дпеина ц1енош 
а, етт-х1ума а шашах карадеара цунна.

Бакъду, к1ант буйннал бен воцчу хенахь дуьйна ха- 
занеха санна ваца а вира девашас.

«Цундела висина хир ву хьо сел эг1аза», — бохуш, 
ойла йора Тимерланах къахеташ дог лозучу Гладкове. 
Х1ума мосазза юу, к1антана тосадаларх ларлуш, шеи 
бошхепа т1ера тоьлла дакъа цунна дуьллура цо.

Ша воккха мел хили болх алсам бойтуш, юург юха- 
узуш, иза а т1ехъетташ, вацийра ша, бохуш, дуьйцура 
Тимерлана. Гуттар чуьраваьлла хиллера кхуьнан дева- 
ша кулак а вина ша кхуза Казахстане ваийтича. Х1унда 
аьлча— тохарлера бахам ца хиларна, xlapa батрак ца 
оьшура, ткъа сискал к1антана ялаза ца волура.

Доллачул новкъа да т1ехветтар хетара Гимерланна. 
Ван а вара кху кулакан ваша, хьал-даьхни гулда ца 
хууш. Шайна яа сискал хилчхьана совнах дерг оьшуш 
вацара Тимерланан да. К1антана шена а дагадог1уш, 
мукъа зама дечиг-пондар лоькхуш, т1аьхьа илли а олуш 
йоккхура дас. Х1инца а б1аьргашна дуьхьал сурт лаьтта 
шена, бохуш, дуьйцура к1анта, дас хьалхара а, ша сан­
на болчу накъосташа т1аьхьара а олуш, цара лекхна ил- 
леш, назманаш. Нохчийн тоьлла к1ентий — наьрт-аьрт- 
хой буьйцуш яра уьш.

«Х1ан, йолийна «босякаша» шайн «зурма», — олии, 
аьшнаш бора Тимерланан девашас х1етахь уьш.

Ковра майдане кхачале, никх хаьрцина накхармозий 
санна, меттахъхьайра денъеллачу Чолак-Таун бахархой.

Баракаш чуьра а, Чолак-Таух йозуш йолчу юьртара 
а, д1о г1ишлошъечуьра а даккхийдеш, вовшашка кхаьъ- 
наш дохуш, схьахьаьлхира адамаш.

Минот ялале го лецира экспедиции членашна. Хет- 
тарш деш, керла хабарш дуьйцуш, деган маршаллаш 
хоьттуш, самукъане йоккха г1овг1а яьккхира наха. Та- 
маша бойла а дацара адамийн сел сакъерадаларх: бай- 
на бевлла моьттарш — дийна а, могаш а ц1а кхаьч- 
чера.

Массо а х1уманал хьалха, дакъаделлачу лаьттана 
мела дог1а санна, фронтера керла хаамаш безара ц1а 
баьхкинчарна.

Ткъа Даймехкан йоккхах йолу кес вай схьаяьккхи- 
нийла хиъча инзаре боккха кхаъ хилира иза парна. 
Шаьш лайна халонаш, эшамаш — дерриг дицделира 
царна. Вовшахъхьерча, мар-мара къийла буьйлабелира 
нах, ж1уганашка а бекъабелла.

Экспедиции член а, некъ гойтург а волчу Базарбаев 
Амангельдина т1е а еана мараиккхира цхьайтта шарера 
яьлла хир йолу йо1.

— Хьо ма вайнера, ширагим М Тхо ч1ог1а сагатлуш 
ма дара хьуна... Аиас буса наб ца йора йоьлхуш, — бо- 
хуш, ч1ег1ардиг санна екара йо1алг. Шен йишас ворта- 
нах хьарчийна долу куьйгаш д1аса а даьстнна цуьнан 
б1аьра а хьоьжуш, вела а къежаш сихдинна хеттарш 
дора, вуьшта буьрсо волчу Амангельдис:

— Ва сынылем 2 Алтын! Сан хьоме эмкал к1орни! — 
бохуш, хьоьстура цо лекъаш йина йиша. — Апа муха ю? 
Божей а, кхин берш а могаш буй?

— Кхин берш ч1ог1а могуш бу, — мекарлонца ела- 
къежира йоI. — Д1о ма лаьтта и «кхин берш», хьуна 
т1ера б1аьрг ца боккхуш!

Гуона йистехьо латта а лаьттара къоиа, Амангель­
дина ехна йолу казашка.

— Уой-бай, шайт1анан к1орни, — аьлла, г1оддах ве- 
лавелира к1ант.

Ткъа Алтынкас гуттар сихвора ваша:
— Лелий валахьа! Апас шу гучудовллушехь жижиг 

чохь яй оьллина кхе! Хьена кульчетай йийр ю вайна!
Шен вешина дуьхьал Тамара а еара, ехьа а ехьаш. 

Цкъа: «Бай, xlapa ма ирча болх бу, ма беркъа ву xla- 
ра!» — аьлла, дагатесира цунна. Юха а иза милла вала 
воллуш а, г1ийла а хетта, х1умма а дац синкъерамехь 
вацара иза-м, бохуш ойла а сецца:

— Чехка охьавосса: ц1ахь йовха а ю, аса х1окху 
сохьта юург йийр ю хьуна... — элира йишас.

— Ма хир яра и ахьа йинарг!— ца вешаш балдаш 
дохуш вон хьаьжира йишига Слава. — Мама ц1ахь яц 
ткъа?

— Иза йисина т1елхагаш юучух хийца яхна генар- 
чу колхозе.

Верриг а вусавелира Слава.
' Э-с-с, со ц1а кхочучу меттехь ца яхча ца мегар 

иза, — бохуш охьавоьссира.
Хьо дохко-м ца ваьлла кхаьрца вахарна? — хаьт- 

тира цуьнан мохана халла садетташ йолчу Тамарас. 1

1 Ширагим— (казахийн дош) — сан са.
Сынылем — (казахийн дош) — жнмха йолчу йишех олу, хьо*

— Тешнабехк бира суна цу гужам доьллачу еша- 
п0> — к1оршаме вистхилира к1ант.

Сийлахь профессор аьшнаш вар ца дезаделла Тама­
ра, эвхьаза ца ялархьама, ваша ша а витина, алсамо 
зудабераш гулделлачу едира.

Тимерлан хиллера цара говра т1ера охьа а ваьккхи-
на, го а бина хьийзош.

— Хьовсийша, хьовсийша кхуьнан хийцаваларе. 
бохуш, ц1ийзара цхьаъ.

— Цо йитина и ни съел л а к1ужал муха хета шуна!—
аьлла, кхечо а эккхийтира.

— Варста а верстина, нохчийн мара бацбелла...
— Цигонийн б1аьргаш-м жимбелла х1инца! кера- 

кера а оьцуш забарш йора мехкарша.
По даьккхира к1антехьа Тамарас:
— Витийша и. Б1аьргаш хорманца цигонийн санна

баккхий а, къегина а хиларх...
_ Хаза бу ала г1ертий хьо? — юкъаиккхира цхьа

йо1.
Куьг тесира Тамарас:
— Коьртаниг — чуьра са, дог ц1ена хиларои, оила 

т1емашка яхана хиларой гойту!— хадийра Гамарас.
Г1уг1 аьлла бийлабелира мехкарий, кхунна х1ун ха­

ла ду иштта защитник хилча ала дагахь санна.
Виснарг а ц1ийвелира Тимерлан. Оьг1аз а вахара.
— ДIадовлийша! — аьлла, т1е а чевхина, д1а-схьа 

теттира зудбераш. «Х1окхарна-м дера моьтту со тохар- 
лера бер ду, мотта а»...

_ Хьо тхоьга ван веза, Тимерлан, хьоьстуш к!е-
да-мерза элира Тамарас, цуьнан моха тер1ал а ца еш, 
пхьош а ийзош. Цкъа делахь, цуьнан чуваха х1усам 
йоций а хаьара йо1ана. Т1аккха а, малар Пехь эвхьаза 
волу шен ваша а мелла а кхунах пйзалуш хилар а^зе- 
деллера Тамарина. Вада кечвелла Тимерлан г1ехь оила- 
не ваьлча т1еверзо санна: — Хьан дечиг-пондар а бу-кх...

_ Х1ета вало, вало! — аьлла, хьовзийра кегийрхоша
Тимерлан. — Дукха хан яра ахьа и лакхаза!

Гладковга хьаьжира к1ант «х1ун де ша?» аьлча
санна.

— По хьайна, — пурба делира вешнн меттина вол-
чо. — Суна ц1а нисдаллалц...

...Х1инца бен ца кхийтира цу «ярмаркехь» Гладковх
б1аьрг кегийрхойн.

— 0-о-ой! Хьо ма азвелла! — цхьабосса мохь белира 
церан. — Мара-м кхин а бахбеллий-ца!

— Хьаж доккха хиллийца!
— Дег1 а даьккхина цо-м!
Беж1унна гонах хьийза 1ахарий санна, Гладковх 

хьерчаш долчу берашна, ч1ог1а ца дезаделира шайн ур- 
ханча а, доттагГа а иштта беламе ваккхар. Д1аийзо дуьй- 
лира уьш Гладков. Важа вухаг1ертара. Самукъане г1ов- 
rla а яьккхина уьш бохкуш лилипуташна юккъехь Гул­
ливер тарвеллера профессорна шен хьоме 1илманча.

— Вай иштта 1ийча, д1а-схьа декъалур дуй теша 
адам, олуш тГееара цунна, хГинццалц 1адда г1ийла 
лаьтташ хилла, экспедиции член Анна Васильевна.

Иза ша карьеран начальник а, парторг а йоллу- 
шехь, экспедице яхар шена т1ехь доццушехь, яханера.

Цхьадолчунна коьрта 1алашо керла маь1данаил 
иолу меттигаш талларехь шега жигара дакъа лацалур 
дуйла хууш дара цуьнан и. Иаккха делахь — Ленингра- 
дехь доьшуш хиллачу шен йо1ера цхьа а тайпа кехат, 
хабар ца хиларна, саб1арзделлера.

Ленинград — фашисташа 1ожаллин го а бина, т1ет- 
т1а 1уьйдучу хенахь, дог дохиила иоций хууш, садетта- 
ра цо. Мел хала деттара аьлча и ненан дог долчунна 
хаьа-кх.

Цул т1аьхьа — кху 1943-чу шеран январь баттахь и го 
ваи мал а бина кехат д1а-схьа даха аьтто баьллашехь и 
ца деача а деттара са. Карайора баттабеллачу кийрана 
хьаам бен бехказлонаш — транспорт йоьхна, Леман 
г1уллакх хьалхадаьккхина хан хиларна. Ткъа пошта мо- 
сазза еа декъаза дог, цкъа денлора, х1инца деана хир 
дац теша кехат олий, т1аккха дужура, ц1пйлахь кеп- 
чара. г

Ша экспедице а яхана ц1а кхачале билггал дог1ур 
лу-кх и, аьлла хеташ еддера и декъаза нана гена лаьм- 
нашка.

1адда xlapa лаьтташ хезара цунна вовшашка гона- 
харчара къамелаш деш, Советан Армии баккхий кхиа- 
маш а, и гена Малхбузехьа яьллийла а, Ленинан Гали­
на уллора фашисташ д1алаьхкинийла а. Амма цхьаммо 
а ца хьахадора цигара кехаташ кхачар. «Бехк бац цу 
кегийчарнл сан бала ца хилча а,— бохуш, синтем лоь- 
хУРа даго- Чехка Руслан схьакхачахьара — цуьнгахь

хила там бу и кехат. И ма деъанехь ша схьаоьцур ду ма 
аьллера цо xlapa новкъа йоккхуш а.

Ойлане ваьллачу профессорна, Анна Васильевнас 
шен тидам т1ебахийтичи бен ца хааделира адамаш нил- 
ха довлар.

— Собар дел цкъа! — мохь туьйхира цо, аренгахула 
дукха лелла йиш хаьллачу азца. Юха шегахьа дирзин- 
чу адамашка элира: —- Х1окху сохьта вайн куьйгалхой 
схьакхочу. Цул т1аьхьа ваьшна ма луъу садо1ур ду 
вай, — ша т1ехь 1ан вир когийн эшарехь меттахъяккха 
вуьйлира иза, юккъе вала дагахь. Вир-м шен амал 
йитина Iийр яц, т1ехь профессор велахь а. Куро бере- 
чуьнга д1а а хьаьжна, 1адда лаьттара и-м. Къарвелира 
профессор.

Xlapa профессор Яковлев кхузткъа шаре оьзна вок- 
кхо стаг вара. И хуур дара цунна яьллачу къежъелла- 
чу може хьаьжча а, заманой, сингаттамаший хебаршка 
эхийтинчу юьхьа т1е б1аьрг тоьхча а, белш олла а елла 
и букар воларх а. Бакъонца аьлча шен балхаиа чувоьл- 
ча, гуш хийцалора воккха стаг: аз а, б1аьрхьажар а, дег1 
а дог1а а лой, карзахдаьлла лом санна хуьлура профес­
сор. Ша юьхьарлаьцна 1алашо юкъахъюьтур яцара 
ворх1 велча а.

Т1ом болабалале шо хьалха еара кхуза 1илманхоин 
экспедици xlapa Яковлев коьртехь а волуш.

Х1етахь г1ехь фосфорпташ карийра, амма гуш дара 
маь1данийн-хазнийн коьрта меттиг д1анехьо хила хьакъ 
хилар. Т1аккха т1ом а иккхина цкъачунна юхататтаза 
ца делира таллар.

Х1инца, кху 1943-чу шарахь т1ом аттачу а^баьлла, 
аьлча а, билггал вай тоьларг хилар гуш дара. Иохийна 
ярташ, г1аланаш денъян езара; кхоччуш толам баккха 
аьргалш оьшура алссам, мацделла адам юьртбахам то- 
бина дузо дезара.

Кхой, кхуьнан к1ентан меттина волчу Акаевссий ю- 
лак-Таухь юха а хазнаш талларехь гIайгIа бича, Моск- 
вас кхарна дехар делира. 1939—1940-чуй шерашкахь 
маь1данаш карийначу меттехь карьер а йиллина белхаш 
бойтуш хилла экспедици яра ах шо хьалха, Яковлев 
куьйгалхо а волуш гена Чолак-Тау лаьмнашка яхана, 
тахана ц1а кхаьччарг.

Пишлош ечуьра чехкачу боларца т1е вог1у Акаев ги- 
ра профессорна. Духарца а я леларца а хьаькамах тера

вацара Руслан. Зама хала яра. Нагахь санна вухавелла 
лела шен йиш хилча а даго а вуьтур вацара иза нах хье- 
гош, кечвала.

Дукха хан яцара коьртана контузи а хилла и ц1а веа- 
на. Цундела х1инца а т1еман форма охьайиллаза вара 
к1ант. Говш а яра Русланан элдара дег1а т1ехь кхе- 
кхийн кетар а, коьртахь лергаш долу куй а. «Ма азвел- 
ла-кх, хьомениг! — Руслан тергалвеш ойла йора Яков­
леве.— Т1едевлла мочхалш! Къона-ховхачу балдашна 
уллехула сингаттамо дехкина хершнаш! Ткъа и-х вуно 
жима ву.

Акаев т1екхачча воллуш, берийн карара а ваьлла 
I ладков хьаьдира цунна дуьхьал — кхаъ баккха.

Екхаелира Русланан юьхь.
Таре сатийсинчу 1илманхошка деган маршалла хаьт- 

тира Акаеве, рогГехь х1оранна т1е б1аьрг а буг1уш. 
Къаьсттина бовхачу безамца Анне Васильевней, профес- 
сорей хьаьжира Руслан.

Хиира Анна Васильевнина шена синтемана, йо1ах 
лаьцна ала Русланан х1умма а доцийла.

«Х1ан-х1а, ца деана, ца деана... Деънехьара— дер- 
риг а, берриш бита а битина шена т1е водур вара и хьал­
ха»,— бохуш, ойла йора цо.

Ткъа Акаеве, кхин цуьнга д1ахьажа а ца х1уттуш, 
гулбеллачу бахархошна леррина т1е а вирзина самукъа- 
не, зевнечу озаца мохь туьйхира:

— Кхаъ бу шуьга сан хьоме чулактаухой: шорта
хазнаш карийна вайн сийлахьчу геологашна. Х1инца-м 
толам баккха вай а лоцур ду доккха дакъа!

— Г1уг1-г1-г1,— аьлла, г1овг1а елира саксаула к1е- 
лахь:

— Бакъ дуй теша?!
— Ма дика болх бу иза!
— Яхши! Коп яхши!
— Эх1, тентагаш яI, — олуш, ца вешаш йина кхоссар 

а хезира. Шуна х1ун дика болх хуьлу теша — болх 
т1екхетар бен!

Амма и цхьаммо а тергал ца вира. Вевзара массар- 
на а Тамарин ваша Слава. Хаьара иза дерриге а емал 
дешший, дог доккхушший бен 1ийр воций.

Г1овг1а лаг1ъелча, хьалха а яьлла Анна Васильев- 
нас элира:

— Муха хир дара теша, накъостий, тхаьш лелий- 
нарш шуна массарна а хьалха оха д1адийцича?

— 1аламат дика!
— Дика хир ду.
— 1аламат дика!
— Бакъхьа ду!
— Иаккха! Дера дийца массарна а хезаш!
— Оццул цаьрга сатийсинчу тхуна муха луур дац 

лелийнарш а, карийначу хазнийн хьокъехь а ладег1а?!.. 
Тхан а дац кийрахь дог? — бохуш, масийттамо мохь 
туьйхира.

— Дика ду, дика ду, — шеха-а куьг айина хадийра 
Акаеве къамелаш, маьхьарий. — Ц1енна х1ун до вай? — 
Дацийца йина яьллачу ялхе а баракашкахь адамаш чу 
гулда доккха ц1а,ткъа ворх1алг1аниг дина дала генаду...

— Х1умма а гена дац, тхо комсомольцаш доггах 
хьаьвзича! — аьлла, новкъа верг д1а-схьа а теттина, 
Русланг1арна хьалха х1оьттира Егор Акимовичан йо! 
Луша.

Тишачу тужурки т1ехь цементан а, сацкъаран а поп- 
парш бохкуш, балхара юькъахъяьлла едда еанчух тера 
яра и. Ц1ен йогучу беснеша а, суйнийн дарц туьйсучу 
1аьржачу б1аьргаша а тамболуш хоьтуьйтура къона 
жеро, кхин долу аматаш баккъал хаза доццушехь. Мара 
шуьйра бара, ц1ен бат — йоккхо.

— Кхана сарле кийча хир ду ц1а! — аьлла, юха, 
ж1уга а йина лаьттачу, кегийрхошкахьа а йирзина хаьт- 
тира: — Бакъ лоьй со?

— Бакъ лоь!
— По-м хьаха дийр дара оха!
— Дуррус! — бохуш, резахиларца маьхьарий девли- 

ра оьрсийн а, карачайцийн а, казахийн а меттанашкахь.
— Х1ета, кхана сарахь гуллур ду вай!
Минот ялале цхьаммо xlyn аьлча санна, къайладели- 

ра адам. Д1асахьаьжначу профессорна ша цхьа висина 
карийра есачу майданахь. Пийла ойланаш йора цо: 
«Ма доггах дехарш дора тахана а Амангельдис, шайга 
вола, бохуш. Вукхара а... Массара а лара а лору, хама- 
пусар а до, амма... ишттачу меттехь церан шайн ц1ийнан 
гергарчара вицвойту-кх».

— Эх1, ма ду-кх хьо дуьне! — къаьхьа къурд бира 
воккхачо.

Кхуьнан ц1ийнан гергара вацара цхьа а. Дукха хан 
ю зуда елла. Во1 т1ом болабеллачу юьхьанца вийна. 
Цхьа висна xlapa дуьненахь. Амма тахана санна ша 
цхьа хилар дата ца теснера цкъа а. Дукха бара хьом- 
сара накъостий, дагана безаш студенташ, белхалой... 
массарел дукха везаш волу Руслан а. Цо вуьгур вара 
воккха а веш шайга, амма и вадийна вехьира Луша- 
rlapa.

— Массарна сов ваьлла-кх,— доккха са даьккхира 
профессора. Ма ирсе дахар дара цуьнан: дена а, нанна 
а хьомсара а хеташ, дукха везаш. Иштта доттаг1ашна 
а, мехкаршна а. Цунна а езаеллера цхьаъ. Хье- 
хархойн семинария эриг Тбилисехь яьккхира кхо 
чекх. Цигахь Лиана — гуьржи йоI евзина и йига да- 
гахь вара xlapa. Йо1ана везачух тера дара. Амма ми- 
ча бахьанина ваьккхинехь а кхечу семинарера д1а а 
ваьккхина xlopm доьшуш болчу веара Акаев Оьзди. 
Цуьнгахьа елира кхуьнан хьоме Лиана. Эцца Оьздига 
маре а яхана д1аделира ирс. Х1инца а дог лазаделира 
профессоран, х1етахь шена беана бала карлабаьлча 
санна. Оьзди Тбилисехь а ваьккхира д1а, гучудалаза 
ца дисира 1905-чу шарахь и паччахьан 1едална дуьхьал 
хилар.

Ц1а дахара и шиъ Кавказе. 1алхан-юрта.
Дешна ваьлча Соьлжа-Г1ала вахара Яковлев а. 

1алхан-юрта а кхечира. Воча яьлла карийра цун­
на Лиана. Амма безам ца байра. Цо вина аьлла це- 
ран к1ант Руслан дукха везара. Ткъа Лиана елча, ша 
волчу д1авигира Яковлеве к1ант. Оьздис дукха хан яла- 
ле керла зуда а ялийра, к1ант г1алит1ахь 1евеш цуьнга 
дешийта ницкъ а бацара.

Xlapa ойланашка а вахана 1еш ц1еххьана генахь 
йоцчу лаппаг1ин маьНера гучуелира, эккхийна йог1уш 
санна, Амангельдин жима йиша Алтын.

Уой-бой, джаксы, коп джаксы! — бохуш, хазахе- 
тарца ирах лелхара и.

Хетарехь, профессор вайна моьттуш хилла хир яра и. 
Кхин иза-важа доцуш, виран дуьрста а лаьцна, шек а 
йоцуш д1айолаелира йо1 шайн кибиткехьа.

Казахийн, оьрсийн дешнаш иэдеш, кегдеш елакъе- 
жарца шен луо санна к1ай яккхийро цергаш гучу а 
иохуш, шайн напас 1айшас Амангельдина дов дар дуьй- 
цура Алтынкас.

— Х1унда дора цо дов, к1ант ц1а веана а валале? — 
цецваьлла хаьттира профессора.

— Хьо чу ца валийна бохуш дора-кх. Цу т1е букъ 
юккъе иштта буй туьйхира. — Соцунг1а а хилла виран 
букъ т1е шен жима буй туьйхира Алтынкас.

1а а ца елла — кхахь-кхахь! — аьлла, к1аж а йоьдуш 
г1оддах елаелира йо1. Дукха инзаре а, беламе а хийти- 
ра цунна, лом санна онда волчу Амангельдина, бутолаг 
елахь а, цуьнан эххал бен йоцчу 1айшас тохар. — Хьох 
къахета цунна, — бохуш юкъ-юкъара кхуьссура Алтын­
кас.— Хьо... бо ду... боху! — Иаьхьара дош ца къаьсти- 
ра Яковлевна. Ц1ен-къорза каранаш доьхкинчу кегийчу 
куьйгашца бат д1а а лаьцна, г1иллакхе ца хеташ халла 
къурдаш беш 1ийна Алтынка, «бо» боху дош шен багара 
доллушехь, доггах елаелира.

Профессорна шенна дитира 1айшас жима ото. Бовха 
кхача а биина, х1инца кханенна кечам бе ша, аьлла, 
портфела чуьра цхьацца кехаташ, Славас даьхна сар- 
таш даржийна охьадехкира цо истанга т1е. Резахилира 
сарташна. «Хазалла ца оьшу-кхи суна... Суна и метти- 
гаш билгалъяхар деза», — бохуш, ша Гладковца 
Слава бахьана долуш, латто дов дара д1ахьош 
дагахь.

Сурт кара а эцна, б1аьргашна уллехьо а деана: — 
Хьажал кхуьнга! фотоца йийр ма яцара сел къегина, 
вайиа дуьххьара фосфоритийн юьхь карийна меттиг! 
Тц-ц, т-ц, ма говза а ехкина! Ткъа кху т1ехь а, — важа 
сурт схьа а оьцуш, — схьа муха къеда шурфо 1ораяьхна- 
чу маь1данара т1улгаш: шай-шай кера эцахь, зехь бо­
хуш санна! Ткъа xlapa а... о-ой, и х1ун ду!? Тарха т1ехь 
ши маккхал йоллийца цхьаъ-м къуьйсуш, вовшийн бага­
ра яккха г1ерташ! Иштта г1уллакх 1оттаделла а ма дац 
вайна... Цу т1е оьшуш а ма дац!

Маьрк1ажа бода къовлалуш хиларна, дика ца къаь- 
стира сурта т1ехь дерг Яковлевна. Гуттар 1аржъяллалц 
чиркх латош 1едал дацара чолактаухойн, мехкдаьтта 
кхоош. Амма xlapa ша меттиг яра! Минга дер дара про­
фессорна, чехка чоь серла а яьккхина, леррина цу сурте 
ца хьаьжча. Цхьа дика 1айшаг1еран-м лампа а яра. Ткъа 
х1усамнана кхой, Анна Васильевнассий шен Амангель- 
дин г1айг1а барна а, лакхарчу 1илманах кхето г1ерташ и 
кхиорна а, кхарна х1ума кхоор йолуш яцара. Лампа а

яхьаш дехьа чохь сакъоьруш 1а Иван Дмитриевич веа- 
ра чу, шек а ваьлла.

— Э-э, х1орш-м маккхалш ма яц, ва Михаил Викторо­
вич!— билгалдаьккхира шен сирла б1аьргаш т1е боьг1- 
начу Гладкове. — Х1орш...

— Х1инца-м суна а къаьста, — воьхна элира тийначу 
эшарца профессора:— Х1орш хьоме инженер Анна Ва- 
сильевний, жигит Амангельдий ду. Ма тера а йиллина 
х1етте а Анна Васильевна! — элира цу сохьта, оьг1азло 
яша а ешна, г1адваханчу профессора.

— Эг1аза, якъаелла, дег1 жимделла! Амма шена чохь 
са мел ду д1а-м хоьцур бац цо и... ц1ов!

— Э-э, сан хьоме профессор, — г1ехь кхаьрдаш эли­
ра Гладкове. — И-м ц1ов баций... И-м.. ахьа осалваьк- 
кхинчу художника хьан сурт диллиний хи чу 1оьттина 
ц1армат яьллачу котаман суртехь.

— О-ой! бакъ хир ма дац иза-м! Къанвелла со аьш- 
наш вар... Т1аккха сурта т1е леррина б1аьргаш а боьг1- 
на: — бакъ лоь хьо, Иван Дмитриевич. Дан а ду и сан 
сурт! Xlapa б1аьрган гонаш — куьзганаш, Нома к1ел 
йоьллина портфель — тап сайниг. Юьхь а, муц1ар аьлча 
а, сайнчух тера ю... юй? — корта та1ийра Гладкове бакъ- 
деш. — Доккха х1ума а ду сел говза дахка хаар! — ве- 
кхавелла г1адвахара профессор.— Т1ом д1абалахь и ху­
дожественна академе деша вахийтарал хьалха х1ума 
дийр дац аса!

Вовза-м вевзара Г'ладковна Яковлев. Хаара и дог 
ц1ений, къинхетамей вуйла! Амма сел яхь йоцуш муха 
хир ву! Оьг1аз вахара и х1инца воккха говаьлла волчу 
1илманхочунна, ян а ю хьо т1еда котам, бохуш 
дагахь.

Иштта сурте а хьоьжуш 1е-еш: «Собарделахь,
цо-м со а хьаха виллина кху тIе!» — аьлла, мохь хьаь- 
кхира Гладкове.

— Кхин дийнат-м ма яц сурта т1ехь, — профессоро 
аьлча.

— Дера ю! — лаамаза велавелира Иван Дмитрие­
вич.— Хьажал х1окху синтаре лакха т1ера охьа а хьо- 
жуш.

— Т1аккха? — ца кхетара Яковлев.
— Со ву-кх и, — къера хилира Иван Дмитриевич.— 

Буьххьера Наш сан корта бу. Доккха деха га, гой хьуна, 
хьалхахьа даьккхина — сан мара тарбина...

— 0-ой! бакъ ма бах ахьа!
— Ткъа х1окху жимчу генах и сатта а дина юткъа, 

йоккха лергашка кхоччуш бага йина...
— Ткъа xlapa коьртехь зу яц? — хазделлера про-

фессорна и х1етал-металш. ,
— Зу стенна оьшу, сан коьртара месаш цуьнан к1ох- 

цалех терра ирах яхана хилча.
Падвахана велавелира профессор:
— Хьажахь, и Наш хьовзийна цо, Австралехь санна, 

тарраш хилла ирах а дахийтина. — Гладковн коьрте а 
хьаьжина:— Таи хьан ник1апа ю-кх! — Австралехь йо- 
чана к1езиг хиларна массо a rla...

Ларамаза шен месашна куьг а хьаькхна:
— Бакъ ву хьо, Михаил Викторович, талант-м ю цу 

жуккаран, — къарвелира Гладков. — Амма тоьлла нах, 
вайна юккъехь лелха инзарен турпалаллин Нуллакхаш 
аьшнаш деш волчу Косолаповн талант а хьарам ю. Гой 
хьуиа... сан сурт а нийса ца диллина цо... вела ма лол 
хьо, и ца бохий аса-м. Суна новкъа х1ун хета аьлча, ма­
сала, хьуна бохам баьлча, циркехь са а къералуш хьоь- 
жу зритель санна, цунах белам а баьккхина 1ен тайпа 
ду теша со!?

Кхийтира профессор Гладкове бохучуьнан 
маь1нах.

— Схьайтал сурт. Х1ан-а... собардел цкъа — эх1, 1ов- 
дал, адамийн сийх, амалех ца кхуьуш-м вац вайн худож­
ник! — аьлла, воккхавеш мохь туьйхира профессора.— 
Схьахьажал — xlapa... котамехьа— (и дош халла дели­
ра цуьнан багара) цу дитто кховдийна га гой хьуна? 
Лаккха! Иза-м хьан куьг дуй!

Цу буса бехха Iийра чолак-таухой охьа ца буьй- 
шуш. Баракашкахь, кибнтканаш чохь... стоьлаш хьал- 
ха (наггахь верг), нараш т1ехь Iapa нах баганаш а 
г1иттийна, экспеднцехь хилла г1уллакхаш дуьйцуьй- 
туш.

Профессор веха ца 1авелира. Кехаташ шаыд долч- 
чохь а дитина, ши ког хецна arlop велира. Набаран тар 
тосуш Лианин сурт дуьхьал х1оьттича, дата тесира: — 
цунна ган везара х1оккхул стамвелла, нал сапна ша кер- 
чаш. Эх1, — аьлла, садаьккхира — х1ума яар, чехка 
arlop валар и ду-кх сох дахнарг, со кху хьола т1е ваьк- 
кхинарг, — аьлла.

Лаьхьо д1атийра Чолак-Таура хьанала пах.

VI!- ТЕШН АБЕХК

Говза инженер а лоруш, тешаме накъост хеташ 
г1оьнча вара Акаевн Баев Жамбот.

И казах Акаевна генахь доцчу ц1енош чохь вехаш ва­
ра шен оьрси зудчуьнца Иренаца. Кест-кеста той х1от- 
тадора Баевг1ара. Коьрта 1алашо — «тешаме» берш 
юкъа а узуш, — шайн тоба ч1аг1ъяр яра.

Тховсалерниг — ц1а еанчу экспедиции хьокъехь деш 
дара. Лаа ца хьовзийра, хан тоьхна елахь а, хазачу 
Иренас шена т1е Косолапов Слава. Ц1а ма кхеччинехь, 
кху чу иккхира иза шен езаре б1аьрг тоха. Цуьнгахула 
хиира Баевг1арна, геологически партина шорта маь1да- 
наш карийнийла.

Сахьт-минот ца лоруш, тобанах болчаьрга хаам бина 
а даьлла, х1инца синкъерамана кечлуш дара зудий, 
майрий. Деррпг халкъ а, Даймохк а инзаре боккхачу 
луьрачу т1амна чу боьлла эр дацара тховса кхаьрга 
веанчо. Тишачу, лохачу ц1енош чохь сов исбаьхьа дара. 
Тойна кечйинчу стоьла т1ехь хьуна дагахь доцу мерза 
даарш, маларш дара.

Доккхачу куьзганна хьалха, дивана т1ехь хиина 1еш 
волчу майрчух х1умма а ийза а ца луш, кечлуш яра 
Ирен. Шегахь уггар товш йолу туьркийн басахь крепде- 
шинан коч а юьйхина, юьхьа т1е вуно говза шен бара- 
мехь басар-х1ума а хьаькхна, къонъелира Ирен.

Жовх1арш санна къегара боьмаша б1аьргаш! Том­
кин басахь г1ехь хьийзина месаш, хаза нпк1апа а йина 
тойина яра. Ца хаъал к1еззиг помада а хьаькхна севси- 
на балдаш жимчу зудчун санна дира.

«.XIара шовзткъей ялх шарера яьлла эр ма дац цхьа- 
на дег1о», — бохуш, хьоьжура шен зудчуьнга Жамбот.— 
«Слава бохучу къамкъаргана-м кечлуш хир ма яц xlapa 
сел леррина?» — йора юха а ойла.

Кхунна-м бен ца хетара шен сте ю бохуш йолчу Ире­
нас нах т1ехьовзпйча a. Xlapa шиъ Соловкехь гергарло 
тосуш, шайн аьттонна вовшахкхетта дара. Делахь а са- 
к1амделлера Жамботан и хаа лууш.

Х1ан-х1а, Славина а я цхьанне а кечлуш яцара Ирен. 
Ван а вацара xlapa ешаш, кхунна шен маг1ара хеташ 
стаг кхузахь. Кхуьнан дагахь дерг — шаьш х1оттийначу 
1алашоне а кхаьчна, шортта кера х1ума еана де деанчул 
т1аьхьа, генна яхна дуьне дуур ду ша, бохург дара.

Ткъа и де чехка т1еозорхьама, цкъачунна Славаг1ар ле- 
бан безара.

— Х1ан, д1акъовла xlapa, — аьлла, керара кулон 
кховдийра майрчуьнга Иренас.

— Мегар ду. Т1ехьа ерзал.
Кулонан жима дог1а тоьхна а ваьлла, 1а а ца велла, 

мара йоьллира Жамбота зуда.
— И дара ахьа лелоза! — вон т1е а чевхина, д1аик- 

кхира Ирен.
Дукха дегаза хеттера цунна, майра санна волчун 

довха куьйгаш шен логах хьакхаделча. «Ма ч1ог1а дог 
даьлла сан кхунах», — ша шех тамаша беш хьоьжура, 
оьг1азваханчу Жамботе Ирен. «И ирча а ма вац... Ха­
за ву-кх мелхо а. Лекхачу дег1ахь, г1ехь хьийкъина а во- 
луш. Юьхьа т1ехь а вац ирча. Бос цуьнчул хаза хир бац 
зудберан а. 1аьржа б1аьргаш, т1ех баккхийро а, т1е- 
бевлла а белахь а, хаза бу. Иштта мара а казахийнчух 
тера боцуш нисса бу. Ирча вац, амма чам боцуш, шех 
дог ца леташ ву. Ма вон а хьоьжу...

Дог даьтт1ера Жамботан. «Xlapa хьаьнга тамаша 
байта йоллу?» — бохуш, ча санна дарвеллера иза, ам­
ма акхаройх уггаре стешха ю бохучу пхьагалал кхоьруш 
вара. Дагахь— «евзаш ма елира», дара, бат елакъежи- 
ра, беламе а даьккхина иккхинарг. Х1унда аьлча, Жам­
ботан къайленаш хууш йолчу цо, оьг1азъяхча кху дуь- 
нент1ера д1авойур вуйла хаьара ша.

Тховса-м дог дика яра Ирен. Х1илланца ела а къеж- 
на:

— Ахьа х1ун дей, Мариана ловзае хьайна ма 
луъу... — Кхин а цхьа к1езиг басар-х1ума а хьаькхна:— 
Кетарна реза хиллий xlapa?— аьлла, хаьттира майр­
чуьнга. — Нанас елла баьхнийца Руслане? — Жамбота 
вист ца хуьлуш, корта та1ийча: — Гой хьуна, кхин д1а- 
йолчу хенахь а сайн тиша ел-елларг цунна лур ю аса,— 
аьлла, г1ехь 1оттар а йира.

Хан яьллачу хенахь левчкъина бог1ура Баевг1аьрга 
хьеший. Есачу лайн арахь церан г1аларташ яхкаеллачу 
талхана тебачу чаг1алкхех тера хийтира шен «вахтехь» 
лаьттачу Вассина. Къаьсттина цхьа т1аьнчакх билгал- 
вира цо: тамашина вон текхабора чолакхо ког.

Шек яра иза цу тебна лелачех. Дикачу балхана ца 
баьхканий хаьара, хьоьхура разведчицин даго.

Амма кор д1ахеца а бацара ницкъ. Кхуьнан къина

санна, корана дуьхьал уллу киса бен доцуш а дитина, 
керан юкъ санна гуш яра чоь.

Цкъа Руслан гира кхунна стоьла хьалха 1аш цхьаъ-м 
яздеш. Седа йижина яра, делахь а цуьнан бишка а, жи­
ма торга корта а г1ехь хаалора. Цунах а там хуьлура 
кху пекъарна. Чолак-Тау еачхьана оццул ларъярх цкъа 
бен ца гира вассина уллора йо1 а, майра а. Селхана ап- 
текан корехула дагахь доцуш цкъа Руслан гира ц1а во- 
rlym. Иштта жерахь и ца вог1у дела, инзаръяьлла 
хьоьжучу Вассина, минот ялале майра а, СеДа а хааде- 
лира чуьра арадолуш. Ховха, керла диллинчу лай т1е- 
хула берийн салаз т1ехь йоI д1асахихкира дас. Карзах- 
яьлла Васса кхин йоьду а, йог1у а доцуш пенашца те- 
баш цигахьа яхара.

Стоммачу саксаулана т1ехьа а лечкъаш (гуттар леч- 
къаш!!) ца 1ебаш хьоьжура xlapa зуда шен хьомечу 
доьзалшка. Доккха х1ума а дара цу шиннен сакъера- 
далар! Бесачу йо1-т1орзан беснех г1еххьа ц1оьлла а ели- 
ра гуча.

Сакъерадаларца цхьаьна къаьхьа ойланаш йора 
Вассас: «Да виса цуьнан, сан бехкенна йисна-кх и йо1 
байлахь! Шеран коьртехь цкъа дас ша хьаьстича, шеца 
левзича, шега доккха ирс доьссина моьттуш, доггах 
йоьлу, нана яларг, олхазар санна, ека!

«Аса динарг! — ша-шен чийхайора декъазчо.— Х1ин- 
ца-м т1аьхьа ду... Со гучаяьлча а тхо кхааннах цхьанна 
а дика болх хир бац!» Ойланаш ца Iара юхатеттарах: 
«ЭхI, ма хаза а хир дара нехан декъарло санна со цаьр- 
ца хилча,— бохура 1ехаделлачу даго. — Уьш шел а бел- 
ла, чу баьхкича, йо1ана т1ера б1оржамаш д1а а баьхна, 
кегий когаш карахь 1аьнарца бохбеш... Ткъа нанна качъ- 
еллачу йо1а ловзуш уьш карара схьаийзош, г1адъяхана 
йоьлуш... Т1аккха бер къевлина мара а доьллина стоьла 
хьалха шен дена юххе охьа а хаийна, доггах бина бов- 
х а  кхача а буьллуш цу шинне. Руслана цкъа йо1 хьо- 
стуш, юха шена велакъежаш. Кхо бина кхача чам тай­
на бууш...».

Доккха садаьккхира Вассас: «Цкъа а ца хиндерш да­
гахь х1унда кхобу аса, 1овдало, кхаба а. Дарья Петров- 
нин бехк бу. Дог диллина 1аш йолу со, цхьацца дуьй- 
Цуш, сан ойланаш т1емашка ехира цо. Сатийсар денди- 
ра.

И ойланаш еш корехула чу хьоьжучу Вассина, не!

йиллина чоьхьа яьлла Мариана гира, 1уьйренна кхетта 
малх санна исбаьхьа. «Ов-вай, ма хаза а ю, я-м 
ткъа!».

Де а башха хета ца дог1ура Вассина шех пе тоьхна 
майрий, цуьнан нускаллий цхьаьна хиларх, дара вов- 
шийн хьестарх. Ша ма баьккхина кхо цу шинне некъ! 
Х1етте а, Мариана, цхьацца Руслане дуьйцуш, цунна 
т1е а яхана боьмаша чилла санна къегачу к1ужална 
куьг хьаькхча а новкъа деара. Аьлча а шен даг чу шаьл- 
та 1уттуш санна хийтира. 1ийжара сонтаниг. Х1ан, х1ин- 
ца, юха а т1е а еана Русланна хьалха 1уьллучу книжке 
хьажа дагахь санна цуьнан белшех хьакхалуш т1е тев- 
жий-ца, еха ма яхарг! Вукхо ша башха тергал ца йича 
х1илланца ела а къежий, моттарг1анаш ю ахь лелориш, 
бохуш санна, пенах кхозучу жимчу куьзганна хьалха а 
х1уттий, басарш хьекха йолалора. Цхьанхьа яха кеч- 
луш хир ю и тешна а...

Шортта пудар, ц1ен басар хьокхий юха а схьайог1у- 
ра шен шок лакха.

Тамаша бина ца йолура Васса Руслан 1адда Iapax, 
шена Марианас лелориг, цо хьоькху басарш ца гуш сан­
на. Ша хьаькхча-м ца мегара и. Кхечу зударшкахь а ца 
дезара б1аьрга дан а: туьтм1аьжиг тайма хета шена, ба­
сарш хьаькхна харц юьхь йинарг, — ма олура цо.

Klopra садаьккхира Вассас: «Шена и дукха еза дела 
могуьйту хир ду-кх», — бохура цуьнан ц1ийлахь керча- 
чу даго.

Ц1еххьана «къаж» бохуш ло а ц1ийзош когийн тата 
делира. ЦДийнан маьПе а яьлла д1алечкъинчу зудчунна 
доккха дег1 долу зоьртал адам гира.

И чу ваьлча дика къаьстира къегина йогучу лам пин 
серлонгахь цу стеган юьхь-сибат. 'Говш вара хьаша-м. 
Вухавелла а вара цу замане диллича т1ех дика. Амма 
юьхь ца йира цуьнан Руслана. Маршалла а делла, цо 
хаьттинчунна х1ан-х1а бохучу кенара корта а ластийна, 
шен сихачу балхана чу вуьйлира х1усамда. «Хьошалг1а 
кхайкха веана и тешна а, — дагатесира Вассина. Схьа- 
хетарехь, х1умма а новкъа а ца деара цунна важа ца 
вар. Дог дикачу Марианина гонах хьаьвзира иза. Ткъа 
Васса инзара йоккхуш, Русланам зудчун белш т1е езчу 
котикан ц1окарчийн кетар уллуш вуно эвхьаза цуьнан 
горгачу беонена барт луш c a i H H a  'хийтира. О-юй, аьлла, 
1адийча санна, йисира Васса. Ткъа къоначу Марианас,

къайлах Руслане б1аьрг а кхарстийна, цу эхь ца хета- 
чунна ела а къежна, шен хаза жима п1елг ластийра.

Марианин пхьарс а лаьцна и стаг «хьеший» ихинчу 
волавелча, юьйхира Васса:

— Ваттай, цу берзан 1уьрга дуьгуьйту-кх Руслана 
шен къона нускал,— бохуш, цхьанхьашхула новкъа деа­
ра и кхунна. — Ма ву-кх и ван-м... адамех тешаш. Дош 
дан а дацара, — юха ойла йора Вассас, — цу шинне 
т1аьхьа ца вахча... Цкъа Руслана х1ун до а. хьаьжна, 
гIур ю-кх. Х1ан, шен книжка а йитина, чухула волавел- 
ла лелий-ца! Са б1арзделла цуьнан билггал.

Атта ца яхийтира Руслана шен жима зуда Баев- 
г1аьрга. Къа хетара кочо, денц1ахь хаза дуьне диинчу 
Марианах. Цхьана а г1уллакхана а, балхана а юккъехь 
йоцчу цуьнан сагатлора. Ткъа Баевг1аьргахь кест-кеста 
сннкъерамаш хуьлура, Марианин хелха яла а, пианино 
локхуш шен хьуьнар гайта а меттиг йолура. «Жима ю 
иза, къа ду цуьнан», — бохура Русланан даго.

Баев дика белхало а лоруш, безамехь хаза 1аь йолуш 
стаг а хеташ везара Акаевна. (Важа вара хаза хабарца 
1уьргара лаьхьа а боккхур болуш).

Амма цуьнан го ца безара. Цундела ца вуьтура даго 
циг.а ваха.

Цул совнаха, Мариана мел дукха езахь а, тховса ша 
1ен лууш вара Руслан, нарг1ат, тийналлехь.

Шо герга ду и кхуза веана. Х1ета дуьйна «Бетпак- 
Дала» а, цуьнан ц1оганехь йолу xlapa Чолак-Тау а хи а 
диллина денъян ч I о г I а дагадижна вара и. Хи диллича 
дузур дара адам. Хьалхарчу рог1ехь Чолак-Тауна му- 
къана а дилла лаьара хи. Кху к1отарна йистехула, ала 
мегар долуш Тамда-хи дара. Жимо дара иза-м, делахь 
а цхьа долчу хьашташна мегар дара.

Юх-юха, шена тховса санна мукъа зама яьлча, арык 
ялоран ойла йора кхо. Планаш, чертёжаш х1иттайора. 
Ваьшта ца дог1ура г1уллакх. Тамда Чолак-Тауна дикка 
лахахь дара. Ткъа механизаций, моторашший, динамаш- 
шнй хьехочохь а яцара.

Сал-пало гатйинчу чухула хаддаза лелаш вара Рус­
лан — кхоъ г I у л ч Седин маьнгехьа, кхоъ — юханехьа 
корехьа йоккхуш. Кест-кеста стоьла хьалха охьа а лах- 
лора.

Жимчу маьнги т1е моссаза нисвели, мерза наб озийн- 
чу бере хьоьжура Руслан. Цкъа юрг1а-цуьрг тадора, я

хьажа т1е яьхкина, ден санна хьийзина месаш д1айоху- 
ра. «Юрг1а-м хьалха хилларг деда! Цундела цкъа ко- 
гаш, т1аккха накха берзина болу Седин. Ткъа чохь ший- 
ла а хир ю билггал: ягон х1ума 1аламат к1езиг ма ю Чо- 
лак-Таухь!»

Дагатесира Вассина: зудчунна исбаьхьчу миэхан ке- 
тар оьцучул, цу маликана ц1ена доккхо юрг1а дайтане- 
хьара, аьлла. Ма леррина а хьоьжу х1инца йо1е:  ̂стий- 
нан ойланаш йо теша? Дагайог1ий те минотана а йоь1ан 
нана?
VIII. ДО Ш -  БОЛ А Т

Массарел хьалха балха вог1уш 1едал дара штукату- 
рийн бригадиран Климкинан. Цкъаделахь гайтам лора, 
денна белхан план а х1оттайора, х1оранна норма а 
нисъеш.

«Х1инца-м пхи-ялх де далале ворх1алг1а барак йина 
ер ю, суна а т1ехь, дуккханийн вижа меттнг хир ю», — 
бохуш, воккхавеш вог1ура и, ткъа баракан доккхачу 
д1а чу ваьлча, акъваьлла не1арехь сецира.

Зал санна долу ц1а, балхана ч1ог1а чубоьлла хьий- 
зачу белхалойх дуьзнера. Шен бригадернаш-м къаста а 
да лора кхуьнга цу чолхалахь. Цхьаберш г1араяьлла 
йолу штукатур 1айший, конторера Луший, подхозера 
цуьнан доттаг1 Шурий уггар чехка буткъа поппар хьо- 
хуш бохкура. Вуьш — ц1енкъа юккъехь боккха поппар 
хьуьйш бара. Кхин болчара — уьш дукха хьолехь бераш 
дара, — поппарийн т1албаш 1айшаг1арна т1е кхоьхьура.

Луша кест-кеста йог1ура Тамарг1аьрца кхарна 
г1оьнна. Амма xlapa корматалла караерзаза яра цунна. 
Х1инца а к1ур-хьацар х1оьттина леррина йоллура, де- 
лахь а да шарлора поппар х1уъу дича а.

«Xlapa х1ун аврал ю? Х1ун леладо кхара?» — ойла, 
йора Климкина. Иаккха г1ад а дайна:

— Полундра Ч — аьлла, х1ордахойн 1едалехь мохь 
туьйхира.

Поппаран йоккха т1алба яхьаш вог1учу Тимерлана, 
лерга юххехь дарбаз иккхича санна, децваьлла маь1ар- 
гонна йожайора шен карарниг. Луша а, ша сиха йоллу- 
шехь, схьаедира. Куьйгаш, бедарш поппаршлахь хилла 1

1 Полундра — х1ордахоша шаьшлахь олуш ларлолахь бо- 
хург ду.

ца 1аш, 1аж санна йолу ц1ечу горгачу бесни т1ехь а к1аг 
болчохь кенан буьрттагал поппаран цуьрг доллура, сов 
тамехь.

Д1о маьПехь йоллу Амангельдин нана 1айша а еара, 
сихбинна цигаьрканан к1ур а бетташ.

— Xlapa х1ун ду! Мичара, мича бахьанина вовшах- 
кхетта кхуза xlapa орда?

— Белхий бу, накъост Климкин, белхий! — жоп де­
лира массарна хьалхара Тимерлана «белхий»’боху дош 
нохчийн маттахь а олуш. Хаара к1антана бригадирана 
вайнехан и ламаст хазахетий.

Ма дарра кхетийра и Лушас, шаьш селхана делла 
дош дуьйцуш.

— Ткъа комсомольцийн дош — болат хила ма де­
за! — аьлла, чекхдаьккхира къамел.

Лушига забарш еш волчу Славас — дош хьаха деза, 
даш санна к1еда хила, хьуна луъучу хормане а доьр- 
зуш,^— аьлларг ч1ог1а ца дезаделира Климкинна. Ц1ен- 
чу ойланца волчу цунна б1аьрга бан а ца безара шайх 
тоам бина, оьздангаллех, доьналлех хьаса боцу слава- 
rlap. Оьг1азвахана, амма эвхьаза вала ца лууш, халла 
са а тоьхна, лохо элира цо Славига:

— Хьо х1ума деш вац, Косолапов, цундела суна хьо 
хьайн балха д1авахча бакъахьа хетара-кх.

Дагахь х1ума доцуш, Славас и деса забарийн ха- 
барш дуьйцуш сакъералуш йолчу Лушас эккхийтира:

— XIokxo-m оха массарчул башха болх ма бина, на­
къост Климкин! Хьажал цу бакъабеллачу пена т1ехь цо 
диллинчу Чолак-Таун карте!

Славас а, цавашарца бригадире а хьаьжна, кхоьс- 
сира:

— Хьо воккха вацахьара, хуур дара-кх! — аьлла.
Петухуш цуьнга букъ а берзийна: к1ант шега схьа-

хьаьжча, Лушас элира:
Д1аг1охьа, Слава, хьо балхана тГаьхьавуьсу.

Къоначу жерочун белш т1е куьг а диллина, десачу 
хабаршка марзвеллачу Славас юха а забар йира:

~  Болх-м борз яций, сан хазниг! И-м хьуьнах йодур 
яции! аьлла, цо кица далийча, х1и-х1икъ аьлла ела- 
елира Луша, шен к1айчу хьаьжк1ийн буьртигаш санна 
иолу цергаш гуча а йохуш.

Эх1, аьлла датах цхьамза 1оьттича санна, 1аьткъира 
Климкинна цу к1анта дечу хабарх Луша 1ехаялар, цуьн-

га озабезам бар. Цул совнаха, жерочунна а хезаш, Сла- 
вас шена воккха ву алар а ца дийзира.

«Воккха стаг, воккха стаг...» датах муьрг етташ, 
дечу г1уллакхан а буьззина т1алам боцуш, сахьий- 
заш лелара Климкин. Хьийзар дацара Луша ца езахьа- 
ра. Бен а хетар дацара.

Ша везалур вуй, шега и къона жеро маре йогГур юй 
бохучуьнга-м дог ца дохура бригадиро. Луша жималла, 
хазалла яла йоллу-хетийца и езаш хилча. «Мазна мо- 
зий санна хьийза цунна т1е кегий нах... Ша мичара тер- 
галвийр вара цо!»

Кхуьнан шовзткъей шиъ шо кхаьчна. Лаьнк1а а ву. 
Klopa санна 1аьржачу месашна юккъехь к1ай хьаса а 
хаало. Ца йоьг1на, ца йоьг1на цунна-м Луша. Дог дил- 
лина 1адда 1ен веза.

— Х1ун деш ю теша и х1инца? — аьлла, х1етте а цу 
arlop д1ахьажаза 1а ца велла Климкин: Слава д1авах- 
ний хаа лаьара.

Д1авахна иза-м. Лушина rlo деш 1айша а йоллу. Це- 
ран аг1орхьара сема лерг долуш волчу бригадирана Лу- 
шас бохуш хезира:

— Хьан ден дуьхьа, аькнем х1оккхуза хьайн «да- 
шон» мастерокца ахьа куьг ца охахь, юьхьЛаьржачу 
х1утту со, — бохуш 1айшина хьесталуш и мара а йоьл- 
лина, ша дина тема гайтира казашке Лушас.

— Шек ма яла, карагоз1 2, и-м хала доцург дара!
Минот ялале ангали санна хилира и меттиг. Ткъа се-

наш! Оццул говза болчу вайнехан зударшна а хуур да­
цара кхин дика хьаха.

— Муха хета хьуна, Андрей Потапович? гено 
лаьттачу Климкине дозаллпйца мохь а тоьхна хаьттн- 
ра Лушас.

— Куьг-м хадор ду сенех! — т1е а веана инзар вуьи- 
лура бригадир.— Х1уъу а дича а хуур дацара суна сел 
шера и хьакха...

— Хьуний? — б1аьра хьажарца и хьостуш эсала эли- 
ра Лушас. — Хьуна кхин а дика хуур дара, хьо дог- 
гах т1еверзахьара... Хьайн х1ордана сагатдеш ву хьо.

Ван а вара Андрей Потапович сатуьйсийла йоццу- 
шехь, жимчохь дуьйна ша безаш лелийначу х1ордхойн

1 Аькнем— (каз. дош) — йоккхах йолу йиша.
2 Карагоз (каз. дош) — 1аьржа б1аьргаш. Хьоьстуш олуш

ду церан и.

балхана ч1ог1а сагатдеш. Чарх кхузахь, са кеманца. 
Ткъа штукатуран болх дош ца хеташ, цкъачунна лору- 
ра. Бакъду, тахана санна Луша шеца эсала, догъоьцуш 
хилча, марзъяла а мегара xlapa меттиг. Делахь — мича- 
ра! Гена лахка еза и еса ойланаш, — аьлла, куьг а 
тесна, баккъалла а балхана чу вуьйлира бригадир. Д1а- 
нехьа а ваьлла шен белхан майданна, аьлча а цу док- 
кхачу ц1енна а, белхан эскарна а, б1аьрг кхарстий- 
ра цо.

Конторера белхалой д1абаханера шайн коьртачу 
белхашка. Кху чохь штукатурашший, Луший, подхозера 
Шурий боцурш, вуьш дукхах дерш — бераш дара. 
Х1инца куьйгалла деш стагга а воцуш, юьхьанца марз- 
делла г1уллакх к1орда а дина, Ловза девлира уьш, мел- 
хо а болх бечарна новкъа а г1ерташ. «Собар делаш, аса 
бойтур бу шуьга-м болх хаза неха санна, — аьлла, аьр- 
ро куьйга ч1ениг а лаьцна, дагахь план х1оттийра Клим­
кина,— х1аъ, х1аъ... бохуш. Т1аккха ц1еххьана кеманна 
т1ехь команда лучу востара:

— Х1ан-х1а, зуёкаш' ! — аьлла, мохь туьйхира. Юха. 
а, кхин а дика хир ду-кх аьлла, бага ши п1елг а боьл- 
лина, шок туьйхира:

— Бераш —палубе!
— Кхо хIун до? — аьлла, цаяшарца санна хьаьжира 

бригадире Шура.
Ткъа xlapa вевзаш йолчу Лушас б1аьца йира: 1ад- 

да1елахь, хьожуш хилалахь... аьлла.
Резахилла т1ехьаьлхира бераш шайн хьомечу дот- 

таг1чунна— боцманна. Цхьа волчу Климкинна а дукха 
дезара бераш — церан мотт а хаьара, аьлча а дегнаш 
эца а, ойла-г1иллакх кхио а.

Кичча ду тхо хьан омра дан! — аьлла, церан ур- 
ханча волчу Пашкас част а луш, д1ах1иттира бераш. 
Вукхара доьхно элира, амма сакъералуш гуш йолчу мо- 
харчий оьхучу тельняшке а, боцманан юьхьа т1е а хьуьй- 
сура.

Тховса кху чохь башха кхеташо ю хуьлуш... — 
аьлла, Климкин воллушехьа.
т  ~~ И-м хаьара тхуна... — эккхийтира берех цхьамма. 
Пох аьлла лерга юххе Лара далийтира цунна Паш­
кас:— Низам!— а олуш. Къа хийтира Климкинна цу 1

1 Зуёк — х1ордахойн жимаха бохург ду.

берах, амма вист ца хилира: е а йиш яцара урханчан 
Пашкин юьхь яйа. Цундела:

— Бакъ лоь Загоруйко, низам ч1ог1а хила деза вайн 
маг1аршкахь х1окху буьрсачу т1еман заманахь, — аьл- 
ла, т1етадира. Т1аккха д1адолийра ша юьхьаралаьц- 
нарг: — Шу... шийтта ву кхузахь— ши команда йийр ю 
вай шух.

Уьш: цхьаъ, шиъ бохуш бекъа балийтира Климкина. 
Хьалхара команда 1айшаг1арна г1оьнна а яхийтина, 
шоллаг1чуьнга д1асакхийсина, яьржина 1охку поппар 
чуьра совнаха ведаршший, гемашший, Норзнашший 
араяхийта дог дара цуьнан. Ткъа парна и Дуллакх 
шаьш сийсаздеш, лахара хетарна а кхерам бара. Ойла а 
йина, ша царна доккха жоьпаллин декхар Иедуьллу- 
чуха:

— Сема ладог1а, шоллаг1а команда! — аьлла, 
цхьацца дош къастош: — Кху чуьра xlapa такелаж (не- 
хаш аьлча-м дерриг духур деца!) бортана 1 арахьа яха 
еза, xlapa ula малх санна къагош! — аьлла, пенаца 
лаьттачу экханан ши т1ам лецира бригадиро:

— Мила ву соьца?— бохуш, болийра ловзар-болх.
Берриш дера бара. Сахьт далале девлира бераш. Ни-

замца дош дехна, шаьш х1инца дечиган пхьалг1е даха 
дохку, — аьлла, Пашка хьалха а ваьлла не1арехьа 
х1орш г1оьртнча:

— Аша х1ун дб? — бохуш, Helcarlex корта а тухуш
Гладков велира чу. Массо а цуьнга хьаьжинчохь 
висира: дукха башха кечвелла вара иза. Жима
ворда йоттал геологически коьчалш яра дег1ах оьхки- 
на: йоккхан, жиман ши рюкзаккий, т1аьрсиган т1оьр- 
миггий, белш т1ехь кхозуш — четар тайпий... ткъа ке- 
рахь йолу жима гам, нийсса хьала лекхачу цуьнгахь 
тайнигийн х1ума санна хетара. Д1асахьаьжна, ч1архъ- 
аьлла ц1анйина чоь гича, ч1ог1а бехкала вахара Иван 
Дмитриевич. Зудабер санна ц1ий а велла, оьг1азлонца 
гам генна кхоьссира цо:

— Xlapa г1ирс ца нислуш хьевелла-кхи со, — бохуш, 
б1аьрг кхарстийра чуьрчашка.

— Х1ума дацара иза-м: хьо зен вовр вац-кхи, — за- 
бар йира кегийчу зударша.

— И-м и дара, вуьшта хьайна т1ера герз охьадилла 1

1 Борт — х1ордан кеманна гонахара керт ю.

деза ахьа, — аьлла, Гладковна гонаш бохуш, к1аж а ва- 
хана воьлура, тахана дог дика волу Климкин.

— И х1ун ду, дан мукъане а! — рюкзакашка а, чета- 
ре а дайн куьг детташ, хьийзавора цо юха а Гладков,—• 
т1амна кечдина дредноут1 санна ву х1ара-м, — бохуш.

Оццул бахьана даьлча, биталахь шаьш:
— Охьадилла герз, охьадилла! — бийларшца т1е а 

кхетта къинхетамза вовшахветташ охьаийзо буьйлира 
уьш Гладковна т1ера г1ирс. 1адда лаьттара 1илманча, 
х1уманаш охьайохку меттигаш билгалъеш.

— Недачу пенашна уллехь, мукъана, ма яхкийша 
уьш, — г1ийлачу эшарехь балхам бар бен, кхин дуьхьа- 
ло ян ца х1оьттира. Падбахана буьйлуш, кхийсарш, за- 
барш еш йоккха г1овг1а яьккхира зударший, бераший.— 
Охьа мукъана та1а, — лохочу 1айшас а, хьийзавора xla­
pa :— ша ма барра уикы1 2 ву хьо...

Г1овг1а-г1ара т1ехъяьлча — х1ун ду кхузахь дерг, 
мила хьийзаво аша, — аьлла, дехьачуьра важа брига­
дир Пашкин денана еара чу. Шовзткъей ялх, ворх1 шо 
хир долуш хан яьккхина стаг яра Матрена Афанасьев­
на. Цуьнан к1оргийчу хебаршка ихна юьхь торга яра, 
мара шуьйра. Б1аьргаш дукха йилхина кхоьлина, 
къегар дайна бара. Дег1ана текхна, амма оза 
яцара.

— Ой, xlapa миска ваний аша хьийзош верг! — аьл­
ла, Гладковна т1е б1аьргаш а боьг1на, хьехар дан х1оьт- 
тира xlapa аз дахдеш: — Хьо х1ун деш лаьтта, дуьхьало 
ца еш? Х1окхарна шайн бригадиранчул башха, эхь хе- 
тар дац, хьуна. Корсар3, вуьззина корсар ву иза а, уьш 
а. Хьастаг1а ши кило хиллал кира ма лачкъий.оа цара 
сан, ткъа... Ой, ахьа х1ун до? — ша шен къамел хадийра 
цо, Гладкове лелочух цецъяьлла.

Матрена Афанасьевнас бечу хьехамашна массо а 
т1евирзина а гина, кхаьрга къайлах б1аьрг а тухуш, бен 
а йоцуш шен охьаехкина йолу хьоме хазнаш цхьацца- 
шишша йоккхуш бекъочу пенехьа ийзош воллура Глад­
ков.

— Цициго шен к1орнеш текхайора кху кепара,— 
Шурин лере а еана аз лахдина лечкъина ела а къежаш, 
элира Лушас.

1 Дредноут — т1еман кема ду.
2 Уикы — беха, буткъа хьокха (казах, дош).
3 Корсар — х1ордан обарг.

Ткъа Матрена Афанасьевна гуттар цецъяьлла хьоь- 
жура Гладкове бинчу борзе:

— Хьо кху чу кхелхина-м ца веана? — аьлла, хаьт- 
тира цо 1е а ца елла. Иван Дмитриевича шен цу рюкза- 
кашний, т1оьрмигашний чохь уникумаш а ю, уьш вуно 
леррина лело а еза, аьлча, г1ехь юьйхира Матрена Афа­
насьевна. «Инзаре а, кхераме а хила там бу уьш» — бо- 
хура цуьнан даго. Шен доккха поппаршлахь долу ши 
куьг вовшах а тоьхна: дала ма дахьийла, дала ма да- 
хьийла, бохуш, сакхонца и х1уманаш чохь йолчу т1оьр- 
мигашка а, рюкзакашка а хьоьжуш меллаша не1арехьа 
лестира орцанна еанарг.

Цу сохьта, бабех лечкъина, тоба йина лаьттачу зу- 
даршна т1ехьа охьалахвелла 1ан Пашка, хьала а иккхи- 
на,корехьа хьаьдира. Ткъа...цунна гинарг — хьо ма да 
адаме! Хьалхарчу командехь хилларш х1инцале г1енташ 
дахьаш бехха мог1а а бина бог1уш гира к1антана. Дог 
дет1ира Пашкин барам бан а боцуш. Хьажахь церан ду- 
кха хааре... коьртехь вог1уш Тимерлан вацахьара летар 
бара ч1ир йоькхуш, ткъа х1инца дан х1ума дац-кх! Мел 
х1уъу дийцича а бухъхьа баьлла некъ!

Чу ма деъанехь, г1енташ 1аламат ларлуш лело деза 
аьлла хаам бира, цхьамма-м царна т1ехь ловза а, лата а 
мегар дац, бохуш. Д1а ладоьНча г1енташ кху собранина 
аьлла, аннаш доха а ца деш, лол тохаран кепара дина 
хилла, юха коьрта г1уллакхана и аннаш меггарг.

— Ма дош дац и! — вуно дегаза элира, плакат д1а- 
тоха кечъеллачу Лушас. — Доллу х1ума а цкъачунна де- 
ца! Вай баккъалла а маца дехар ду теша?

— Толам баьккхичхьана, — эсала элира Климки­
на.— И зама гена а яц. — Юха бен байна котам санна 
воьхна лаьттачу Гладковгахьа а вирзина.— Х1ан, Иван 
Дмитриевич, х1инца хьуна а бу лакхенгахь бан болх: 
Лушина ахьа rlo дича и декъаза плакат д1атухур яра 
ашшимма. Реза хилла схьакхоссавелира шен rlaprly- 
лийн когашца 1илманча. — Х1ета, кхуза когаш к1ел 
хьийзачул, — забар йира Лушас, ахьа и г1ант деача со 
цу т1е а яьлла, важа маь1иг ахьа а латош, х1оккхуза 
президиуман стоьлана лакхахь д1анисйийр яра вай- 
шимма xlapa. Дийлаза 1а ца делира бераш, «когаш 
к1ел хьийзарг» корта шеха цхьа жимма arlop а боккхуш, 
Лушегахьа охьа а та1ийна, чхьаьвриге хьоьжу н1аьна 
санна д1ах1оьттича.

Маьрк1ажан бода къовлабеллера белхий д1абоьхча.
— Подхозе яха яьхьар яц — со кху чохь Iийр ю,— 

Шурас аьлча, ша а дера соцур ю кхузахь, бохуш т1етай- 
ра Луша а. Ийна а,адамаш дезаш а яра Луша.аммада- 
гара дуьйцуш xlapa цхьа Шура бен яцара цуьнан. Цун- 
дела ч1ог1а сакъерделла хьаьвзира иза: ц1е а къадийна, 
аьчган яй чохь хи дохдира.

— Охьайилла х1онц! — аьлла, тужуркин киснара, 
дечиг санна, бакъабеллачу ч1еран ц1оьмалг стоьла т1е 
кхоьссира Лушас. Шурас баьпкан чкъуьйриг яьккхира 
схьа.

— Мецо ду вайшиннен пхьор, — аьлла, доккха са- 
даьккхира Лушас,— эх1, цкъа, мукъана а юзахьара, 
кхин д1а а некъ бийр бара, Шура!

Логах хьаккхал а яцара жимчу, ондачу, сарралц къа- 
хьегначу цу шиннан, стоьла т1ехь 1охкурш.

Пенаш 1овдадалийтархьама пеш ягош 1ен дагахьга- 
лн дуьззина джусан а яхьаш, чувог1учу бригадирана хе- 
зира Лушас аьлларг. Дог 1аьвжира цу шиннах, къаьст- 
тина Лушех къахеташ.

— Шуыниъ х1ун деш ю кху чохь? — аьлла, х1инцца
иешана улло веачий бен уьш шена ца гинчуха, вистхи- 
лира Климкин, джусан чуьра гали охьа а дуьллуш.— 
Ой, чай ма ду шуьшинне-м молуш! Ткъа со х1инца гай 
сатталц х1ума а йиъна, чай мер долуш вара-кх! — аьл­
ла, киснара аьчган куршка схьа а яьккхина д1акховдий- 
ра. Тховса баа эцна куртан ши межарг «дегазаллийца» 
стоьла т1е а кхоьссира цо. — Доккха х1ума ду-кх, цу ба- 
зарахь пайда мел йоцург юхкий-ца казахаша: xlopui
xlyn аьлла юур ю!?

— Ма ала!— эккхийтира дагахь х1ума доцчу Лу­
шас:— И хьаха бу сов мерза а, аьхна а кхача!

— Белахь, шайна баа — д1акхосса-х ца тарлой!
Чай мелла девлча, д1аваха дагахь хьалаг1аьттира

Климкин. Шена вон деача а, дика хетар хилча а брига­
дирана т1е йодура Луша, цунах б1обулуш, гергара хеташ. 
Цундела тховса а ца лиира цунна и д1авоьдийла. Хала 
сецо ца вийзира иза-м. Иаккха Шурас, шаьш 1917-чу 
шарахь лелийнарш дийцахьара аьлла хьовзийра Клим­
кин: — Лушас хьо дукха майра лелла ма бахара,— аьл­
ла.

Цунах там хиллачу Климкина ша хастор ца дезаш 
доьхна-а жоп делира:

— Д1а бира-кх, наха ма барра.
— Дийцахьа, дийцахьа, — дехар дира шиммо а. 

Т1аккха г1ант пешехьа а оьзна, кхе джусанан курс а 
тиллина, ладег1а охьахиира ши доттаг1, вовшийн мара 
а хьаьрчина.

Юьхьанца эхь хеташ ийзалуш дора къамел Клим­
кина.

Шуна ма хаъара,— бохуш, долийра цо,— цу ша- 
рахь ткъей пхоьалг1ачу октябрехь буса Ленина, Смоль- 
не а кхаьчча, урхалла шен кара д1аийцира.

Хаьара тхуна иза-м,— юкъаиккхира собаре йоцу 
Шура.— «Аврорин» хьокъехь...

Реза воцуш хьаьжира Климкин Шурега. Делахь а, 
Луша беро санна балдаш юккъера к1ай цергаш гойтуш, 
леррина ладоьЛуш хиларна, кхин х1умма а ца олуш, 
д1адехьира къамел Климкина.

...Х1етахь цкъачунна Правительство, бохуш, коьртехь 
Керенский а волуш цхьа Лера яра. Уьш цу буса «1аь- 
нан Пап» бохучохь левчкъинера, деца хьуна... Царна 
х1ун дийр ду ца хууш, холчохь дара тхо, ...аьлча а Ле­
нин. Д1авоьллачу цо къахьоьгучаьрга орцах кхайкхира. 
Т1аккха дерриг, деца хьуна, дуьне Лаьттира... къинхье- 
гамхойн дуьне. Кронштадтера х1ордахой кхиира шайн 
кеманашца. Ткъа Балтийски х1ордан морякашший! Уьш 
турпалш бу-кхи! Пхи эзар сов веара. Цу заман чохь и 
ницкъ бара, хьуна.

Цкъа сов к1еда-мерза дийцира цаьрца Ильича, эрна 
къинхьегамхойн мела ц1ий 1ено дагана ца дезарна. Цу, 
шайца наь1алт хилла болчу цкъачунна Правительствен 
членашца.—«Охьадисса, кхузахь цкъачунна берш, чекхъ- 
яьлла шун хан».

1а ца елира Шура. Ворх1шерийн школа чекхъяьк- 
кхинчу цунна дика хаьара Маяковскийн стихаш.

— Ва, Андрей Потапович, и-х Маяковскийс аьлла 
шен...

— Д1аялахьа! — доттаг1чунна муьшка а еш, човхий- 
ра иза Лушас. — Цигахь хилла волчу, тоьпаш йиттина 
т1ом бинчу, шен шина лергана Ленин луьйш хезначу 
кхунна дика хаьа, я хьуна хаьа! — бохуш, карзахъели- 
ра Луша.

Лушас оццул шен юьхь йича, т1ех дог дика хиллачу 
Климкина цхьаьна а хьесапе а ца лерира Шурин кхос- 
сар. Баккъал аьлча хазахо а хийтира. Шура-м шингге

а д1а а хьаьжна, дагахь, «xla-а» аьлла, лечкъина ела- 
къежира. Т1аккха, х1етта, тарделла хир ду супа, — аьл­
ла къера а хилла, кхин д1а дийцахьара бохуш, хьаста- 
елира.

— ...Кхин д1а, бохий аша... Дика ду. Правительст- 
вехь болчара, лере ца оьхьура Ленина шайга дуьй- 
цург.

'Гкъа минот елира... шек бацара йовссарш... Иаккха 
омра делира 1аьнан Поьпана т1елата! — аьлла. Со xle- 
тахь «Аврора» кемана т1ехь моряк вара... Вара дера...— 
Доккха садаьккхира Климкина. Цкъа-шозза к1ур туьй- 
хира. — ЭхI-хIай! Ма кема а дара и! Цул дика крейсер 
хетарехь, хилла а дац!

Юха аз а лахдина: — Ремонте далийна дара тхан и 
цига... Х1ан, ца дуьйцура вай д1адаьлларш... — элира цо 
г1ийла.

— Са ма гатде... вай-м хаза дехар дай,— эсала эли­
ра, цунах баккъалла а къахетачу Лушас. Цуьнга д1аь- 
хьаьжначу Климкинна хаза гира жимчу зудчун юьхь, 
хьестарца хьоьжу б1аьргаш а. Мелла а синтем хилира 
Андрей Потаповичан дагана. «Хьанна хаьа, хьанна 
хаьа?» — бохура даго.

— Т1аккха? — юкъаелира синтем боцу Шура.— 
Х1ун дира аша?

Набарх самаваьлча санна элира Климкина:
— Охий? Оха тхешан «Аврори» Лера юьхь йолийра 

цу т1амехь, йоккха топ а тоьхна. ЭхI, и дара кхоссар? 
Ткъес тоьхча санна инзаре rlapa елира. Тхуна т1аьххье 
Петропавловски rleno а — г1 арраст! — аьлла, 1аьржа 
къемат х1оттийра. Циггахь чекхделира церан хьаька- 
малла. Диснарг — уьш кхоччуш хорам беш— Балтий­
ски х1ордахоша дира.

Климкинан къамел сецча, вовшашка хьаьжира ши 
доттагР Церан дегнаша бохура, ма къа а ду, безачу бал- 
хах, хьомечу кеманах ваьллачу цуьнан.

Ехха 1ийра цу буса Шурий, Луший ойланаш еш.
— Ма дукха а еза-кх цунна хьо! Ма к1езиг а нисло- 

иштта везаш верг хьан дуьхьа шен са а кхоор доцуш! — 
аз айдина ц1еххьана эккхийтира Шурас. Цо мила вуьй- 
цу ца хаьттира Лушас, х1унда, ша а елира и шек. Цкъа 
долчунна новкъа а деара — х1инццалц йолу юкъаметтиг 
йохар ца лууш. Т1аккха а — ма доккха ирс ду даиманна 
а иштаниг хьан г1ортор хилча, тешаме а, гуттаренна а.

Жима-м вац и, я хаза а вац. Амма вуьззина стаг ву. 
Ткъа... ирча а дера вац. Кхин х1ума ца хилча цуь- 
нан б1аьргаш. Безаман а, оьздангаллин а, майраллин а 
х1орд! Эр дацара цхьаммо а стаг воцчу стаге, муьйлуш 
лелачуьнга х1унда яхна хьо. Дадина а ма хазахетар 
дара...

IX. ЙОЛАЙО ФОСФОРИТОГОРСК

Т1аьхьа Васса а х1оттийна, Клавдия Ивановна, сел- 
хана Лушаг1ара кечдинчу ц1а чу яьлча, и т1анкъаьлла 
адамех дуьзна дара.

Не1арехь сецира и шиъ. Дог даьтт1ера аптекан заве­
дующий. Тахана са хилчхьана дуьйыа, охьахаа меттиг 
ца йолуш, дукха йорт йиттинера цо.

— Х1инца латта деза вайшиннен тромбаш 1 а хил- 
ла, — бохуш, цхьа «бу-бу» дора Клавдия Иванов- 
нас.

Эцца уьйт1а еанчу кира лелочу машинан rloerla ели- 
ра. Шуьйрра не1арш йиллина, таттабелла зала чу хьаьл- 
хира карьеран белхалой. Уьш балош веана Руслан 
уллошхула т1ехвелира шен буто пхьарс Вассин- 
чух хьакха а луш.

— Х1ун до ахьа? йолалохьа царна т1аьххье, юккъе ер 
яра вайшиъ! И а бохуш Клавдия Ивановнас муьшка яр, 
дерриг карладаьллачу Вассина ца хааделира.

— Хьоме Клавдия Ивановна, х1оккхуза схьата- 
1ахь, — аз делира. Д1ахьаьжча Баев вара и, ша Iачу 
т1ехьарчу мог1арехь ши стаг тарваллал меттиг а яьк- 
кхина, аптекан заведующига куьг лестош.

— Гой, хьуна, мел г1иллакх долуш ву и, — Вассега а 
аьлла, охьахиира xlapa шиъ. Вассина-м шега х1ун боху 
а, ша х1ун леладо а хаьарий хьовха?

Белхалой чу баьхкича яьлла г1овг1а теярхьама а, 
собранн нийсачу хорше ерзорхьама а, председатель йол- 
чу Анна Васильевнас, коьртаца уьшар йина Руслан т1е 
а валийна, цуьнга къамел дар дийхира.

Акаеве куьг ма айъанехь, тапъаьлла д1атийра ада- 
маш. Чолак-таухойн дика сакъерлора шайн куьйгалхочо 
дечу къамелах. Цуьнан багара долу xlop дош, дегнаш

1 Тромба — (лоьрийн дош) — пхенашца склерозана хуьтту 
т1ассяш.

чу дуьжура. Чолхе доцчу цу дешнаша нехан хьашт-де- 
заршна жоьпаш лора, дог-ойла г1аттайора.

Кху кхеташонехь вистхила дагахь-м вара Акаев. Де- 
лахь а т1аьхьо, экспедицехь болх бинчара шаьш лелий- 
нарг дийцинчул т1аьхьа; инженераший, белхалоший 
жам1а дннчул тГаьхьа, зил хьаькхна, дан дезачу г1ул- 
лакхийн перспектива а х1оттош.

Делахь а шех б1обулуш, тешамечу накъосто дехар 
дича, муха йийр яра дуьхьало? Безачу балано дог эший- 
на йолу Анна Васильевна яцара иштта дош ала керах 
дер долуш.

Къамеле велира Руслан. Дийца х1ума долуш вара 
иза. Дийнахь, бусий, г1енах, сомаххий яккхийра ойланаш 
къежйохуш яра кийрахь. Меттан буьххье долчунна т1е- 
ра долийра цо къамел. Советан адаман дерриг ирс-да- 
хар Даймохк т1амах хьалха баларех дозуш хиларна, 
цуьиан хьокъехь бира цкъа боцца хаам.

Газеташ ца доьшуш бацара чуьрнаш. Тамара ша 
тоьур яра т1еман шуьйрачу арахь долчух нах кхето. Ам- 
ма кхо, Акаеве аьлчий бен доггах баккхий ца бебира 
нах, вай тоьле а девлла, фашисташ оьшуш д1абоьлху 
бохуш.

Х1инц-х1инца Тегеранехь чекхъяьллачу конференции 
хьокъехь а муха дуьйцур дацара.

— Ткъа х1ун сацийна цара? Шолг1ачу фронтана 
х1ун боху?

— Хьалхарчу майхь йоло дош делла...
Юкъаиккхира масийтта а:
— Эш-ш, церан дош!! Цунах мила теша!
Председатела, хьала а айъаелла, стоьла т1ехь гор-

галин меттана диллина эчиг кераэцча, вела а къежаш, 
куьг тесира Акаеве, битахь уьш бехк буй церан дегнаш 
лилхича а, бохучу дагахь. Паккха нахехьа а вирзина 
элира:

— Х1инца вай тоьле даьлча, дийр ду цара и г1ул- 
лакх... шайн дуьхьа а. Адамаш шайна ма луъу дийла а 
далийтина, куьг айъира Руслана, х1инца коьртаниг дий­
ца воллу ша, бохучу кепара.

Массо а шегахьа схьавирзича цкъа хьалха, нах цец- 
бохуш, хаттар дира цо:

Массо а х1уманал ч1ог1а вайна лууш дерг х1ун 
лу тахана?

— 0-ой, толам дера бу! — цхьана багара санна жоп 
делира.

— Х1ай, х1ай, — реза хилла корта та1ийра Руслана.
Къамелехь— мел боккху ког толам баккхархьама

беш хилар даздеш, пачхьалкхо цу т1ехь д1ахьош болу 
некъ бийцира Акаеве.

— Иштта вай а цу 1алашонна до мел дийриг. Цун- 
на фосфориташ лаха, xlapa экспедици а яхийтира...

Архаш Акаевга а елла, парг1ат нахана т1ехула 
б1аьрг кхарстош йоллура Анна Васильевна.

«Ма дукха а деана адам, ма са а къерало нехан кху 
совещанех. Т1ом болабелчхьана, дуьххьара йина ма ю 
xlapa кху востара. Къаьсттана комсомольцийн къера­
ло». Президиумна куьг аьрро arlop дехачу г1ентахь 1еш 
Тамарг1еран ж1угане, леррина хьаьжира и. «Ов-вай, цу 
йо1ах б1аьрг мосазза кхета, сайн декъазнмг дагайог1у 
суна... Ма тера а ю, я-м ткъа...»

Меллаша корта ластийра Анна Васильевнас, ца ер 
ша и къаьхьа ойланаш, аьлла.

Х1инца Баевг1арах кхийтира б1аьрхьажар.
«Х1орш ма чIorlа вовшахкхетта тховса! Лата кечбел- 

ча санна. Х1ан-х1а, иштта дарехь, ц1еххьана летар дац 
вай. Шун герз лелор ду оха — к1елд1ашхула толлуш, са- 
кхе ладуг1уш. Т1амана — т1ом!!! Коьртаниг-м Баев ву,— 
сацийра дагахь парторго. — Tie ма хьаьжжинехь хуур 
дара иза-м, мел ц1ога цо хьийзадахь а. Мекарлонан 
х1орд!»

Кест-кеста Вассас а тухура Баевх б1аьрг. Юххера ги- 
ча кхин а безамехь ма вара иза. Руслан вистхуьлуш, цо 
дуьйцучунна реза волчух тера вара и. Корта та1абора 
Акаеве нийса аьллачунна. Велакъежира вукхо забар 
йича. Ямарт стаг волчух тера вац иза-м. «Ва нах — цу 
буса гТалат яьлла теша со? Забар йина хир яра цо», бо- 
хуш, ша шен къарйира Вассас.

Амма, кестта ойла юханехьа хьаьвзира, цуьнан. Рус­
лана фосфориташ т1еман г1ирсана оыну аьлларг, мича 
бахьанина делахь а ца тайра Баевна. Хьала а г1аьттина 
(ма куц долуш а ву!) дукха г1иллакхехь, к1еда-мерзачу 
азца, дуьхьал велира и:

— Фосфориташ юьртбахаман г1уллакхана бен, кхин 
х1уманна а пайдехь йоций хаьий хьуна, хьомсара Руслан 
Оздиевич?

Схьалаца т1ам а боцуш, ца дийзира Вассина Баеве 
т1ехьа диллина цхьа х1ума а долуш и аларна. «Хила там 
бу и Тамарг1ар ма боххура ямарт доттаг1», дагатесира. 
Хьажал кхо аьллачо, цуьнца тоба дина болуш санна, 
г1адбахана айъинийца ulorla а детташ гонах берш! 
Чохь берш а г1еххьа дегазабевлира.

Гуттар дог дуьйхира нехан подхозан директор вист- 
хилча (агрономан дешар дешна а ву, бахара, иза 
Клавдия Ивановнас). Цо шен 1илманан мотт а буьй- 
цуш, сецца тадира Баев Жамбота юкъадаьккхинарг. 
Т1ехула т1е Акаевн дош дайанний, Баеве баьхначунна 
т1е т1уз буьллушший, чекхдаьккхира:

— Иза х1окху шарахь юьртбахаман хьокъехь пар­
тии ЦК-с бинчу сацамо а ма хоуьйту, фосфориташ латта 
тода, къонда оьшу, бохург.

Руслан вист а ца хуьлуш лаьттара, шен кхакханан 
кетаран нуьйда цкъа д1айоккхуш, юха леррина д1айул- 
луш.

Адамаша, дегазадевлла ца 1аш, цхьацца кхиссарш 
йора. Нахана новкъа деънарг шаьш ле х1унда до, фос- 
форитийн мах лакха а боккхуш, бохург дара. К1елд1аш- 
хула шен доттаг1чуьнга б1аьрг кхарстийра йоьхначу 
Вассас. И муха хьаьжна хууш, эсала елакъежира Клав­
дия Ивановна: «Шек ма ялалахь. Дуьне доьхча а
харц луьйр вац Акаев-м. Иаккха!» — бохуш санна.

Эхь хийтира Вассина.
Ткъа массарна а хьалхара санна, подхозан директо­

рии дешнашна т1е а доьг1на, букарвоьлла, къанвеллачу 
стага элира, Iaca вон лаьттах а етташ:

— Латта къонда тов! Вайн жаг1а-м со къонлуш а 
къонлур ма бац!

Г1уг1 аьлла лохха г1овг1а елира зала чохь. Амма 
наггахь верг бен вела ца велира. Руслане хьуьйсура мас- 
со а — хаддош жоп лой валахь, бохуш.

Стоьлах букъ а тоьхна д1атевжина ладоьг1уш лат- 
тара Акаев. Хьалабаьлла малх букъа т1ехьа а болуш 
хьуна дуьхьал вог1учун дег1 хуьлу нуьро го бича санна. 
Иштта сегаш гора стоьла т1ехь лаьттачу лампин серлон- 
гахь Русланан элдаран, спортсменан дег1 а, коьртара 
яйн ч1уг етта семса месаш а.

«Стийнан ойланаш йо теша хьомечо?» — хетара Вас­
сина.

«Хаза а хезий, хьовха, дуьйцург, ен яппарш а? — да­

га тосура Акаевы деган гергарчарна. — Юьхь1аьржачу 
х1оьттина лаьтта теша?»

Акаев-м xlapa г1овг1а теяллалц, нахе парг1ат ойла- 
наш йойтуш вара. Ойланаш цо ша кхечуьнан йора: «Та- 
ханлерачу доккхачу дийнахь сан хьоме чолак-таухой 
шайн йол-йоцу т1елхигаш т1е а озийна милла бала кху- 
захь 1еш, ца еана-кх Мариана. Ца кхочу цунна х1уманна 
а бала. Ма цхьаьна ца йог1у тхойшиннен дог-ойла. Ца 
йог1у, дера!»

Т1аккха меттахвелира.
Хьалхарчу мог1аршкахь 1еш болчу нахана т1е а 

х1оьттина, ондда дош кхоьссира Акаеве:
— Советски адамашка вайнчул вон латта та а лур 

ду, къон а лур ду, шеко йоцуш! — аьлла. Т1аккха цхьа 
жимма 1ийна-а т1етуьйхира. — Амма сайх тешар доьху 
аса... хоалда шуна т1еман г1ирсана а фосфориташ билг- 
гал оьшийла!

Вовшашка а хьоьжуш кортош те1абора маха. Хаьара 
Акаеве т1еман инженеран болх бинийла а, цхьаъ хууш 
бен ца дуьйцийла а.

Церан дегнаша ма лоьххура, жам1а дира Акаеве:
— Сецца ду вай чолак-таухоша жигара дакъа ло- 

цуш хилар, накъостий, толам баккхархьама, амма...— 
Кхин д1а вистхила ца вуьтуш, самукъане г1овг1а яьк- 
кхира сапарг1атдаьллачу адамаша. Екхаеллера ях- 
хьаш. Г1овг1а лаг1 а ялийтина, чекхдаьккхира къамел 
Руслана: — Амма фосфориташ йохуш и нуьцкъала болх 
бан вайн хьуьнар кхача деза. Белхалой а бузо беза 
юьртбахам ойуш.

Дукха хенахь дуьйна вистхила луучу Амангельдпн 
тидам хилира председателан. Делахь а х1инцций бен 
дош дала меттиг-м ца елира.

Оьрсийн мотт баккъал а нийса ца бийцахь а дика 
кхетабора нах Амангельдис. Цуьнан дош кегнйрхой боц- 
чушна юккъехь а лелара. И вистхила дагахь хьалаг1аьт- 
тича, массо а сема ладоьг1уш севцира. Акаеве дийци- 
нарш къобал а деш, хадош элира цо:

— Амма вайн къен, цу аксакало ма баххара, жа- 
r la -латта фосфориташа а тадийр дац хенахь. Цунде- 
ла, сан хьекъалехь, дерриг дитина а, хьелийн г1уллакх 
ду хьалхадаккха дезаш кху Казахстанехь.

Нетайра адамаш.
— Хьостаг1а цу сацаман хьокъехь ахьа тхоьга дий-

цинарг хьаха ма ца до цхьаммо а? — бохуш, хичаш йора 
Вассас доттаг1ачунна.

Иштта дукха адам гулделлачохь, йистхила ца х1ут- 
тура дукха луьйш йолу Клавдия Ивановна. Цу еха ма 
яхарша тромбаша «э-э» а, «ме» а оьккхуьйтуш, къамел 
шера къеначу шега ца дайтарна кхоьрура. Делахь а ца 
олуш муха 1ийр ю?

Халла шен энаша лаьцна дег1 хьала а саттийна, мотт 
тмйсалуш, такхийра цо къамел. Тахана-кхана ма дац 
нехан даа х1ума, бохучунна т1ера.

— Вай... ч1ог1а т1елаца дезаш партии ЦК-н сацамна 
т1ехь... э-э...

Хи чу буха йоьдуш санна, йоьхна д1асахьаьжира 
йоккханиг, орца деха санна. Бага г1аттнйра, халла 
«ме-э» делира, чехка, чехка ваьшта ялийра, «ов-вай, ма 
кхаьрда хир бу сох» — дата а тосуш.

Ван-м вацара схьагуш болчех цхьа а кхаьрдаш. Ре- 
за хилла корта те1абора Анна Васильевнас. Шел хьал- 
ха б1аьргаш боьлуш, Руслан а вара бовхачу безамца 
кхуьнга хьоьжуш. Лушаг1ар а бохкура дог ира х1иттош.

— Х1аъ, х1аъ, нийса йог1у, — бохуш, Васса а йоллу- 
ра rlo доккхуш. Хи буха воьдучунна схьакховдочу куьй- 
гаша санна, хьалхаяьккхира Клавдия Ивановна езачара 
юьхь 1аьржачу х1оттарх.

— ...Буькъачу т1амна юккъе яьллачу пачхьалкхе 
carla а ца доьхуш, шаьш бе оьшучунна rlaftrla... Б1аьрг 
тоха гонах... талла, лаха, — бохург дара со ала лууш 
ерг, — аьлла, беза мохь Нерабаьлча санна, парг1ат са а 
даьккхина, охьалахъелира Клавдия Ивановна.

— Цул нийса х1ума аьлла а дац кху чохь! — бохуш, 
Егор Акимовичан мохь белира доггах. Ткъа массо а ше­
га схьавирзича, шеквоцуш шен к1айелла йог1у ц1ечу 
мажана куьг хьоькхуш, лаьтташ вара воккханиг..

— Х1аъ, х1аъ, хГинца охьахаа, дада, — аьлла, и ле 
воьлча соцур воцнйла хууш, кхераеллачу Лушас шега 
аьлча, лерг д1а а ца уьйхьира хехочо:

— Ч1ерпй... лелоран г1уллакх нийсачу хорша т1е дак- 
кха ма деза. Тхан Бейли-Кулернаш...

— Ма бакъ ву хьо, Егор Акимович! — хадийра цуь- 
нан къамел Акаеве.

— Э-э,— г1ехь дегабаам бина хьалаиккхира Аман- 
гельдин ненда Божей. — Белхан стаг вузур ма вац хьан 
башхачу ч1ерех. Белхан стагана жижиг оьшу...

— Дера мерза ма дара хьостаг1а кхо деана архаран 
жижиг,— тадира каръерерчу белхалочо. — КЛезиго да- 
ра-кх. Вайн кицано ма баххара «Худар дика ду, амма 
кад жима бу».

Кхахь-кхахь, аьлла дийладелира адамаш. Амма цу 
сохьта тийра, Анна Васильевна цхьаъ ала йоллий а хиъ- 
на.

— Хьо а бакъ лоь, ва Окши-ата ', делахь...
— Хала х1ума ма дац аса шуьга бохург, — сихвел- 

лера таллархо. — Таллархойн союз вавшахтохаррий, 
тоьпак. молха даларрий...

— Уьш-м дан а дац хала,— тохара хударан кад бий- 
цинарг велира юха а юкъа. — Мацца а цкъа хиндол- 
чуьнга вай ладег1а доьлча гена д1адахлур дац. «Стигла- 
ра г1арг1урел, керара ц1ир-ц1ир хьоза тоьла-кх!»

— Хьо а бакъ лоь! — г1еххьа вела а къежаш вист- 
хилира Акаев. — Аккуле вахнйтина накъост Кочкин ву 
и г1уллакх а т1е диллина, — элира цо. Т1аккха цхьабол- 
чарна и ца вевзий теша аьлла хеташ т1етуьйхира: — 
Вайн хьомечу аптекан заведующим ц1ийнда вуьйцу аса, 
аннашший, цементтий ян вахана волу.

Лов аьлла кийра ц1е елира Вассин, и ц1а веача шен 
яха меттиг йоцу дела. Амма тховса сакъердаларна, ди- 
кане дог дохура. Х1етале ца1 дийр ду, аьлла дагана син- 
тем а баьккхина юха а Русланна т1е буьйг1ира б1аьр- 
гаш. Йоккхаеш тергалдора цо шех ваьллачо мел бок- 
кху ког а, олу дош а.

«Ма пусар а до цуьнан, ма дукха а веза и нахана», — 
бохура даго. Тохарлерчул дукха шена а везаш карийра 
Вассина иза. Хьалхачул хаза а вара и кхунна гергахь, 
вочу ваьллашехьа. Руслан хазвеш — хьалха иштта къе- 
гина гуш хилла доцу, халкъана дика хиларрий, оьздан- 
галлий, дог майраллнй яра.

Кху кхеташонан 1алашо экспедицехь лелпйнчех нах 
кхиор яра. Цундела — некъ баккха Акаевга цхьа-шиъ 
дош а алийтина, профессоре доклад яйта дагахь яра 
председатель. Делахь а х1умма а новкъа ца деара цун- 
на къамелаш дахдаларрий, к1орге довларрий. Дикахо а 
ду-кх, шовкъа т1е rlyp ма ю церан, бохуш 1адда ла- 
доьг!уш Iapa Анна Васильевна. 1

1 Окши-ата (казах, дош) — иччархойн да.

— Х1ан, х1инца г1еххьа хир ду, ахьа доклад йича,— 
аьлла профессоре а олуш картехьа куьг тесира цо.

Хьурмате а, хьекъале а шена хеташ волчу Руслана 
дийца даьккхинчунна т1ера д1айолийра профессора 
Яковлеве доклад.

— Э-эх1, ма дика болх бина аша, xlapa карта дил- 
лина, — бохуш, керарчу сераца шаьш бина некъ гайта 
вуьйлира иза.

Масийтта тайпа маь1данаш карийна хилла кху экс- 
педицина, профессора дийцарехь. Делахь а уггар меха- 
ла фосфориташ лорура цо а, кху халчу муьрехь къаьст- 
тина ч1ог1а оьшуш хиларна.

— Дукха а юьйцу аш и фосфориташ, — юкъаиккхи- 
ра цхьа къона, т1аьхьо веана белхало. — Ткъа ган йиш 
яц уьш, дакъаза йовларш!

Воьхна д1асахьаьжира профессор белш саттийна — 
уьш массарна а евзаш хила хьакъ ду моьттура-кхи цун- 
на. Х1инца х1ун дан деза? Цхьадика, базарахь шен товар 
чуьра т1оьрмигаш охьа а дехкина, мах лакхабаллалц 1еш 
волу махлелорхо санна шен рюкзакашний, Иоьрми- 
гашний т1е вог1а а велла воллуш вара сонехь Иван 
Дмитриевич Гладков. Х1пнца т1е а веана, цхьа т1оьрмиг 
а бегийна, охьахарцпйра цо фосфоритийн г1орзолгаш ер- 
риг президиуман стол д1а а лоцуш.

— О-ой, яьлла лелаш йолу универмаг яц и!? — бела- 
ме ваьккхира цхьаммо 1илманча.

Бийлабелира нах.
Акаеве п1елг ластийна, Гладков т1е а валийна, бехк 

баьккхира:
— Суна-м хьо и уникумаш кхоош лелий хаьа хаа-м. 

Делахь а иштта лелла вер вуй хьо? — Юха вела а къеж- 
на. — Боьрша вац хьо — уьш чу яхка цхьа ц1аьлг х1ун- 
да ца йоккху ахьа! — аьлла, д1авахийтира шен х1он- 
сашна т1е.

Порзолгаш д1айийкъира. Шен кера еанарг, цкъа 
ловза а йина, юха церг туьйхира Лушас.

— Ма йохае хьайн нисъелла цергаш, — аьлла,-шен 
багара яхкаелла аьхкаш гуча а яьхна, забар йира про­
фессора, — иштта хир ю хьайнаш а кхоа ца яхь!

— Ойн, дала ма дохьийла! — аьлла, елаелира Луша 
шен хаза цергаш йоьтуш.

И йистхилча маршо а яьлла, кегий нах сурт даккха

санна, цунна т1е б1аьргаш боьг1на хьаьжжинчохь бисп- 
ра. Бехк а бацара церан-м. Леррина кечъеллера къона 
жеро. Цхьа хаза г1еххьачу барамехь исхарийн 1аьржа 
кортали дара цуьнан даккхийчу ц1ечу зезагаша къарз- 
дина. Иза кхоош дара Лушин. Синкъераме, я тховса- 
лерниг санна йолчу метте йоьдуш бен бакъахьа arlop а 
ца доккхуш, лелош. Бос богуш, 1аьржа даккхий коканаш 
санна долу б1аьргаш къегаш йолчу Лушигахь 1аламат 
товш а дара и.

Профессоро-м шен доклад д1айора.
— Фосфориташ йолу чкъор к1орга а хилла, шеца и 

маьЛданаш эвсара а йолуш...
— Булки юккъехь кишмиш санна, — юкъаиккхира

Тамара.
— Х1аъ, — аьлла, йо1 юьхь1аьржачу а х1оттош, кор­

та та1ийра Яковлеве,— амма ...и «булка» жима хил- 
ла-кх! — аьлла, гТийла велакъежира и.

— И х1ун ду! И муха тарло ткъа? — ца кхетара нах. 
Дегаза а бара, оццул хестпйна, дата а йохийтина фосфо­
риташ багара йохуш санна хетта.

— Ца хаьа... тхан к1орггера талла ницкъ бацара... 
Делахь а, схьахетарехь, иза маь1данийн дег1ан ц1ога 
дарий теша аьлла шек ву со...

— Ц1ога хуьлу архаран? — аьлла, сила-а долчу ада- 
мана юккъехула, ю санна чекх а ваьлла, партъаьлла 
д1ах1оьттира профессорна улле векъна воккха стаг Бо- 
жей. Озийна профессоран карара сара схьа а баьккхи- 
на, картин суртана т1ехула сизаш хьекха волавелира 
иза, ангали санна, шера хьаькхна поппар а бохош.

Берриш, бохург санна, цо лелочух ца кхеташ, амма 
‘сакъераделла хьала а айабелла хьоьжура карти т1е.

Оьрсийн а, казахийн а дешнаш иэдеш и ала г1ертарг 
карта нийса диллина ца хил ар дара. Чолак-Тау цу мет- 
техь архаран сеттина букъ санна бу, бохура иччархочо. 
Цундела аьллий цунах-м чолакх ’.

— Ткъа шун кера беанарг т1ехьара ког хилла, 
аьлла, чекхдаьккхира Божейс.

Цкъа долчунна юьхь1аьржачу х1оьттира профессор, 
стохка мила ву а ца хуучо диллинчу картех тешна, ша 
экспедици йигарна. «Х1инца хаьа суна, Лия, со къанвел- 
лий»,— элира цо дагахь шена езаш хиллачуьнга, бехкала 1

1 Чолакх— (казах, дош). Гома бохург ду.

а вахана. Т1аккха долчунна, дика а хийтира — бакъ хи­
ла а тарло xlapa мохк а, массо а тача а шеи кераюкъ 
санна девзаш волчу, Божейс бохург, аьлла.

Нахана х1ун хета теша кхунах, аьлла, д1аса б1аьрг 
кхарстийра йоьхначу Вассас, Ларамаза Баевх кхийтира 
б1аьрг. «Ваи! и мукъана вуй теша и?» — аьлла, 1адийча 
санна й и сир а зуда. Цуьнан хийцавалар! Уозаелла, ирча- 
чу, оьг1азлонийн ч1ичкъашка яхана юьхь, аьлча а экха- 
нан муц1ар! Дарделлачу, лаца кечделлачу ж1аьлин хуь- 
лу иштта т1еяьхкина к1омсарш! Ткъа балдаш! Жима ши 
лаьхьа бац уьш: сетташ, керчаш, шаьш мичхьара кату- 
хур ду ца хууш!

Ма новкъа деана цунна профессора аьлларг! Я кар­
тина т1ехула ду теша?

Президиуме хьаьжира Васса кху дар-дацарна 
х1ун до теша Анна Васильевнас, аьлла. И-м, гажа а 
гежна, мелхо а Баевг1ар тергал беш яра. Бакъду, б1аьр- 
ган нег1артухучу сохьтана беи дацара иза-м. Цул т1аь- 
хьа, шек йоцчуха, нахе кханналца перерыв йича х1ун 
дара теша, бохург, хьадира председатела. Профессор а 
Летайра, амма, ша тешна ву, элира цо Чолак-Таухь 1а- 
ламат дукха хонцаш хиларх а, Магнитогорск санна rla...

Цуьнан багара и доллушехь, тохара дуьйна а, даьн- 
дарг хилла, хьийзаш, сакъерадаларна меттахь ца 1алуш 
йолчу Тамарас хьала а иккхина, куьг ойуш зевне мохь 
туьйхира:

— ...Фосфоритогорск г1ала! — аьлла.
Самукъане йоккха г1овг1а елира. Хьалаэккха аьтто 

баьлларг хьалакхоссалора, ткъа гуттар готтехь болча- 
ра, шаьш 1аччохь мадар йора, г1оддах мохь а бетташ;

— Бакъ лоь! Фосфоритогорск! Нийса ду! Дуррус!
Г1уг1 аьлла и дур, г1овг1а, куьйгаш лестор, т1араш

деттар кегийрхошкара баккхийчаьрга делира.
Наха лоруш, сий деш йолчу къеначу Клавдия Ива- 

новнас, мохь хьаькхира, т1араш диттина ца 1аш, асар 
сов далариа, когаш а беттара.

— Уой,бай, Клавда, сан ц1енчу маьхьсешна т1е а ца 
Нерташ, ц1енкъана беттахьара ахьа хьайн эткаш т1ера 
когаш! — г1оддах ела а луш элира Амангельдин нанас 
1аишас. Сан даго ма лоьхху цементах йича санна бу- 
то хир ма яра ц1енкъа!

Т1амой, мацаллой, массо а тайпана эшамаший Нел-

бинчу белхалойн яххьаш серлаевлира. К1езигчу заман- 
на делахь а синош парг1атдевлира.

Маьхьарий девлира:
— Декъала хуьлда Фосфоритогорск! — бохуш. 
Цуьнца цхьаьна, т1етт1а стамлуш гимн элира:

Хьалаг1атта, хьайна сардам боьллина, 
Мисканийн, бацаройн дуьне!
Вайн хьекъал кхехка хьере хилла 
Лахка кийчча лечу Ламе!

X. МОСТАГ1 ХЬУЛАМЕХЬ

ЙоьШаьрг санна хьурмат деш бара Клавдия Ива- 
новнас шена халла нисбелла кило хиллал кира. Стомара 
х1орш бехачу баракехь дассаделла ц1а аптекана делп- 
ра. Иза «чехка, чехка» кира тоьхна кеч а дира.

Х1инца не1арехь х1оттийнчу дехачу г1ента а хиина 
1еш яра аптекан заведующи а, уборщица а, шаьш кеч- 
йинчу чоьнах сакъералуш. Дуккха а бара кхин а бан 
белхаш, иштта аьлча — молханаш чуьра шишанаш, бан- 
канаш яра шкапа чу нисъяза. Делахь а иза самукъане 
г1уллакх дара.

Амма заведующина ма хеттара, атта а ца хиллера 
уьш д1анисда. Гено яьхча — къанвеллачун цергийн кев- 
наш хилла лаьттира и банканаш, шишанаш. Ул-улло 
х1иттийча, еса терхи юьсура.

Юх-юха таеш, т1аьххьара говза х1ума дата деара 
цунна. Шкапан шина терхи т1е хила ма йогг1ура поряд- 
кехь уьш д1а а нисдина,. лакхарниг — дуьхьал киса а 
оьллпна, йитар. Хьал ца хуучунна, уггар деза молханаш 
цу т1ехь ду моытур дара.

Делахь а, дависарг, цхьа «ах1» доцуш ца хили г1ул- 
лакх. Лакхарчунна дуьхьал киса олла ницкъ ма ца кхо- 
чура кху шпннен. Кхочур бара шкап сел лекха ца яити- 
нехьара. Дог къоначу заведующие кханенан ойла йора. 
Параяьлла хин йолчу Чолак-Таухь, аптекехь а эвеарал- 
ла хила там ма бара молханийн а.

Шкапана улло а еана, лакха хьала а хьоьжуш ойла 
йора Клавдия Ивановнас, шеха «бу-бу» а деш.

Пента-м хала ер яцара со: цхьана куьйга xlapa стол 
лоцур яра, вукхуьнца шкапах тасалур яра. Т1аккха!? 
Амма цу т1ера дуьне т1ек1ел даьлча а айалур дац xlapa

тишделла ...утиль, ша шеха кхардаме ела хГоьттира 
йоккха стаг. ЦДеххьана Вассех б1аьрг кхетча, т1ак... 
аьллачохь йоьхна сецира и.

— Хьо ма кхоьлина? Аса и 1овдал бегаш барх, х1ум- 
ма а дата ма даийталахь, хьомениг... Собарде ахьа 
цкъа, дохдалийта xlapa дуьне — малхехь кхарза а ел- 
ла вайшиъ пхийттара яьлча санна хир ю 
хьуна...

Ледара г1оьнча хили со-х, — толкха а юьйлуш. 
халла делира Вассин багара,— хьуна...

...Суна хьо йоцург цхьа а ца оьшу, — даггара эли- 
ра Клавдия Ивановнас. Шен хьалха хиллачу къона а, 
ницкъ болуш а йолчу Лушица дуккха а хала дара цун- 
на. Х1унда аьлча, Лушица юьстича, дуккха а къена а, 
г1орсиз а, к1елйисна пекъар а хетара Клавдия Иванов­
и ч а  ша. Лушас мин-минотехь бохург санна, дог эшош 
кхийсарш йора: 1адда 1ехь, хаий 1ехь! Хьоьга дало 
иза? олуш. Лушас-м къа хеташ, йоккханиг кхоош 
дуьйцура, ткъа Клавдия Ивановнина шена а ша xly- 
манна а ца мегарг хеталора.

Вассица кхечу экъана т1е доьрзура Луллакх— xla­
pa цул могуш а, доьналла долуш а, ницкъ болуш а хи- 
ларна. Са а къералора цуьнан Вассица. К1езиг дешна 
елахь а дог-ойланна Клавдия Ивановнин маг1ара яра и. 
Даймахкана муьт1ахь, халкъан прсана шайн синош д1а- 
лур долуш ярд :ши1Й >а.

Экспедици ц1а еача йинчу совещани яхчхьана дуьй- 
на-м мукъа яьл-яьллачхула буса наб йоцуш цхьаъ дара 
цу шиниен дуьйцуш, Чолак-Тау денъяр. Бакъду ерриг 
Союзан а йора чот-м. Къийсам болура кест-кеста. Вас- 
сина, х1ораммо а цхьацца метр мукъана а, латта лела- 
дахьара, йоккха Лоле хир йолуш санна хетара нахана. 
Ткъа жимчохь дуьйна а ерриг Росси пачхьалкхана Лай- 
Ла^-бала а болуш, сийлахь турпалчу Ленинан куьйгал- 
лийца даккхийра коьрта г1уллакхаш дан 1еминчу хьал- 
халерачу коммунисткина Вассас юкъадаьккхинарг бе- 
рийн ловзар хетара.

— Цу т1е, — олий чекхдоккхура къамел Клавдия 
Ивановнас,— Акаеве ма баххара, уггар хьалха йоккха 
арык ца йиллича, дош хир дац!

Кху сохьта-м цу шиннен коьрта ЛайЛа ерг хьала- 
таса дезаш долу киса дара.

ХГинццехь чу адамаш а хьаьлхина, гуча ер ю вай-

шиъ— баккъал юьхь1аьржо хуьлчуха хьийзара Клавдия 
Ивановна. — Хийрчех а воцуш цхьа Гладков санна верг 
мукъана ваг1ахьара, — аьлла, забар а йира.

Елакъежира Васса и ург1ал дагавеача: «Цо-м, хьан 
киса, эшахь тховх а тосур ма дара»!

■ — Ой, цхьаъ-м вог1у! — аьлла, когийн тэта а хаадел- 
ла, не1арехьа йирзира ший а. Парторг — Анна Василь­
евна хиллера иза-м.

Ц1а еанчул т1аьхьа кхин а азъелла, вочу яьллера и. 
Амма цхьангге а балана баттабелла кийра бассор бо- 
луш яцара и къонаха стаг. Тахана а иза политкружокан 
хьокъехь еана хиллера.

Ша экспедицица д1аяхале дуьйна а т1едиллинера 
цо Акаевна а, х1окху Клавдия Ивановнина а кружокаш 
яхкар, КПСС-н истории учебникаш йоццушехь. Ларор 
дуй хаьара ший а. Ткъа тахана нисъелла цунна цхьаъ. 
Иза а яхьаш цхьацца гайтамаш бала еана хилла и. 
Клавдия Ивановна керла аптека йилларна декъал а йи- 
на, политкружокан хьокъехь цхьацца хеттарш а дина, 
меллаша араелира и. Ткъа xlapa ши нана ехха 1ийра цу 
декъазчун ойла еш.

Шозлаг1чу дийнахь дикка хазахетар хилира Васси- 
на. Маьрк1ажан бода буллуш, шайн чохь 1еш яра апте- 
кан заведующи а, уборщица а. Сингаттаме дара чохь. 
Мехкдаьтта кхоош къуьда а ца латабора. Милла а, ма- 
цалла а йиш йоьхна, вовшехъхьерчаш 1еш яра ший а 
г1ийла ойланаш еш.

Ц1еххьана не1 йиллина Седин пхьарс лаьцна Мариа­
на елира чу.

Хоршин чарп еача санна, йисира Васса дагахь до- 
цуш, юххера rape сатесна йо1 шена гича. Тентиг а яьл- 
ла, Клавдия Ивановнас «чиркх латабехьа» боху ца хе- 
заш лаьттира Васса, йоь1ан г1аларте хьоьжуш, дагахь 
тийжаш: «Вай, со яла хьан, ма оза а ю! Ма беса а ю! 
Могаш мукъана а юй теша иза?» — бохуш. Схьаэккха 
санна лазаделира ненан дог. «Декъаза бер хили-кх хьо, 
сан са! Ма дош дацара — къевллина мара а йоьллина, 
хьо хьаста йиш ца хилча, озачу бишкашна а, бесачу 
беснешна а уьш ц1ийяллалц, барташ дохуш!» Клавдия 
Ивановна шена ма гиннехь, Марианин карара шен куьг 
озийна схьа а доккхуш, езарца ц1ог1а тоьхна цунах 
хьаьрчира Седа: Баба Клава, баба Клава, — бохуш.
Йо1 мара а йоьллина, къахетарца цо и хьастарх, хиира

Вассина, Клавдия Ивановна а реза йоций, Седа сел во- 
ча яларна.

Чуьра банканаш, шишанаш схьадаьхна лаьттачу яш- 
ки чохь цхьацца^ пайда бону кехаташ, кегий деса г1ута- 
кхаш диснера. Иоь1ан самукъадаккха и яыпкина т1е 
йигнера уггар хьалха Клавдия Ивановнас. Иакк'ха Ма­
рианна т1е йирзира — х1инца хьан г1уллакх а дийр ду 
вай, ала санна.

Марианас шен лозу корта а, дог а далхийра фельд­
шере.

— Хьастаг1а ахьа деллачу ландыш-молхано дикка 
г1оле йинера суна, — бохуш, къамел долийра къоначу 
зудчо, — ткъа х1окху деношкахь юха а...

ХГинцца бен ца бира т1аламца Вассас шен эмгар 
хийцаяларан буьззина тидам. Кхо шо хьалха, Русланна 
и дата йоьхначу хенахь ша ма дарра ни1мат дара иза. 
Ткъа тахана берийн санна ховха, богуш хилла бос, rlypo 
човхайо хелиг санна, д1абехьна. Юьхь т1ера чкъор де- 
къа, мокха... Бехк ца хиллера цо юх-юха басарш хье- 
кхарх. Б1аьргийн гонаш 1аржделлера. Тохарлера ле- 
иар аьттехьа а дацара цаьрца.

Цхьана х1уманна саб1арзделла а яра иза, стенна 
елахь а. Ойла акхаяьлла д1асахьоьжура, кест-кеста 
къайлах коре б1аьрг тухура. Клавдия Ивановнас цамга- 
ран хьокъехь ден хеттарш а ца хезара жимчу зудчунна. 
Белш саттийна, Вассехьа йирзира фельдшер:

— Васса, хьомениг, Седа а эций дехьа чу г1охь цхьа­
на минотана, — цо аьлча, ловзуш йолу йо1, керара rly- 
такх охьа а кхуссуш, едда Клавдия Ивановнина т1е а 
еана, мараиккхира!

— Со-м rlyp яц цу ирчачу бабица, — елхаран узам 
а беш, элира цо к1елд1ашхула яьшкина юххехь лаьтта­
чу Вассига 6IarIop а хьоьжуш.

Т-ш, т-ш-ш, — шабарца аьлла, шена т1еуьйзира 
йоьхначу Клавдия Ивановнас йо1.

— И-м диканиг яй, цунна-м хьо дукха езий, — бо­
хуш, хьоьстура цо Седа, юх-юха жимчу коьртана шен 
декъа куьг а хьоькхуш.

1арбийн туьйранна т1ехь ду-кх ч1ог1а дог1а тоьхна 
хиларх, «сезам» боху дош хьан багара доллушехь не1 
еллалуш. Цу «еза» бохучу дашо, коча 1амийна йоцчу Се­
дин дог цу сохьта деллийтира, дуткъадира.

— Езий-ца? — ела а къежна Вассига д1ахьаьжира

йо1. Юха а ша гуттар дагахь кхаьбнарг эккхийтира: — 
делахь цо суна тайниг а йийр ю!?

— Йийр ю, йийр ю, — ткъа дагахь «хьуна эшахь 
сайн са а лур ду»,— бохуш, Васса шегахьа йолаелча, 
кхин дуьхьало ца еш цуьнца араелира Седа.

— И мунда мичара яьлла хьуна? — Вассина а хезаш 
далийтира Марианас цаяшарца шен хаза жима бат а 
саттош.

И ла ца деллачу Клавдия Ивановнас, баттара яла 
санна, т1ечевхаш бехк баьккхира Акаевн зудчуьнга:

— И дера яьлла т1амт1ера чевнаш хилла, концлаге- 
рехь 1азап лайна, ткъа...

Куьг тесира Марианас:
— Дика ду, дика ду... карор яра хьуна-м 1алаш ян 

х1ума-м!
Мариана д1аяханчул т1аьхьа ши сахьт гергга хан 

яьккхира Вассас шен йо1аца. Тайниг йира вуно атта, 
вайнехан 1едалехь кхо га долчу серигах, тишачу цуьр- 
гех коч йира.

Йо1 дукхе дукха реза яра:— Ма хаза а ю xlapa Ва- 
нюшех тера а йолуш!— бохуш, и ловзош, ч1ег1ардиг 
санна екара.

Кхоно Акаев йо1ана т1аьхьа веача, дукха сакъердел- 
.ла йолу Седа ц1а яха ца туьгура. Шен «исбаьхьа» 
тайниг а ловзош, Iийр йолуш яра и шина «бабица». 
Русланна шена а хетара и ирча тайниг безамехь, 
берахьлера зама а, вина мохк а дата а беана.

Клавдия Ивановна санна ала мегар долуш, керлачу 
аптекех 1ехавеллера Акаев а.

— Х1инца-м айхьа дагахь кхаьбначу кхаьчна хьо,— 
элира цо, вела а къежаш.

Доккха садаьккхира Клавдия Ивановнас:
— Ц1а-м даьккхира суна накъост Баеве, делахь...
Русланна шена хаьара ша и ц1а мел хала нисдира. Ба­

еве х1оттийнарг тоьар дара. Ткъа х1инца фельдшерна 
гергахь ша даьккхинарг хилла-кх и. Амма вуьтур ваца- 
ра xlapa даго вазвала а, Баевн х1уьмалгаш гучуяха а. 
«Цхьацца сакхат доцуш мила ву?» — аьлла, шен дагахь 
г1оьнча бехказа ваьккхира цо.

Барта хаьттира:
— Х1инца х1ун хилла!?
— Микроскоп елхьара, дуьненчуьра х1ума ца оьшу- 

ра суна, — ийзалуш элира йоккхачу стага.

— Микроскоп тов? — г1оддах велавелира Акаев,. 
к1аж а воьдуш, шен чопа санна к1ай цергаш гучу а 
йохуш. Амма йоккхачу стагана новкъа деаний хиъна, 
сецира. Б1аьштиг т1е куй а теттина, ойлане велира и. 
«Кхунна-м х1инца а т1ом буй а ца хаьа, микроскоп 
хьовха, сирникаш, саба, мехкдаьтта а доций ца го те­
ша?» Седас олура ишттаниг — стиглара хазо седа бак- 
кхахь шена, олий. Ткъа xlapa бер а дац. «И-м вайший 
а делча а хила йиш яц», бохург цуьнан меттан буьххьехь 
долуш, ц1еххьана дагадеара: Ва нах, мила вара соьга 
х1инца дукха хан йоцуш микроскоп юьйцуш? Мила ва­
ра? Ойланашка а ваьлла, шен дас ма лаццара куьйга 
ч1ениг а лаьцна и лаьтташ, дата тесира Вассина: «Т1ехъ- 
яьлла аьлла ма хетахьара цунна Клавдия Ивановна».

Ткъа Руслан ц1еххьана векхавелира:
— Собар делахь... собар делахь... цхьа тишониг хи­

ла а мега хьуна. Цо дийцарехь, цхьана доттаг1чун 
трофейни микроскоп хиллера. Ткъа цуьнан зудчо-м т1е 
совг1ат лур долуш ю ша бохура и новкъара д1айок- 
кхург, делахь а... Юха шен къамел а хадош, чиэра жи- 
мо, тиша книжка схьа а яьккхина х1усамнене кховдий- 
ра. — Ахьа микроскоп хьахийча, xlapa айса хьуна кеч- 
йинарг дагаеи суна,— бохуш.

— О-ой! — аьлла, йоккхаерна, схьахетарехь, шен ко- 
гашна и энаш-буржалш тоьхна ца хиллехьара цхьа метр 
хьалакхоссалур йолуш хиллера иза.

— Xlapa ю вайшинна ч1ог1а оьшург! — аьлла, Вас- 
сига гайтира Клавдия Ивановнас «Микроскопа чухула 
мостагЬ> ц1е йолу и книжка. Турпал Пастеран хьокъехь. 
ю xlapa. Т1аккха!

Акаев х1инца леррина хьаьжира Вассега. «Х1окхунна 
ма хьоме хета и техничка»? Амма сиха букъ туьйхира, 
«ма чам боцуш ю хьо», аьлча санна. Бакъду, б1аьргаш 
кхоьлина белахь а, тергал бабеллера цуьнга. «Цуьнчух 
теранаш мичхьа гира теша суна, ша тайпа бос болу 
б1аьргаш?» — бохуш, ойла йора Акаеве ц1а вахча а.

Шен книжкин кехаташ хоьрцучу фельдшеран ларам- 
за тидам хилира Руслан чехка д1авирзича, Вассас ши­
на а куьйга юьхь, хьулъеш санна, д1алацаран. «Шена 
*1ума тохарна кхоьруш санна ша-шах лоцу-кх цо и», 
аьлла, дог 1аьвжира Клавдия Ивановнин концлагерь 
Дата а еана.

Васса къайлах, ца 1ебаш хьоьжура Руслане. Цо

Клавдия Ивановне хьоме хеташ, лоруш олу дош, эсала 
пхьарс лаьцна и охьахаош хазахетара Вассина. «Дера 
ву тохарлера к1ант — воккхачун хьурмат деш, цуьнан 
rlo лоцуш, дог оьцуш. Моьттур дац х1инца, хьал ца хуу- 
чунна и «къоъжа човка» йоккха хьаькам а йолуш, иза 
цунна хьестало?!

Тохарлерниг ву, тохарлерниг. Массо а г1иллакх а, ле- 
лар а. Оьздин г1иллакхаш а ду. Клавдия Ивановнас 
лечкъа а ца деш нускало юха а спирта т1ехь кечдина 
молханаш дехна аьлча, и муха ду а хууш, юьхьа т1е ши 
куьг муха хьаькхира? TIepa бала, rlaftrla д1аяккха сан- 
на. Тохар санна ирча х1ума а ца еза — букъ муха бер- 
зийра со гича? — Дог даьтт1а — «Хуур ду-кх хазчу Ма- 
рианас хьуна цхьа ца терг деш...»

Цул т1аьхьа цхьа ши де даьлча, тиша, вовшахъяьл- 
ла микроскоп яхьаш веара Руслан. Барам бан а баца- 
ра Клавдия Ивановнина хазахетаран.

— О-ой!— х1инца ма аьтто хир бу суна микробех 
доллучу зуламех нах кхето! — бохуш, Седас тайниг сан­
на хьоьстуш, куьг хьоькхура цо микросколана.

Цуьнан даго ма лоьхху сарахьо уллорчу колхозера 
цхьа казашка еара, гуш бахьана а доцуш, ерриг церг- 
кхел д1айолуш ма лаьтта шен, аьлла.

Реза йоцуш корта ластийра Клавдия Ивановнас.
— Кхана дуьйна ахьа хи чу йоьллина копастий, 

кхин тайпа хас-стоьмашший ца даахь, xlapa нисъелла 
цергаш хьовха, коьртара чо а бер бу хьан, диканиг, 
д1а, — элира цо.

— Уой-бой! — мохь туьйхира къоначу казашко, — 
цунна даний иза!?

Катоьхна коьртах хьарчийна чалба а, йовлакх а 
озийна схьа а даьккхина шен тилла корта гайтира жим- 
чу зудчо. Д1айоьллачу Клавдия Ивановнас казашкин 
коьртан чкъурах чич тайпа а яьккхина, микроскопа чу- 
хула хьажийтира иза, микробаша ден зулам а дуьйцуш.

Иаккха тилла лелаш хилла цхьа воккха казах Лу- 
шас валийра. Стим баьт1ча санна ирча можа бос болуш 
вара иза. Яах1ума охьу хьер телхина хиллера цуьнан. 
Ак-кулерчу лоьро яздинчу рецептаца кечдина молханаш 
д1аделча йолуш йолу фельдшер, мичара Iийр яра хье- 
харш ца деш:

— Гой, хьуна, ширагим Г — элира цо цомгушчуьнга, 
молханаш д1а а кхийдош, — xlopm мийларх хьо талур 
вац...

— Уой-бой! — аьлла, кхоссавелира казах, — цу дуь- 
ненан йистера ма веара со массара а ахьа тавийр ву а 
баьхна, ткъа...

— Толур вац, — шениг дуьйцура Клавдия Иванов­
нас, ахьа юучу х1уманна т1ехь раж ца лацахь а, хи чу 
йоьллина копастий, помидорашший, кхин болу хасстоь- 
машший ца баахь а, х1ума гуттар дика ца 1овшахь а...

Яппарш еш т1ечевхира воккха стаг:
— Х1ан копаста ца йиича хьан ца вуьту со! — бохуш. 

Юха дозаллийца: — Тхан хьавах ду шорта дууш 
жижиг, денна еш кульчетай а! Хьайна яа и ко­
паста!

Оьг1азвахана, д1аваха тохавелла казах, бушлатан 
т1ам лаьцна, хьоьстуш саца а вина юха а и кхето юьй- 
лира Клавдия Ивановна. Кицанаш, масалш далийра, 
дуйнаш кхийлира. Лере ца оьхьура воккхачо. Бакъду 
микроскопа чухула копастанан хиэ дийриг шен шина 
б1аьргана гича къобалдира.

И д1авахча х1инццалц халла садиттинчу Лушас езар- 
ца бехк баьккхира Клавдия Ивановне:

— Хьайга бага а лейойтуш, и хулиган сел леррина 
ца хьаьстича хьан ца юьтура хьо? Шена луъург хила- 
хьара кхана лен йолчу гуьжамана! Со-м догдаьтт1а цу- 
нах летачу кхаьччера! Кхача а...

Вассига хьаьжира Клавдия Ивановна, цунна а изза 
хета теша бохучу дагахь. Лушиначул хала хеттийла хии- 
ра фельдшерна Вассина. Хьаьрчинчу йовлакхна юккъе- 
ра схьагуш яра ч1ичкъашка яхана юьхь; ц1оцкъамаш 
ваьшта а даьхкина хьажа т1ехь оьг1азлонна шад би- 
нера. Х1етте а толкха а луьйш дегачу озанца хаьдда 
элира цо:

— Нисса лел-ла... — аьлла.
«Дош дац-кх иштта хьан дог хууш накъост ца хил- 

ча!» дата тесира фельдшерна, схьа х1ума ца аьллехь а.
Вассина хаьара казах волчу колхозехь, шен г1оьнча 

воцуш, ч1ог1а бала кхаьчна юйла Клавдия Ивановна. 
Цо юьхьар лаьцнарг х1ун дара аьлча, сийлахьчу Пав­
лове ма хьеххара — профилактика лелор, иштта аьлча, 1

1 Ширагим — (казахийн дош) сан са.

халкъана юккъе лоьрийн коьрта бакъонаш яржош, нах 
цомгийлах ларбар дара.

Цу казахана х1инца Ноле ца хила йиш яцара. Т1ак- 
кха и волчу жимчу колхозехь нахана и билгал хир дара. 
Ша а Iийр вац воккха стаг къона къанваллалц шех 
хьаьрчина йолу и цамгар д1аяларх воккхаверна шена 
хьехнарг ца дуьйцуш.

Т1аьхь-т1аьхьа дукха оьхура цомгушнаш. Микроско­
по Неуьйзура адам. Наггахь верг ца воьдура цу чуху- 
ла шеи деНаца болчу мостаНех б1аьрг ца тухуш.

Массо а д1авижинчул т1аьхьа а сегаш хуьлура апте- 
кан корехь къуьда.

«Стен лелайо теша xlapa чкъор т1е озийна даь!ах- 
каш?» — бохуш ойла йора Вассас. Еш наб яц шен ба- 
рамехь, я дууш х1ума а дац. Шега и хаьттича, чайной, 
шур-т1адамой латтайо ша, олура, ела а луш, Клавдия 
Ивановнас. Т1аккха!

И ахлитр хиллал кху шинна кхочу шура а д1аелира. 
Цхьана сарахь гуттар Наддайна къен казашка еара ка- 
рахь дала доллуш бер а дахьаш.

— Кхунна дан дарба хир ду-м ца боху ас, делахь а 
массара а хьуна т1е Но аларна еана со, — элира де- 
къазчу нанас. Б1аьрг ма кхийтти хиира фельдшерна бе- 
рана х1ун ун деана.

— Ахьа кхуза ян мало ца яхь, цунна оьшу xlapa 
дарба латтор ду вай, — аьлла, пиали чохь xlerra чу еана 
ц1ийина шура кховдийра Клавдия Ивановнас зудчуьн- 
га.

— Ян а ю, наха ма баххара, хьан кийрахь йогуш 
шам-шарык \ — аьлла, дог дуткъаделла йилхира и де- 
къаза зуда.

— О-ой, — аьлла, дов дан х1оьттира кхеран етт ле- 
лош йолу xlerra шура а яхьаш чу еана, Тамарин нана.— 
Чайнах тоха а ца йисна хьуна х1инца шура!

Куьг тесира Клавдия Ивановнас:
— Цо-м ма дарра аьлча, чайнан чам талхор бен xly- 

ма ца дорий.
...Йоккха тоба а йина баьхкира ТамарНар сарахь 

заняте. КочкинНеран чоь эрна не1арш етташ шел ца ян, 
бухгалтерехь кхетара цкъа вовшех «студенташ». 1

1 Шам-шарык — (казахийн дош) — цкъа а ца бовш болу 
къуьда.

Коьртехь, и вадарна кхоьруш санна, пхьарс лаьцна 
Слава вара Лушас валош. Ерриг ела а къежаш, доздл- 
лийца хьоьжура и х1усамнене— «Гой хьуна соьгара 
даьлла хьуьнар», — бохуш санна. Хийла бозбуунчалла 
леладора къоначу Лушас и к1ант кружоке марзвалийта 
г1ерташ. И йоцчунна-м ваххане а кера ца воьдура и.

— Чудуьйла, чудуьйла, — бохуш, дуьхьалхьада 
г1оьртира Клавдия Ивановна: — Х1оккхуза пешан йисге 
яхка мачаш, пазаташ... Цхьа дика мело ю и. •

— Оха-м тхайна яго х1ума еана цхьа жимма, — аьл- 
да, ах гали хиллал жусан охьайиллира Тимерлана.

— Xlapa шекаран бурак а ю, — к1езиг ярна бехка- 
ла яхна, уьш жусана т1е кхийсира подхозерачу Шурас.

— Э-э, х1ета вай чехка, чехка чай а дина, сабантуй 
х1оттор ю! Минот ялале! Т1аккха!

Дукха мерза хеташ, чам а боккхуш довха хи т1е а 
муьйлуш кхехкийна буракаш йиира цара.

Занятех самукъадолура кегийрхойн а, сонехь бодаш- 
кахь 1еш йолчу Вассин a. «Xlapa дег1 доккхуш муха 
яьллина теша со лелочу коьртачу г1уллакхех ца кхе- 
таш»,— бохуш, ойла йора цо. Васса юккъехь йолуш шол- 
rla заняти бен ца хили, х1етте а дуккхаачу х1уманийн 
маь1нех кхиа йоьлла и. Къамел дечу кепара хьоьху- 
ра Клавдия Ивановнас, масалш а далош. Цунна и хала 
а дацара, х1унда аьлча большевикийн Партин Истори а, 
кхуьнан биографи а дозуш дара. Къегина ша-шах гуш 
дара и чохь болчушна. Тимерлана а йора цуьнан ойла. 
Сурт х1уттура б1аьргашна хьалха: боккха шуьйра некъ, 
ткъа уллохула бацалахь цкъа бовш, т1аккха къегина 
гучубуьйлуш г1ашлойн некъ. Лекха лам белахь — ло­
мах, хи делахь хих буьйлуш бог1у иза. Иштта бу кху 
ширчу большевичкин некъ.

Т1еоьцучу кепара хьоьхура Клавдия Ивановнас — 
ша цу г1уллакхаш юккъехь хиларна а, шен аудитори ди­
ка йовзарна а, аттачу маттахь дийцарна а. Дийна болуш 
санна х1уьттура ладог1архошна хьалха цо буьйцурш.

— Ма адамаш хилла х1етахь! Ма турпал г1улла- 
кхаш лелийна цара! — олий карзахволура Амангельды.

— Литтина деши санна хилла-кх церан дегнаш, ой- 
ланаш! — зевне азца екара Тамара а. Тимерлан а кест- 
кеста хьала а кхоссалой, х1ейт яI! Со муха ца хилла те­
ша х1етахь дуьненахь?! Ас-с... Эцца Славех б1аьрг кхет- 
ча, меллаша охьалахлора и.

89



— Иштта адамаш, турпалш вайн а ма бу х1инца а 
...ДамДехь,— Клавдия Ивановне а хьоьжуш, бакъ юй 
со, бохург дагахь, — элира лохха подхозерчу Шурас.

— Дера бу т1амт1ехь а, шуна юккъехь а!— Детай- 
ра Клавдия Ивановна, кхара доггах ден Дуллакхаш да­
та а лаьцна.

— Кхахь-кхахь, — аьлла, веларан кеп xIottohi ар- 
къал сеттира Слава. Шайна хьоьхучунна гажа а гежна 
б1аьра а хьоьжуш, юьхь кхардаме ч1ичкъашка а яхий- 
тина,— ахьа дуьйцурш берийн туьйранаш ду! Уын бакъ 
хьанна хета! — аьлла, букъ берзийра.

И кхето rlepxam юьхьанца Доддах къахьийгира 
Клавдия Ивановнас. Иаккхий бен осал ца волура Ко­
солапов Слава, цо аьл-аьлларг емалдеш, беламе а док- 
кхуш. Ткъа кегийрхой Славас кхуссу ира дош, забаре 
масалш хазлой буьйлура. Цундела и тергал ца вар До­
ле хийтира Клавдия Ивановнина. «Ша цкъа кхетар 
ву-кх» бохучо тем а беш.

Бакъду, тховса-м ч1оДа ца тайра чуьрчарна Славас 
лелориг. Цуьнан лаам к1ел волчу Тимерлана а, хьала а 
иккхина, Славина т1е оьг1азе б1аьргаш буьйДира:

— Делдахь, к1ант, цкъацкъа тхан наха олучунни 
дайна, хьан кийра маж яьллий те аьлла хета суна-м! — 
эккхийтира эххар кхин ша х1ун эр ду а ца хууш.

Хазделлера массарна а цо аьлларг. Тамара-м масса- 
рел кхардаме йоьлура. Вешина т1е п1елг хьош: — XIapa 
вевзачо аьлла и кхунна билггал!

Дарвеллера Слава барам боцуш ч1оДа. Буйнаш бина 
б1аьргаш хьеДе а бевлла висира иза, ша х1ун дан деза 
ца хууш, Лушина гергахь юьхь1аьржачу а х1оьттина. 
Амма шен воллийца, йо1ах лата дола хетара.

Цу меттехь: — О-ой! — аьлла, Вассин къоро аз дели­
ра, массо а цуьнгахьа вирзира, Слава метта ваийта сан- 
на. Д1аладоьДча, лакха сонехь кхозучу 1аьржачу гези- 
гах кхераелла хилла и зуда.

— Э-ш-ш, цо-м лоцур вац! — аьлла, нораца маша 
охьахьаькхна, хьаьшира гезиг Лушас. Вассин кхачам- 
бацарш девзаш йолчу Клавдия Ивановнина хиира ма 
дарра шен доттаД йохаран бахьана. Ойла йора: «И 1ов- 
дал а ма яц... янни а. Дуьне девзина а ма ю... Х1унда, 
мичара доьлла цунах и пайдабоцурш сел леррина ларар. 
Дукха кхийрина, 1азапехь яьллина дели хир ду-кх? Де- 
шийтар бен кхин дарба дац...»

Заняти чекхъяьлча, цхьаберш «Мостаг1 хьуламехь» 
ц1е йолу книжка еша дагахь бисира.

— Делан, дуьхьа, Клавдия Ивановна, — доыиуш ди­
ка гена бевлча, эсала элира Тамарас, — д1адаьллачу 
Нуллакхийн а... кхидолчийн а ма к1оргера йо ахьа ана­
лиз...

Ерриг — екхаелира фельдшер — атта ца хастайора- 
кхи харцахьарчо и.

— Т1аккха!?
И шен хьоме дош тайп-тайпанарчу маь1не а доккхуш 

юкъадаладора Клавдия Ивановнас. Х1инца и ала Нер- 
тарг — тамаша бой ахьа, бохург дара.

— Аса тамаш стенах бо аьлча, — долийра Тамарас, 
оццул инзаре х1уманаш гина а, девзина а йолу хьо...

— Х1ете, х1ете, — кортош та1ош т1етайра Тимерлан- 
rlap. Куьг тесна буьрса хьаьжира цаьрга «можа човка» 
ша къамел дан йоллий хоуьйтуш. Д1ахьора къамел йо1а:

— ...И микробаш а — цаьрца цхьаьна шуьне хуьй- 
шуш 1ийча санна, евза хьуна...

— Царех доллу зуламаш тахана бен...— Шура а са- 
цийра йо1а. Цхьацца дош олуш чекхдаьккхира:

— Ткъа хьайн лерга юххехь дерг ца го хьуна ган а...
Цо мила вуьйцу а хууш и кхето дагахь эсала жоп де­

лира Клавдия Ивановнас:
— Ва сан йо1алг, и-х вуно дика стаг ву, культурни, 

Нилл...
Хьалаиккхира Тамара. Ча санна (аьлча а, чан к1ор- 

ни санна) даръелла кегий буйнаш бина чуг1ертара:
— Д1адахахь гена г1иллакхаш, культурни... Уьш-м 

туьтм1аьжигаш яй, хьо санначунна хьалха хьуламана 
лелош ду, уьш! — мохь беттара цо. Халла садетта- 
ра Тимерлана массарна хьоме хеташ йолчу, цу т1е 
Клавдия Ивановнина и вон Нечехаш ла ца делла:

— Сацийта х1инца, хьо-м жима яй... ткъа иза...
— И б1аьрзе ю, — шен боьршачу азца онда элира 

Амангельдис.— Кегийрхойн хьокъехь Ленина баьхнарш 
дагалацал аша. Тхан Шам-шарыкана халкъан мостаНий 
тохарлерчех тера бу моьтту — к1оршаме, культуран шех 
зирх боцуш. Кхин зама ю, сийлахьниг. — Охьалахвел- 
ла, — суна бехк ма билла — тхан комсомольцийн декхар 
ду бакъдерг мел хьурмате хетачунна дуьхьал д1аала!

Клавдия Ивановна цецъяьлла хьоьжура комсомоль­
цийн урханче. Ша ма яра иза реза хилла комсорг и веш

куьг айина. Амма вевзаш ца хилла. И хьаха ву вуьззина 
къонах, онда, хьекъале дош а кхуссуш, мотт баккъал 
нийса ца бийцахь а.

— Бакъ лоь Тамара а, Амангельди а, — элира шайн 
куьйгалхочунна чу са а диллина йолчу подхозерчу Шу- 
рас а. — Схьалаца т1ам боцуш, шеконаш дукха ю сан 
дагахь а. Цу т1е хоалда шуна — суна хетарехь церантуп 
тхан подхозехь ю. Лаа дац церан вовшашца сел «мер- 
за» гергарло, — аьлла охьахиира Шура. Юха йоьхначу 
Клавдия Ивановне а хьаьжна, дукха эсала, хьоьстуш, 
элира — бехк ма биллалахь — сан-х даций хьол дукха 
71езаш адам, делахь а...

Корта та1ийра вукхо, г1иллакх, г1уллакх цхьаьна ца 
дог1у, и 'ца хууш яц ша, бохучу дагахь.

Къахийтира Вассина кегийрхоша цхьабосса доттагК 
чунна т1е а чийхаш барт хаьттича. Къеначу къийгана 
з1ок етташ кегий лечарчий а хилла хьовзийра «студен- 
таша» шайн лектор.

— Суна суд еш-м дац вай? — забарехьа даккха 
г1оьртира йиш йоьхна Клавдия Ивановна. Данне а къо- 
бал ма ца дора цара дуьйцург даго. Забарийна ца бо- 
хийла хиира церан б1аьргашка хьаьжча. Белш саттийна 
Вассехьа йирзира и: беламе ма ду кхара юкъадаьккхи- 
нарг, бохуш санна. Догйовха а яра «Кхо-х бийр буй сан 
эшначу дагана хьаам».

Аьттехьа а ца хилира иза. Коьрта козырь цуьнгахь 
хилла:

— Суна уьш бакъ луьйш буй-ла ...хаьа,— элира цо. 
Т1аккха мотт тийсалуш совещанехь шена зеделларг 
дийцира. Юха а хьаам баран меттана эккхийтира: — 
Кхеран меттанаш бастабалийтанарг хьо ю... ахьа хьоь- 
хург. Ахьа буйцучу наха гайтам... ло тхуна:

Хье т1е бевлира йоккхачуьнан б1аьргаш:
— Хьо а... — аьлла, кхин йист ца хуьлуш сецира иза.

XI. ЦИНЦАШ

Эрна арахь 1ам хуьлу, набаран тар тесча санна, т1е.х- 
лура пардо дайн ловзош, бердашна юккъехь 1уьллуш. 
1адда 1уьллу масийтта сохьтехь, дийнахь, баттахь.

Ц1еххьана ч1ог1а мох болу я к1орггера буххара чхар

меттах болий, я даккхий ч1ерий дерачу къийсаме дов- 
лий — к1ежйоккхуш кхехкаш хьераболу 1ам. Буьрса 
тулг1еш етта стигале кхача санна. Ткъа бердашна улле- 
хьо еача яйло тулг1еш, лаг1ло... Иаьхьо эсала, хьоьстуш 
мара юхку 1омана го бина йистош.

Геологически партис бинчу белхан хьокъехь хиллачу 
совещанино, жимчу Чолак-Таун массо а кибитке, бара­
ке хьовха, юххерчу колхозашка кхетнйтира цин- 
цаш.

Кхин дуьйцуш х1ума дацара ши стаг вовЩахкхетта- 
чохь а, дастарханна1 гонаха хевшинчийн а... экспеди­
ции хиллачу кхиамййн, чолак-таухоша т1амт1ехь жига- 
ра дакъа лацаррий, Фосфоритогорск йог1аррий бен. 
Памарийн арахь парг1ата кура болар эцна йоьдучу 
эмкалшна т1ехь вог1у ши некъахо салам-маршалла дел- 
лачул т1аьхьа, цхьаммо — хезний? — багара долуьйтту- 
шехьа, вукхо — хезна, олий хецца жоп лора. Болх дика 
бора «дехачу лергаша»1 2.

Совещанехь ца хиллачара, шаьш шайна ка деттара, 
дегнаш даьтт1а. Хьийзабора — совещанехь хилларш- 
ший, цу экспедицин членашший. Къаьсттина Гладков- 
вий, Тимерланний, Амангельдий — юх-юха дуьйцуьй- 
туш. Делахь а цхьаболчара царах кхачам ца бора. 1е- 
дал ду-кхи нехан — лакхарчу хьаькамана т1е кхаьчча.цо 
кхачам боллуш г1уллакх дийр ду моьттуш. Ткъа профес­
сор царлахь воккха хьаькам ма вара, доклад йинарг а и 
вара.

Бакъду, и ч1ог1ачу г1онехь воллура, х1усамнанас 1ай- 
шас д1ахьулвина. 1айша ц1ахь йоцчу заманахь Алтынка 
ц1оькъалоьман к1орни хуьлий б1аьргаш къарзабой, 
экхан м1арех таръеш, шен дуткъий п1елгаш а саттадой 
къийсаме йолура. Ткъа баккхийчарна х1ун дийр дара? 
Borlypa шурула к1ай маж эцна аксакал, я букар йоьлла 
байбише. Хьесталора — инишек-жан3, бахты-бол 4, xly- 
нех динарг, минех динарг... ца олуш х1ума ца дуьтура.

Ца хаьа олура, я апагара пурба даккха, я кхин а... 
г1иллакхца к1елхьара яла г1оьртара йо1.

1 Дастархан — шун.
2 Деха лергаш — казахаша дашана — чехка д1акхетачу хабарх

олу.
3 Инишек-жан (казах, дош) — хьомен к1орни.
4 Бахты-бол (казах, дош) — нрс долуш хуьйла.

— И-м болх беш вуй,—олура профессорна,— юкъах- 
ваьккхича — фосфориташ хир яций, т1аккха т1ом бах- 
лур бу...

— Ткъа яьхча сиха бер буй? — олий хоттура наноша.
— Бер бу дера.
— Кхин а цхьацца хазнаш карийна ца боху дарна?
— Карийна дера деши а т1ехь.
— Иза-м хьан нанас дихкина боху.
Мекарлонца елакъежара Алтынка. Шен дег-йовхо а

тешаме йолчуьнга шабарца хоуьйтора до шортта док- 
кхур ду профессора деши — шолпанаш3 дашо хилча 
зов хазхо хир дара-кх.

Иаьххьара а ша йолчу дуьйла — де билгал а дина, 
кхачам боллуш жоьпаш лур ду, аьлла, Гладковвий, 
Амангельдий кечвира 1айшас.

И де т1екхаьчча, ц1а дуьззина зударий гулбелира — 
дукхах берш кызинканаш. 1айша ханна йоккха яцахь а 
тешам болуш, юьззина къонах стаг хиларна байбише 
лорура ду юьртахь. Наноша и йолчу х1умма а дегаза а 
ца хеташ, шайн мехкарий а бохкуьйтура.

Кхин а дуккха а хир бара, 1айшас х1илла ца хьов- 
зийнехьара. Дахьа а дехьана, профессор карьере ваха 
везаш де а нисдина, кхайкхира хьешашка. Чу йог1- 
ftorlypr дехьа чу хьодура — чохь биллина пале, ду т1ехь 
кечдина ледиро дастархан бен х1ума дацара. 1айшас 
охьа а хийшабой, пиали чохь чай, курттий дуьллура 
х1оранна а хьалха.

— Бехк ца буьллур аша суна, хьоме хьеший кхача 
къен хиларх,— элира 1айшас довха чай чохь пиалаш 
хьалха а х1иттош, — Сайн ерг охьайиллпчхьана йолу 
со, — аьлла, 1айша дехьа чу яхара.

— Муха буьллур бу, — шена хьалха х1оттийнчу 
пиали чуьрчу чайнан хьожа а йоккхуш, элира уг- 
гаре йоккхачу стага дуткъий, хебаршка ихна балдаш 
ца яшарда сатта а дина: — Вай чай муха хила деза ца 
хууш ду моьтту теша цунна?

— Цо-м мелла а хир даций цкъа а дика чай, я оьз- 
да даьтталахь хьанъелла кульчетай йиъна а хир яц! 
Бежа1у! — шабарца т1етайра важа. Ткъа хозуьйтуш 
ч1огг1а элира. — XIapa зама дера ю, стомманиг вуткъ- 
луш, вуткъаниг — хедаш!

з Шолпы — зудбераша к1ажарех ухку датой ахчанаш санна 
х1уманаш.

1аждарбецех динчу чайн цхьацца къурд а бина, се- 
хьа чу бевлира уьш.

Цкъа ц1еххьана хьаьжча сакъераделлера церан.
Цхьа зама яра жейлаушка йоккха ларча гихь йохка- 

эцар лелон китайцаш баяшна оьхуш. И ларча д1аяьсти- 
ча, лепачу дареша, исбаьхьчу гуьлмаьлдаша б1аьрган 
нур дойура, кибиткин тундук хераяьллачхула хьоьжучу 
кхарна. Цундела «Ванушас» рюкзака чуьра цхьац­
ца кегий ларчанаш, г1утакхаш схьа а дохуш, ч1ог1а лар- 
деш пале т1е дохкуш, б1аьргаш хье т1е бевллера церан. 
Къуранор ду уьш деший, жовх1аршший чохь! — аьлла 
хеташ, къаьрззина хьуьйсура. Лаа ца дуьйцура «дехачу 
лергаша» кху «гаурна» хазнаш карийна, бохург. Кегий- 
черан а хилира шовкъ: Алтынкас шений, шен уггар хьо- 
мечу мехкаршний дашон шолпанаш йойтур ю ца бохура!

— К1айчу эмкалан хаьрданг ястаелла теша?! — 
бохура чуьрчийн сутараллийца богучу б1аьргаша.

Бакъду, ша башха х1уманаш гойту моьттуш, аьлча а 
хууш, Гладкове бамбанаш хьарчийна, леррпна Гаьхкин- 
чу г1утакхаш чуьра фосфоритийн аьхкаш, г1елин, дешан 
рудаш, гннсу гучудаьккхича, хьербевлча санна, баганаш 
чуьра чопа а етташ тГечевхира баккхий зударий. — Ан- 
такир1! Ит1 2! Хьо ма ваха веха, катрак3! — бохуш, сар- 
дамаш доьхуш т1е кхохкабелира уьш цецваьлла хьоь­
жучу Гладковна.

Пехь сапарг1атделира буха бисанчийн уьш аралил- 
хича. 1айшас а, Амангельдис а, бехкала а дахна, хьоь- 
стура Ванюша, «дехачу лергаша» харц'хабарш долийна 
1ехабелла зударий тергал ца бар доьхуш.

— И-м дуьххьара а дац, т1аьхьара а дац, — аьлла, 
доггах велавелира Гладков. — Вай-м атта кГелхьара- 
девли. Хорам беш, ц1ергахь багош, эзар тайпа эладита 
кхуллуш байара хьалха 1илманхой.

Иаккха вела а къежна, гуттар лерина хьарчийна 
г1утакх даьккхира схьа. Меллаша т1ера нег1ар а дил- 
лина:

— Х1орш — дашон х1азарш шайна гайтинехьара 
х1ун ден дарий цара?— олуш, бетира цо, къоначу зуд- 
чун, иштта аьлча а, цуьнан докъан даь1ахкех баьхкина 
хилла шийтта дашон х1оз. Юха ша даьккхина сурт гай-

1 Антакир — наь1алт хила хьуна.
2 Ит— ж1аьла.
3 Катрак — д1аь1ахкаш.

тира. И хиллера маь1аданаш лоьхуш, эккхийтинчу шур- 
фана юххерачу коша чуьра, масийтта б1е шо хьалха 
д1адоьллинчу майрчунний, зудчанний сурт. Схьахета- 
рехь, хьалдолуш хилла и д1авоьллина воккха стаг, аьл- 
ла Гладковн багара доллушехь, сурте хьоьжучу цхьам- 
ма цуьнга, б1аьргаш а къарзийна хаьттира:

— И муха ду хьан воккхачу стеган, бохург? Цхьаъ 
хууш дуьйцу ахь, я...

Падбахана бийлабелира чуьранаш. Царлахь, Аман- 
гельдина ехна йолчо эккхийтира:

— Цунна х1унда ца хаьара? Цхьаьна дастархане 
хуьйшуш ца лелла уьш!?

— Кхахь-кхахь, — аьлла, массарел хьалха а, ч1ог1а а 
велавелира Иван Дмитриевич.

Иаккха дийцира цо масалш а далош, 1илмано къа- 
стадо иза, аьлла.

— И-м ахьа ма баххара хилийта, xlapa жима дакъа 
хебча санна х1унда ду?— хаьттира цхьамма.

— Тамаша бо ахьа, — юкъаиккхира и эвхьаза ка­
зашка, — кху фотографо х1уъу а дийр ду шен каравеан- 
чух: лекханиг — лоха, вуткъаниг — боьчка санна стом- 
ма, зудчух — боьрша...

— Д1аялахь, т1ехдаккхаза ца 1а хьо! — Гладковехьа 
оьзна элнра цхьана йо1а. — И эсала хилча, иштта хьий- 
зо веза моьтту хьуна?

— Со яла хьан и бакъ дацахь. Алал, Вануша, суна 
маж муха йира ахьа!

Шек ца велира Гладков: — И-м молха дарий охьа 
1енна... — аьлла цхьа бахьана дира цо шена хуучу к1е- 
зигчу дешнашца.

1айшин г1оьнца, дийцира Гладкове масийтта б1е шо 
хьалха хьалдолчу казахийн 1едал хилла хилар, веллачу 
баяца цхьаьна цуьнан коша чу — говррий, кульчетай 
кхалла дашо пхьег1ашший, ловзо, утгар дукха езачех, 
цхьа зуда а юллуш. Цкъацкъа — дийна йоллушехь юьл- 
луш хилла коша зуда, кху сурта т1ехь йоллург 
санна.

Шишша, кхоккха вовшашна т1е а тевжина тидамца 
ладоьг1ура мехкарша Гладкове дуьйцучуьнга. Ах1и-де- 
къе билхира декъазчу зудчух къахеташ, цкъа а ца юху 
Алтынка а т1ехь.

— Ма делха, ма делха хьоменаш, — тебан г1оьртира 
уьш 1айша, шен б1аьргара хиш йовлакхца къайлах да-

къа а деш. — ^ьш-м д1адевллий цкъа а духадоьрзур 
доцуш. Ладог1ал, ас цхьаъ дийций шуна.

— ...Б1аьстенан хьалхара дезаде хилла. Къона мех- 
карий дуткъачу сирлачу духаршца, багахь йиш лоькхуш 
xlapa де даздеш, дайчу боларца гу т1е буьйлуш хилла,— 
долийра 1айшас. — Гу т1ехь буьххьехь мазар хилла ше- 
на чохь къена коьрта пир1у-м'олла 1еш. Цигга г1урбанна 
хьош х1ораннан карахь цхьацца дийнат хилла— котам, 
москал, бад, кхокха... Дог дика, сакъералуш, когаш 
лаьттах ца кхеташ, боьлхуш хилла уьш и саг1анаш эц- 
на — xlapa керла шо хьийкъиний, ирсенний хилийта а, 
безаш болчаьрга шаьш маре эхийта а. Седарчашна юк- 
къехь нур хилла, хазаллина сегаш хилла жима Аза. 
Таьлланг санна дуткъа элдар дегГ Хадда йоллуш rlo- 
даюкъ. Хьарг1а санна 1аьржачу к1ажарша буьзна букъ. 
Нур догу б1аьргаш къегаш, ткъа цо далла хастам беш 
назма олуш аз домбрин мерз санна декаш хилла.

Сира сай санна, дайчу боларца йоьдуш хилла Аза 
хьалха а яьлла, к1ай кхокха а карахь. Хазачу коьртахь 
къорзачу зезагийн буьйцина х1оз хилла.

Х1окху деношкахь маре йоьдуш хилла нза шена ду- 
кхавезачу к1анте. Кху маьлхан дуьненахь шел прсе цхьа 
а ца хеташ, ког байбина йоьдуш хилла иза.

1алам а хилла дезачу денна кечделла. Сийна стигал 
а цкъа а ца хиллачу бесара хаза. Мазаре боьдучу г1аш- 
лойн новкъа шина arlop доьг1пачу синтаршна т1ехь кер­
ла ховха Наш эсарчу махо дезарца ловзош хилла. Бес- 
бесарчу зезагаша къарзйина аре. Гоьллец йоНучу баца- 
лахь цаьгщалгаш екаш. Бух боцчу сийначу стиглахь 
н1аьвла ловзуш.

Гу т1е бевлча, мазарх терачу хьеха чуьра къена мол­
ла гекхна ара. Букарвоьлла, матарвоьлла, куьйсачу мо- 
жана гезиган когаш санна долу можа куьйгаш хьокхуш.

Боьжигваьлла и т1аьнчакх не1 саг1и т1ехь соцунг1а 
хилла, 1асанна т1е ваз а велла, шен муцГадоьлла б1аьр- 
гаш къоначу зудберашна т1е а боьг1на. Ц1армата цу 
моьлкъанна б1аьстенан 1уьйре санна йолу Аза дага- 
йоьхна.

Де-буьйса далале и йо1 шена маре схьаялае-аьлла 
аксакалашка омра дина цо. Аьлларг чехконца ца дой — 
та1зар хир ду — жашна ун доуьйтуш. Етталуш хилла 
Азин къена нана, баккхийчу нахана гора оьгуш, сирбел- 
лачу коьртара кортали церан когаш к1ел туьйсуш де-

харш деш. йоьлхуш хилла — ма яхьара х1аллак х1инц- 
ца пхийттара яьлла дуьне дааза йолу шен жима йо1, бо- 
хуш, ша шена ка детташ, м1араш туьйсуш.

Эрна хилла уьш.
— Массо а мацалла лечул, и йо1 д1аелча тоьла,— 

аьлла цхьамма.
— Цу т1е юьйш а ца хилча,— къеналло дог-ц1ий 

шелдина волчу вукхо а кхоьссина.
Цхьаъ-м вара жима йо1 к1елхьараяккха ницккъий, 

доьналлий кхочур долуш. Амма и вуно генахь хилла — 
Аза ялош той xIotto ижо лаха вахна..,

Ткъа моллина xlapa ялош ловзар х1оттадале, наний. 
йоПий лаьтта бухарчу ц1а чу йоьллина.

Гуро лаьцна олхазар санна, ара сирла б1аьрг бетташ 
хилла декъазчу Азас. Ткъа жимчу корана хьалха г1ий- 
ла д1ах1иттина лаьттачу нийсархоша пошме йиш леккха:

Цу инзарчу омаро 
Тхан хьоме нийсархо 
Къона, ховха, и хелиг 
Дуьне дааза йо хГаллак.

Ша-шега Азас аьлла:
Хьо доха ма доха 
Кийрара днлхан дог.
Хьо дохни ма хьовза.
Шийлахь керчаш ма лаза.

'Паккха зудберашкахьа а йирзина:

Алийша, ниисархой, со йинчу сан йене,
Яьккхинчу кху маьлхан хазачу дуьнена, 
йохий, етталуш ма лела, сел къаьхьа ма тийжа,
Ца йоьдийца цуьнан йо1 лахьти чу ва йижа.

Баккхий зударий бахкийтина моллас йоI кхето. Blab- 
ран нур дайна, къона зама йицъелла, букарбоьллачу 
цара карахь суьлхьанаш хьмйзош, «хьехар» дина:

Хьо-м декъал йо I еца.
Хьо-м яха юьгнйца.
Махьарлахь жим санна 
Дашочу г1оьпе йоьллина.
Дуьненахь, жов\1аршлахь 
Хьо токхе ехар ю,
Азале ялсмане 
Моллин зудчунна хир ю.

йоьлхуш хилла къона Аза:
А

— Ца оьшу ва суна и дашон цуьнан rlan 
Суна тоьла везачуьнца цуьнан тиша ва лаппагТ 
Моллина хуьлда азале ялсмане 
Со йитхьара аш даа xlapa маьлха ва дуьне...

Довхачу дехарца нийсархошка аьлла цо:

— ЛадогГий сакхо йиэ, сан хьоме йижарий,
Вог1ий техьа сийлахьниг, балош шен вежйрий!?

Юха къаьхьа ulorla тоьхна:
— Волахьа орцаха, сан къона турпалхо 
Езарна т1етохале и ирча уппаха.

Иаккха сатийсарца:
Хьан динаи бергаша 
Рег1ан басе екайо,
Лечано т1емашца 
Суна машар кхайкхабо!

Юхатеттина, дог лазарца, мехкарша цо кхобу ойла:

— Ма ялахь дакъаза 
Тхан жима хьо. Аза —
Иза-м, Iaca лийзаеш,
Хьан майра ву схьатекхаш.
Ткъа стиглахь хьийзариг 
Хьуна дог1уш орцуха 
Леча дац хьомениг,
Къийгаш ю го лаъцца.

XII. ЮХА A KI УРКIA . V IА НЕ

Кху доьхначу дийнахь, Васса х1инццалц санна сапар- 
г!ате яра. Хьаьжна малх бацахь а, т1ехь шийла а йоцуш, 
хаза тийна дара арахь.

Аптекехь, г1уллакхах йоьлла Васса а йитина, шен 
цомгушчаьрга хьажа, араелира Клавдия Ивановна. 
Цкъа шена кара веана стаг и тавелча а, 1уналла даза 
ца 1алора иза. Генарчу колхозехь велахь нахехула я 
председателе олуш, шена т1е ийзавора, 1уналлина к1ел 
латтавора.

Тахана-м уллерчу казахийн юьрта яхара и. Делахь а

чехка юхайирзира ехьа а ехьаш. Tie ма хьаьжжинехь хи- 
лра Вассина иза цхьана х1умано карзахъяьккханийла.

Порошокаш кечъян х1оьттина Клавдия Ивановна, 
кест-кеста х1оьвник д1а а тоттий, ойланашка йоьдура, 
шен карахь йисна йиз пурх стоьлах а етташ. Б1аьстенан 
юьххьехь мин-минотана цкъа мокхачу мархаша хьулъеш, 
т1аккха махо уьш д1а-схьа а лелхайой къегана малх 
гучабуьйлуш йолчу стигланах тера яра йоккхачуьнан 
юьхь.

— Муха бу хьан корта тахана? — хаьттира цо шен 
уборщице юккъехула.

Хьалхарчу деношкахь, Вассин корта, къевллнна 
х1оз боьг1ча санна, хаддаза лозура. Иаьхьарчу зама- 
нахь-м лазар лахделла самалха даьллера.

— И-м дика бара, — толкхо жоп делира г1ехь йоьх- 
начу Вассас. Цо х1инца Клавдия Ивановнина сагатдора. 
«Х1ун ду теша кхунна хилларг?» — бохуш, къайлах и 
тергалйора Вассас.

«К1антера кехат деана те?! Х1ан-х1а, т1аккха-м екха- 
елла хир яра иза, массаьрга а кхаьънаш дохуш»...

Клавдия Ивановна кест-кеста Вассига хьоьжура, ша 
беаиа — цунна ирча, шена-хаза кхаъ — кхана ц1ийнда 
Павел Антонович ц1а вог1у, аьлла, (дуьне ду-кх xlapa!) 
д1а ца алалуш. Васса х1окху итт дийнахь гуш таелла. 
Ткъа.гТоле хуьлуш йолу Васса ара муха кхуссур ю: кхе- 
чахьа иштта шена санна еза а езаш, 1алашйийр ма яц 
иза.

Шена и кхаъ ма баьккхинехь, Тамарг1аьрга яхана 
хилла Клавдия Ивановна. Цхьа ши бутт хьалха кху 
фельдшеро к1елйисина йолу Тамарин пана Зинаида Ми­
хайловна тайича, ахьа бохху дехар лур ду ша элира цо. 
Цундела х1инца реза хнлнра иза цкъачуниа Васса шай- 
ца 1айта.

Xlerre а готта хьийзара Клавдия Ивановна. Поро­
шокаш a, xIobBiiiiK а шаьш йолччохь а йитина цкъа 
спиртовка лато юьйлира иза. Ца летира и. Морцаран 
хьожа а елира ч1ог!а. Х1етте а юх-юха цунах тийсалора 
фельдшер. Xlapa ларт1ехь йоций а хиъна, карара схьа 
а эцна, чу спирт а доьттина, латнйра Вассас къуьда.

— Х1ан,— аьлла, беза бала т1ера боьссича санна 
схьаийцира Клавдия Ивановнас и спиртовка. — Т1ак- 
кха... — xlyn аьлла яйира.

Сарахь, дикка басар даьккхина меллачу чайно, чу са

даийтира аптекан заведующина. Дийцира цо Наккха 
Вассина хилларг. Чо ягийча санна, са лецира Вассин. 
Ма хаза 1аш яра и кху чохь: дег1 а, са а меттадеана до- 
г1уш.

Бакъду, цкъа а юззалц х1ума а ца йиира; мнлла яла 
а лийлира xlop дийнахь сарралц, болх а бора хаддаза, 
xlerre а Клавдия Ивановнин дагара йог1учу дарбанан 
1аьнаро, цхьа а эшам ца гойтура. Нанас бер санна хьоь- 
стуш, дог оьцуш 1алашйора х1усамнанас шен хьаша, 
уборщица аьлча а.

Сарахь, болх бина а яьлла xlapa шнъ чуйирзича ма 
хаза а, самукъане а дара! Г1ехь бохлора xlopui, пешахь 
цхьана итт минотехь бен ца йогучу ulepra хьоьжуш, 
хьоналлин кхо-биъ седа ловзуш, чорпи ц1е а тухий, ди- 
ларш юуш, довха чай муьйлуш. Ткъа гуттар хаза, са­
мукъане книга йоьшуш хуьлура. Клавдия Ивановнас 
йоьшура. Дикчу книжки т1ера xlop дашца, предложенп- 
ца маь1на схьадаккха хаьара цунна. Кху чохь х1окху 
цхьана-шина к1ирнах 1амийнарг, школехь шарахь 1емар- 
доцуш санна хетара Вассина. Могашалла ларъярехь 
дерг-м дийца а х1унда дуьйцура. Вассина хьовха, шен 
кара веанчунна муьлхачунна а юха-юха, 1овшуш санна, 
дуьйцура Клавдия Ивановнас, лоьрнйн 1илманан хьо- 
къехь. Шен кадаьлларг охьа а хоьций, кхано Вассега 
йоьлуш дуьйцур дара:

— Говза ца левира аса иза? Со-м, хьаха, ю т1ех 
х1плла долуш, Павлушас 1овдал ю бахахь а.

Вассина гуш дара цуьнан «х1илланаш». Билггад 
молха муха лело деза, цуьнан раж а, доза а, цуьнца яа 
мегарг а ,— дерриг дуьйцур дара, вукхо ен хичаш шена 
ца гучуха. Циганок санна «жуликалла долуш» ю хьо, — 
олура Вассас дагахь.

Ткъа Руслана еана «Мостаг1 хьуламехь» боху книж­
ка! Ма дукха х1уманаш 1емина кхунна цу т1ера, Клав­
дия Ивановнас бан безачун тидам т1е а бохуьйтуш. 
Клавдия Ивановнас Вассига рог1ана еша вайша, бохург 
къадийра. Иаккха Вассас ша т1ех к1еззиг дешна а ю, 
ткъа цхьаммо шега ладуг1уш хплча, дешшане а деша- 
лур дац, аьлча. 1адда Iпйра. Вуьшта шен «жуликалла» 
дитина-м ца 1ийра. Ша мича-м йоьдуш и книжка гучахь 
юьтура. «Юха-юха дешар — 1илманан корта» бу олура. 
И ара ма еллинехь доынура Вассас.

Кхо класс бен чекх ца яьккхинчу Вассина 1аламат

хала дара йоццачу заманахь сестраш кечбечу курсаш- 
кахь деша. Ткъа х1инца парг1ат доьшуш ша-шах 1емина 
дог1ура цунна. Хаза lapa xlapa шиъ. Ткъа х1инца дер- 
риг духу.

Ца хууш-м яцара Васса, шен цкъа араяла дезар дуй- 
ла кху чуьра. К1урк1амано ловзо ч1ешалг тарлора цун­
на ша, къаьсттина Русланах къаьстичхьана 
дуьйна.

Х1инца юха а к1урк1амане! Стенга rlyp го, хьанна 
оьшу, шайн баланаш сов баьлла готта, хала хьийзачу 
нахалахь, xlapa? К1елйплла а, т1етаса а х1ума йоцчу, 
я ц1ийнах мах бала йиш йоцчу кхо х1ун дан деза х1ин- 
ца?!

Суьйренга лестнча, уг1арца хьоькхучу мохо гуттар 
та1ийра Васснн ойла.

Тохарлера могашалла мукъане елхьара! Т1амт1ехь 
уьш лере ца оьхьура.

Делахь, т1аккха а Клавдия Ивановнина вон деана 
ца хиларна, нарг1ат садаьккхира Вассас. Цкъачунна 
1адийча санна а 1ийна, хазахетарца элира цо:

— И-м х1умма а дац... дика ду... — аьлла. Ишттачу 
меттехь ша толкхо-о дуьйцу дели, кхин дах ца дира Вас­
сас. Эша а ца оьшура, ма дарра кхийтира Клавдия Ива­
новна цуьнан ойланех. Иаккха!— дагахь а аьлла, 1ад- 
да 1ийра и.

Кхано, книжка еша охьахевшича, ойла екъаелира 
Вассин. Леон Пастера адамийн ирсан а, могашаллин а 
дуьхьа лайнарш, лелийнарш дата а лаьцна, ша шех 
кхаьрдира иза. «Дийнахь кхуьнца-х хир яй со», — бо- 
хуш цунах а синтем бора...

Бакъду, охьадийшйча, буса юха Иеяьхкнра Вассин 
коьрта г1ийла ойланаш.

«Паьхьара буьйса го аса кху чохь йоккхуш ерг», — 
туьйсура дата. Ша 1аччохь айъалой езарца хьожура иза 
мерза наб ечу Клавдия Ивановне. Ткъа ша xlapa еха 
1аьнан буьйса кхин наб ца кхеташ яьккхира Вассас, 
цкъа г1айг1ане южуш, т1аккха сингаттаме ойланаш д1а- 
лохкуш. «Со-х вуно ирс долуш го, — олура цо ша ше- 
га. — Шо хьалха, йоПий, майрий цкъа, уьш дийна буй 
а хууш, гург, кхин новкъа а ца хеташ, сайн са д1адала 
кийчча йолу со, х1инца xlop буьйсанна гойла йоллуше- 
хьа холчу х1оьттнна. Ма эхь ду — г1ийла, те1аме ой- 
.ланаш яр», диканиг т1еуьйзура: «Б1аьсте яллалц милла

со лийр яц, т1аккха г1аддайча сайн куьйга дина а цхьа 
ц1аьллиг дийр ду, кхарна юххера д1а ца яла».

Сахуьлуш лаьттара.
Пуро т1амаршца къарзбинчу коран ангали б1аьрга- 

на чухула г1ийла хаалора кхоьлина серло. Къаста дуьй- 
лира кхунна езаелла йолчу чуьрчун салпалан Далар- 
таш. Д1а пмлта ю, шена т1ехь к1айчу аьчган чайник 
къегош. Ма мерза а хуьлу цу чуьра ц1ийдинчу хица xly- 
са.мнанас кечдпна чай! Лакхахь пенаца д1атоьхна жима 
терхи ю «чолакх» пхьег1а т1ехь: тишбелла каддий, киртиг 
яьккхина бошхаппий, иккхина делахь а д1а магош, се­
нат долу стакий.

Вукху пенаца латийна и беламе «карта» ду, шена 
тГехъ малхбузехьа хьовзийна кегий керла байракхаш а 
йолуш.

Павел Антонович Кочкин делккъехь кхечира ц1а. 
Клавдия Ивановна цунах ийзаяларххий, дечиган пхьал- 
г1и чуьра белхалой, схьахазарехь, цунах кхоьрушший, 
богушший хиларххий и вон, энжаде стаг хетта яьллера 
Васса.

Амма ч1ог1а хазахетачух тера дара, цунна дуьхьал а 
уьдуш, къоначу белхалоша, Тимерлана а т1ехь, хьоькху 
маьхьарий:

— Схьадуьйла, ва схьадуьйла! Дада веана. Нан- 
дарш1 а деана! — бохуш. Сени чу ког баккха а ца 
яьхьаш, аптеки чохь хьийзачу Вассина адамийн саму- 
къане лер, чехка бохучу когийн татанаш, бнйларш хеза- 
ра. 1а а ца елла аптекан не1 а херйина, къайлах б1аьрг 
туьйхнра Вассас белхалошца лаьттачу Кочкинах.

«Ваттай, и ву и! Цхьа бирдолаг ю-кх! Векъна, эг1а- 
за, лоха х1ума. И-м ца кхочу Клавдия Ивановнин май- 
ра хила».

Ткъа Клавдия Ивановна самукъадаьлла, ког байбн- 
на лелара. Цкъа а подагра а, энаш а хилла эр дацара 
цунна. Аптека чуьра чехка, чехка ца яьлла Иудлакх а 
дой, юха хьодура.

— Хьан ма ч1ог1а са-къер-делла, — 1а а ца- елла, 
элир>а г1ехь дегабаам бинчу Вассас.

— Т1аккха-ткъа! Шовзткъа шо сов хан цхьаьна ма 
яьккхина оха шимма. Махках дахаррий, набахтанеш-

' Нандорш — (казахийп дош) — хьокхам.

ший вовшийн г1ортораш хилла лан а лайна. Цу доллучо 
цементаца санна, уьйр-безам ч1аг1бо, хьомениг. Ойла- 
нашка воьжна ву олу цунна, и а бакъду цхьана бара- 
мехь. Амма дог 1аьржий, тешнабехккнй дац цуьнца. Дан 
дера. Шеи махкана а, халкъана а хьарам хилла а вац. 
Мелхо а... — куьг тесира Клавдия Ивановнас, кхнн до- 
залла а деш дийца ца лаарна. Юха а соцунг1а а лаьтти- 
на элнра. — Цхьацца сакхаташ ду цунна т1ехь, дан-м. 
Деха а, доца а х1унда дуьйцу: ц1ийнда — хьо елла д1а- 
яллалц тешаме, къинхетаме накъост ву. 'Паккха!

Керлачу иллега ладог1а вуно генарчу колхозашкара 
а бог1у казахаш. Керла хаамаш бахьаш районера веан- 
чу Кочкинна т1е а нштта гуллора хьеший.

Массарел хьалха 1айшин марда Божей веара. Са- 
лам-маршалла а делла, Павел Антонович, ша казахийн 
«ворданахь» хиларе терра, церан 1едалехь хьокъала 
дерг хетта волавелира: — Х1ун хьал ду бежехь, жер- 
чийшкахь, говрашкахь? — аьлла, хаьттнра шена Божей- 
г1еран Амангельдис лелон цхьа говррнй, цхьа газий бен 
х1умма а доций хуъушехь.

Шеца и Ниллакх лелорна т1ех реза волчу Божейс, 
цаьргахь дика хьал хилар хаийтпча, юха хаьттнра:

— Джут 1 кхерам бацнй?
Цунна а синт-еме жоп шена делча, дуьззина хьошал- 

ла дан х1оьттира хГусамда:
— Х1ан, д1аяккха хьайн кхаскхатон1 2. Тхоьгахь йов- 

ха ю тахана, — аьлла.
Дозаллийца ша саксаул яр а дийцира. Кетар а, 

тмакх3 а д1а а яьхна хьаша парДатваьлча, доккха са 
даьккхира Павел Антоновича:

— Э-х1е-ей, ма хьоьгу со хьох! — олуш.
— Х1унда?!
Кочкинан хене диллича да а хила хьакъ волу Бо­

жей, дуккха а кхул къона хетара. Элдар, нисса ирах ле- 
лочу дег1е а, сирбеллехь а, луьста чо болчу коьрте а 
хьаьжна, т1етуьйхира:

— Вуьззина жигит ву-кх хьо х1инца а, дукха вахарг! 
Дагана хьаам хилла, шен газанан можана куьг хьаькх-

1 Джут— (каз. дош) — 1ай лай к1ел йисинчу бацалахь дежаш 
хуьлу жерчин. Пупах джут олу. Ткъа цунна ша а буьллий, жерчий 
мацалла х1аллакьхуьлу.

- Кхаскхатон — кетар.
3 Тмакх — (каз. дош )— лергаш долу куй.

на, охьа а лахвелла, шакша 1 чуьра насыбай1 2 яьккхира 
Божейс. — Д1аяккха, д1аяккха чехка! — аьлла, мохь а 
хьаькхна, таьлсаш чуьра ша деана насыбай кховднйра 
доттаг1чуьнга х1усамдас: — XIapa ду хьуна лакхара 
сорт! Ц1ена деши!

К1еззиг динарг а гуш, хазахеташ вара Божей. Вер- 
риг векха а велла, алсамо и къаьхьа «деши» бага а 
доьллина: т-цц, т-цц! — бохуш чам тар гойтура цо.

'Паккха волавелира и а 1адатан хеттарш дан: — 
некъ-м ца хьаьхна хьуна, берзалоша-м ца хьийзира 
шу? — бохуш.

Ак-кулера боьду некъ, кхузткъа километр гена бен 
бацахь а, хала бу. Юьрт, к!отар, я ур-аттала 1уьнан че- 
тар а дац гуш. Еса аре ю иза, даккхий к1унзалш санна 
наг-наггахь туьхан томмаг1аш а къегаш. Берзалойн ар- 
дангаш хуьлу хехкалуш. Декъаза ву цхьан некъахо— 
иза х1аллакьхуьлу.

— Ца кхоьрура со-м кхузарчу берзалойх, — дозал- 
лийца куьг тесира Кочкина.

— Э-э, сан к1ант... некъ беха бу, — тийсалуш буьй- 
цура воккхачо казахийн дешнаш юккъе а эдеш, оьрспйн 
мотт. — Адамар джокх, кхаскхыр — коп3. Яйа еза 
уьш... Кхо-диъ де хьалха, йисина 1ачу зудчан т1аьххьара 
уьстаг1 бахьар а дийцина, гола тоьхна, ша деанчу коьр- 
тачу г1уллакхана т1е веара таллархо. — Таллархойн 
союз... хила езара... молха а к1езиг ду... — бохуш.

Вист ца хуьлуш, таьлсаш чуьра схьаэцна Доьрмиг 
чохь ах кило хиллал тоьнан молх кховдийра х1усамдас 
Божейга.

— Уой-бай! — аьлла, г1ехь мохь белира Божейга ла- 
рамаза. Берана санна хазахийтира цунна и совг1ат.

— Кхин цхьа кхаъ а бу хьоьга,— элира Кочкина.
Х1ун ду теша и, бохучу дагахь, ша 1ачу г1ента т1ёра

хьала а айъавелла чу кховдавелира Божей, маж ц1ин- 
ц1олаг хьалха а йоккхуш.

— Таллархойн союз йилла бакъо елла вайна. Х1ин- 
ца вовшахтоха хьайн жигиташ!

Дукха воккхаверна, вист а ца хуьлуш, пусар деш

1 Шакша — (каз. дош) — Насыбай чохь лелон Нутакх.
2 Насыбай — (каз. дош) — багатосу томка.
3 Адамар джокх, кхаскхыр — коп—адамаш дац, берзалой ду- 

к ха ю.

б1аьргаш Кочкинна т1е а боьг1на, доггах цуьнан куьг 
1аьвдира цо.

Воккха стаг д1аваха тохавелча: — rlyp вац, цкъа 
тхан дастархане ца хууш, — аьлла, хьовзийра Божей 
Кочкина а, Клавдия Ивановнас а. Ма бахахьара шега — 
х1ума яа меца вац ша, ткъа вуьзанчул т1аьхьа йиинчо 
дарехь дахар дацдо. Малар-м аьттехьа ца днтира: тал- 
лархочун б1аьрг сирла, куьг онда хила деза, — аьлла.

— Х1инца-м кеста а дац, — аьлла, зудчо кечдинчу 
шун т1е х1оьттира Павел Антонович. Ша ч1ог1а мацвел- 
лашехьа, цецваьлла висира и улле веача: доккха х1ума 
дара цу т1еман заман чохь лела хууш йоцчу цуьнан зуд- 
чуьнга сел дика шун х1оттадалар.

Массо а х1уманал чам болуш, шеха хаза хьожа ет- 
таш, даьттанца кхерзина Божейс деана до1ах дара. Бе- 
къа беттина мекхаш-ч1ара а бара. Нехча а, хох а. Ткъа 
кхаллар! Даккхий цастарш дина, барз баьккхина маьр- 
шачу заман чохь санна.

— Кхоам я1, кху башхачу кхачанан, — бохуш, вор- 
танах ка хьоькхуш, те1ам бан волавелира воккханиг,—- 
кхуьнца мала боцу т1адам! Э-х1е-х1ей...

Зудчуьнга б1аьрг кхарстийра — шек а йоцуш Iapa 
важа-м. «Собар делахь, суна хаьа хьуна дан дезарг», 
•аьлла, шен чукхеттачу ваза т1е куьг а диллина уьхьа- 
уьхьа, бохуш, дукха леррина йовхарш ян х1оьттира ме- 
карниг. Шена ницкъ беш и валларна, овкъара басахь 
йолу юьхь а, б1аьрган иег1арш а ц1ийделла севсира. 
Б1аьргаш а иштта ц1ийх дуьзира. Телхинчу дилха ба­
сахь, к1оргачу хебаршка ихна ворта а сенъеллера.

йоьхна, къахеташ хьоьжура цуьнга зуда. «Гена некъ 
бина, шелвелла-кх и миска. Цунна х1ун дарба хир 
дара!?»

Зеделлера йилбазалла доцчу Клавдия Ивановнина, 
шен цБшндена къаьркъано Ноле яр йовхаршна.

Хьуламехь латтийна къаьркъа чохь долу жима шиша 
схьа а даьккхина майрчуьнга кховдийра цо.

Цу сохьта Ноле хилира вала воллучунна.
— Лаа ца аьлла кхунах аква-вита1, — бохуш ша ше­

га б1аьрг а таБшна мензурки чу доьттира Павел Анто­
новича молха. Баккъал сакъералуш хьоьжура иза,

1 Аква-вита— лоърнйн маттахь— адам денде хи бохург ду.

шовда санна сирла и малар зурманца мензурки чу дут- 
туш. Эцца не1 тоьхна, Гладков велира чу.

Дог даьтт1ера х!усамден: «Ма юккъешхула беана 
xlapa г1уркх! Кхин а лакха ваьллийца беса кан санна!»

Х1усамнанна мелхо а хазахийтира ц1а а, кхерч а бо- 
цуш волу Иван Дмитриевич тахана кхуза ннсвалар.

Клавдия Ивановнас ша стоьлехьа д1ауьйззушехьа, 
вухаг1ертара Гладков:

— Шуна динчо дина суна а архаран дакъа,—• аьлла, 
х1усамненан карара а ваьлла пешехьа вахара иза, цу 
чу эккха дагахь санна. Шаре хьаьжжинчохь висира и. 
«Бехк бац — шело даь1ахкех чекхъяьлла хир ю цун- 
на, — бохуш, ойла йора Клавдия Ивановнас. — Цу т1е, 
вуьшта а ц1 агара йолу, пальто кхин а яцъяйтпна Ти- 
мерланна жилет еш».

Ткъа пеша хьалха охьахиъна волу Гладков, цкъа а 
ара ца вала санна, леррина д1анисвала г1ерташ воллу- 
ра. Когаш бахьа меттиг яцара кху готтачу ц1а чохь. 
Пента к1ел уьш 1оьттича, когийн голаш ч1енгана Дор- 
тор хуьлий д1ах1уьттура. Иза беДийла дацара, ца 
товш дара. Т1аьххьара а ши ког хецна, д1атарвеллера 
Иван Дмитриевич, корта а, дег1ан чарх а ц1ергехьа а ер- 
зийна. Ткъа чехка, чехка— цкъа аптеке хьодуш, стоьла 
хьалха 1аш волчу майрчунна цхьацца кховдош Дулла- 
кхаш деш йолу х1усамнана, ларъелла а ца яьлла цу ко- 
гех аьлча а, Дуркхех таса а елла, Дараст аьлла охьа- 
кхийтира. Бакъду, эра санна йолчу ц1енкъа кхеттехьара 
вон лазор яра. Ткъа кадечу Гладкове охьайоьддуше- 
хьа схьа а лаьцца пиллиг санна йолу х1усамнана шен 
майрчунна улле охьахаийра. Бехкалваханчу Гладковп 
къамел хадорхьама:

— XIa, xlapa къаьркъанан кад мала кхунна Дера,— 
аьлла, мензурка кховдийча шина а куьйга дуьхьало 
йира Гладкове, шена д1овш луш санна. Т1аккха вела- 
къежна элира цо:

— Шуна новкъа ма хеталаш, делахь а цу маларо сан 
хьоме нана а, да а х1аллакдина дела, мостаД тарделла 
и суна.

Гуш хийцавеллера Иван Дмитриевич. Бос байна, 
юьхьан аматаш—мара а, ч1ениг а долчул а азделла, ир- 
делча санна дара. Ткъа нур догу берийн б1аьргаш кхоь- 
лира.

— ...Тхан дел дика стаг хир вацара цунна и... мара­
л а



даллалц. Дог ц1ена адамашца нйна, шен долчунна ко- 
маьрша, доьзална чу са а диллина. Ткъа ловзаргахь, 
синкъермехь, доттаНашца цхьаьна кхеттачохь... юьхьан- 
ца шен барамехь молуш, марзвелнра...— Соцунг1а хн- 
лира Гладков, логехь шед х1оьттина. Юха а схьа а вир- 
зина дийцира, ирча, массо а чо ира xlyrry х!ума. Мал ар 
марзделлачул т1аьхьа, на вевзарг хилла тов шайн да. 
Алапа-м муххале а ца дахьара шена дукха дезаш хил­
ла чу кегийчу берашна. Кхеран нанас нахана бедарш 
юьттуш, кхин деш, са а хаьдда къаьхьа балийца даьк- 
кхинарг, д1адоккхура девка ца, леташ, етташ нанна а, 
берашна а. Чохь х1ума ца дисира т1еюхучух, кхин дол- 
чух. Нана а, бераш а даь1ахкаш т1еевлла дара. Кхул 
воккха цхьайтта шо кхаьчна кхуьнан ваша, т1аьххьара 
юрг1а такхийча, шена дуьхьало йича, дас лерга юххе 
буй а тоьхна внйра. Мацалла важа ши бер делира. На­
на елча, xlapa детдоме д1а а эцна валаза велира, стаг а 
хилла.

Соцунг1а хилира Гладков массо а и ирча сурт хьал- 
ха а лаьтташ.

Шен барамехь...— аьлла, долийра Кочкина
— Иза а хаьа суна — шен барамехь цхьацца мет- 

техь цунах дарба а долу.
— Х1ете, х1ете, — реза хилла тадира шен кад д у м а ­

ла хьаьгначу Павел Антоновича.
— ...Со кхоьру-кх, сайн да санна стаглара ваьлла 

сайх зулам даларна. Кхоьру со... — халла хозуьйтуш 
элира Гладкове.

XIII.  ТГО-ОТУРГ

Са хуьлу седарчий левчкъачу хенахь, ц!ера ел ира 
Анна Васильевна. Карьеран директор хиларх, хан ци- 
гахь к1езиг йоккхура цо, г1уллакхаш дукха хиларна 
шен метта тешаме бригадир Загоруйко вуьтура. 
Фосфоритийн чхар эккхийта оьшуш долу молханаш а, 
rlupc а бан пхи де хьалха Джамбуле яхана иза, сийсара 
бен ц1а ца еара. Уын цуьнга д1а а кхачнйна, дег1 дика 
доцуш кхана т1аьхьо бен fiorlyp яц ша аьлла, ц1а йир- 
зннера сийсара.

1а ца елира х1етте а.
Са легашка кхаьччера цуьнан тиша а, киша а аьчган- 

х1умнах цхьацца меженаш вовшахтоьхначу т1о-отургс

тахана дуьххьара болх бан йолайолуьйтуш х1ун дер ца 
хууш. Кхочурий техьа цуьнан лурчах дуьйна эрна арахь 
1мллина мекха йоьллачу к1омсарийн сила долу фосфо- 
риташ ата ницкъ?

Цунах йогуш ойланаш еш, некъ ца къаьсташ йоьду- 
ра Анна Васильевна Дорийначу г1орзолгех а тийсалуш.

Казахийн юрт самайолуш лаьттара. Цхьаццанхьара 
дажо лоьхкучу жерчийн а, гезарпйн a Iexap хезара. 
Ж1аьлпйн летар а. Кегийчу бГаьрзечу кибитргйн кораш- 
кахула хьалалатийиачу къуьдийн серлонаш а къаьстира.

Чолак-Тау боьрзу урамнекъ хадочохь Акаев тира 
парторгана, мохе букъ а тоьхна, башлакх т1е ийзош 
лаьтташ. Карьере йоьду машина ларъеш волу иза, 
шен-м г1аш яха дог ду, Анна Васильевнас аьлча, реза- 
хилла т1евирзнра.

Чолак-Таухь цхьа а тайна rlap-тата яцара, я цхьан- 
хьа а къедаш серлонан б1аьрг а бацара.

— Юрг1ана к1елхьара а ваьлла, т1амарх чекхъюьй- 
лучу rlype вала ца xlyrry чолак-таухо,— бехкала вах- 
на дожийра Акаеве. — Лато дечиг, я казахийн болу г1ий 
бац кху нехан. Кхано 1уьйренна буу кхача жусанца кхих- 
киннй, кхехказий кхаьллина, милла бала бевдда балха 
rlyp бу...

— Х1ун дийр ду ткъа, Руслан, — шаьш долчохь ц1е а 
йоккхий вуьтура Анна Васильевнас Акаев. — Ахьа г1ай- 
rla а ца беш дац xlapa. Массанхьа а ду шийла а, меца а, 
къаьсттана...

Соцунг1а хнлира Анна Васильевна. Ца юьтура даго 
те1амаш, тнйжарш дан. «Къаьсттана — Ленинградехь», 
дара цуьнан меттан буьххьехь. Цигахь, т1ом а иккхина, 
йисна кху декъазчу ненан й о I. «Х1ун до теша цу г I \ р а - 
Лалахь, езаш коча лелийначу йо1а?»

Ма дукха езара иза шен дена! Селхана хилча санна 
дагадог1у Анна Васильевнина, декхначу б1аьстенан дий- 
нахь ша роддомера араяьлча, ц1ийндас, йо1 кара а эцна 
даккхий деш шаьш ц1а дахана.

Ма хаза дара и жима йолуш, дийнахь а, буса а цхьа- 
на минотана къаста ца дезаш! Xlerre а хама ца борнй- 
ца! Беро цхьа г1улч доккха хнларехьа яьккхича мел са- 
къерлора шиннен а. Дуьххьар цо ког боккхуш доккха 
дезаде хетара. Массаьрга а юх-юха дуьйцура дозаллнй- 
ца! Вовшашлахь-м данне к1орда ца дора и дийца а. 
ио1е когаш бахийта а : — схьайола, мамина, схьа-

йола папина, бохуш. Цо дуьххьара шен ховхачу жимчу 
бишица чай молу кал ша схьаэцча, ма доккха х1ума, ин- 
заре хийтира. Цхьаннен а хила а хиллий теша сел хьуь- 
нар долуш бер!

Езачу сервнзан цхьацца божош массо а кад, бошхап 
дохнйча, ма йоккха куралла а йора!

Школе яхара йоП И де х1ета а, вета а дуьненна а 
доккха хеташ ду.

Сиха чекхъяккхахьара аьлла хетара школа. Чекхъ- 
яьккхича мел доккха хазахетар дара!

Klopra садаьккхира Анна . Васильевнас: цул т1аь-
хьа — хаза хетарш к1езиггий, баланаш, г1айг1анаш — 
т1етт1а алсаммий хилира.

Ленинан г1ала бен rlyp яц ша ВУЗ-е, аьлча, шайна 
уллохьа и еззашехьа, цига яхийтира йо1.

— Стийнан ойланаш йо ахьа? — Руслана хаьттича, 
г1ийла хьаьжира Анна Васильевна: хьуна хьайна а ма 
хаьа и, бохучу дагахь.

Хаьара Руслаина шен тешамен накъосто стенна са- 
гатдо. Цундела: — Сатохалахь, хьомениг, xlapa, цхьа- 
долу ца торуш Луллакхаш аттачу девлча, йохуьйтур ю 
вай хьо Ленинграде, со вала ца лахь!— онда элира 
цо.

Ленинграде хьовха, Джамбуле ваха а Лоьртина да­
ра х1етахь. Пачхьалкхан хьашташна а яцара транспорт. 
Дохийна ц1ерпоштнекъаш, поездаш, яго йоцу х1ума, 
х1унда— к1ор боккху Донбасс, нефть доккху Кавказ 
дукхах ерг фашисташа яьккхиний, йохийний х1аллак- 
йпра.

Белхалойх йоьттина машина т1ехъяьлча, снхднра 
кху шиммо болар. Карьерехь болх кхехкаш карийра. 
Лаьттах яьккхинчу склада чуьра аравелира милтийн 
йоккха курс карахь наьрт-аьртхочун дег1ахь волу Заго- 
руйкий, цуьнан эххал бен воцу зудаберийн эла — украи­
нец Грицций. Кхуьнан карахь-м мор буьззина т1улг 
оьккхуьйтуш юхку капсюлаш яра.

— Марша йоЛийла, женге1! — аьлла, воккха хилар- 
на эвхьаза вистхилира карьеран директоре векхавелла 
волу бригадир. Дикка къонвелла карийра директорна 
кхузткъей шийтта шо кхаьчна волу Загоруйко. Догдика 
хиларна нисса ах хебарш къайладевллера, малх хьаьж-

1 Ж енге— (казахийн дош), несе олуш ду.

ча йовш йолу буьрса мархащ санна; дег1 а хьадасетти- 
на, б1аьргаш кЛегий хилла къегара.

— Тешнабехк ма хилахьара вайна, — элира цуьнан 
дог хуучу Акаеве.

— Хир бац! — дог тешна хадийра Загоруйкос. йнсте- 
хьо лаьттачу 1аьржачу аматехь волчу стаге а хьаьж- 
на:— Д1о-о воллу инженер гой шуна — цуьнан куьйгал- 
лица тойира оха уггаре жоьпаллнн, кхераме йолу меже- 
наш — к1омсарш а т1ехь. Кхуьй а къайлах кхо вуьйцучу 
инженере хьаьжира.

— Махках баьхначу карачаевцех вац и? — хоттуш 
санна, билгал дира Грица. Хаза неха санна оьгЛазваха- 
ра к1антана бригадир. Цнциге олучу вастара оьг1азе 
элира цо:

— Цист кхузара! Хьуна х1уи хаьа, балдаш т1ехь йе­
нах векхна шура якъаялаза волчу?

Беламе мшар йина, белш саттийна, ша хьоме лелий- 
на капсюлаш охьа а ехкина ведпра к1ант.

Кхийса а луш воьдучу к1антана т1аьхьа а хьоьжуш, 
велакъежира цу сохьта Загоруйко:

— Цуьнан х1ун гуьнахь ду наха дуьйцург алан беи! 
Ткъа цхьаболу нах вониг ала кийчча бу к1ел висинчун- 
на.— Т1аккха леррина шинне а т1е бЛаьргаш боьг1на:— 
Сох тешахь, цу карачаевцах а тешалаш. Ойла йоьхна 
йоллушехь, ша т1елаьцна болх доггах бечех ву иза.

ТЛо-отургана уллохь цхьаъ-м нисъеш лаьтта стаг 
куьг оьхьна билгал вира Загоруйкос. Схьанехьа вирзи- 
на волчу цуьнан б1аьргаш хьажар машине долуш, гуш 
бацара. Юьхь т1ера а, дег1а т1ера а оза, векъна вара и 
жима стаг. Къуоначу юьхь т1ехь балано к1орггий херш- 
наш даьхнера мера улд1ахула. Ткъа куьйгаша каде 
гЛуллакх дора. Вовшашка хьаьжира Анна Васильевний, 
Акаеввий цу инженерах къахеташ. Амма днет ца хилира.

— Х1ан, аша бехк ма биллалаш, сан ваха деза, — 
элира бригадиро. — XIapa цхьа-ши шурф а эккхийтина, 
вайн кориман 1 хьуьнаре хьовсур ду вай! — Иза а аьлла 
т1о-отурге б1аьрг а таЛийна, яьхначу шурфашна т1е ва- 
хара воккха стаг юм эцна. Карьерехь мел верг, даьлла 
вой санна, хьаьддий, веддий лелара. Ерриг белхан май- 
Да схьалоцуш, бЛаьрг кхарстпйра Анна Васильевнас.

1 Корим — (казах, дош) — хазаниг.

т



«Х1ан, хIинца чу садог1уш лаьтта кхунна», аьлла Акаев- 
на дата даррий, xlapa, Руслане куьг а ластийна, д1а- 
яхаррий цхьаъ хмлира. Дукха хан ялале и мох санна 
массанхьа кхуьуш, йолаелча «Дедиса хьан керабирзина 
болх!» — дага а тесна, х1инца маршо яьлча, ша ден дол- 
чун ойла ян х1оьттира Акаев.

«TIo-отург цхьана-шина сохьтехь бен йолалур яц, 
ткъа х1етале со схьа а кхочур ву», бохучу дагахь д1аво- 
лавелла иза, юха а вирзина карачаевцана т1е вахара. 
Берриш а шега сийсаза хьоьжу, шеца тома бу моттара 
цунна. Цуьнан 1аьржа б1аьргаш тамашнйна богуш бара, 
х1етте а къахийтира цунах Акаевна. Хьажаро бахара: 
«Со мел к1ел виснехь а, стаглара вер вац, сайн сий а 
дойур дац».

И зуда я бер делхьара, хьо ма воьхна, со-м хьуна 
вон болх бан ца воллий, аьлла, хьостур вара. Кхуьнца 
и тарлур дацара.

Певеаичо хатта ма деззара дай маршалла а хаьтти- 
на, кхузахь кхин г1уллакх дацахь, шозлаг1чу карьере 
вог1ур варий, элира, кхин хьеста а ца луш. «Д1о лаьт- 
таш сан «виллис» а ю, хан яьккхина елахь а, т1ех каде 
машина».

Гу т1ехь лаьттачу Анна Васильевнина а тира Акаеве 
цу карачаевца къамел деш а, т1аккха ший а автомобиль 
т1е хууш а. «Ма дика болх бина Руслана, тура чу йоьл- 
лина аьрзу санна пошме а, сакхонца а волчу цу инже­
нерна гергарло тесна. «Цунах къахетташехь хуур даца­
ра суна и кераверзо». Боьрша нахана вовшийн дегнаш 
девза, яххьаш лело а хаьа.

Са г1ехь парДат даьлла, юха а балхана чу юьйлнра 
иза. Белхалоша амоналлий, капсюлашший ехкина бевл- 
ча, милтан тайпа сара биллира парна т1е боьдуш. Х1ин- 
ца цу серан арара юьхьиг латийчхьана Дуллакх кхбчуш 
хуьлуш дара.

Массо а, Загоруйко а т1ехь, дуьхьал ваьллашехь, Ан­
на Васильевнина шена ливра и лато. Цуьнца къийса ха­
ла дара. Т1ечевхаш йоцчу цо омра дпча цхьа хьан ба- 
гахь мотт хаьдча санна вуьсура.

Киснара ц1ету,ха а йоннхушиуьйган эшарехь ои,ха хаам 
бира Анна Васильевнас: массо а д1ава1да х1инща, аьлла.

Таллархочо топ тоьхча, д1а-схьа уьду къоркхокхий 
санна, охьабевдира нах кхийса а луш. t 1аккха милт а

латийна ша хьалххе билгалбинчу, боккхачу чхарна т1е- 
хьа каде Анна Васильевна а лечкъира. Минот ялале, дуь- 
не хаьрцаш санна, rlap-р, аьлла ирча г1овг1а а йолуш, 
б1е тонна латтий, т!улггий айъаделира лаккха хьала. 
Мокхачу ченан к1уьро мархаш хилла хьулйира сийна 
стигал, 1аьржа бода х1оттош. Цхьайолу т1улган кескаш 
километр гена эгна хиллера карьерера д1а.

Ах сахьт гергга даьлча и 1аьржа къемат д1адирзира. 
Юха а хаза гучабелира малх стигал тохарлерчул аьлла 
сенъелира. Х1инца чехкка т1улгаш т1о-отургана т1е да- 
хьа дезара. Кийчча лаьтта Дудалкх каде юза х1пттира 
белхалой. Снхха т1о-отург фосфоритех юза а йина, цо 
уьш отуш ган сак1амделлера и меттах1оттийнчу белха- 
лойн. Чолак-Таухь мел лелориг фосфоритийн дуьхьа 
деш дара; ткъа т1о-отурго уьш кегъеш ца аьтча, xlapa 
берриг пал боха безаш бара. Иштта аьлча — т1о-отург— 
Чолак-Таун са дара. Цундела карзахбевллера белхалой, 
инженераш. Цундела ша т1ех к1адъеллашехь еанера са 
а хилале г1аьттина Анна Васильевна а, дерриг а дитина 
Акаев а. Цундела бохку х1инца белхалой хьербевлча 
с айна 'И баккхий чхераш Дудалкха т1е кхуьйоуш, .шовкъ 
хилла вовшашца яхье буьйлуш. Бакъду, Загоруй- 
кица-м къийсабаларх ца йолу церан хьалхе. Даккхий 
фосфориташ г1езан месийн Дайбеш я яккхий буьрка- 
наш ловзош санна, кхуьйсура бригадиро Дудалкха т1е. 
Кху шийлачу январь беттан итталДачу дийнахь к1ур- 
хьацар хилла бохкучу кегийрхойх дикаллица вела а къе- 
жаш воллу Загоруйко халла меттавалийра еанчу Анна 
Васильевнас. Tie а чевхина: — хьо хьера-м ца ваьлла! И 
сонта кураллаш ян ца оьшу х1окху доккхачу г1уллакха 
т1ехь.

— Хьо а к1ел виса воллу хьо, — эсала кхетавора Ан­
на Васильевнас бехкала вахана лаьтта бригадир.— 
Х1орш а, гой хьуна хьацар Ьшдалуш бисна. Сахьт дац 
сиркхо кхета!

Массо а саца а вина, парг1ата, амма хаьдда омра 
дира: даккхийра чхернаш хьалха доха а деш бен ца 
дахкар гГудалкха т1е — кхарна а ницкъ хир бац, т1о- 
отург а 1алашлур ю, аьлла хеташ.

TIo-отург юьзна йог1уш яра, АкаевДар схьабаьхки- 
ча. Автомобиль т1ера охьаиккхина Акаев, т1о-отургана 
т1е вахара, ткъа карачай-инженер белхалойн тобана 
юккъе лечкъира. Белш хьайина 1адда 1ийра Руслан.

— И мила ву? — хаьттира цхьана белхалочо rly- 
далкх лелочу карачайга. — Шуи нахах-м вац иза?

Дог лозуш инженере д1а а хьаьжна, дозаллийца 
элира г1удалкх лелочо:

— Дера ву. Ц1ахь-м г1араваьлла инженер вара иза, 
кхузахь белхалошлахь уггар лахарчу дарже ваьккхина. 
Ца вевзарг хилла-кх! Дукха 1аьткъанчух тера ду цунна 
тхо махках дахар.

— Хьуна?
— Бен ца хета: дела массанхьа а ву. Ткъа баьпкан 

юьхиг, т1е мала къаьркъанан кад, б1аьрг тоха ерстана 
жеро кхузахь а ца оьшу...

— Мичара кхета хьуна къаьркъанан кад? — хаыти- 
ра цаьрга ладоьЛуш волчу Грицае.—Цунна дуьхьал со а 
хир вацара,— бохуш, хичаш а еш. — Логах кхарза и ца 
нислуш, со-м холчохь ву.

Д1а ладоьЛча, подхозехь щтатехь ларалуш волчу 
кхуьнан кест-кеста столовина йоуьйтучу продукташца 
посылка д1атоха дезаш хуьлура БаевЛаьрга.

— Со дуьхьал вац,— эсала эса шина аттах декха,— 
кхахь-кхахь, бохуш велавелира xlapa 1уьпаш а оьхуш.

Д1а а хуьлуш:
— Хьо-м, схьагарехь, са а хилале векхна,—• аьлла, 

г1ехь 1оттар йира, дуьхьал хаттарш динчо.
TIo-отург логгец юзийна бевлира. Б1ог1амах хьала 

кхозучу рельсах стомма эчиг а тоьхна, зов даьккхира 
Загоруйкас.

— Схьадуьйла, ва схьадуьйла! — бохуш, гено бол- 
чушка куьйгийн эшарца хаамаш беш, гу Лера когаш 
к1елхьара т1улг-жаг1а а охьахарцош, чехка уьдура бел- 
халой.

Карзахбевлла го бохура т1о-отурганна:
— Хьовсур вай кхуьнга, цергаш муха ю, — цхьаммо 

аьлча.
— Б1ар ца каглуш, к1елйисинчу къеначу жерочун 

санна ма хилахьара, — аьлла, забар йира Лудалкх ле­
лочо, говран яккхийра онда цергаш гуча а йохуш, бага 
яьтт1а воьлуш.

— Ма бе и сонта бегаш! Ма дийца там боцурш! — 
Лечевхира белхалой, шайн хьоме чорхана бГаьрг хи- 
ларна кхоьруш санна.

— Х1ан, х1инца х1ун до вай? Стенга, хьаьнга хьоь- 
жуш лаьтта? — ша 1аччохь ирахкхиссалора Гриц.

— Цхьана пхеа минотехь собар дер вай, Руслан Ав- 
деичан (иштта йоккхура белхалоша Русланан ден ц1е) 
Баевна т1аьхьа яхийтина «Виллис» юхаерззалц, — элира 
ша а са легашка кхаьчна волчу Загоруйкас.

— Х1ан, х1инца Жамбот схьакхаьчча, йолаялийта 
мегар ду вай вешан «корима»,— Загоруйкехьа б1аьрг 
та1ийна, велакъежира Акаев.

Парч1 аьлла, шуьйра накха т1е а баьккхина дег1 та- 
дина д1ах1оьттира Загоруйко. Массаьрга а б1аьрг а 
кхарстийна:

— Йолайо... йолайо... дика сахьт хуьлда! — аьлла, 
ларлуш т1ам хьовзнйра бригадиро.

Массо а вегалуш дур-р, аьлла 1аламат йоккха г1ов- 
rla елира: Баккхийра мокха чхераш лерга поттарчий 
х1уьттуш, ирчачу г1овг1анца ата долийра хьеро. Ду- 
кхах болчушна и г1овг1а зурманца йог1ура. Уьш богуш 
берг — к1омсар кагъелла, я юккъера коьрта винт-х1ума 
йоьхна тэта ма далахьара, бохург дара. Х1аи-х1а, тиша- 
чу rlupcex ремонт йинехь а, доггах хьаьвзина холла 
белхалой. Шек йоцуш т1етт1а чуьрайолуш къарш- 
къарш... къакъар-раст! — бохуш йоккхачу суттараллий- 
ца кегбора, кхелли т1ехь кхиъна яккхий г1абакхаш сан­
на болу т1улгаш. Цкъа ж1аьвнаша т1ох-т1ох, — олий 
лоьлхуьйтура т1улгаш, т1аккха шина волана юккъехь 
кегийро отура.

Нахана а, т1о-отургана а т1ехула х1оьттина фосфо- 
ритийн xlyp бара. И марха т1етт1а, т1о отучунна гонах; 
лаьттачу нахана т1е охьа а йоьдий, шрапнель тайпа эга- 
ра. Хьоршамаш деттара наха, мин-минотехь ира а, дак- 
кхийра а долчу цуьргаша г1ехь цоьстуш йолчу юьхьа 
т1ера т1адамаш куьйгашца ка тухий д1адохура. Амма 
к1езигчу заманна а юстахбовла ца лаьара белхалошна.

— Хьажахьа, хьажахьа Денчу болатах йина эр дац 
и! — эккхийтира цхьамма. — Ма дика а кегдо «б1араш»!

Уллохь лаьттачунна ца хезира аьлларг, г1овг1а йок­
кха хиларна.

Х1ор керла т1улгаш чу хоьццушехьа, реза хуьлий 
отура хьеро уьш шен инзаречу к1омсаршца.

— И ду хьуна дош!
Ткъа чархо отура, отура rlapc-rlapc, бохуш.
— Цо-м стаг а отур ву... кегийра атарш дина... — ша- 

шега санна, шабарца далийтира, леррина т1е боьг1на 
б1аьрг ца баккхалуш лаьттачу Баеве. Цецъяьлла хьаь-

жира цуьнга, улло нисъелла Анна Васильевна. «Верриг 
вегавойца! Мила атийта воллу теша!? Стаг а отур ву, 
тов...» — Меллаша д1ахилира иза.

Ловзар таделлачу меттехь, цхьа дагахь доцург а эк- 
кхий, духуш меттигаш дукха хуьлу.

Иштта хала хийтира белхалошна, ц1еххьана т1улгаш 
кхачаделла карийча.

— Делахь х1ун дийр ду х1ета, — велакъежар шен 
семсачу мекхашца хьулдеш, куьйгаш д1а-схьа а дахий- 
тина, элира бригадиро. — Дуьтур вай таханенна xlapa 
г1уллакх.

— И муха ду хьан — сакъераделлачу меттехь, дика 
марзо эцаза, аьлча а т1о-отург таллаза, юкъах муха 
дуьтур ду, — дуьхьалвелира Гриц.

— Айхьа а ма олу ахьа — ма яхка кханенаш, — бил- 
галдаьккхира кхечо. — Кхана Лудалкх нислой а ца 
хаьа, я барамал т1ех шело йог1ий а, хьостаЛа 
санна.

— Ткъа х1ун дийр ду,— юьстах а ваьлла, нанап1ел- 
гаца луьлли чу томка а веддеш Даддайнчуха элира За- 
горуйкас.

— Х1ун дийр ду бохург х1ун ду? — т1улгаш отур 
ду-кх вайи кориман 1аббалц!

— И нийса боху, — элира бригадиро. — Масала, xla­
pa фосфориташ дохош хиндолчун сурт х1утту суна хьал- 
ха... — Луьлла а тайина, цкъа-шозза к1ур а тоьхна мел­
лаша, шена бакъалла а и сурт гуш санна, дийца вола- 
велира воккханиг. — Т1амт1ехь... йоккхачу «Катюшина» 
го баьккхина артиллеристаш лаьтта боьхна. Х1оьънаш 
кхачийна, ткъа фашисташ т1ег1ерта, даьржинчу хин 
юьхь санна. Уьш юха тоха беза... Ца тоьхча — ц1азо ял- 
та санна, доь доцуш г1ашлой-эскархой х1аллакбийр бу 
йовссарша. Бийр бу!— Хьала а иккхина тоха санна шен 
даккхий буйнаш а дина, ulorla туьйхира воккхачо.— 
Бийр бу!... Iийр бу къена наной шайн к1енташкара ца до- 
г1учу кехаташна са гатдеш, боьлхуш, х1иттина б1аьргаш 
дехачу ураме хьийсош, ца вог1у теша почтальон, бо- 
хуш. Ткъа церан, безаш кхиийна, оьзда майра к1ентий, 
фашисташа х1аллакбииа эрна арахь 1охкур бу, маккхал- 
ша нур догуш хилла сирла б1аьргаш з1акарчий йиттина 
мийлина... зударшна, берашна гур бац шайн марошший, 
дай, ...х1унда — барам бан а боцуш дукха х1аллакьхир 
бу уьш эрна... вайн бехкийна!

Синойх тоьпаш тоьхча санна хьала а лилхина лаьт- 
тара белхалой.

— Кхо х1ун дуьйцу?! — бохура шайн дагахь. Т1ак- 
кха юха а: — Баккъалла а иштта бехке ду теша тхо? — 
олий ойла йора, х1ораммо а корта а оллийна.

— Дийцахьа, — элира Руслана меллаша, «цхьана 
х1уманна т1е ван воллу хир ву xlapa», аьлла 
хеташ.

— Дийцахьа, дийцахьа! — бохуш, дукханнен г1ийла 
маьхьарий девлира.

— ...Щеххьана... иштта боьхна артиллеристаш лаьт- 
таш, йоккха rlapa йолу. Д1а-схьа хьуьйсу xlopui — 
т1ехьашха го а бина церан танкаш кхаьчча теша кху- 
за? — аьлла хеташ, кхерабелла.

— Ткъа уьш... — воккханиг х1ун ала г1ерта дата 
деанчу Акаеве юкъа а иккхина, — уьш вайн машинийн... 
йоккха ковра хилла? — хаттарца хьаьжира иза а, важа 
белхалой а бригадире. Цо — х1аъ, — аьлла корта ца 
та1ийнехьара, ч1ог1а бехкала бахана болу.

— Иаккха? — белира массийттаннийн мохь.— Т1ак- 
кха?

— Царна т1ехь «Катюшина» снарядаш хилла вайн 
фосфорнтех йина!..

— Накъостий! — зевне ц1ог1а туьйхира хьалаик- 
кхинчу Грицае куьг хьала а кхоьссина: — Аса дош ло, 
къонахчун дуьззина дош, х1инцачул т1аьхьа, доггах, 
де-буьйса ца лоруш, болх бан!

— Аса а! Аса а!

XIV. ИРСЕ Х У Ь Л Д А  КЕРЛА ШО

Тховса керла дог1у 1944-г1а шо Кочкинг1аьргахь 
лазда сацийнера къеначу доттаг1аша.

К1ентан ши к1ант а, Гладков а елке бахана хиларна, 
ц1ахь са а гатделла хьалххе баьхкира Загоруйког1ар 
жимчу ларчи юккъехь шайн декъана напаг1а а дахьаш.

Чу доллушехьа тапъаьлла соцунг1а хилира Засоруй- 
хо а, цуьнан зуда а пеша чуьра буро а хьийзош схьает- 
тало комаьрша ало а гина. Самах дуй теша xlapa аьлча 
санна вовшашка а хьаьжира, х1усамдайшка а б1аьрг 
кхарстийра.

— И-м асс-с... аьллачохь сецира Кочкин легашка

даь1ахк х1оьттича санна, зудчо хичаш еш а гина. Тхов- 
са дов бакъахьа дацара.

йовхонах 1аьбча бен ца яьстира Матрена Афанась- 
евнас ларча. Деана ах стана дугий, б1е грамм хиллал 
моххьий «чехка, чехка» хица кхарзалушлаьттачу до1а- 
хана т1е хийцира Клавдия Ивановнас. — «Х1инца чилу 
да дина ала дац!» — бохуш.

Павел Антонович-м хьеший чу баьхкичхьана дуьйна 
ларчи т1ера б1аьрг баккхалуш вацара. Догйовхонца 
шек вара воккханиг цу юккъехь шишанан суртехь цхьа 
х1ума а хааелла. Нийса хиллера кхунна тарделларг: 
хила а хиллера ниха чохь шиша.

— XIapa ду хьуна дош! — бохуш, и шиша дадийна 
коре х1оттийра до.

Ткъа Клавдия Ивановна цецъяьккхинарг кхин х1ума- 
наш яра. Цкъа делахь сийначу хохийн ши хелиг гучу- 
даьккхира дозаллийца Матрена Афанасьевнас. Дуьйцу 
а хезний чилла юккъе яханчу хенахь хохаш хилар!

— Собар делахь, аса уыд дицдолуьйтуш, кхин ни1а- 
мат гойтур ду хьуна! — ела а къежаш, эккхийтира Мат­
рена Афанасьевнас. И хезна корера схьа х1усамда а 
веара. Ткъа Николай Тихоновича, тохара Гладкове сан­
на, пеша бертехь д1авихкича санна, ког ца боккхура. 
Ша совНатана еанчу г1ин т1албех к1ез-к1езиг дакъош 
дохуш, уьш кхуьссура до цу чу.

— Х1инца-м баккъалла а тамашена х1ума гойтур ю 
шуна сан дикачу зудчо! — аьлла, шен бодделла дег1 а, 
корта а схьаг1ортийра до эххар а. Матрена Афанасьез- 
нас схьакъадийнарг гича КочкинПеран цхьабосса инза- 
раллин мохь белира:

— Ой-й! редиска! — аьлла. Итт кхиийна хилла уьш 
Матрена Афанасьевнас шайн къилбехьа дерзийнчу ко- 
рехь. Царех xlapa диъ бен ца кхачййтира кхарна бера- 
ша: вуьш елка кечъян ехьира.

— Товш-м хир ю уьш базанан дечиган таь1анчу соь- 
наллина юккъехула схьакъедаш! — бохуш, жимчу беро 
санна, т1араш деттара ерриг екхаеллачу Клавдия Ива­
новнас.

Цхьана а х1уманах ца вешаш волчу Павел Антоно­
вича «кху т1е даьлла-кх вайн Пуллакх елка хас-стоьмаш- 
ца кечъеш!» — бохура дагахь. Делахь а зудчух къа хе- 
таш 1адда-м 1ийра иза, меттан буьххьехь и дешнаш дол- 
лушехь. Ц1а веачхьана, тховса бен вистхуьлуш гойла

ца хиллера Кочкинан Загаруйко. Ткъа Павел Антоно­
вич дехьа-сехьа ваьлча цуьнан пхьалгТина куьйгалла 
деш хуьлура Загоруйко. Х1инца жам1а дан декхарий- 
лахь вара иза. Буй буьззина доттаг1чунна ша деана 
ч1ог1а томка а кховдийна:

— Х1ан, хьайн луьлла а узуш, схьадийций вала 
шаьш лелийнарш! — аьлла, стоьлан маьПе охьахаийра 
х1усамдас шеи доттагТ Ша хиина ца 1алора — зударша 
кечъечу стоьла т1е а, коре а, т1аккха пилте а б1аьрг 
кхерстабора.

— Ца хаьа хьалха муьлхарг дуьйцур ду, — аьлла, 
боккха к1ур туьйхира Николай Тихоновича Павел Анто- 
новичан юьхьа т1е. — Цкъа хьалха совеща...

Куьг тесира х1усамдас:
— Уьш-м тоххарехь «Дехачу лергаша» схьахазий- 

тира, цу мераГуьргаша музей йилларрий, г1ала iorly бо­
хуш цара эрна зама яйаррий! — П-ф-ф! Эхь ма ду иза-м. 
Уьш човхо, метта дало стаг ца хилла-кх шулахь! — Коч- 
кин чуьра волуш а гина, хорсамех, хохех салат еш йолу 
Матрена Афанасьевна урс охьа а диллина Нееара.

— Сабардел, цкъа диканиг,— х1усамден дегочу куьй- 
га т1е шен доккха штукатуриниг а диллина сапаргТат аз 
дахдеш элира цо:— Сих ма лол. Ойла ел ахьа айхьа а. 
ХГунда бу уьш мера1уьргаш? Х1ун зулам даьлла цаьр- 
гара пачхьалкхана? Мелла а пайда болу моьтту суна-м. 
Эрна дац церан къахьегар. Вон дера "дара 1ехадала 
х1ума а доцуш уьш маларехьа бевллехьара, я цул пай- 
дабоцчу. Къахьоьгу-кх цара, ткъа къинхьегам — дага- 
на а, спина а дарба, синтем бу... Шега реза хиларца кор­
та та1ош волчу майрчуьнга а хьаьжна: — бакъ лоьй со, 
хьомениг?

— Дера лоь х1ета, — аьлла, т1етайра цу сохьта Па­
вел Антонович. — Хьан майрчуьнга хьаьжча а хуур ду 
иза-м. Со ала г1ертарг-м кхин дара. Х1ан х1инца пхьал- 
г1ин хьокъехь дийцал чехка: план чекхъяьккхиний аша 
коьчалца а, ахчанца а?

— Яьк-кхина, — текхна-а элира Загоруйкос. Хиира 
Кочкинна и стеннах делахь а цхьана х1уманна реза во- 
цийла, вогуш вуйла.

— Дика ду. Ткъа аннаш... — Загоруйкос доккха са- 
даьккхича сецира Павел Антонович.— Х1ун хилла?

^Дийцира Загоруйкос ша аннаш барамал т1ех дайи- 
ний теша, аьлла хеташ. Шена везаш, уггар оьшучу мет-

техь йенах ваьлла дела къахеташ волчу Тамерлана цу 
т1ехь хьарамло лелайо бохург кхетийтина хилла Заго- 
руйкин лергех цхьамма-шимма. Бакъду, шена-м ца зе- 
деллера х1умма а, элира цо. И к1ант санна волчунна 
тешна бехк беш а хуьлу-кхи.

И хьахор а новкъа деана Клавдия Ивановна юкъа- 
иккхира:

— Дитийша и дийцирий, хезирий боху совнах дерш 
тховсалерчу езачу буьйсанна мукъна а. Цул чехка, чех- 
ка куьйгаш а дилий стоьла т1е хила, ца го шуна — чилу 
кийчча ду!

— Тина ца 1аш, дукха хенахь дуьйна, цо етта и мер- 
за хьожа а ма хаало,— бохуш, резахилла Нетайра Ни­
колай Тихонович.

— Х1усамдай чохь буй?! — аьлла, ц1еххьана ч1огг1а 
вистхилира цхьаъ-м.

— И х1ун ду?! — бохуш, массо а аз даьллачу arlop 
вирзича, не1саг1ехь кхахь-кхахь,— бохуш, г1оддах воь- 
луш Климкин вара.

— Ма тамаша бу хьо вар, — бохуш, шен энийн болар 
эцца дуьхьал хьаьдира Клавдия Ивановна. Охьа а хиъ- 
на, шен х1ордашкахула лелаш, команда дан Кмина хи- 
ларе терра, массо а къора волуш санна, мохь бетташ, 
къамел дора Андрей Потапыча:

— Цхьана к1езигчу Нуллакхана лареке вахара со, 
ткъа ц1ехьа воьдуш Павел Антонович ц1а веаний хьажа 
со аьлла, кхуза вирзира-кх...

— Бакъ вирзина, — юкъаиккхира х1усамда. — Клав- 
дюша, сихо ел х1инца хьоме хьеший гулбеллачуьра.

— Х1окху сохьта, — аьлла, шун кечдан х1оьттира 
Клавдия Ивановна.

— Цкъа собардел ахьа, — аьлла, къамел д1адехьи- 
ра Климкина: — 'Пех волуш не1арш йиллина а гина, 
г1ехь кхеравеллера со. Полундра! Пнраташ-х ца баьхк- 
ний кхарна, бохург дагатесна.

— Баьхкича, тешнабехк хир бара царна, — аьлла, 
шеха-а семса даккхий мекхаш тадеш, забар йира Заго- 
руйкос.

— Ахьа х1ун дуьйцу! — Нечевхира цунна Клим­
кин.— Яхьа х1ума яц бохург х1ун ду?! — Соне куьг тес­
на: — Д1ора и нисделла тас дехьнехьара, х1ун дийр дара 
Кочкинг1ара...

Цо шен хабар кхачадале, rlyrl аьлла велавелира 
чохь мел верг. Массарна хууш беламе а даьккхина дуьй- 
цуш дара и тас. Павел Антонович ша зудчунна оьг1аз 
моссаза ваха и юьтуш вара. Ткъа йийбар йоькъучу даьл- 
ча, уггаре хьалха тесах тасалора.

Хьеший д1атийча,— «Х1ан, xlapa г1уллакх иштта 
маьрша дерзарна т1ера, кад тоха беза вай», — аьлла, 
киснара схьа а даьккхина стоьла юккъе шиша х1оттий- 
ра Климкина.

— Урра! — аьлла, забаре мохь хьаькхира Павел 
Антоновича. Сакъердаларна б1аьргаш горгбелла, вер- 
риг векхавелла вара х1усамда. Делккъехь мелларг ло­
гах хьаккхал а ца хиллера-кхи цунна.

Х1инца массо а пенах кхозучу сохьте хьоФжура. 
Шийтта дала пхи минот йолуш бен той доло мегар да- 
цара. Дукха партал а хиллера и тиша пекъар — сахьт. 
Делла ца долура. Ткъа арахь сов хаза дара. Х1инццалц 
х1окху хенахь хьоькху моххий, сингаттаме уг1учу берза- 
лойн, чаЛалкхийн бен кхин riapa яцара. Тховса-м 
ерриг Чолак-Тау араяьлча санна самукъне кегийрхойн 
г1овг1а а яра хезаш. Кест-кеста кхуза а лелхара х1усам- 
ненан «нийсархой» — Тамарг1ар.

Коре а х1оьттина къоначу озанца цхьаммо-м хаьтти- 
ра: шен хинволчун майрчун ц1е. Чуьра цхьа а вистхил- 
ла валале, и Луша юйла хиинчу Матрена Афанасьевнас 
шен д1адиллина долуш санна, парг1ата элира: Андрю­
ша, хьомениг, Андрюша! — аьлла... Х1и-^1икъ! — бохуш, 
арарниг д1аедча, Матрена Афанасьевнас шек а йоцуш 
къамел долийра:

— Дера ю Луша нисъелла. Ире долуш хир вара и 
йигинарг а. — Т1аккха х1усамнанна т1е а йирзина эли­
ра.— Хьуна и ч1ог1а муьт1ахь ю, ахьа аьлларг цо дийр 
а дара... Х1унда ца йохуьйту ахьа и маре цхьана оьздачу 
стаге? Жима ца хиларх-м х1умма а дацара, сан хьоме- 
наш. Сайниг а ма ву сол пхийтта шо гергга воккха, х1ет- 
те а мел жимчух хуьйцур-м вацара аса.

Пехь эхь хетта к1елд1ахула чохь болчушка хьаьжи- 
ра Николай Тихонович, кхаьрда теша шех xlopiu боху- 
чу дагахь. Кхуо Мотя ялош йоь1ан ялхийтта шо дузаза 
дара, ткъа xlapa Леметта х1оьттина, зуда ялон хан т1ех- 
тилла ала мегар долуш, стаг вара. Массара а х1етахь 
йо1 дегаза йохура, х1окхуьнга бехкаш дохура. Х1инца-м 
мелхо а Матрена Афанасьевна цул йоккха хеташ яра.

Майрачунна-м и тохарлерра «жима к1орни» ду моьт- 
тура.

— Тхойшиъ ши кхокха санна вовшийн дезаш догъ- 
оьцуш хилла къона къандаллалц, — бохуш, шен къамел 
д1ахьора захало дийца т1ера йолчу штукатуро.

Клавдия Ивановна х1инцца бен ца кхиира доттаг1чо 
лелочух. Хьаха а ма дира цо цкъа-м фельдшере и г1ул- 
лакх. Амма Клавдия Ивановнас башха тергал ца дира— 
масана захалош дуьйцура Матрена Афанасьевнас — 
х1уьшт-пуьшт хуьлий духура уьш.

Ткъа xlapa... Климкине б1аьрг кхарстийра Клавдия 
Ивановнас... «Кхунах цхьа х1ума хила а ма мега. Гой 
хьуна, Андрей Потапович пхийттара ваьлла жима стаг 
санна ц1арула ц1ий а велла, бГаьргаш лаьтта а боьг1на 
1еш ву. «Бехкечунна т1ехь куй ма богу».

Цунах баккъалла а г1уллакх хилахь, ма дика болх 
бара иза! Диканиг ву Климкин. Зуда кхобур йолуш, 
цунна тешамен накъост, Иаролхо а хир волуш... оьзда 
стаг.

Амма Лушин дагахь дерг ца хаьа! Дукха хьийза цун­
на гонаха кегий нах.

— Дуьхе кхиаза 1ийр ма яц ша, — шабарца лере а 
яхана доттаг1чуьнга а аьлла, хьалаг1аьттира х1усамна- 
на. Чилу дилла дагахь...

— Керла шо ирсе хуьлда вайн! — аьлла, кад а тоьх- 
на декъала бира чохь берш Николай Тихоновича шийтта 
сахьт ма деллинехь. Т1ом чекхбаларна т1ера а мелира. 
Ткъа т1ехь боцчарна т1ера мелча, массарна а шайн 
к1ентий дагабаьхкира. Матрена Афанасьевна 1а а ца 
елла, шен вийначу кГантана елха озийра.

Стоьла т1е х1оттийна яра массо а х1ума.
...Чилу 1аламат мерза а хилла, чухьаьдда д1аластий- 

ра шуьне хевшинчара. Павел Антоновичах къахеташ 
Iapa Клавдия Ивановна. Еза а езаш, амма цу яхкаел- 
лачу цергийн аьхкашца цхьана arlop тоттуш, маттаца 
вукхузхьа йоккхуш даъане ца даалора ц1ен хорсам. 
Велхха воллура иза. Шена дуьххьара гича санна лерри- 
на хьоьжура Клавдия Ивановна ц1ийндега.

«Ма хийцавелла, къанвелла, миска! Хьанна бакъ хе- 
тар дара цул хаза, майра, лечанан санна ойла стиглахь 
йолуш к1ант ца хилла аьлча. Тховса-м дог дика а волуш 
г1олехьо ву иза, вуьшта даима дера, везавеш, ша ма 
дарра г1ам ду. Х1умма а тера вац тохарлерчух».

Дахкарлахь санна, схьакъиэдара хьалхалера ама- 
таш. Лекха хьаж — хьекъале, 1илма долчех терра. Х1ин- 
ца-м т1ех лакхадаьлла, дависарг! Бехо нийса мара. 
Х1инца бахбелла м1аьчиг санна бага хьоьжу. Месаш ти- 
лийнчу г1езан санна еха ирча ворта. Ткъа б1аьргаш! 
Ма къегара уьш и демонстрацешкахь байракх карахь 
хьалхах1оьттина воьдуш. Ма вара иза халкъан ирсана 
вала а реза волуш!

Klopra садаьккхира Клавдия Ивановнас. Т1аккха а 
бехказа а ваьккхира майра. «Бехк а бац цкъа долчунна 
и дуьненна а дарвелча — 1937-г1а шо а тоьар дара!»

Тховса-м к1еда-мерза ву xlapa шеца а, хьешашца а. 
Шен а ч1ог1а сакъерлора х1усамненан: безарш-бев-
зарш гулбеллера, кегийнаш а мин-минотана чух1уьтту, 
генарчу колхозашкара а т1ехь керла шо декъалдеш, 
жана-турмыс кхунна яхьаш кхо-виъ ма веара дорцеху- 
ла, кхуьнан кийрара шам-шарык ярна кхоьруш санна.

Сакъерлора Клавдия Ивановнин, амма юккъехула 
Вассин ойла йича дог 1аьвжаш з1ок еттара. Муха йол- 
лу теша пекъар нехан чохь, хийрачарна юккъехь? Тама- 
ра-м вон хир яцара цунна, амма и ша а ю цигахь юла- 
елла йоллуш.

Эх1, кху чу яло йиш елхьара! Ма йох а лур яра! 
Схьахетарехь, шен бен боьхчхьана цкъа а йох ца елла, 
сан деган доттагП Аьхна, хьена кхача а буур бара...

Дегабаам бинчух тера ю иза... Балха еача.а ца яьл- 
лий бен, йист ца хуьлу. Ткъа х1ун дан дезара? Xlapa ме- 
гар ма вацара и чу ялийча. Дукха халонаш, харцонаш, 
вонаш гинчу кхунна а там бан ма беза, кхоо веза... 
Мел веха а ца хаьа — могуш вац...

Клавдия Ивановна йоьхна лаьтташ, шекваьлла 
Павел Антонович ей чу хьажа дагахь пешехьа волаве- 
лира. Порасиз волчу цунна мелларг сов даьлла хилар- 
на, развуьйлуш воьдучу цо сонехь 1уьллучу к1езана т1е 
ког баьккхира. Ткъа гудри 1ийр дарий ч1ир ца йоькхуш! 
Х1усамда хьовха, шен да Кумай хилча а дацара иза и 
муьшканаш йойтур йолуш. 1алелай-шена, аьлла г1ир- 
г!ир дира, це а туьйхира кху йовхачу чохь мачаш. д1а- 
а яьхна, парг1атваьллачу Павел Антоновичан когах.

Дарвелира х1усамда. Охьа а таь1на, и к1еза вортан- 
на т1ера схьа а лаьцна, зудчуьнга вон бага а лееш и де 
б1арзвелира. Т1екхеттачу зударша халла дехарца схьа- 
даьккхира к!еза.

Оццул бахьана даьлча хаза неха санна ле вуьйлира 
Павел Антонович. Ша и зуда ялийчхьана чомахь дуьне 
даа ца вуьту ша, цо к1езий, гирзаш даьлла цициг к1ор- 
нешший, хьаьттарчаша, чераша маьттаза даьхна бераш- 
ший, зударий кху чу кхуьйлуш, бохуш.

— Д1авалахь, сакъера ца гулделла вай! — аьлла, кад 
буьззина малар доьттира цунна Андрей Потаповича. Син 
метта кхеттачу тоьпан х1оьъно санна вожийра къаьр- 
къано Кочкин. Пап аьлла и маьнги т1е охьавижча, са- 
парНатделира чуьрчийн. И самаваларна кхоьруш ша- 
баршца къамелаш деш, амма йовхонна а, вуьшта а там 
хилла д1а а ца бахалуш Iapa хьеший.

— Х1ан, хьалаг1аттал, Мотя, д1аг1о вай, — цкъа Ни­
колай Тихоновича олура, ша меттах а ца хьовш.

— XIан кхана 1уьйре кхача веза со балха, — бохуш, 
Андрей Потапович г1оттуш, х1усамнанас д1а ца вохуьй- 
туш х1орш бохкуш, самавелира Павел Антонович. Ша 
волччохь к1егар а хиъна ц1ий доьссина б1аьргаш мас- 
саьрга а рогг1ана кхарстийра цо.

— Хьо ма дика 1а, майра тоьхна охьа а виллина, кху 
нахаца сакъоьруш?! Аса х1ун дийр ду хаьий хьуна? Аса 
бийр бу хьан болх... — бохучохь йовхарш а яьхкина ду- 
кхе-дукха ч1ог1а уьхье-уьхье баха вуьйлира иза.

— Схьало чехка мерах хьокху йовлакх! — т1ечев- 
хира иза йоьхна хьийзачу зудчунна. Цхьана куьйга бат 
а лаьцна, важа схьакхийдош дара цуьнан.

Сихъеллачу Клавдия Ивановнас шениг кховдийра.
Поле ма хиллинехь и йовлакх даржийра Павел Ан­

тоновича хьешашна хьалха:
— Хьовсал кхуьнга!
йовлакх т1ехь 1аьржа томмаг1анаш гучадевлпра
— Гой шуна тамганаш1? Кхузахь тамга, х1оккхузахь 

юха а тамга! — п1елгаца гойтура воккхачо хьоькхнаш.
— Уьш-м Норах дийлла томмаг1анаш ма ду, карти 

т1ехь малхбузехьа керла некъаш бохкуш сихъелча аса 
дина, — элира Клавдия Ивановнас, ткъа кис...

— Хьовсал цуьнга! — зуда аьшнаш еш юкъаиккхи- 
ра Павел Антонович. — Бехказло хетий шуна кхо дуьй- 
цург?! Зуда яций иза-м янне а! Цо х1аллаквиний со-м! 
Со-м кхул жима а волуш, г1араваьлла к1ант варий! 
Х1инца... шуна ма гарра ву. Ткъа xlapa... тохарлерра

1 Тамга — (казахинн дош) — му.\1ар.

студентка ю. Кхес хадийна! Суфражистка! «Дика ду-кх 
хьуна иза иштта жима хеташ»,— бохуш, вукхаьрга 
б1аьрг а та1ийна дагахь йоьлуш яра Матрена Афанась­
евна, ткъа шабарца доттаг1чуьнга шена бала берг — 
Пашка вуьйцура.

Цхьаммо а ша тергал ца вар новкъа деана Кочкин, 
кхин а вон емалъян вуьйлира шен зуда:

— Уын хилла 1а моьттий шуна!? — Массо а шега 
схьахьаьжча: — И ялийчхьана дуьйна... аьлча а, со цуьн- 
га маре вахчхьана...

— Дитахьа уьш, Павел Антонович, — аьлла, юкъа- 
иккхира Матрена Афанасьевна цул охьавижахьа.

— Вуьжур вац! Дуьтур дац... уьхьи-уьхьи... диттане 
а... Шуна и ца евза. — Вахна дера маре. Хьовсал таьл- 
саш чу,— аьлла, сонера ц1енкъа юккъе схьатакхийра 
къеначо таьлсаш. — XIapa тогыз 1 суна делла моьттий 
шуна? — ши пачка чай! — Стоьла т1е кхоьссира.— Ах 
кило хнллал шекар...

— Вон эцца-кх ахьа уьш схьа, — баккъал новкъа а 
деана элира Клавдия Ивановнас. — Сайн декхар...

— Сацийта, — бекъа, жима буй туьйхира стоьла т1е 
майрчо. — ЦДийндас къамел деш, зуда-м тапъаьлла 1ад- 
да 1ен юй! — Юха а таьлсёх тасавелла, куьйгаш дагош 
санна, вон кхуьссура: — Курташ... шашу... х1ан юха а 
чай — иза а уггаре дикачех — кок-чай... — Хьала а айъа- 
велла: — Сан уггуре дог эт1арг х1ун дара аьлча, со чу- 
воьссиичу хьешашка веъ-веанчо мила хоьттура хаьий 
шуна? Зудчунна т1е куьг а тесна и аыпнаш еш санна: — 
Дера хоьттура xlapa! Муха йоллу Клава? Могаш юй 
Клава. Дала хан яхйойла... т1аккха а Клава! Ткъа со 
ца вевзачуьнга, шабарца (церан — культурни боцчу не- 
хан шабарш стигалхула доьдучу самолета т1ехь а хезар 
ду-кх)— «иза-м Клавин майра вуй» — бен эр дацара... 
XIан! И муха хета шуна! Со, со цхьа а хьесап вац-кх! 
Цуьнан спутник лору-кх киргизаша а. И ялочул...

Сакъерделла бохкура чуьрнаш воккха стаг левеш. 
Амма, цо Иаьхьара дош аьлча, хьалаиккхира Климкин. 
Стоьла т1е шен ондда буй а тухуш:

— Полундра! И х1ун ду ахьа дуьйцург! Киргизаш 
тов! Киргизаш бохург уьш емал бар ду хьан!? Клав-

! Тогыз — (казахийн дош) — исс совг1ат.

дня Ивановнас эр дацара хьуна иштта! Коммунистка хи- 
ларна.

— Ас-сса суо...
— Хьо а коммунист ву бохуш ма лела! Хьайна 37-чу 

шарахь лелийнарш ца тарах (уьш-м вайна массарна а 
1аьткъара) 1едалан бехкамаш емал бан воллура хьо!? 
Дерриге къаьмнийн цхьабарт хилийтархьама ца латтий- 
ра вай къийсамаш!!

Охьалахвелла, бехкалавахна:
— Латтийра,— элира Кочкина. — Хьовсийша кхуьн- 

га! — аьлла, Загоруйког1арна т1е вирзира Кочкин.— 
Бакъ лоь билггал казахийн баксы *, xIokxo т1е верзо 
молханаш даадо, бохуш. — Цхьаъ дага а деана; т1ерачу 
кучан кач озийна схьа а баьстина, чухула юхург гайти- 
ра: — xlapa коч гой шуна? — Ц1енаниг-м муххале а ца 
елира суна коч, кху т1е а нуьйда йог1а керах ца дели-кх 
цхьаъ бен воцчу майрчунна!

Буьйлура хьеший, важа гуттар чуьра велира: стоьла 
т1е шен бекъа буй бетташ чийхайора зуда шеи коч мича 
ехьна, бохуш.

Клавдия Ивановна дов ца дезаш, бехкала а яхна 1ад- 
да 1ийча, Матрена Афанасьевна, вехначунна улло а 
еана, цуьнан белш т1е куьг а диллина и охьахаийра, 
тева юьйлира, шеха-а аз дахдеш, эсалчу эшарехь:

— Ма бе хьайна ницкъ, тхан хьомениг. Хьан коч 
т1екхочехь яц...

— Х1а-ан!? — хьалаиккхира Павел Антонович. Вон 
Матрене Афанасьевне а хьаьжна, буйнаш бина шен зуд- 
чунна чухьаьдира. Ткъа цул лекха а, зоьртала а, ницкъ 
болуш а йолчу Матрена Афанасьевнас, атта охьахаийра 
Кочкин. Белш т1ера куьг ца доккхуш, хьаамбеш, мел- 
лаша, сапарг1ат элира, шаьш посылка йохьуьйтуш и коч 
а юккъе йиллира, аьлла.

Николай Тихонович айавелла Нехилира шен турпа- 
ла буйнаш бина, вукхо шен зудчунна муьшка ярна кхе- 
равелла. Кхерам бацара — цу сохьта ваставелира Коч­
кин. Куьйга корта а лаьцна, охьалахвелира 
иза-м.

— И ша ду, ша ду... бакъ яхьийтина. Царна-м саин 
са а лур дарий аса-м. — Куза т1е латийначу к1ентан сур- 
те а хьаьжна, — лур дара дера, са а... 1

1 Баксы — Пир1ун, х1ума хуу стаг.

X V .  Т А Л Л А ! Л А Х А !

Цу буса ца яхара Васса Косолаповг1аьрга. Эхь хий- 
тира. Цул, хьастаг1а казашкано йийцинчу г1оти чохь 
1ер бакъахьа хийтира яхь йолчу зудчунна. Нах хала а 
бохку, нехан нахана несалла лело даго а ца юыура.

Са дайнера и аптека чуьра араяьлча. Шен энаша 
лаьцна когаш текхош юьртан йохала йолаелира Васса. 
Хьоькхучу махна г1оле хеташ кибиткийн. пенашка 
те1ара и.

Массо а ц1а чуьра лампийн, къуьдийн серлонаш яра 
къедаш. 1а ца лора Васса церан кегийчу кораш чу хьа- 
жаза. Пешаш яра массеран а латийна суьйренна чу бнр- 
зинчарна пхьор кечдеш. Цкъацкъа г1ий эца я диларш, 
нехаш д1акхисса х1усамнана араяьлча, чуьра цхьа беза- 
ме йовхонан тулг1е еттара. Хьанал болх бина ц1ахь 
шайн доьзалшна юккъехь 1аш болчех ма хьоьгура зуда! 
Не1 на йиллича а хезара цхьаццанхьара зевне бийларш, 
къамелаш.

Къаьсттина ирсе хета уьш чуверза х1усам йоцуш, эр- 
на арахь шелонна вегош лелачунна. «Хаьнй теша цар- 
на, хама бой техьа шайгахь долчу ирсан?»

Юрт чекхъелнра. Гена ялале, лохо гу къаьстнра Вас- 
сина.

— Х1ан, xlapa хир ю-кх и г1ота?
Бух боцчу 1ин чу, я к1оргачу г1уна чу йоьдуш санна 

хетара зудчунна ша. Меллаша, ког шершина ц1еххьана 
чуйожарна кхоьруш, ша бинчу терхеш т1ехула юссура 
иза. Цхьа дика к1орга-м ца хилла и Нота. Цу т1е арахь- 
чул мелла а тайна а дара. Гена чу яха ца яьхьира Васса.

Уллохьо пенах д1а а тевжина, к1ел шен гали-т1уьй- 
лнг а йиллина, сахуьланга елира и. Цкъацкъа набаран 
тар туьйсура, делахь а дукхах йолу зама, шелонна, наб 
яр хьовха, хиина ца 1алора — керчаш, хебаш, хьерчаш. 
Цкъацкъа йолалора.

«Х1умма а дац», и йовхачохь, шен майрчунна уллохь 
хилчхьана», — бохуш дагахь Клавдия Ивановнина еза 
а ера.

Са хуьлуш гуттар чехка белнра мох. Васса д1атаръ- 
еллачу учина вон ц1ог1а а детташ, даь1ахкех, т1амарх 
чекхбуьйлуш, xlapa аракхосса санна, хьоькхура и.

«Цкъа са хилла далахьара, кхана-м кхин меттиг 
лохур яра,— бохуш, садеттара Вассас.

Шолг1ачу дийнахь кхо выходной дехча:
— Мегар ду, мегар ду! Т1аккха! — аьлла, шеха чех- 

качу боларца къамел деш, пурба делира Клавдия Ива- 
новнас.

«Со гучуьра д1аяьлчхьапа, бен ца хета цунна», — де- 
габаам бира Вассас.

Цхьаммо а шеи лар ма эцахьара, бохучу дагахь, са- 
кхонца лечкъаш йолаелира Васса шеи керлачу х1усаме. 
Юх-юха ара ца йийла, хьалха жусанаш а яьхна йоьсси- 
ра иза г1оти чу. Жусан-коьллех стоммониг хаьржина и 
лата а йина, коьрта учихула йолаелира xlapa зуда. Го- 
стиницехь санна, цу шуьйрачу учинан йохалла шина а 
arlop тоьланаш яра. Чу вог1ийлина гена йоцчу меттехь 
жимчу тоьли чохь туп йиллира зудчо.

Кхоно ша милла а, мацалла а кхин 1а ца елча, сонехь 
жима ц1е а къадийна, буйннал йолу баьпкан юьхк а йох- 
йина и кхаьллича, дикка сакъераделлера цуьнан. «Ма 
доккха х1ума ду xlapa нисъялар, цхьанна а Клавдия 
Ивановнина мисканна корта бетта а ца дезаш». Х1инца 
г1ехь дог дика хилла, эхь хетара цунна ша дагахь а 
фельдшерна езаерна. «Со ден ц1ера-м ца еана цо»? бо- 
хуш, ша-шен чийхайора.

Г1ехь сапарг1атдаьлла, йохъелла наб озийра Васси- 
на. «Кхана дуьйна-м xlop буса цхьаннах а ийза а ца 
луш цу хьомечу коре хьажа-х1отта яха йиш-х хир яй 
сан», — бохург а дара наб кхетале дагахь.

Дикка тоам хиллал наб яле, цхьана х1уманна сагат- 
делла самаелира и. Адамийн лер а, уьстаг1ийн Iexap а 
хезира г1енах санна. «Ваттай, xlapa х1ун ду?»— юьйхи- 
ра Васса. Адамаш генахь доцчух тера  ̂дара. Кхуьнчух 
тера а йоцуш алон з1аьнарш уча а кхийдаш йоккха ко- 
маьрша ц1е яра хьалалатийна.

Леррина лергаш самадаьхна ладоьг1ча хиира Вас- 
сина къамел дийраш, луьйш берш баккхпй нах буйла. 
«Х1а-а, цхьаъ-м Божей ву, ткъа важа?»

Ладоьг1уш — важа подхозера 1у вуйла хиира — 
арахь дарц а даьлла кху чу жерчий хьулда веана. Цара 
дуьйцург халла бен ца къаьстира, х1унда, буьйцург, аьл- 
ча а, бийца г1ертарг шинне а хууш бону оьрсийн мотт 
бара.

Къамеле даьхнарш — совещанехь дийцинарш дара. 
Божейс Казахстанехь Амангельдис ма аллара (шен 
велахь а нийса лийча, къобалдарх бехке дац-кх)



коьртниг хьелий лелоран г1уллакх ду, — аьлла, хадмйра. 
Ткъа 1уьно — иштта-м дара иза, делахь а дош хир дац 
цунах, — бохург элира.

— Муха?
Ирча эхь дара цо дийцарехь подхозерчу хьаькамаша 

ен ямартлонаш, мекарлонаш.
— Х1пнца, аса xlopm дийна, могуш д1акхачийча а, 

сахилале ун кхетта, аьлла, уггар берстаниг бийна карор 
бара, акт а х1оттош. Цхьа Дера ю — директор, завхоз, 
счетовод...

Божейс аьлларг ца къаьстира Вассина. Ткъа дог- 
даьтт1ачу жа1уьнан rloprla аз арахь а хезар дара.

— Ас аьлча х1ун толур дара! Вукху белхалойх май- 
ро йолчу Шурас къадийра цаьрга. — Х1инца и д1аяк- 
кха хьийзайо. Ас, корейцо аьлларг х1уьттарений, гомал- 
линий туьдур ду. Харц дуьне дай х1ара-м, — къаьхьа ве- 
лавелира 1у.

Кхин вист ца хилира Божей.
«Со-м Iийр яц сайна хезнарг д1атохаза,— дагахь са- 

цам бира уьш 1аьткъинчу Вассас. Юха ойла йира.— 
Хьаытга хьахийча бакъахьа хир дара теша?»

Клавдия Ивановна еара хьалха дата. «Х1ан-х1а... И 
тешар яц. Со ца кхетта аьлла хетар ду цунна. Руслане?! 
Х1ан-х1а, и аьттехьа а дац». Ца юьтура даго цунна хьал­
ха х1отта. Массарел б1о парторгах булура. «Xlapa сап­
на дерг тосаделча ца толлуш, дуьхе ца кхуьуш 1ийр ма 
яц и»,— аьлла.

Дехьа чуьрнаш 1адда 1аш бара — наб озийна теша, 
аьлла дата деара Вассина. Ц1еххьана, меллаша лен ца 
хуучун 1уьнан аз хезира кхунна:

— Xlapa курташ юуш, чай муьйлучул, ц1ергахь дет- 
тина архаран жижиг дезар ма дара суна-м, — олуш. 
Т1аккха Божей хьовзо санна: — И хьан таьлсаш чуьра 
схьаг1ертарг, архаран букъ-м бац? — аьлла, велавелира 
IУ, Доте екош.

Божейс лохха аьлларг ца къаьстинехь а, цо охьахар- 
цийнчу т1улгийн дур-м хезира Вассина.

— Ой-й, 1овдал я1, — мохь туьйхира 1уьно. — Хьайн 
корматалла а йитина, и Дорзолгаш лоьхуш лелла-кх 
хьо! Тентиг я1!

Цхьа «бу-бу» дира Божейс. — Кхахь-кхахь-кхахь,— 
аьлла кхин а ч1оДа велавелира 1у.

— Цу дуьненан йисте — Чолак-Таун букъ сеттинчу

вахана хилла-кх хьо, профессор къарва! Хьо доккха 
х1ума! — Божейх ца вешаш т1араш тухучух тера дара 
хезаш дерг. Воьлучуьра цхьа жимма метта а веана, юха 
хаьттира: — Кара йиний хьуна ахь боххучохь и фас... 
фас... ториташ, кара мукъана а?

Х1инца-м Вассина а хезаш, ондда вистхилира тал- 
лархо:

— Дера карийра х1ета шортта! Ца го хьуна х1орш— 
на! санна тоьлла тайпа. — Важа ца вешачух тера дара, 
ткъа Божейс и Деверзо санна дуьйцура: — Ца хезара 
хьуна цу совещанехь таллархоша а, 1уыла а дукха пай- 
да бо пачхьалкхана и маь1данаш лоьхуш, баьхна. Мас- 
саьрга а талла! лаха! — бохуш...

Хье ца луш Божей д1авахара, ткъа жа1у са хуьлуш 
бен ца велира ара.

Тахана самукъане яра Васса. Клавдия Ивановнас 
ойла йора: «Гой хьуна, цхьана дийнахь садаь1ча а дика 
Доле хуьлу адамана,— бохуш.— Т1аккха!»

Ткъа Вассин шена и х1усам нисъяларх сакъерлора. 
«Тховса-м гучаяла а мегар ду со жа1уна — стагана а 
новкъа долу тайпа вац и. йохлур ю, ехачу буса вистхи- 
ла дег1 хилар а ду доккха х1ума».

Поти чохь жа1у ца карийча, цо — мох тийча ц1а ва- 
хаза вер вац ша баьхна дата деара Вассина. Вахана хир 
ву-кх.

Уьш сийсара 1ийна тоьла атта карийра Вассина. 
Очакх хилла меттиг а. Доллачул тамашена а, хаза а — 
ц1е яза хилар хийтира зудчунна. Воккхачо ша д1аваха- 
ле, г1ий боьхкина хилла т1ехула. Цул совнаха Вассин 
дог ирах1оттийнарг — очакх хиллачохь ша баша а беш- 
на, юккъехь шорта г1ий хилар дара. «Тамаша х1унда бо 
аса? — бохуш ойла йора Вассас.— Кху чу xlop буса бо- 
хург санна эзар жий балош хилча». Х1инца ц1е ца яр 
бахьана а хиира цунна, муха аьлча, ах метр idopra уьн- 
шарахьлера г1ий хилар дара и. Х1ета цхьа маьГда кху- 
захь а ма ю. Хир ю х1инца яго х1ума суна а, Клавдия 
Ивановнина а, — тесира дата. И буьйса кху йовхачу 
тоьлехь яьккхира Вассас, йоккха а еш, шуьйра лланаш 
а х1иттош.

«Кху г1оти чохь-м. ши б1е, кхо б1е стаг вуно парДат 
1ийр ма ву, цхьа жимма шарам бича».

К1езиг 1ийнехь а, ша т1амт1ехь окопашкахь, блинда- 
жехь 1ийна йолчу цо ойла йора кораш доДа деза метти-

гаш билгал а еш. Ткъа ша бешча — аьхка шашах бешар 
ма бу и, — г1ий хир бу царна багон а, гонах ораматаш 
хьекъийта, латта тада а...

Буьйса юккъе яхана зама хир яра Васса самаяьлча. 
Йовш лаьттачу ц1ерга дуккха а Лий а боьхкина, шел- 
белла букъ очакхе а берзийна дог дика охьахиира Вас­
са. «Х1инца къурд бан довха хи делхьара, кхоччуш йох- 
лур яра»,—бохуш,ойла йора. Кхана сарахь балхара ц1а 
йог1уш, Клавдия Ивановне аьчган банка а ехна, яха хуур 
ю, бохург дата а лоьцуш 1аш йолчу кхунна ши г1аларт 
тТехтилча санна хийтира. «Ой-й, и х1ун ду? Уьш муьлаш 
бу теша? Божейг1ар тайпа а ма бац и тебаш боьл- 
хурш!?»

Разведчицин мелла а хьу кхетта йолу xlapa, лерг, 
дег1 а сема яра-кхи. Меллаша не1аре а текхна, корта ара 
къадийра Вассас.

Паларташ бодашкахь ца къастахь а, ларлуш бохучу 
когийн тэта а, шабарш а хезира сема ладоьг1учунна. 
Л-лов-в аьлла зуз делира. Х1етте а, 1а ца елла, дег1 пха 
санна дуьйлина, цамгаро базбнна когаш бай баха Лер- 
таш, цхьогал санна, лечкъаш, тебаш, царна Лаьхьаяха- 
ра Васса.

Даго хьоьхура х1орш лаа ца лелаш хилар. Бакъ хир 
бу ТамарЛар. Ткъа кхунна шена а тоса ма делла сове- 
щанехь а, экспедици еанчу буса а цхьацца лар т1ехь до- 
цурш. Билггал шайн цергаш, м1араш иръеш хир бу 
уьш — 1едалан мостаЛий...

Аьхкинчу, г1орг1ачу пенах чуйола санна хьерчаш, 
тоьла йол-йолчу к1езигчу заманна лечкъаш, царна юх- 
хехьо еара зуда.

Тохара дуьйна а Iара Васса, кор хир ма дац цу аЛор- 
хьа, ткъа и Лийла серло мичара къеда теша, бохуш. 
Х1а.н, х1|и:нца си.рлочу ,метте хьалха воьду шиъ а юиове- 
лира. Т1аьхьо хитра Дашина ш а txoib чу :кхеттачохь 
хилл'ий. О-й, и бол ар тол хина, вон «ог текхош воьду 
т1аьнчакх Баевг1аьрга хьеший гуллучу буса а билгал 
ма вира ша, бохург дагатесира цунна. Барамал т1ех вех- 
на волчух тера вара и боларх, кест-кеста оьккхуьйтучу 
г1им-г1амах. Важа лекхочу деЛахь зоьртал стаг вара. 
Хаза нускал санна къевлина шен накъост мара а воьл- 
лина и валош, аьлча а текхош воЛура.

Х1ан, шаьш кхочучу д1акхаьчча х1орш-м. Эвххьаза 
чиркх а къадийна мала хевшира.

Боьхачу лаьнкъан юьхь-сибат къаьста х1инца. 
Уьн шарахь дуьйна ехк хьакхаза коьртан чоьш, маж а 
ларгаза вуйла гуш дара, т1ехь боккха месала куй бол- 
лушехь. Хебаршка ихна т1еохкаделлачу нег1аршна 
юккъехула кегий б1аьргаш халла хаалора. Делдахьа ма 
маьттаза адам ду и... адам а муха эр ду цу нелах!

Важа — доккха б1аьрла деЛ долуш хилар бен, кхин 
цхьа а амат къаьстар доцуш, букъ а берзийна 1аш вара. 
Массарна а т1ехь хуьлу тужурка а яра, лергаш долу 
куй а.

И хьанах тера ву?
Дукха хан ялале, барт боьхна дар-дацар иккхира цу 

шиннен. Букъ берзийнарг-м башха чуьра ца волуш, къа- 
мел лахдина дан г1ертара. Вехна волчух тера вацара 
иза — важа вахо г1ертара-кх. Ткъа Даьнчакх ч1ог1а 
мохь бетташ, Лам-Лим деш вара. Толкх хиларна, я ба- 
рамал т1ех вахарна делахь а, ца къаьстира Васснна цо, 
йуьйцурш, наггахь дош бен. Юх-юха цхьа бай хьехавора, 
ахча а, Ирен а, юккъехула жарж а.

Дукха хан ялале цхьаъ вехна т1урт1аз ваьлла, ша 
1ечу юьхк Дера охьа а вахна, хур бохуш набарна вуьй- 
жира.

Зоьрталниг ира а х1оьттина, цхьа жимма вукхунна 
т1ехь ойла еш а лаьттпна, т1аккха корта а ластийна, 
меллаша арахьа волавелира. Кхераелла йоьхна Васса 
ша лаьттачу тоьлана гуттар чоьхьа а яьлла, мохехь 
Да — буц санна, эгайора. Леррина д1ахьажа а ца х1ут- 
тура.

Кхин яха ца яьхьира цу Лоти чу Васса. Бен а болх 
хетар боцийла хаьара цу шинна ша ен... Ткъа х1инца 
майрий, беррий карийна, цул совнаха толам баккхарехь 
а мелла а дакъа лоцург хиларх а тешна йолчу кхунна 
эрна х1аллакьхила ца лаьара.

К1елйиса йиш яцара.

XVI . ТАХАНА Г1У ЛЧ ..

Кетаран кач а, бой а Деийзош, болар сихдина йоьду- 
ра Анна Васильевна, цхьаьна кабинета чохь болх беш 
волу Баев схьавале, Акаевна Де кхача дагахь.

Буса диллинчу лоно к1ай месала пале а хилла 
дГахьулйира б1аьрго ма лоццу йолу майда. Лоха Лиш-

лош х1инца халла бен схьа ца къаьстара. Хаза дара 
1алам. Ц1ена дара керла xlo. Амма къоьллой, балана- 
ший, шелоной ца вуьтура цуьнан хазаллех синтем бак- 
кха.

Руслан схьакхачаза а хилла, бухгалтера чу йпрзира 
иза. Тамара йоцург стагга а вацара цу чохь а. Аьхна 
йоккхачу тужуркой, иштта йоккхачу морсачу т1ерг1ан 
тех йинчу бойной чан-к1орнех тарйора, когаш чучча а 
баьхна, г1ентахь хьаьрччина 1еш йолу йо1.

Цхьаъ яздеш яра и шен стоьла т1ехь. Ваъшта оьзна- 
чу цкъоцкъамаша, ц1енчу хьажа т1е даьхкинчу кегийр- 
чу хебарша йо1а к1орггера ойланаш ечух тера хоьтуьй- 
тора. «Отчет xIottoui йоллу теша и? Ма хир яра пза!» — 
бохург дагатесира парторгана. Бакъду, цуьнан, беса де- 
лахь а, беран санна севсинчу къоначу балдашца къай- 
лах белам боллура.

«Цхьа бозбуунчалла леладо харцхьарчо!». Когахь 
б1оржамаш болу Анна Васильевна улло еача бен ца хаа- 
елира йо1ана.

— Хьо туркойн паччахье кехат яздеш-м я ц 1? — за- 
бар йира Анна Васильевнас, улле лаьттачу г1ента охьа а 
лахлуш.

— Тера ду,— аьлла, дайн дитира Тамарас, кехат т1е 
шен жима дахьийна куьг а дуьллуш. Важа куьг че а 
доьллина, сакххилла хьоьжура и инженере.

Юха — ойла керчина хир яра цуьнан — луъург хила- 
хьара кхунах, аьлча санна, кехат парторгана т1е тетти- 
ра цо, кхин йист а ца хуьлуш. Б1аьргийн нег1арш ваьш- 
та а дахийтина, деша г1иртира Анна Васильевна.

— Соь-м ца дешало xlapa, — аьлла, охьадиллира цо 
кехат.— Котамо т1еда когаш баьхча санна ду йоза-м. 
Футуристийн тобанах-м яц хьо йо1? — аьлла, забар а 
йира Анна Васильевнас.

— Ма хьехабехьа суна уьш! — дикка халахийтира 
Тамарина. — Тхан Славка тоьур ву...

Ша и кехат архитекторе Дарье Петровне яздеш дуй- • 
ла хаийтира йо1а.

— Х1ан, и куьг доцчуьнгий?
Че хьулдинарг т1ехь — ший а куьг ластийра Тамарас, 

казахийн жинашна ца хазийта санна.

1 Туркойн паччахье кехат — сурт диллина г1араваьллачу ху- 
дожнико Репина.

— Х1ун хилла хьан куьйгана? — цецъелира пар­
торг.— ГПелгаш дихкина ма ду хьан?

— Х1умма а, — шен маьрша куьг ластийра Тама- 
рас.— Цул а сан архитекторан куьг дац бохург х1унда 
аьлла дийцал ахьа? — бохуш мелхо а Анна Васильевна 
хьовзийра Тамарас. — Чов хиларх ала мегар ду моьтту 
хьуна и санна дерг? Цуьнан-м хьаха ду шорта куьй... 
Бете куьг а диллина сецира йо1, х1и-х1икъ оьккхуьйтуш.

— Дика ду, дика ду, — боьмаша б1аьргаш бовхачу 
безамца йо1ана т!е а боьг1на, г1ийла елакъежира пар­
торг. — Стийнан хьокъехь ду и кехат, дан мукъане?

Тамарас шен доттаг1чуьнга Чолак-Тау йола бохург 
яздинийла хиъча чуьраелира Анна Васильевна:

— Хьо хьера-м ца яьлла? Стенна кхойкху ахьа и 
дархо? Мичахь 1айта йоллу? Хьайна а мацалла ца ял- 
лал бен боцу кхача... цунна х1ун яо йоллу хьо? — вор- 
данара жаг1а санна т1ехарцийра Анна Васильевнас 
хеттарш. Карзахъяларна бурула можачу юьхьа т1ехь яй 
ц1елла а елира гуча. Кехат схьадаккха дагахь и т1е- 
кхевдича, дегабаам баран сурт х1оттийра йо1а.

— И баркалла хуьлу-кх суна гуттар а. Аса-м цуьнга 
кхана 1уьйрре йола ца бохий, хьомениг. — Т1аккха ела а 
елла, къера хилира: — Оха гой хьуна, Фосфоритогорск 
йолийна-кхи, ткъа...

— Х1ун дина-а? И дера ду доллачул хаза! Хьан йо- 
лийна, х1унда? Маца?

— Ой-й, ой, — аьлла, коьрта тГехула куьйгаш лецира 
Тамарас, хецна тухучу шан къоранах и ларбаран сурт 
xIottoui. Юха, шаьш цкъачунна проект х1оттаяр доьху, 
элира. — И-м Дараяьлла архитектор яй. И йоцчуьнга, 
массо а 1ункар-бертал ваьлча а оха йойтур а яц и ис- 
баьхьа Дала! Яц те.

Елакъежира парторг «Кхин хьекъал дац-кх цу бе- 
ран!».

— Деша х1ета, — куьг тесира цо къар а елла.
— Юьхьанца маршаллаш... кхин а и санна дерш

ду, — бохуш кехат кера а эцна цхьа бур-бур дора Та­
марас:— Х1ан, х1инца ладоДалахь: «Пала йоДаран
Дуллакх сецца ду. Магнитогорск евзий хьуна? Цул ис- 
баьхьа хила еза тхайниг. И дата а лаций цкъа чехка 
проект х1оттае».

Анна Васильевнас ла ца дуДура кхо яздинчу г1уч1е. 
Ойланашка а яхана безамца цу йо1а-бере хьоьжура,

шениг дата а лоьцуш. «И а яра-кх стеннах сакъералуш 
а, шен даймахкана тешаме доьзалхо а, оьшучохь— ур- 
ханча а. Шек а йоцуш Тамарг1арна улло а х1оьттина 
цхьа Фосфоритогорск йог1а кийчча а».

«Муха йоллу теша цу шан г1алахь? И денйина ял- 
лалц ара ер йоций-м хаьар суна. Делахь а кехат-цуьрг 
даийтхьара... Цунах боккха хьаам хир бара баттабелла- 
чу сан кийрана. Дийна юй те, сан Дата?» Доккха садаьк- 
кхира Анна Васильевнас.

ГТуллакххой гуллуш лаьттара. Гуттар а санна, хьал- 
ха бухгалтери чу эккха дезара церан, х1унда аьлча 
цхьанна а ца хаьара Тамарина санна т1амт1ера керла 
хаамаш.

Т1аьхьарчу хенахь Акаевн секретарь болх беш йолу 
Луша а еара цхьа Луллакх дахьаш. Ткъа Тамара, пар­
торг юххе а хаийна цхьаъ доьшуш гича, йист а ца хуь- 
луш Лента охьалахъелира. Карачай Мухтар велира чу. 
Йза а меллаша сонехь лаьттачу дехачу гГента хиира, 
х1орш бовллалц, аьлла. Т1аьхь-т1аьхьа Ланкьаьлла дуь- 
зира ц1а адамаша. Цхьа а тергал ца веш д1адоьшура Та­
марас и кехат. Массо а тидам т1е а бахийтина леррина 
ладоьЛуш вара. Цхьа а шек вацара боцчу Лирсаца, 
ницкъаца йоккха Лала йоЛалур яц аьлла.

Не1саг1ехь Акаев гича дагадеара Лушина ша парт- 
органа Лаьхьа яийтина хилар.

Анна Васильевна кабинет чу яхана итт минот ялале 
Амангельди лаха яхара Луша.

— Хьан комсомольцйш керла Лала юЛуш буйла 
хаьий хьуна? — велакъажар хьулдеш хаьттира чувеан- 
чу Амангельдига Акаеве. Шен к1орула 1аьржа дуькъа 
цкъоцкъамаш ваьшта а далийна цкъа Акаевга, юха 
парторге б1аьргаш кхерстош лаьттара комсорг.

— Берийн ловзар... ду и-м, — доьхна дитира Аман- 
гельдис, куьг а тесна.

— Х1инца вай кхааммо ваьшлахь сацам бан беза-кх: 
я ахьа ма бохху берийн ловзар а лерина, я цара долий- 
начу г1уллакхан архаш вешан караэцна...

Ша собаре воллушехь, 1а а ца велла, Русланан къа- 
мела юкъаиккхира к1антстаг:

— Вай беламе дохур дара массара а, уггар хьалха 
хьан Лоьнча Жамбота а, ва Руслан Оздиевич! — белш 
саттийна, аьттехьа ца дитира комсорго. — Цаьрга 
йоЛало г1ала!

Эццахь Лушас не1 а йиллина, чувелира Мухтар. Ам- 
ма цу сохьта дохко а ваьлла вада кечвеллачух тера ва­
ра иза.

— Суна хьо хьуо ву моттара... со юхакхетар ву, — 
бохуш, коьртара схьабаьккхина куй, хьийна-бепиг сан- 
на, керахь хьуьйш воллура жима стаг.

«Дукха эвхьаза а ваьлла xlapa мин-минутехь чу лел- 
хаш» — дагатесира махках баьхначу «зуламхошца» 
уьйр хир йоцуш волчу Амангельдина. «Т1ек1обича ме- 
гар бац х1орш» — аьлла хеташ, д1а а ца хьожуш доцца 
хадийра Амангельдис:

— Тхан г1уллакх д1адаллалц дехьа чохь саца хьо,— 
аьлла. Виснарг а воьхна, не1аран т1ам а лаьцна, араэк- 
кха кечвелира жима стаг.

— Собар, собар! — аьлла, сацийра и Акаеве.
— Со цхьаъ ву моьттуш хьо веънехь тхо кхоъ ца1 ду 

хьуна,— Амангельдис муха аьлла ца кхетчуха, дерзийра 
Акаеве. Иаккха цуьнан доьхна дог эца т1е а вахана, 
маршалла хоттуш куьг лаьцна г1ента охьахаийра.

«Соь-м ца аьлла цо охьахаа, я аса дуьйцург тергал 
а ца до», — дагатесира Амангельдина.

Х1инца xlapa а вара тава везаш:
— Хьо д1аваха кечвелча санна ма лаьтта, ком­

сорг,— аьлла, куьйган эшарехьшена улло лаьттачу Ден­
та охьахаар дийхира цуьнга а. — Схьагарехь, вайн къа- 
мел дахлур ду, — бохург т1е а тухуш.

Халла ийзалуш дийцира Мухтара ша деана г1ул- 
лакх. «Оццул соьга цабезам боьлча, со х1унда г1ерта чу, 
к1еза санна хьесталуш»—бохура чов хиллачу цуьнан да­
го. Делахь а Анна Васильевнассий, Акаевссий баккъал 
ч1ог1ачу тидамца вовшашка хьожий корта а те1ош, ла- 
дог1арна, т1аьхь-т1аьхьа кийрара ша бешаш, чекхдаък- 
кхира цо къамел. Кегийрхойн кехат деша гулбеллачохь 
нисвеллачу цунна хазделла хиллера цара дагалаьццарг. 
Амма цо дийцарехь, кхеравелла иза, дош ца хилла, це- 
ран догдаларх. Цундела предложени ю шен... экскава- 
торна ремонт яр царна г1уллакхана, — аьлла, хьала- 
хьаьжира и.

— Х1ун экскаватор? Мичара яьлла и? — цхьабосса 
хаттар дира Акаевссий, парторгой. Тохара хьалха хим- 
заводехь чхо йоккхуш лелийна телхина экскаватор таян 
дагахь ву ша, элира инженеро. Ткъа Амангельди, бат а 
саттийна цавашарца велакъежира — цара дечу ламазе

терра ду кхо де до1а а, ала санна. Т1аккха хьала а ик- 
кхина:— Сайн къамел чекхдоккхуьйтий аша соьга?— 
дегабаамца цо хаьттича, корта та1ийра Акаеве.

— Аса х1инца а, т1аккха а боху, — ондда хадош эли- 
ра комсорго: — цу пхеа-ялх комсомольцо долийнчух 
г1уллакх хила йиш яц. Х1ун хили цара х1ннццалц дин- 
чух, хазанеха санна Косолапован п1елгаш дахьор бен? 
Цара йинчу цу г1улчах...

— Тахана пхеа-ялхаммо йинчу г1улчах—кхаиа дук- 
кханийн болар хила магар а доллий, ва к1ант! — аьлла, 
б1аьрхьажарца хьаьстира Акаеве комсорг. ХГетте а къар 
ца лора Амангельди:

— Берийн ловзар! — аьлла, юха а эккхийтира цо.
Анна Васильевне б1аьрг кхарстнйра Руслана, хьан

дуй ала х1умма а, бохуш санна. Акаевчух тера яцара 
парторган амал. Руслан, мацах Гладкове ма аллара,ро­
мантик вара. Кийрахь къона дог а ловзуш, комсомолец 
а вара. «Аксакал» Анна Васильевнина уллохь ца хилча, 
ТамарДарал сонта а вер волуш вара. Цундела шех во- 
гуш парторгах дагавуьйлура иза. Х1инца а цуьнга хьаь- 
жира Руслан доттаг1 а, йоккхаха йолу йиша а хеташ 
йолчуьнга. Дуьхьал яцара Анна Васильевна ТамарДа- 
ра долийнчунна. Шен йоь1ан а ойла а еш, цаьргахьа ели- 
ра иза.

Цундела Русланан дагахь долчух кхетта жоп дели­
ра цо:

— Цу ловзарх ловзийта беза моьтту суна кегийрхой. 
Амангельдина т1е б1аьрг боьг1на: — Гой хьуна, комсорг, 
церан айъаеллачу ойланийн т1емаш хедо бакъо ма яц 
вайн. Тамарин п1елгаш дахьорах х1умма а дац, дегнаш 
ца дахьийчхьана. Ткъа цара юьхьарлаьцначунна вай 
новкъарло яхь, церан ойланаш СлаваДеран хорше ер- 
зарна кхерам а ма бу. Бакъду, урхалла вешан кара эца 
деза вай, царна дата х1ума а ца доуьйтуш. Мухтарна 
т1е а йирзина: — Ахьа юкъадалийнарг гуттар инзаре 
хТума хета суна... Хьо воцчо и аьлча оха тергал а дийр 
доцуш. Амма... хьайи бага хьайгахь сацаяй... х1ун дало 
хьажа. Ткъа тхоьгара оьшу rlo... и дийца ца оьшу.

Изий, Мухтаррий арадаьллачул Даьхьа дехха дира 
Амангельдица къамел Акаеве. Шена а, тоьллачу ком- 
мунисташна а 1937-чу шарахь хилларг дийцира, цунах 
ч1ог1а тешаш, комсорган ойла Мухтарна а, и санна вол: 
чунна а т1еерзорхьама. Т1аьххьара а хаьттира цо: — де-

газалла а йоцуш, цу т1ехь куьйгалла далур дуй хьоь- 
га? — аьлла. Шуьйрра накха д1аса а баржийна, сецца 
дош делира Амангельдис:

— Нелаьцций — чекхдоккхур ду! — аьлла.

Делкъана садо1учу сохьтана дуккха а баьхкира ке- 
гнйрхой, Амангельди а коьртехь, кехате ладог1а.

Вехьа а вехьаш, карьерера Гриц а веара. Helcarle- 
ра дуьйна мохь бетташ хеттарш дан вуьйлира иза мар- 
шалла, доьналла а^додуш.

— Бакъ дуй супа хезнарг? Фосфоритогорск йолийна 
ца боху аша? Со т1ехь а воцуш! Архитектор схьа-м ца 
еана?

Векъана, лохочу дег1ахь волчу цунах кхоьруш стаг 
вацара. Я цо лееточу кегийчу буйнех а. Мелхо а бийла 
дог дог1ура и хьоза санна хьалакхийсалуш чу г1ертарх.

Кхин а ч1ог1а еза еш подхозера Шура а яра изза 
дов деш. Цунах-м кхера а мегар дара—доккха дег1, яьр- 
жина т1амарш санна туьйсу куьйгаш, зудаберачух те- 
ра доцу сто.мма аз. Цо бохург ларт1ехь хийтира чуьр- 
чарна. Массарех дата а яьлла х1унда ца яздира кехат, 
бохург дара — ца1. Делахь а иза Грицал атта тейира 
Тамарас ша яздинарг проект бен яц, аьлла.

— Ткъа бух, бух?— чу Дертара Шура,— Белаца ох- 
куш йог1а еза г1ала? Цунна жоп Амангельдис делира — 
экскаватор хилийта т1е лаьцца Исмаилов Мухтара, 
аьлла.

— Вайна экскаватор хуьлуьйтучул, шена мего ма- 
чаш нисъян езара цо, — шабарца, амма Мухтарна а, 
дукхах болчушна а хезаш эккхийтира Грица. Дог волла 
а яцара цуьнан иза, т1о-отургана ремонт еш цуьнан 
коьрта г1оьнча хилла а х1оьттира Гриц, делахь а нехан 
лаам к1ел атта воьдуш вара иза. Ткъа дукха бара мах- 
ках баьхнарш емалбеш берш. Х1инца ша и аьлча, чуьр- 
наш буьйлур бу моьттуш д1асахьаьжна иза, юьхь1аьр- 
жачу х1оьттира. Массо а Грице реза воцуш хьоьжура, 
ткъа «можачу човкас» б1аьрхьажарца оьДазлонан суй- 
наш деттара. «Х1ун ду а ца хаьа — цу к1антах ма къа- 
хета суна», — бохуш, ойла йора Тамарас. Бакъдуй теша 
и 1едалан мостаг1 хилар? Х1ан, и ша, я итт-пхийтта вел- 
хьара нийса хила а тарлур дара царна т1ехь кхоьлли- 
линарг? Ткъа дерриг къам?.. Барта, и мичахь, шаьш т1е-

кхочехь юй, — аьлла, хаьттира. БIе километр гена хи- 
лар-м х1умма а новкъа ца деара комсомольцашна:

_ Иза-м цхьацца ког лаьцна схьатакхор яра вай,—
элира цхьаммо. Вуьш т1етайра — х1ете, х1ете!

— Байли-Куле кхаччалц поезд т1ехь х1умма а хала 
ялор яцара... ткъа цигара дуьйна хало хила мега,— эли­
ра Амангельдис.— Щерпоштан некъ биллина бельхьа- 
ра, да висарг...

XIapa дов доьрззушехь, Слава велира чу, вон не1 
тоьхна, дар а велла:

— XIapa ма эхь ду, ворх1 х1ордал дехьарниг ца ва- 
лийча мегар дацара? Ваьшка х1отталур яцара вайга и 
проект тайпа? Иишига а хьаьжна, — Цхьа са меттахь 
боцчу кхо долийна бох...

Хьалаг1аьттира Амангельды. Буьрса хьаьжира Сла- 
вига. Иаккха нийса хьаькхна белш яржийна, кегий бе- 
лахь а алун суйнаш бетташ болу 1аьржа б1аьргаш т1е а 
боьг1на, энжаде вистхилира и:

— Ахьа х1ун де-ей, к1ант, тхан тоьллачу комсомол- 
кина кхин х1ума аьлча оха могуьйтур доций хаалахь.

— Х1ете, х1ете, хьо ваша велахь а! — маьхьарий дев- 
лира дукхах болчийн.

Вист ца хилира Слава. Кхин волчуьнца къуьйсур да­
ра мел ницкъ болуш и хилча а. Ткъа Амангельды... Хьа- 
жар ду цуьнан цхьа кхерам тосуш. Цундела, дуьхьал 
бат озийна, вон йишега а, вукхаьрга а хьаьжна, араик- 
кхира к1ант.

1уьйранна сеццачуьра д1адийшира йо1а. Хьалхарниг 
деша а ца оьшуш кхин дерш а тГетухуш, тоххара д1а- 
хазийнера массаьрга а «дехачу лергаша».

...«Пала мел йоккханиг а д1ах1отто майда а ю 
тхан»...

— Дера ю, Лондон йоьг1ча а дикка меттиг юьсур 
йолуш.

— Т-ш-ш! — човхийра массара а вистхилларг. Тама­
рас шек а йоцуш д1адоьшура:

— «Массо а тайпа сурсаташ а, аьргалш а ю»... Хьа- 
лаиккхира Тимерлан:

— Ва йо1, аьшпаш мукъана а х1унда бутту ахьа — 
цхьа а тайпа ма яц вайн уыд. Шен цхьа ког а эцна и 
схьахьодур ю...

— Куьг, ва куьг! — мохь хьаькхира чуьрчара.
— Х1ан, —- бехкала вахана охьахиира к1ант, когаш

хилчхьана, куьйгашна-м цхьаъ ден дарий, аьлча санна.
— Лелий ялахь, дешахьа, — сихйора йо1, чуьрача- 

ра, — вайн-м столове даха а дезий!
Д1адоьшура Тамарас:
— ...Цул совнаха мелоьшу а олпвинаш, пиропаш 1 а...
— Хьайна а ца хуу пиропи-миропи ц1ерш йохучул, 

адам кхетачу маттахь яздича ца мега! — реза йоцуш 
юкъаиккхира Луша.

— Пироп-м ц1ен гранат яй, — билгалдаьккхира 
Амангельдис.

— Баккъал ю? — хазделира Тамарина. — Делахь 
собар делаш, — х1илланца ела а къежна чехка къолам 
а 1оьттина, — ладог1алаш х1инца, — аьлла, ша тадина 
кехат дийшира цо:

«Дарья Петровна, Купринан «Гранатовый х1оз» 
боху дийцар дешна-кх ахьа тешна а?» — Чуьрчашка 
б1аьрг а та1ийна: — Цу т1ехь буьйцу-кх цара и грана- 
тан х1оз цхьа х1ума а дина. Дов-шов, дар-дацарш лил- 
хира цхьа б1е грамм хиллал болчу х1азарна т1ехула. 
Ткъа тхан бахнй ахьа — боккха лам боьттина ю и пи­
ропаш. Ц1ена бакъ ду иза-м! Сийлахь комсомолийн 
дош ло аса! — аз айъина дозаллийца чекхдаьккхира 
йо1а.

— Цхьаъ-м дисна хьан билгалдаккхаза, — г1ийла ве- 
лакъежаш элира Амангельдис:—Ерриш ахьа дозаллий­
ца юьйцу пиропаш, оливинаш... уьш д1огара,—корехьа 
куьг а оьхьна,—лаьмнашца хилар.

— Эс-с! 1овдал яцахь шена а хаа ма деза цунна, 
уьш сан киснахь йоцийла!

— Х1ете, х1ете! — аьлла, накъостий т1етайра Тама­
рина.

Эццахь сацам бира кегийрхоша тховссехь хазанеха 
санна дика белхи бан, Фосфоритогорскехь хинйолчу клу- 
бан хьастаг1а долийна чхо (г1уллакх сиха дара-кхи!) 
шайн болу-боцу г1ирс-герз эцна к1орга даккха.

XVII. КХАНА ДУККХАНИЙН БОЛ АР...

Кехат д1адахьийтина цхьа-ши де даьлча са а хилале, 
бохург санна, байликулера кегийрхой баьхкира Тама­
рина. Амангельдин нускал хьалха а долуш.

! Оливинаш, пиропаш— дезчу механ т!улгаш.

140



Шеха ши ког чучча а бахийтина, шен Лентахь 1еш 
иолу йо1 цецъяьлла хьоьжура, цара дуьйцучух ца кхеташ.

Куьг тесна вуьш совца а бина, кхыз елира къамеле:
— Со т1ехь а йоцуш...
— Тхо а, тхо а! — маьхьарий девлира вукхаьрга а.
— Х1аъ, тхо т1ехь а доцуш и х1ун ду аш лелориг! — 

бохуш чуг1ертара кхзын-ашуг, буйнаш оьхьуш, б1аьр- 
гаш" а къарзийна, д1асаетталучу к1ажарийн шолпеш 
екош. Х1умма а хаза а яцара юьхь ч1ичкъашка а яхий- 
тина.

Д1а ладоьг1ча, чхо хГунда йолийна шаьш т1ехь а до­
цуш, бохург хиллера царна 1аьткъинарг ца1.

Ткъа шоллаг1ниг — г1ала а ца еш, цкъачунна клуб 
йиэ бахара байликульцаша. Ткъа гуттар Тамарина нов- 
къадеанарг — чхо а ма яккха бахара цара. И-м г1овг1а 
а хезна чу баьхкинчу Лушаг1арна а ца тайра:

— Тхан къа мича даха деза! Тамарин дахьийна 
куьг... Гайтал цаьрга! Х1аъ Тимерланан дахьийна 1арж- 
делла лергаш...

— Куй лелабе-кхи цо, заббаре а ца вуьйлуш!— юкъа- 
иккхира жимо байликулхо хьалхахьа а г1ерташ...

— Х1ан дика ду, — къар ца лора Луша: — Ткъа Гри­
цаи йойна пачхьалкхан з1окберг! И бегаш хетий шуна!

Дов гуттар Лушлакхе даьллачу меттехь, Тамарин 
йистхила меттиг а ялале, уггур ца торручохь дог1у мун- 
калмот хилла не1 йиллина чу велира бухгалтер Ново­
жилов.

Минот ца елира, чохь цхьа а хила а хиллий теша, 
аьлла хетар долуш, т1епаза берриш д1абан. Новожилов, 
т1ехьаьжна ткъей итт а, шовзткъа а шо ду ала мегар 
долуш стаг вара. Лакхара бухгалтеран ц1е хиларна, 
хьаькамех тера лела Лертара и. Цундела цкъаделахь 
корта д1абада кечбелча санна хьалакхоьссина латтабо- 
ра цо. Иштта моллин куй биллииа гай а дара кура хьал- 
хадаьккхина. Ч1ениг т1ехь маж-цуьрг елхьара, ват1ий- 
на-ваьккхина казахийн молла хир вара цунах, олура 
шен хьаькамана харцхьарчу Тамарас.

Новожиловга ма хьаьжжинехь арахь чилла хилар да­
та дог1ура. Лергаш долчу куйна т1ехь а, кетаран коча 
Нехь а лайн чимаш дара. Новкъахь шелвелла вахьийна, 
Дуьненна а дарвелла чувелира и.

Т1ечевхаш санна, ца ваьлла маршалла а хаьттина,

валенкаш чуьра когаш хьалабохуш, — бахьийна хир ба­
ра цуьнан уьш, — шен стоьла хьалха хиира иза.

— Шел-м ца вели хьо новкъахь? — хаьттира Тама- 
рас.

— Шел ца ло шовзткъей пхиъ градус хилча! — бур- 
бур дира бухгалтеро.

«Х1инца сметех х1ун хилла муха хоттур ду цуьнга?— 
бохуш ойла йора йо1а. — Охьаяьккхина хир ю тешна а. 
Мел шелвелча а хир вацара иза сел дера».

Новожилов стоьла т1е ши куьг а диллина Невазве- 
лира. Вехха 1ийра иза цу вастара.

— «Миска яI?, — къахийтира тахана цунах Тамари­
на.— Цхьа стаг ву и, к1елвисча а, чу а вахана сада1а 
аг1орвала х1усам йоцуш».

— Х1ан, болх бан беза, болх бан беза!— ша-шен 
ира-кара х1оттош, хьала а айавелла, юха нисса охьахии- 
ра бухгалтер. Иаккха, халла ца дог1учу дагаца, шеи 
йоккхачу тишачу портфела чуьра озийна кехатийн туп 
схьа а яьккхина, стоьла т1ехь яржийра цо. Цул т1аьхьа 
т1ах-т1ихханехь дехачу, декъачу п1елгашца чот ян 
х1оьттира иза.

Цхьана кГезигчу заманна собар а дина, бухгалтер 
балхана чу а волийтина, лохха хаьттира Тамарас:

— Школана ч1аг1йиний ткъа смета?
— Х1ан-х1а, — чоьта т1ера куьг д1а а ца доккхуш 

жоп делира Новожилове.
— Ой, ткъа и х1ун ду!? — хьалаиккхира йо1.— Вуно 

ц1агара ма яра иза. Гладковг1ар дегнаш лилхина лийр 
ма бу!

— Массарна а хадийра. Т1ом! — доцца, кхин схьа ца 
хьожуш, дерзийра бухо. Иаккха оыТазлонца сихдина 
т1ах-т1их бахийтира цо декъазчу чоьте.

— Х1умма а ца яздина школана? — юха а вуно эса- 
ла хаьттира Тамарас. Чот генна стоьла т1ехула зар-р 
аьлла д1а а яхийтина, дарвелла хьалаиккхира Новожи­
лов.

—• Хетта а хоьттий ахьа школа!? Шуна стенна оьшу 
школа Неман заманахь? Уггаре а оьшург—кассир а ца 
веллий цара-м! Цуьнан ойла ел ахьа! И дуьйцу а хез- 
ний? Аса айса дала деза алапаш кхуза гулделлачу эзар 
къоман адамашна?

Чот юххе а оьзна т1ах-т1их а баьхна:
— Гой хьуна церан-х чот йина а вер вац. Цу Не ка-

рачаевцаш бахкийтина со ц1ера а валийтина! П-ф-ф! — 
аьлла кийрара цхьа йолу 1а д1а а хецна, охьалахвелира 
бухгалтер. — Школа тов,— бохуш г1ам-г1им дира, ц1ех- 
хьана тохара дуьйна шен са дууш дерг дата а деана: — 
Шуна стенна оьшу школа!? Шун-м хьаха ю музей! Со 
ulepa а валийтина... — т1ах-т1их-х! — оьг1азлонца чот ян 
волавелира Новожилов.

— Х1ун музей? — шен сирла боьмаша б1аьргаш 
къарзийра Тамарас.

— Ца хаьийца! — кхахь-кхахь, — аьлла, ца дог1учу 
дагца ца вашаран веларан кеп х1оттийра бухгалтеро.— 
Хьуна ца хууш, ахьа дакъа ца лоцуш мнчара хир дара 
и санна пайда боцу г1уллакх... хила а!

Ша грузовик т1ера охьавуссушехь, Загоруйког1еран 
Пашкас и «кхаъ» ма баьккхира шега, бохуш дийцира цо.

«Цунна а бехке со ю» къайлах елакъежира йо1. Ткъа 
бухгалтера дуьйцура ша цу «музей» вахар. Ворх1алг1а- 
чу баракан жимчу кладовой чохь йиллина и. Фанеран 
кийсикана т1ехь кхин эхь ца хеташ яздина дара-кх 
«Пржевальскийн ц1арах музей», — аьлла.

' — Пехь шун хила ма еззара музей ю и, я-м! Кхахь- 
кхахь!— Цхьа к1езиг чот тоьхна, чу са а деана, юха во­
лавелира:— Хоалда шуна, цу хГуьмалгана доьхна шай 
а лур дац аса! Цхьа кепек-м лур яц! — Шен бекъа, беха 
н1елг мера к1ел ластийна, кхерам тесира хьаькамо Та­
марина.

Акаеве кхойкху аьлла и араваьлча, цунна Наьххье 
лар эцна яхара Тамара а, школах дерг билггал хуур ду 
шена, аьлла хеташ. Секретарь санна йолчу Лушин стоь­
ла хьалха хебба охьа а хиъна, яй муьшка йина кабинета 
чу йоьду не1 херйина ладог1а юьйлира йо1. Х1ума ца 
къаьстара, схьахетарехь, дуккха а гулбеллачух тера да­
ра цу чу Нуллакххой. Массо а цхьаьна луьйш г1овг1а 
елпра, юкъа-кара Новожиловн к1оршаме аз къаьстара. 
«Маршаллаш хоьтту... х1ан х1инца смета юьйцу» ...бете 
куьг а диллина къоро х1и-х1икъ баьхна, юха а лерг nela- 
рехьа та1ийра Тамарас.

— Хьо х1ун деш йоллу?— човхоран кеп а хГоттийна, 
т1ееана Луша ша а ладег1а елира.

— Х1а-а, х1инца бухгалтер ша ву луьйш майра чу- 
хьаьдда, — т1ехьа лаьттачуьнга боцца хаам бина, лерг 
не1ар т1е та1ийра Тамарас.

— Х1инца х1ун дуьйцу?— шабарца хаьттира Лушас.

— Дера ву т1ом беш, финансов» нийсачу новкъара 
нацкъара ваккха г1ертачарна. Ов-вай, полундра!— юха 
елира кхераелла Тамара.— Хьо секретарь ю, хьо х1от- 
та, — аьлла, Луша теттира цо не1арна т1е. — Корта ла- 
цахь а хьуна дов дан йиш яц! — х1и-х1икъ деш шел 
лохо-очу Лушина т1е а язъелла лерг не1арехьа уьйхьи- 
ра харцхьарчо. Сихдинна «финансашший, сметий, фн- 
нансови низаммий», хьехош хезара; мухха а шен герз 
дара Новожилове д1адетташ.

Чу адамаш алсам а гулделла, Луша шен метта охьа- 
хааза ца елира, ткъа Тамара не1 ларъян йисира кота 
буьхьар а х1оьттина яда кийчча. Доцца «срочнн» хаа- 
маш Лушига а, церан бала болчушка а д1а а олура 
юкъакара.

—- Х1а-а, цхьанннй ле бевлла!—хаийтира схьа а йир- 
зина ши куьг д1аса а тесна Тамарас. Парторган къо- 
ра аз хеза парг1ат луьйш. Оркестрехь схьакъаьста, та- 
мехь виолончелан дог оьцучу мукъамах терра Русланан 
аз а хеза.

— Х1инца х1ун дуьйцу, х1инца мила лоь? — мин-мц- 
нотехь хоьттуш Лушас а ца юьтура дика ладог1а, чу 
оьхучара а йора rlex новкъарло. Тахана къаьсттана ду- 
кха оьху х1орш а! Х1етте а, школан тайпа йиллар са- 
цийнчух тера ду, аьлла лохха кхаъ баьккхира ладоыТа- 
чаьрга Тамарас.

— О-о, вайн «турпал» к1елвитинчух тера ду,— 
б1аьргаш къарзийна схьахьаьжира Тамара.— Аз Дел- 
дел л а...

— Ларлолаш!— д1аиккхира йо1.
Шуьйра не1 йиллина, аравелира бухгалтер. Дукхе 

дукха дера, цхьа а тергал ца веш, мерах оьг1азе шок 
етташ воьдура куралла вала воллу бухгалтер. 1аь д1а 
хецначу паровозан санна ницкъ д1абаьллачух тера вара 
иза. Бакъду, кхоччуш и к1ел ца виснийла хуур дара, цо 
шен йоккха портфель вон лестораххий, цхьанна тоха да- 
гахь санна, г1ам-г1им дарххий.

— Ма хьевелира хьо цу чохь, х1ун саций аша? — 
ч1ог1а иман доьссина, г1иллакхехь хаьттира Тамарас. 
Мацахлера, цхьогал 1ехийна, цуьнан ц1оганах тасаел- 
ла хьалххе схьа а кхаьчна 1еш хилла зу санна йоллура 
xlapa счетовод сихдинна кехаташ кегош.

«Х1ан, xlapax юй сан, со санна финансови белха- 
ло», — аьлла, дагатесира саб1арзделлачу бухгалтерна.
144



«Эсала, г1иллакх долуш йо1 ю-кх». Дицделлера цхьана 
дагахь волчу Новожиловна цу «эсалчо» ша дамма хьий- 
зор.

— Школа йилла сацийна-кх! П-ф-ф! — Щенкъа юк- 
къе д1а а х1оьттина, эккхийтира бухгалтеро. — Б1аьр- 
гаш къарзийра Тамарас, шена и дуьххьара хезначуха. — 
Дера сацийна... кассир лело а доцу ахча... — Стоьла т1е 
а вахана, чот тоха х1оьттира коьрта бух, вон т1ах-т1их 
детташ.

— О-ой, и муха юьллур ю, сметица ахча хецна ца 
хилча? — Дагахь, кхечу графа Лера ло, аьлла хир ду 
кхуьнга Акаеве, бохург дара.

— Х1ета, х1ета! И бахара-кх аса а. Делахь и парторг 
боху таранкий, шун комсомолан тхьамда Амангельдий, 
подхозера местком — Шура бохучу дундалой корта 
хьовзий-кх Акаевн. Т1еверзий-кх!

— Ткъа ахьа х1ун дин? Царнах т1ид ца хаьа финансо- 
ви 1илманна т1ехь «суначул башха», — карзахъелира 
Тамара, ма хуьллу шен сакъерадалар лачкъо г1ерташ.

Догъэшначу бухгалтеран къина санна, чуелира Лу­
ша. Смета вовшахъеттачу меттехь, музейна а цхьа т1уьхк 
ца яккхалур теша, аьлла хеташ, яийтина хилла и Глад­
кове. И а яра-кхи музеян совете хаьржина. Гой шуна 
мел дукха хилла Чолак-Таухь 1илманчаш. Щарула ц1ен 
1ежаш санна йогу беснеш, къега б1аьргаш, г1ехь дилха- 
лахь тамехь и къуона жеро шена гича, бага а г1аттийна 
висира коьрта бух. XIapa Джамбуле вахана волуш се­
кретарь аьлла ц1е а тиллина х1оттийна Луша йовзаза 
вара и. Ткъа тохара кабинета чуьра араволуш-м, цхьа а 
гучохь вацара и, вайна ма хаъара. Х1инца Тамарас дог 
оьцуш синтем баьккхина, дуьнене б1аьргаш биллинчу 
кхунна, меттехь кхечира жеро. «Х1айт, гора лера дот- 
таг1, ма кеч а елла, болу-боцу ницкъ т1е а бахийтина»— 
реза хилла билгалдаьккхира Тамарас.

Лушин кечъялар х1ун дара аьлча — шен и къорза 
кортали бакъахьа arlop даккхар а, кога хьаьхьамчан 
ботеш юхар а дара. «Мила ваьтт1а теша — ботеш-м ма 
яцара цуьнан?» — дагатесира Тамарина.

Мухха а эрна ца хиллера Лушин кечъялар — ваьк- 
кхира кура к1ант. Цунна т1аьххье чуяьллачу Анна Ва- 
сильевнин тидам ца хилира осал ваьллачу Новожиловн.

«Э-э, цара-м цхьа барт бина!» — дагатесира Тамари­
на. Вай а дац ледара 1ийр:

— Эх1, накъост секретарь, малх санна ю хьо тахна, 
къаьсттана, — аьлла, дош кхоьссира цо, цхьанхьашха 
къайлах бух тергал а веш.

Син метта кхийтира топ: Новожилов виснарг а ве- 
кхавелира. Ша 1ачу стоьла хьалха айъавелла, хьоме ле- 
лийна чоьташ лаьхкина д1а а тоттуш, боьг1на б1ог1ам 
санна д1ах1оьттира.

— Са муха ца къерало! — кочо йолаелира Луша,— 
музей йиллина хилча, — г1ехь Новожиловга дог а даьх- 
на,— бухгалтер вац и?

— ТПаккха, т1аккха,— куьг кховдийра къамелана 
говза йоцчу Лушига Тамарас.— Дог лозура сан и ха­
ла гулйина «уникаш»...

Кхоьлира счетовод:
— Шун музейх-м дош хир дацара,— куьг тесира.— 

Хьалхе йоккха йиэ хьо,— юьззина бухгалтеран кеп а 
х1оттийна, хадийра цо.

Луша йоьхначуха д1ах1оьттира (дагахь-м шек яца- 
ра —■ важа керавар билггал дара).

Хьесталуш хьажпйра цуьнга хаза б1аьргаш Лушас.
— Ма алахь, Тамара.... Петровна.
«Эх1, соь хьажахьара и сел дог оьцуш!» — цергаш 

бухо а хьекхайора.
— Хатта х1ета тхан хьаькаме,—■ коьрта бухгалтер 

Новожилов хьурмате веш, цуьнгахьа куьг тесира Тама­
рас. Юха: — О-й! Шушиъ вовшийн довзаза ду моьтту су- 
на, — аьлла, гергарло тасадалийтира йо1а.

— Х1ун дуьйцу ахьа, Тамара Петровна! — аьлла, 
х1ннца сапарг1ат вистхилира бухгалтер.— Дамочкина 
со цхьа экха, сайца культура йоцуш стаг ву моьттур ма 
ду! Музейн г1уллакх ца дича дер ма дац! Собар делаш 
цкъа.— Тохара гергарло тосуш, юккъе ваьлла волу и, 
х1ннца шен стоьла хьалха охьа а хиъна, асар деана, хье- 
раваьлча санна, къарс-къарснехь чот ян волавелира.

— Шек ма ялалахь, Луша, — юкъаелира х1инца Ан­
на Васильевна а .— Культурна стаг ву xlapa, цундела 
музейний, школаний ахча даккха хьуьнар а кхочур ду 
кхуьнан. — Тамара цецъяьлла хьоьжура къонахен йол- 
чу, х1уьмалгаш доцчу Анна Васильевне.

Ткъа вукхунна хаьара, школа йиллар сацийнехь а, 
ахча ца торучу Нуллакхана лур ду аьлла, бухгалтерера 
дош даьккхинехь а, цунна ца лиъча, и хенахь а, атта а

хир доцийла. Ткъа ахча тахана-кхана оьшура. Цундела 
ца дог1учу дагца х1оттийра парторго и сурт. Новожилов 
а велира цец. Цкъа а ца моьттура цунна и боьршачу 
стеган санна хьажар, ца езачара ма аллара ира урс 1ут- 
туш санна долуш йолун парторг ша иштта мехала а, 
культурни а хеташ, лоруш юй. Мухха делахь a, xlapa 
жеро йолчохь алар йоьхь-к1ола ма ю иза.

— Пуллакх хиларе дог даха мегар дуй оха? — Анна 
Васильевнас деанарг юкъа а далош, Тамаре хьаьжира 
Луша, бухгалтеран ц1е ца хууш.

_ Аполлон Бельвед... аьлча а, Феоктистович ю тхан
хьаькаман ц1е, — жоп делира харцхьарачо. Цо-м кхин а 
доьхна эр дара, Анна Васильевнас човхош б1аьца ца 
йинехьара. Бакъду, я. йиъ класс чекхъяккхаза юкъах- 
ваьллачу бухгалтерна а, я цо чул к1езиг дешначу Лу­
шина а и х1ун ала г1ерта-м ца хиира.

— Мегар ду!— хьаькамана хьалха а иккхина, элира 
Тамарас. Юха а чот керахь 1ечу Новожнловга а хьаьж- 
на: — схьагарехь, ахча хир ду, — аьлла, хадийра.

— Лохур ду вай! — хьаькамашха кура а, доцца а ха­
дийра бухо. Жеро мел товш елахь а ша коьрта бухгал­
тер вуйла, дицдалийта ца деза. Хьурмате хир ву.

Массара а тахана шена культурни ву аларна, дерриш 
дитина не!аре кхаччалц Наьхьавелира и жерочунна. 
Ткъа Луша тохара санна дагана гилдигаш дохуш 
хьаьжча, — «хир ду, билггал хир ду», — аьлла, ч1аг1- 
дира.

— Школана а хирг хир ду? — аьлла, Анна Васильев- 
нин багара доллушехь, не1 елла а елла, хецаелла буь- 
хьиг санна, чуиккхира Загоруйког1еран Пашка. И Паш­
ка ву, Машка ю къаьстар дацара цунна хьарчийначу 
тишчу барзакъах ши б1аьрггий, меран буьхьиггий бен, 
юьхь гуш ца хиларна. Аз-м билггал цуьнан дара — ц1е- 
нанний, ч1ог1анний:

— Анвас! Чехка лела. Хьоьга сихха д1акхача боху 
дедас!.. Машина ю карьере йоьдуш! Мох дарц ду, хезий 
хьуна в-ж-ж хьоькхуш. Со а воьду, Генка-м ца ваийти- 
на, чехка лела, чехка!

И къайлавелира. Цунна Наьххье, ледара ма 1елахь, 
аьлла Тамарига хича а йина, Анна Васильевна а иккхи- 
ра ара.

Новожилов воккхавеш висира:
— Казахийн жино ваийти-кх суна и к1ант шен мет-

техь! — бохуш, доккха са а даьккхина, тужуркин вета а 
баьстина, самукъадаьлла волавелира и чухула:

— Эх1, ма жеро а ю-кх и! — Тамарига а хьоьжуш, 
эвхьаза дуьйцура цо дика хетарна кийрахь ца саца- 
луш: — И торга ч1ишталгаш! И тамехь хьийкъина 
дег1, и...

— Анна Васильевна юьйций ахьа!? — ца кхетачуха 
беран хьажар долу сирла боьмаша б1аьргаш Новожи- 
ловна т1е а боьг1на хаьттира Тамарас.

— Д1аяккха гена Анна Васильевна! И хьахийча а 
хоршин чарп йог1у супа! — Векха а велла. — Музейрнпг 
юьйций аса-м... И 1илманча!.. Ткъа 1ежаш санна йолчу 
беснеш т1ехь хГуьтту к1аьгнаш! Цуьнан елаялар...

Не1 йиллина чу мохь туьйхира Шурас:
— Ахьа х1ун до? Вайна-м доккха 1аламат хиллий!
Хала кечъяла ца дезара Тамарин: чохь арахь охьа

ца юьллучу тужуркин бахтарш дихкина (диснарш), 
коьртара бой къевлина, д1аиккхина Шурина т1аьххье 
д1атилира Тамара.

— Х1ун ду хилларг!?
Шурас схьадийцарехь, ворх1алг1а барак яьккхина 

ца Iem, б1о бу...
— Х1ун б1о-о? Вай царна х1ун дийр ду цхьа а тайна 

герз карахь доцуш? — аьлла, болар лахдира Тамарас.
Пхьош лаьцна д1аозийра и Шурас: х1айттархойн б1о 

буй иза-м, аьлла.
— Доккха х1ума а ду, хин юьхь санна адаман дар- 

жар...— едда йоьддушехь ехьа а ехьаш дуьйцура Шу- 
рас.. Т1аккха ела а елла: — Суна-м баккъала а эскар ду 
моьттура т1еман илли бохуш, гемаш, кетменаш малхехь 
къегош уьш чу хеца... белла гича,— аьлла, Шура сеци- 
ра. Х1инца Тамарас сихйора и: чехка лелахь, цхьа а 1у, 
урхапча а воцуш — Амангельды колхозе вахна, — бов- 
дар-м бац уьш, — бохуш.

— Кхахь-кхахь! — аьлла, к1ажъоьхуш елаелира Шу­
ра доггаха. — Ма кхералахь — тоххарехь кера архаш 
эцна къоьжачу човканой...

— Ой, Клавдия Ивановне х1ун далур ду сила долчу 
адамана? Ткъа кхин мила ву?

— Дера ву хьан тешаме доттаг1 Гладков!
XIapa шиъ д1акхаьчча, чолактаухойн векал воцург 

цхьа дег1 дацара туш. Д1а ладоьг1ча цу эскарх ши отряд 
йинера: — цхьаъ Клавдия Ивановнас д1айигна бани ян...

— Ой, бани ян ма ю вайн Тамдин бердан йистехь цо 
яккхийтинчу тоьли чохь, — къамел хадош ц1ийзаш йист- 
хилира 1 амара.

— И шоръян бигна-кхи цо уьш.
— Делахь х1умма а дац. Ткъа важа?
— Уьш Гладкове музей ян бигна... Хьоьга чехка т1аь- 

хьайола а бохура.
— Мичхьа бу уьш? — д1аяда кечъелира йо1.
— Эцца аша клуб йолийнчу меттигана гена боцуш, 

шу т1ехь.
йолаелла Тамара йоьхна сецира:
— Чхо яккха аша та а ца дира... ткъа цаьрга х1ун 

дойтур ду? Ши куьг ластийна муха гТур ву, цхьа а план 
йоцуш. Со схьагарехь цигахь оьшуш яц, — элира г1ехь 
вас хиллачу Тамарас, юханехьа а йолаелла. Тужуркин 
пхьош лаьцна сацийра и Шурас:

— Ой, ахьа х1ун дуьйцу!? Ч1ог1а оьшу. И эскар эц- 
на д1авоьдуш гена ваьлча вуха а вирзина дехар дора 
Гладкове, — чехка, чехка хьо яийта бохуш.

— Стенна оьшу со? — дегбаам база а болуш, xlerra 
а дозаллийца хаьттира Тамарас. — Х1ун бахара 
цо?

Шурас д1аийзош, Тамара юхаг1ерташ, xlapa шиъ 
д1айоьдуш, дуьйцура Гладкове шена уьш д1анисба а, ой- 
ланаш иштта айъаелла латто а хуур дац, бохура, хьо бод 
совсориг ца хилча. Сук-сук, — бохуш эмкало санна, як- 
кхий г1улчаш туьйсуш уьдучу лекхачу Шурина т1аьхьа, 
ц1ик-ц1иканехь хахкаделла доьдучу эсанах тера яра 
т1амарш етташ йоьду Тамара.

ХУШ. ТОЛАМАН Д УЬ ХЬА

Фосфоритийн жаг1а а эцна, дуьххьара йоьдучу ма- 
шинахь Акаев ша вахара Джамбуле.

Цигахь шен шина б1аьргана гичий бен ма дарра ца 
кхиира иза фосфориташ сел ч1ог1а оьшуш хиларх. Цо 
деши деанехьара а кхин хазахетар дацара заводерчар- 
на. Схьаеана аьргал химзаводехь кечйина йоллушехь, 
«багара» й'оккхий д1акхоьхьура Военни заводан гелан- 
чаша.

Доьхург — чехка а, алсамо а фосфориташ я, бохург 
Дара. Царех дозуш ду дерриг!

Ц1а вогГуш сирла сахиллалц, набаран суй ца бира 
Акаеве. Ойланаш йора, мича кепара, муха, х1ун дича 
лакхаяккхалур яра фосфориташ яхарна т1ехь эвеаралла, 
бохуш.

Акаев карьере кхаьчча, садаьржаш дара. Цо даггара 
динчу къамело карзахбехира белхалой. Айъира церан 
ойланаш. Амма, цара массара а ма дийццара, кхин 
цхьаъ т1о-отург ца хилча, х1инца йолчуьнца гена ваха- 
лур вац.

К1орггерачу ойланашка бахара берриш. Кортош ле- 
стабора, белш хьейора. Загоруйкос орамца д1адаккха 
санна, шен деха сира мекх уьйзура. Хьостаг1 шай, Мух- 
таррнй керлачу карьере вахча цхьацца х1ума деара Рус- 
ланна дата. Деара аьлча а, х1инца дахкарахь кху бел- 
халойн го г1аларташ санна, ойланийн 1индаг1аш дара— 
цкъа гучадуьйлуш, юха т1епаза довш.

Тоба а йина лаьттачу нахана т1ехьашхула цхьа rla- 
ларт гучаделира. Х1ан, и-м карачай вуй... вистхила вол- 
лу теша?

Цу инженеро юкъадаьккхинарг, т1аьхьа а ца тот- 
туш, кхана дуьйна, бохург санна, шоллаг1ачу карьерехь 
болх болор дара.

— Ткъа...— аьлла, цуьнан багара доллушехь, оьг1аз- 
лонан кхийсарш девлира цхьаболчийн:

— Эх1, ма хьекъале дош а аьлла!
— И хьанна ца хаьа?!
— Эрна бага еттачул...
Шнчкъашка яхара Акаевн юьхь. «Х1инца а бу-кх и 

ца везаш нах, цо масийттаза дикчу б1аьрла ша гайттин- 
шехь». Делахь а, кхин човха а ца беш, куьг айъана са- 
цийра цо луьйш берш. Са парг1ат санна элира:

— Чекхвалийта накъост.
Мухтар шена ен яппарш тергал ца ян вуьйлира. Де­

лахь а аз дегадора, къамел кхо дата ма лаццара, шера 
ца далора.

Акаевна т1е боьг1начуьра б1аьрг ца боккхуш, цуьнан 
хьажарх деган ницкъ а, ондалла а совъюьйлуш, чекх- 
даьккхира цо шен къамел.

Ма дарра цо дуьйцучух кхетча, лаг1ъелира нехан 
оьг1азло, серлаелира Акаевн юьхь. И дара-кхи цунна а 
дата туьйсург — йоккха кхин ца1 т1о-отург вовшахто- 
хар. Делахь а некъ ца гора. Ткъа Мухтара ма баххара 
«корима» вовшахтухуш йисина шина т1о-отургийн чор-

хана т1е цхьа к1еззиг меженаш лехча, г1уллакх хилар 
магар доллура. «Ванах, Джамбулехьа некъ буьллуш ле- 
лийна т1о-отург ма яра говран даь1ахкаш санна некъан 
йистехь д1акхиссина 1охкуш».

Иштта Загоруйкоссий, Тамарг1арий rlo а деш д1а- 
х1оьттнра шоллаг1а а т1о-отург.

Балха т1ехь дика девза вовшийн.
Тамарина юьхьанца, дуьххьал къахеттера Мухтарах. 

Ткъа т1аьхь-т1аьхьа и дика мел вевзи, вуьззина къонах 
хиларна дуккха хьомсара хетара.

Мухтарна а зееллера йо1. Тамаша бина ца волура и 
цу эг1аза дегТ долчу йоЬстеган сел ницкъ хиларх. Де- 
ган ницкъ.

Кхоайора цо Тамара, амма яхь йолчу текебайна и 
тосадаларх лар-м лора. Воккхачу вешин хуьлу иштта 
хьомсара, нанас лекъаш йина, жима хьоме йиша.

Шолг1а т1о-отург тахана ахьа йолало бохург д1ахез- 
ча, доккхачу ловзарга санна массанхьара дукха адамаш 
даьхкира.

Эмкалш, вираш, варданаш т1ехь, шайна а, белха- 
лошна а тоам хиллал жижигаш, нандараш, кхиерш 
яхьаш генарчу колхозашкара казахаш а баьхкира.

Яккхий ц1ераш латийна зударша, чоьрпеш, кульче- 
тайш йина бузийра цу дийнахь белхалой.

Яза йолчу ц1ерга г1ий а биллина гонаха хевшина 1а- 
ра Тамарг1ар ч1ег1ардигаш санна бекаш, шайн зудабе- 
рийн самукъане къамелаш деш.

Массарел карзахъяьлла, Амангельдина хьахийна ю 
боху кхыз-ашуг яра. Бакъонца аьлча, сельсоветан пред­
седатель йолу иза, кхара санна тиша а, киша а мекха 
йоьлла аьчгаш, т1о-отурган меженаш текхош г1ул- 
лакх-м ца динера. Делахь а варда х1ума а луш 
rlo дора.

Ловзарга а массарел хьалха еара; хелхарш деш, 
эшарш лоькхуш доггах сакъоьрура. Тамарин а, Аман- 
гельдин жимчу йишин Алтынкин а тидам хаабелла кхыз- 
ашуган Мухтаре безам бахара. И т1ех моссазза волу, 
цхьацца забар ца кхуссуш ца Iара йоктаг. Вукхунна-м 
уьш хезарий хьовха, х1унда аьлча и массанхьа а кхиа 
г!ерташ, г1айг1анаш а, коьрта шен сингаттам а болуш 
хиларна, цо тергал ца дора уьш. Я кечъелла кызынка а 
ца гора цунна.

— Со хьаха йоллу, — эккхийтира цо ела а елла мас-

сарна а, тГехволуш воьдучу Мухтарна а хезаш, — xlapa 
инженер тЬехьавзо. Беркутах тера ву иза!

Тамара, и т1ехъяларна, эхь хетта ц1арула ц1ий а елла 
д1ахилира. Xlapa Мухтарах ца еша моьттуш:

— И х1инца беркъа хиларх, кечвича хаза нехан сан- 
на жигит хир ву-кхи! — аьлла, дош кхоьссира йо1а 
юха а .— Хьажал, цуьнан суйнаш деттачу б1аьргашка! 
Ткъа ц1оцкъамаш, беркутан д1а-схьа яхана т1амарш 
санна! Бат а. Дош дацара!..

Са диттина, диттина Алтынка, 1а а ца елла, хьала а 
иккхина:

— Уой-бой-й! — аьлла, ц1ог1а а тоьхна, бехкаш даха 
х1оьттира.

— И х1ун ду ахьа дуьйцург! Кумыс барамал т1ех 
мелла моьтту суна ахь! Елхаран къурдаш а деш: — со- 
барделахь, ас х1окху сохьта Амангельдига д1аэр ду 
хьуна! — аьлла, и едда д1аяхара.

Кызынка-м шек а ца елира — кхахь-кхахь! — бохуш, 
мелхо чуьра юьйлуш, йоьлура:

— Ядалахь, чехка арз делахь! И санна дерг дан а 
ма дац! Яла ма йоллу со и дера кулан1 к1орда 
а вина!

— Дуьме ца кхаьчча, цициго бахара изза,— аьлла 
йо1 хьовзийра Тимерлана, Тамарега б1аьрг а та1ош.

Баккъал новкъа деана 1>еш яра Тамара кызынкас ле- 
лориг. Цкъа делахь вуьззина стаг волчу шайн комсор- 
ган сий довш санна хетара. Шоллаг1а... цунна-м жоп да­
ла ца хаьара дуьххьар безаман з1ийдиг дагахь дендел- 
лачу йо1ана.

Доккха ловзар хилира цигахь цу дийнахь. Тайп-тай- 
панчу къаьмнийн эшарш лийкхира, хелхарш дира. Ткъа 
синкъерам кхочуш ца хуьлу лезгинка — халхар ца дича. 
Хуург ца хуург воллура г1орзолгашна т1ехула ког 
шершош, хьомечу фосфоритийн чан-к1ур а х1от- 
тийна.

Тимерлан ваьккхира, Руслана а бал баьккхира. Мух- 
тарехьа корта ластийра г1удалкх лелош волчу карача- 
евцо — И ваккха аша: цо гойтур ду шуна дуьззина хал­
хар! — бохуш.

Bopxl велча а ца велира инженер. Шен махка вуха 
ц1а воьдучу дийнахь бен вер вац ша, аьлла.

1 Кулан — (казахийн дош) — акха говр.

Д1асабекъабалалий ша-шах х1етахь массеран а ба- 
гахь а, дагахь а долу т1еман илли лекхира:

Пусть ярость благородная 
Вскипает, как волна,
Идет война народная,
Священная война...1

Дукха хан яра иштта доггах Акаевн сакъердалаза. 
Ц1а воьдуш-м дог т1ехь лазаделира цуьнан: «Мариана — 
миска сагатдеш 1а хир ю»,— бохуш.

Х1окху толам баккхарехь а, Чолак-Тау денъярехь а 
вовшашца йохье а дуьйлуш, к1ежъяьккхина болх бечу 
адамашна юккъехь ша йисна яра Мариана.

И цхьаннен а декъехь ца хилар, цкъа долчунна шен 
бехк хетара Русланна.И кхето а, цунна юкъараллин болх 
марзба а ца гкрташ-м вацара иза. Ца хуьлура дош. Ца 
ешара нанас коча, курачу ойланехь кхиийна Мариана 
шен даржехь боцчех.

И ешаш ерг юхаелла, куралла ялайоллу, дикчу xlyx, 
хетарехь, схьаяьлла йолу Баевн зуда Ирен яра.

Шен доккха ирс а, дозалла а хетара Марианна и 
Ирен а ша езаш лоруш хилар. Ирен пхийтта, ялхийтта 
шо йоккха яра Марианал. Х1етте а кхунах «дагаюьй- 
луш», xlapa йоцчохь минотана а ца мега, кеп х1оттайора 
Баевн зудчо.

Ткъа ша шех тоам бинчу Акаевн нускална и харц 
зурма юйла ца хаьара.

Тахана а Руслан ц1ера а валийтина еънера кхаьрга 
Ирен, Мариана цхьа а хир ю, аьлла цунах къахетачуха.

Самукъа долура цуьнца Марианин. Гуттар xlapa ха- 
стош, кхул хазаниг, хьуьнар долуш ерг дуьненахь а яц 
моттуьйтуш, ц1уьхьаралла лелош шен лаам к1ел ялайо- 
ра цо жима зуда.

Шеха-а г1ехь питана теснера тахана а, оццул нисъ- 
елла йолу xlapa ма к1езиг тергалйо майрчо, бохург да­
та оьхуьйтуш. Xlapa санна долу жовх1ар керакхаьчча, 
куьйгаш т1е а йиллина, х1ума ца оьшуьйтуш, дарин, хуь- 
тан, крепдешинан кучамаш йойтуш, дашо х1азарш,

1 Кийрахь оьзда инкарло 
К1еж йоккхуш кхехкалда! 
Лелаш бу халкъан т1ом, 
ГI азот хилла сийлахь

т1ом.

езчех кулонаш эца мах ца хеташ (ларамаза санна Ма­
рианина хаза хеташ йолу кулон хьейира) лелор йолущ 
берш а бу... — аьлла.

Хаьара Марианина цо мила вуьйцу, х1ун ала г1ерта. 
И исбаьхьа кетар схьаэцарна а дохкояьлла, х1инца и 
муха дерзор ду ца хууш халчохь яра и. И дата моссаза 
деа, дог вон хуьлура цуьиан. Ша коча 1амийна дела, 
шена дата деанарг хуьлуьйтуш хилла дела, кхин т1аь- 
хьалонан ойла ца еш схьаийцира... цхьаъ дийр ду... бо- 
хучу ойланца.

Куьг тесира Марианас — ца дуьйцур вай уьш, бохург 
а, ойла д1ататтар а дара иза.

Кхин йист ца хуьлуш Ирен а сецира. Говза яра. Ду- 
кха хан ялале, ц1а а яхара д1овш а тоьхна, шен бена чу 
д1атекха лаьхьа санна.

Доккха дов даьккхира Марианас шен майрчуьнца. 
Ца олуш х1ума а ца дитира — боьха мел дерш. Цкъа а 
ца гнра Русланна шен нускал сел эвхьаза даьлла, дар- 
делла. Ирча ч1ичкъашка яхана юьхь ца евззарг хилле- 
ра. «Х1инца куьзгана хьаьжча, ша а инзар ер яра иза»— 
бохург дагатеснра майрачунна юккъехула.

Д1а дов ца дира Руслана, чохь и ца дезаш. Седина а 
дестечо юха бекхам барна а кхоьрура.

- Мариана охьайижинчул т1аьхьа вехха 1ийра Рус­
лан шина а куьйга корта а лаьцна ойланаш еш. Т1ам- 
т1ехь контузи хилчхьана ца лозуш де ца долура, ткъа 
тховса санна халахетар-х1ума хилча, эккха бо- 
лура.

Цхьа к1еззиг г1оле яьлча, портфела чуьра кехаташ 
схьа а даьхна, балхана чу вуьйлира Акаев. Ца бора 
коьрто болх. Х1инцца иккхина дов, ешап хилла к1озарш 
охкийна, ц1ийзаш шена чу г1нртинчу зудчан сурт лаьт- 
тара дагахь, лерехь зов дара. Цабезамца хьаьжира Рус­
лан ша карзах а ваьккхина, парг1ата мерза наб ечу зуд- 
чуьнга.

«Иштта хуьлу зуда — деган накъост! Эх1, хьанна 
моьттура гергарло тасаделлачу хенахь, Марианах xlapa 
Дам хир ду!»

Дуьххьара делахьара-м собар ден дарий. Х1ор са- 
рахь, бохург санна, и Делвелла ц1а веача, дов ца эккха 
йиш яц. Ма эсала а яра иза Руслан кхуьнан да директор 
волчу заводехь болх беш хиллачу заман чохь!

Кхо болх доггах барна везавеллера директорна Рус­

лан. Шайга хьошалг1а а кхойкхура кест-кеста. Циггахь 
евзина, еза а елира кхунна Мариана. Т1ехьаьжна дех 
тера яра йо1. Амал а тера хийтира. Мичара! Шена там 
хилчхьана, цхьана а х1уманан а бала бац цунна. Юкъа- 
раллин болххий, г1уллакхашший хьахийча а ца
М е Г З - „  T JЛарамаза юха а хьаьжира Руслан зудчуьнга. Набаро 
сапарг1ат яьккхина тейина, вуно жима а, хаза а хетийца. 
Бос бу богуш. Цхьа сахьт хьалха оццул ирча хилла иза, 
хазалла эккха йоллу. Атта метта йог1у къона юьхь.

Тохара, хьан дагана чов х1ун аьлча хуьлу а хьожуш, 
вон къовзош, цо бага лееш х1умма а тера яцара х1инца 
мас-малик хилла 1уьллучух.

Ца хаьа... Шен хьекъалца бакъ лийна а хир ю иза!? 
Муха бахара цо? «Дахар цхьа а 1алашо йоцуш сингат- 
таме ду шен... талант эрна йов шен...»

Пехь к’ъахийтира Русланна жимчу зудчух. Цо ма 
баххара дуьненан йисте а ялийна...

Юха а, цул кегийчарна — ТамаргГарна ма ца хета 
шайн кхуьначул мелла а хала дахар иштта 1алашо 
йоцуш, къен. Мацалла, халонаш йицъеш, бага саакхаьч- 
на массо а Дуллакхана бала а кхаьчна, доггах са а къе- 
ралуш ма бохку уьш — советан кегийрхой.

Х1ан-х1а, дика а, вон а ловш, майрчун накъост яц 
иза, я хир а яц!

...Я-м яра Русланан юьззина деган накъост. Бакъду, 
хаза а яцара, к1езиг дешна а яра, Марианан йолу та­
лант яцара. Амма мел тешаме, хьан Нуллакхах сакъер- 
луш, дог лозуш, шен ницкъ кхочучохь дакъа лоцуш...

Ткъа кхунна таханлерачу шен майрчунна доккха хе- 
тачу дийнахь ца лиъна Ак-кулера а т1ехь адамаш даьх- 
кинчу ян а.

Шен тешаме накъост Марианех йоьхкина кхо. И да­
та а йоьхна корта хьаьвзира. Русланна т1аьхь-т1аьхьа 
шен зудчан (Асет олура цо а, вайнаха а цунах) дикалла, 
оьздангалла ца гора, кхачамбацарш бен.

Мухха а кхиъна хир яра иза шех майрчуьнан дог да- 
ларх. Яхь йолуш хиларна, ша дукха везаш хиларна, нац- 
къара елира иза. Фронте а яхана, т1апъаьлла яйра.

Кхо шо даьлла цул Даьхьа — тахана а дог ц1ийла 
керча и д1аяхана де дагадеача.

Мариана дагахь йоллуш, яа санна и езаш, шен ир- 
сан некъ хадийна йолчу зудчунна дарвелла ц1а веанера

и. Стоьла т1ехь цо яздина кехат цуьрг дара: новкъа ца 
г1ерта д1айоьду ша, бохуш.

Хаара пекъарна ша езаш ца ялинийла Цунна-м ве- 
зара. Дукха везара. Ша везарна — нах, нохчийн халкъ 
дезаделлера Асетана. Юртахошна а, оьрси ю аьлла ца 
хеташ дукха езара, хьоме хетара. Ша ц1ена нохчо елхьа- 
ра а хир яцара иза сел муьт1ахь, адамаш дезаш, юьрта- 
хошна массарна а г1иллакхана а доцуш, дика болх бе- 
заш, беш. Вуно сиха нохчийн мотт 1амийра. Пилла- 
кхаш леладора, т1ехула а доцуш, царех яшарна, уыц 
дукхах дерш 1аламат хьекъале, оьзда хетарна, доггаха. 
Воккханнг лараррий, хьаша т1е эцаррий, мел Ладдай- 
на и велахь а.

Ткъа белхи! Дукха къаьмнийн ду 1едал белхи тайпа 
лелош, амма нохчийн санна говза цунах кегийрхошна 
боккха синкъерам хуьлуш, ша-шах Дуллакх дина а ка- 
радойтуш, хаза х1оттийна ца хуьлу.

Пиллакх! Ког баккха 1еммашехь хуьлу вайнехан 
бер хьаша т1еэца лууш, воккхачуьнгара мохь схьаэца 
г1ерташ.

Берахь дуьйна яра Васса нохчий безаш. Цуьнан да 
революционер волуш, Русланан ден доттаг1 хиларна хир 
дара и. Дукхаха йолу зама кхеран юьртахь йоккхура 
Вассас. Кхул мелла а йоккха яра иза, делахь а цхьана 
ловзуш хуьлура и шиъ. Къеггина дагаеара Русланна бе- 
рахьлера зама.

Дагаеара сийначу бошмаша хьулйина жима юрт. 
Ма хаза а дара цу 1индаг1аш к1ел. Уьдуш, ловзуш, аьх- 
кенан бовхачу малхо вохвой, вага а вой, Соьлжа т1е 
лийча воьдура. Лийчина а ваьлла хи чуьра схьаволлу- 
шехь, хьо ларвеш 1аш санна болчу малхо юха а кхохка- 
во, вохво. 1индаг1аш к1ел хуьлура буьззина там, товр. 
Делкъан хенахь а тхин сирла т1адамаш малх д1аоза ца 
ларалуш, сийначу бацалахь ма там а хуьлура дохдел- 
лачу дег1ана! Вижина керчаш ши пхьарс д1а-схьа а 
бахийтина хьо воллуш, шаьш карадог1ура ц1ийделла 
1ежаш, ношделла, т1е марха лаьцна, даккхий мерза хье- 
чаш... Децас — нана-м хьалххе еллера, — Лалмакх чай 
муьйлу кад буззий шийла, уьрсаца хадо а мегар йолуш 
дика чам болу етташурий, сискаллий юьллура хьалха.

Хаза зама яра, амма ненан марзо к1езиг ийцира. 
Цундела хета Седех а къа а, бехк а...

йо1ана т1е а вахана ц1агара юрЛа тадира Руслана.

Д1а-схьа а хьаьжна тишо бой карийна, ioprla хьала а 
узуш, кегийчу когашна хьарчийра и. Ма дукха хан ю 
к1ади х1ума а нисйина кхо ioprla дайтахьара боху йо1а- 
на. И а карах ца долу-кх Марианин. Нана елхьара...

Юха шен нана дагаеара Русланна. ...Мерза ю нана! 
Ма хьоьстура цо ша, беснеш т1е барташ дохуш. Охьави- 
■жош бГаьрхишца шайн гуьржийн эшарш лоькхура. 
Шаьш цхьаьна моссаза дней йоьлхуш хуьлура мама! 
Стенна сагатдора теша цо? Асет а езара цунна. Х1инца 
санна дагадог1у Русланна цо йо1е кхечу къоман стаге 
маре ма г1олахь баьхна. Реза яцара теша и шен марен- 
на? Тар ца лора иза, — и-м жимчу Русланна хаьара,— 
вайнехан зударшца. Деган леткъамаш бора. Асет санна 
мотт а 1амийна таръяла г1иртинехьара... декъазниг... 
Ца хаьа...

Русланан ворх! шо кхаьчча, шен юьртарчу школе де- 
ша хаийра дас. Школа халла йиллийтира Оьзднс цу 
юьртахь. Уьш ерриг Нохчичохь йиъ бен а яцара х1етахь.

Х1инца санна, дагайог1у Русланна и. Лоха, тиша, т1е 
латта а тесна лаппаНа. Иштта кегий, б1аьрзий кораш. 
Итт-шийтта бен ца хоьура чубер.Уьш вуно хала гулбора 
хьехархо волчу дас. Дукха къахьоьгура, нахаца, дана- 
ношца юх-юха дуьйцуш, кхетош, хьоьстуш. Халла д1а- 
нислора. Амма дена чу са деана далале, — дешархой 
дешарна т1е а бирзина — ц1еххьана духура Дуллакх. 
Къахьоьгучийн хьекъал серладаларна, х1уманах, г1улла- 
кхах уьш кхетарна, кхиарна кхоьруш, д1овш тухура мол- 
ланаша, 1едалан кхин болчу хьадалчаша.

Цхьана доьхначу дийнахь есса карайора хьехархочун- 
на школа. Дисахь цхьа-ши бер дуьсура, кхунна уггаре 
муьт1ахь, xlapa лоруш болчийн.

Ши-кхо де доккхура Русланан дас дог эшна, ДайДан- 
на вужий. «Дакъа ара даьккхича санна» сингаттамен хуь­
лура ц1ахь. Иаккха юха волалора Оьзди дешархой вов- 
шахтоха. Юха дуьйцура нахаца. Уггуре цуьнга ладу- 
г1уш, тГебоьрзуш берш, хьекъал «пхьидС'Н ц1оганал 
долу» зудари.й — берийн намой бара.

Школа йолаелча, ког лаьттах ца кхеташ лелара Оьз­
ди. Дикниг вара дада. Самукъа а долура цуьнца Рус­
ланан а, хьеннан а. Цунна ца хууш, аьлча а, и кхиа ца 
г1ерташ цхьа а 1илма а, исбаьхьаллин книга а хир яцара.

Ший а дика дара: да а, нана а. Амма нис ца делле- 
ра дахар.

Шоллаг1чу сарахь ц1а веача, елаелла, екхаелла ка- 
рийра Русланна Мариана. Едда дуьхьал а еана хьеста- 
луш, везарца б1аьра хьоьжуш:

— Аса пельменеш йина! Леррина, хьуна еззачу ке­
нара!

— Шуна чичиг делла мамас,— йоккхаерца Седа а 
лелара. Русланна хаьара Марианна и пайда боцу х1уь- 
малгаш — ангалин кегий ж1аьлеш, цицигаш, котамаш, 
ч1ог1а хазахетий. Даха хевшичхьана, олуш 1едал дара 
цуьнан, оьшур ю уьш суна. Иштта шена хетташехь, ца- 
рех ца1 йо1ана до яларо дог ийцира Русланам.

Оьг1азло хах аьлла яйра Русланан дага чуьра. «Ко- 
ча лелийна йолчу кхуьнан х1ун бехк бу сагатделча а. 
Сан-м, к1орда а да деш, советан ойланца кхион декхар 
дуй и, — шен дагахь бохуш, дезарца г1одаюккъера а 
лаьцна, стоьла хьалха дигира Руслана шен хаза нускал:

— Охьаяхкал, х1ета хьайн пельменеш, — бо­
хуш.

Стоьла т1е тесна, тишо елахь а, к1ай шаршо а яра, 
кхунна ма еззара. Амма юккъехь лаьтташ вино гича 
т1ех новкъа деара х1усамдена:

— Нахана дуззалц 1аьржа кхаллар доцчу муьрехь, 
вино малар эхье, бехке ду, сан хьоме к1орни, — хьоьстуш 
элира до, Мариана балдаш дегош елхха йоллуш гича.— 
Ахьа хьайн хазчу куьйга кечйина юург, вино да хилча 
а, 1аламат мерза хетий суна-м...

И г1ехь екхаелла, ястаелча, шен сагатдеш дерг хат- 
таза да 1авелира Руслан. Хьастарца шен къоначу зуд- 
чаи б1аьра а хьоьжуш:

— Ахьа xlapa жижиг мичара даьлла да алахь, суна 
логал чоьхьа евр яд х1орш, — бохуш, меллаша барз 
боьттина пельменаш ехкина бошхап д1атеттира Русла­
на. — Со-м xlopni, хьастаг1а санна картолгаш чу ехки­
на йина моьттуш вара.

Цо хаьттинчунна жоп да луш, цунна уллехьо а еана, 
б1аьргаш лаьтта а боьг1на:

— Суна та-ха-на жижиг да диъча минга дер дара.
Иза цо хало мотт тийсалуш санна аьлча а, и ц1еххьа-

на эхь хетта ц1ий елча а, даге зуз деара Русланна. «Ойн, 
бакъ мукъана дуй теша, суна дагатеснарг?» — аьлла, 
шина а куьйга зудчан юьхь кара а эцна хьаьстира;

— Б1аьра хьажал суна... х1ун хилла, сан хьоме- 
чунна?

— Майрчун белаш т1е корта а биллина, лере а таь1- 
на, ийзалуш, элира Марианас халла хозуьйтуш:

— Со берах... йолчух тера ду...
Шел ирс долуш стаг ца хетара Русланна. Даго хьоь- 

хура — хIинца ц1ийннана а хир ю xlapa, майрчунна юьз- 
зйна зуда а хир ю. Ткъа Седина ваша а хир...

Ма бехк да хиллера цуьнан оьг1азлонаш, моханаш 
до лелийча а...

Юх-юха хьоьстуш хоьттура Мариане:
— К1ант вийр вуй ахьа суна!?

XIX. БЕРРИГЕ НИЦКЪ TIE  БАХИЙТИЧА

Джамбулера Анна Васильевна грузовой машина 
т1ехь еара. Шен чу а ца хьаьвзаш, йогНушехь конторе 
яхара иза.

— Хьо ю и, хьомсара доттагП — хазахетарца вист- 
хилира Акаев. Ша 1ечу стоьла хьалхара хьала а г1аьт- 
тина, цунна дуьхьал вахара иза.

— Ойн, ма вон шелъелла хилла хьо, — цуьнан да- 
хьийна куьйгаш шенчаьрца дохда г1ерташ, дог 1ийжгйп 
вистхилира Акаев. — Чехкка ц1а а Ной, довха чай а 
малий, аНоръяла. Кху чохь, гой хьуна, корашна а, пе- 
нашиа а ша бина. — ХЛуъу дийцича а Анна Васильевна 
шен кийрара бала а, Нуллакх а охьа ца диллича д1а- 
rlyp йоций хиъна, къарвелира Акаев эххар а .— Дийца, 
х1ета, вуьшта хьайн ма хуьллу — доцца!

Анна Васильевнас, ша даьхьанчу г1уллакхах жам1а 
дина яьлча, idopra са а даьккхина, б1аьргаш лаьтта а 
боьг1на, бехкала яхана цхьацца до'ш дожош, 
элира:

— Вайна... хьеший бог1у.
— Х1ун хьеший!?

ПарНато хаийтира Анна Васильевнас цхьана иттех 
дийнахь Джамбуле дийнна эшелон кхочург хилар.

— Царех ши б1е стаг вайн а Неиэца деза-кх.
— Делахь хьуна кхаъ бог1у! — векхавелла хьаьжи- 

ра цуьнга Руслан.— Белхалой вайна ч1ог1а оьший хьу­
на хьайна а ма хаьа. Леррина д1а а хьаьжна. — Ойн 
ткъа хьо реза йоцуш санна ма ю? Белхалой...

Куьйган эшарца хадийра цуьнан къамел парторга:
— Хьуна... моьтту белхалой баций уьш-м, Руслан. —



Корта Tlerrla охьабохуьйтора Анна Васильевнас. Хьаж- 
жане а б1аьра ца хьожура.

— Суна оьг1азг1ург хмр ву хьо, амма дуьхьало ца 
яелира соьга... Уьш цхьа дерш... оккупацехь хилла ада- 
маш ду... дегнаш эшна, г1орсмза, меда, фашисташа Лаза- 
пехь латтийна... к1елдисна... Ткъа вуьйш... — соцунг1а 
хилира Анна Васильевна, ма дарра ца алалуш. Ойла- 
нашка ваханчу Русланна х1инца ца хезара цо дуьйцург. 
Дика боцу экаме корта цхьа х1ума тоьхча санна, цЛех- 
хьани лазабелира. Ойланаш, хьерабаьллачу мохо дЛа- 
схьа кхуьйсу мархаш санна, цхьаиа хорша т1е яха ца 
туьгура. Шина а куьйга а лаьцна 1аьвдира цо корта Ан­
на Васильевна, бехкала яхна луьйчура сецча, цуьнга 
д1ахьаьжира Руслан:

— Ахьа уьш тЛелацар цхьана а минотана суна нов- 
къа деана ма моьттийла хьуна, сан деган накъост, — и 
хьостуш кЛедда элира цо. — Мелхо а, ахьа тЛе ца 
лаьцнехьара, хьо хЛинццалц ерг хетар яцара суна. — 
Юха цхьа жимма Лийна-а шен дагахь дерг хаийтира 
цо. — Со дера Ла уьш мичхьа нисбийр бу, бохуш... Арахь 
йовха елхьара, ваьш ара девлла а, тЛеоьцур бара, хьур- 
мате беш и тайпа хьеший.

Дог дика-м ца хилира Анна Васильевнин, Акаеве ша 
бехке ца йой хиъча а. Кхин а охьабахара корта. «Теш- 
набехк бой теша аса оццул сох бЛо булуш волчу цун- 
на»,— бохура парторган даго. ТЛера бЛаьрг ца боккху- 
ра хЛннца шекваьллачу Акаеве. «ХЛун хилла теша кху 
къонахчу зудчунна? Ма йоьхна хЛара... ХЛунда ца хаьа 
кхунна, оха... вайи комсомольцаша а, зударша а уьш 
эрна буьтур боций! ТЛо-отург дагаеара Русланна — ци- 
гахь хилла дезаде... Уьш, вуьш дийца а цкъа меттиг ер 
ю-кх сан. Ткъа хЛокху сохьта хЛара хЛумма а хезачохь 
яц, миска».

— Ахьа хЛун делаххьий, Анна Васильевна, чехкка 
цЛа а гЛой юргЛанна кЛел йолалахь.

— Пур яц. — Хоршин чарп ярна, цергах церг ца 
кхеташ, лер телхина, нуьцкъаш бен йистхилалуш яцара 
парторг, хЛетте а цЛа яха ца туьгура.

— Цкъа цу нахана... аша хЛун до... хаъалц... Уьш 
дЛатарба некъ... лах... халц чу яхча а сингаттамана... 
(кхин а оьшуш хир ю со...

— Ва нах, хьо ма юхахьарниг ю, я-м ткъа, — тЛечев-

хира дог лазарца Акаев. Дехьа чу а вахана, Лушига ди- 
каниг довха чай кечдахьара аьлла дехар дира.

— Цхьа к1езиг ц1е къадийча бакъахьа хир дара... 
джусан ян а юй вайн?

— Ю, цхьа жимма. Кегийчу наха цкъацкъа дух1ийн 
меттана, яхьа суна иза, — тахана Акаевца эвхьаза дий- 
ца мегар ду-кха, аьлла хеташ, ела а къежаш элира Лу- 
шас.

Клавдия Ивановна йолчуьра чайн буц а. еана каби­
нета чохь лаьттачу аьчган пеша цхьа-ши курс жусан а 
йиллира Луш ас.. Иза латийна, минот ялале Анна Василь- 
евнина хьалха довха чай чохь кад х1оттийра цо. Бошхепа 
ша дуттуш, бере санна: — кхин цхьа къурд... х1инца а 
кхин ца1, бохуш хьостуш малийтира Акаеве. Клавдия 
Ивановнас xlapa коьрта дарба лору, цо аьлча, елакъажа 
санна юьхь ч1ичкъашка а яхийтина, забар ечуха, 1ожал- 
лин цамгар йоцчунна, элира Анна Васильевнас.

Ч1ог1а ца дийзира и Акаевна, делахь а шена и за­
бар хетачуха, тек а воцуш:

— Луша, Павел Антоновичей, 1айшегий схьакхай- 
кхал чехка. Хьем бечохь дац. — Иза а аьлла цкъоцкъа- 
мийн эшерехь Анна Васильевнина т1е тидам бахийтира 
г1ехь воьхначу Акаеве.

Чай маларх, милла егош, сенъелла йоллучу партор- 
гера хьал гуш яра Луша ша а. Цунах къа.хеташ, легаш- 
ка шад а х1оьттина, Iapa иза. Х1инццалц парторгах ий- 
залуш йолу Луша, эвхьаза а яьлла, тужуркин нодарчий 
дГаюхкуш, бой таеш, куьйгаш чета духкуш, къахетарна 
ша муьлхарг дийр ду ца хууш хьийзара. Акаеве сихйича, 
едда яхана балийра уьш.

Генара хезара Павел Антонович вог1у— валенкаш 
чуьра когаш текхош — 1уьхьи-1уьхьи боху шен зурма а 
лоькхуш, гучавелира иза цхьана х1уманна-м дов дан 
дагахь. Амма Анна Васильевнин д1абехьанчу басе а 
хьаьжча, Акаевн юьхь цкъа а кхунна ца гинчу кепара 
пошме а карийча, 1адда ша шега йовхарш сацаяйтина, 
не1арехь боьг1на гома б1ог1ам санна, д1ах1оьттира иза.

«Ма бу-кх сан г1оьнчий, бан-м», — аьлла, хийтира 
Акаевна Кочкине б1аьрг тоьхча. Воккха стаг виснарг а 
букарвоьлла, накха чу а кхетта вара. Каранаш т1ехь 
куьйгаш дегадора, ткъа дег1ан даь1ахкаш цо 1уьхьу мо- 
сазза олу, вовшех етталуш санна хетара. Юха а ойла 
йира Акаеве: «Ма дика а бу-кх сан уьш ойла йича. Х1о-

кху Павел Антоновичам мах бан а ма бац. И хьан да 
вуьтура шен къеналлица прорабам болх маьхза т1е ца 
лаьцча. Цул совнаха аса шега — алапа-м хир дац, вуьш- 
та паек лакхарчу даржа т1е яккха-м тарлур ду хьан 
(жима ши локъаммий, сахаринан таблеткий хуьлура и 
дийнахь) аьлча, д1атоттучу эшарехь куьг ластийра вок- 
кхачо, ца оьшу, кегийчарна ло, аьлла. «Пера чкъуьйриг 
иштта хиларх, цхьацца долчарна, баланаш дукха лайна, 
резавоцуш велахь а, къеначу большевикан дог ду кий- 
рахь».

1айша ехьа а ехьаш, иккхира чу. Аьхначу тужурки 
т1ехула комбинезон яра цунна т1ехь, поппаран хьоькх- 
наша мокха къарзйина. Маршалла а хаьттина ц1енкъа 
юккъе д1ах1оьттира иза, охьахиича комбинезонах ун да- 
ларна йогуш санна. Сихбина цигаьрканан к1ур бара 
бохуьйтуш.

— Охьалахлол, 1айша, — хьан поппарш-м тоххарехь 
бакъабеллий, — цуьнан ийзаяларан бахьана гуш, элира 
Руслана.

— Доцца— хьоме хьеший...— ларамаза Анна Ва­
сильевнах б1аьрг тоьхча, цецвелира Акаев: и «хьоме
хьеший» боху дош ма ца деза цунна?! — делахь а маь1- 
не кхиа г1ертачохь дацара. Хоршо егайо хир ю и-м 
ишта. Мухха а, Дуллакх д1а а дийцина, хаттар дира 
Руслана, уьш мичхьа дГатарба беза, баракаш мича 
хьолехь ю, аьлла.

— Дера ца хаьа, 1уьхь-1уьхьу, х1ун дер. Bapxl ба­
рак тхов тиллина елахь а тайна чохь 1ен мегар долуш 
яц — кор не1 йог1аза— аннаш ца хиларна, 1уьхь- 
1уьхьа...

йовхарш йиттина а валийтина элира:
— Ткъа адамаш чохь дехаш йолчу...
— Пенаш резинан делахьара-м, — вон кхоьссира 

Кочкина, бехк баккхарца.
— Ворх1алг1аниг-м ю чохь 1ен мегар долуш, делахь 

а цу суфражисткаша школаний, детсаданий д1алаьцна 
иза... уьш цкъачунна...

Пелъелла, чохь са дан а дуй теша кхуниа эр долуш 
йолу Анна Васильевна шен син метта топ тоьхча санна, 
кхоссаелира. Корта а ластийна, куьйган эшарехь—х1ан- 
xla, дата а ма далаш, бохург ала г1ертара, ткъа дуьй- 
цург ца къаьстара.

— Хьаха а ма елахь школа араяккхар,— хадийра

къамел Акаеве. Шерра дагадеара цунна кхара шеца а, 
бухгалтерица а латтийна т1ом.

— Ткъа ялхалг1ниг?
Куьг тесира Кочкина.
Ц у  чохь берш юха а тоттуш, кхеран зударийн везий- 

ра волчу Гладкове ког билла меттиг ца юьтуш, шен экс- 
понаташ яржийна. Инна яьл-яьлла барак керара йок- 
кхийца... 1уьхь-1уьхьа...

Оьрсийн маттах дика ца кхетарна, вистхуьл-хуьлчун- 
на т1е а йоьрзуш, 1адда ладоы1уш 1ийра цхьана юкъа- 
на 1айша, амал сиха хиларна тоххарехь г1ента т1ера 
хьала а иккхина.

Т1аьххьара а кхета а кхетта, чухьаьдира иза, оьрсийн 
а, казахийн а дешнаш эдеш:

— Пуллакхаш иштта делахь деха-доца дийца ца 
оьшу. Баракаш — чехкка поппарш хьаьхна ялийта еза... 
Белмен?

— Ткъа г1уранна х1ун дийр ду вай... Доьдуш лаьт- 
тачохь олхазар Норзолг хуьлий охьа ма дужу...

— Олхазарех со жоп лун яц, ткъа бакхатсыз 1 ада- 
марна1 2 тахана дуьйна со х1усамаш ян йолалур ю. Таха- 
на а дийнахь-бусий, кхана а...

«Горлера 1айша яI! Бехказлонаш х1итто-м ца йол- 
лу!» — доггах там хилла ойла йора Акаеве.

— Попнариа х1ун дийр ду вай, ткъа?
— Х1ай-х1ай! — реза хилла корта та1ийра Кочки­

на.— Доллачул атта ду-кхи «дуррус» бохуш уьш дийца. 
Ткъа гТуллакх т1е х1оьттича... поппар т1улг санна ма 
бу... '

Павел Антоновичана б1аьрг боьг1на, цаяшарца 
цуьнан юьхьа т1е цигаьрканан к1ур бетташ:

— Тхан нехан кица ду, — элира цо, — доггаха воьл- 
ча багарчу 1аьнаро а башабо т1улг, бохуш. Поппар-м 
ловзар ду. Цу адамарца хьайн к1ант волуш санна ел 
ахьа ойла — некъ карор бу. Ткъа аса х1ун дийр ду аьл- 
ча, — х1инцале 1аржъеллачу аьчгаи пешана т1е куьг а 
хьажийна, — ц1ахь ю сан ишттаниг. Тахана цхьана ц1а 
чу а х1оттийна и дох а дина, поппар баша а бина — цу чу 
хьокхур бу... бакъаболуьйтур бу... Т1аккха вукху чу... Цу 
адмарийн дуьхьа аса...

1 Бакхатсыз — (казахийн дош) — декъаза.
2 Адамар — (казахийн дош) — адамаш.

Кийрахь ц1е кхерсташ санна йоллура 1айша. Б1аьр- 
гаш хих буьзнера.

— Т1ех хала белахь а, вайн сийлахьчу штукатуро 
гойтуш берг бен кхин некъ бац!— хадийра Акаеве. — 
Делахь ягой х1ума езар ю вайна алссам.

— Суна хаьа! — юкъаиккхира Луша.
— Хьан «духанех» г1уллакх хир дац, — ца дог1учу 

дагца хьовзийра Луша Акаеве.
Куьг тесира Лушас: и-м сайна хаьара суна, аьлча 

санна. Ткъа х1инца цо бохург дара шайн музей чохь 
ткъех активист ву. Цара Гладкове аьлча иштачу г1ул- 
лакхана вагон йоккхур ю жусан.

— Шел...
— Шел ца далийта, куьйгаш ца дахьийта тхо хир ду 

цаьрца, Павел Антонович,— аьлла, гучаелира х1инццалц 
т1ехьа лечкъаш 1ийна Тамара. — XIapa санна долчу 
г1уллакха т1ехь кхио езий церан дог-ойла-м...

— Уьш х1ун адамаш ду хиичий... Вай, х1ун до ахьа, 
хьомениг,— аьлла, шен къамел хадош Анна Васильевни- 
на т1е Поьртира йо1. Корта оллийна г1ийла 1аш йолу 
Анна Васильевна, хТинца чуьра са д1адаьлча санна, 
охьайоьдуш лаьттара... Уллохь лаьттачу Лушассий, Та- 
марассий, мара а йоьллина т а  хьаьстича, Дийлачу эша- 
рехь йистхилира иза.

—- Х1инца со тешна ю... аша уьш... дика 1алаш дий- 
риг... хпларх. Со д1аяха а мегар ду...

Д1а-м яхалур яцара, эсала хьала а Латтийна, ма- 
рахь санна д1а ца йигнехьара.

Арайолуш юха а йирзина Акаевга: «суна бехк ма
биллалахь», — элира цо. Халла когаш бохуш, яхара, 
аьлча а айъина йигира иза.

Акаев, уьш арахьарчу не1аршна т1е кхаччалц новкъа 
а баьхна, дог 1ийжаш т1аьхьахьоьжура. «Букар йоьлла 
миска». Т1ехь тужурка а, чуьрчех цхьаммо тесна корта- 
ли а доллушехь дукха азъяларна ира белш хаалора пар- 
торган.

Чу а веана, охьахиира Руслан шен метта. Амма б1аьр- 
гаш хьалха, кху чуьра юха ца ян д1аяханчун сурт лаьт­
тара. «Массеран a rlaftrla беш д1а х1ума ца алахь а, 
х1ораннах дог лозуш лелла и... ткъа цунах дог лаза а, 
къахета а гергара стаг ца хили-кх» — бохуш, дагахь-

баллам болуш вара Руслан. «Берриг мохь цунна т1е бил- 
ла беза моьттуш, вайнаха — воьдург лалла, бохург ду-кх 
цунах дахнарг,— бохуш, къаьхьа ойланаш йора цо. — 
Бехке со ву цунна... Сайна еззашехь, х1аллакйи аса ца1 
бен йоцу деган доттаг1».

Сарахь конторе юхавеача, йоккха ули-жуз1 х1оьтти- 
на карийра Русланна шен кабинета чохь.

— Тхо-м х1инца а ма ярра йист яккхаза ду цу г1ул- 
лакхан, — элира бехкала яханчу Шурас, Акаевн метта- 
ра хвала а айъаелла, д1анехьа йолуш.

Акаеве хаьттира:
— Т1аккха?
— Х1ан, цу кхаа баракана поппар-м хала а, атта а 

хьохур бара. Бакъа лур ма бац и цу ц1инц1олге.
— Аса-м пилта йийр яра, — аьлла, хьалаг1аьттира 

сонехь лечкъина 1еш волу Егор Акимович, — ткъа чуьй- 
нан пилта цхьаъ бен ма яц...

— Хьо ма дика кхаьчча кхуза уггаре оьшучу хе- 
нахь? — цецвелира Акаев.

Да вистхуьлуш а ца хезна: — хьо веанчуьра жоп му- 
къаие лохь, дада, — кхоьссира, х1окху шелах веанчу де- 
на оьЛазъяханчу Лушас.

— Вита и, — аьлла, г1ийла велакъежира Акаев.— 
Тоххарехь делла Егор Акимовича жоп.

— Апа, тхан аьчган пеш д1а а ехьна, тоххарехь жим- 
жиманиг поппар бохбан йолаелла, — халаг1аьттира 
Амангельды. Делахь а, дийнахь-бусий цара болх бича а 
цхьаъ бен кечлур яц цаьрга... цу т1е и к1елйисарна а. 
кхоьру со... Анна Васильевна санна. — Корта охьа а ба- 
хийтина гЛийла т1етуьйхира.— Аша шайна лаахь бехк а 
буьллур-кх.

Цхьанне а ца хезира Руслане баьлла г1ийла узам; ца 
гира кхоьлинчу лампин серлонгахь бехьна бос.

Буьхьиго санна ког ловзош, ирах кхийсалуш карзахъ- 
яьлла Тамара иккхира чу.

— Суна сюйинши, суна кхаъ! — бохуш, стоьла хьал- 
ха д1ах1о.ьттира иза.

— Х1ун хилла? — бен доцчу озанца хаьттира Акаеве.
— Тхан йоккха — ши-кхо б1е стаг парг1ат д1атарлур 

волуш х1усам-г1ота ю...
— Баха а бохий ахьа и, — юкъаиккхира цуьнан

1 Ули-Жуз — (казах, дош.) — йоккха тоба.

къамел хадош чуьраяьлла Луша, — уьстаг1ий чохь лат- 
тийна боь...

— Царна-х ца лой аса иза... — Тамарин гТехь догъ- 
ийшпра, самукъдалар лахделира. Ша и кхаъ баьккхича, 
массо а ирахкхийсалуш, вовшийн мара а къуьйлуш вол- 
лур ву моьттура цунна. Руслан-м жимма векхавелла, 
х1етте а...

Схьадийца, бохучу маь1ница шега Акаеве уьшар 
йича, тохарлерчу зевне озанца доцуш, ийзалуш элира 
йо1а:

— Со-м цу чу божарий а, цхьа болу зударий а б-бох- 
ка йоллура...

— Х1ун дуьйцу ахьа?— х1инца Шура иккхираюкъа.
— йита и йо1алг,— хадийра Акаеве. Къахийтира 

цунна, шен бер санна хеташ йолчу Тамарех. Ша сел дог 
зшна ца хиллехьара-м цуьнан и багара доллушехь вок- 
кхаверца схьаоьцур дара цо и Луллакх.

— Х1ете, х1ете,—кхоьссира Тамарас, вон д1аахьаьж- 
на: — Ч1икъ ма баккхалахь, Шура, со дийцина ял- 
лалц.

Къайлаха г1ехь мийр тоьхначух а тера дара, 
Шурас ов-вай аьлла ноет д1алацарх. Тамарина-м хьаха 
ца оьшура цхьа а защитник.

Стоьлехьа а йирзина элира цо: — И боьха ма яц — 
чан, хатт бац, ткъа пеш...

— ...Х1оттийча логгелц хир болуш бу, — велакъа- 
жаза 1а а ца велла, элира Акаеве, — сан-м йиш яц шу цу 
чу а доьхкина х1аллакдан.

йоьхна лаьттара Тамара. — Соьга и план схьаоьхь- 
начо вуно атта ма доьрзуьйтура дерриг, ткъа шу...

— Ткъа вай комсомольцаш дац, хатт — кхиерг д1а а 
яьккхнна, вешан... — Егор Акимовичехьа а вирзина, — 
сийлахьчу, воккхах волчу комсомольце йоккхо пеш а 
яйтина адамаш даха мега йолу х1усам ян цунах, — вист- 
хилира эххар Амангельди.

Са чу деара Тамарина а, кегийрхошна а.
— И-м, к1ира далале rlan санна йолу х1усам йийр 

яра оха! — элира цхьаммо.
— Москварчу метрох тераниг, бахий ахьа? — сонера 

стоммо кхардаме аз делира.
Лампа а айъина хьаьжира Акаев, Джамботачух ма 

тера а ду аз, ма чу вог!уш хаа ца велла шена иза, бо- 
хуш. Т1аккха билггал и вуйла хиъна:

— Хьо бодашкахь ма 1а, схьанехьа валахьа,— аьлла, 
бехк лаьцна, хьалаайавелира и шен г1ента хаийта да- 
гахь. — Цхьаний кхел йийр яра вай кху доьхначу г1ул- 
лакхан.

— Мукъа вац со, ца хин дерш дуьйцуш, эрна бага 
етта, цу туьйранашка ладег1а, — аьлла, кхоссар а 
йина шена хьалаг1аьттина Руслан тергал а ца веш, 
хьалха 1охкучу кехаташ т1е б1аьргаш буьйг1ира Баеве. 
Иза массаьрца а, Тамара йоцчуьнца, эсала, ,к1еда-мерза 
вара х1инццалц. Хазахетара массарна а цуьнан г1илла- 
кхаш. Бакъду тТаьххьарчу заман чохь, шен т1уз т1е бала 
герга бу, бохучу дегайовхоно, собар кхачийнчух тера 
дара цуьнан. Къаьсттана Акаевний, Анна Васильевни- 
ний дарвеллера иза, шен некъаш цоьстуш уьш лела 
моттарна. Цхьаъ-м новкъара д1аяьллачу метта ю, ткъа 
xlapa а х1инццехь когаш а хаьдда гола вужур ву...

«Д1а-м яьллера иза, амма т1аьхьара а шен д1овш 
тохаза ца 1ийра беженцаш т1е а лаьцна. Иза а ши б1е 
стаг. Шен гихь дуьсур ма ду уьш, Руслан д1аваьккхи- 
ча»,— бохуш, Даьхьенан ойла йора Джамбота.

Кхара г1овг1а яьккхина болх баи ца вуьту ша х1ета 
а, вета а, аьлла, кеп х1оттийна хьуламера схьаволаве- 
лира Акаевы г1оьнча.

«Бакъ ю-кхи Мариана иза вухавелла, сох тера а во- 
цуш, вуьззина хьаькам хеташ ву, бохуш», — ойла йора 
Акаеве Жамботе б1аьрг кхарстош. — «Цуьнан хьийкъи- 
на, доьттича санна долчу дег1а -т1ехь товш ю и т1аьр- 
сиган пальто а, цу ал басахь бух болу холхазан куй а, 
каранаш а...»

— Манекен вина тоьллачу ательен коре xIotto хьакъ 
вара иза, — шабарца, амма дукхаха болчарна хозуьй- 
туш, эккхийтира харцахьарчо.

Баевна а ма дарра ца хезнехь а, цхьа дерг тосадел- 
лачух тера дара, иза вон, хьастаг1а кхеташонехь Васси- 
на гинчу вастара, йо1е хьажарх.

— И мотт багахь ца сацало хьоь?! — лохачу эша- 
рехь човхийра доттаг1а Шурас.— Х1инццехь хьайн сон- 
та корта баьккхина карабайта йоллу хьо!

ДогдаьгДа Баев, Акаевн 1одика еш т1емалойн 1еда- 
лехь коьрте ши п1елг а оьхьна, аравелира: «Собар де- 
лаш, аса бийр бу шун болх!» — бохуш, дагахь мекха а 
кхобуш.

Дукха хан ялале, комсомольцаш а бевлира ара, кха- 
на дуьйна г1отех Жамботан х1уьттаренна, rlan ян 
иол о.

— Хала г1уллакх лаьцна аша т1е х1инца, сан къуона 
доттагЬш! — къахеташ элира Руслана.

— Атта-м довха худар даа а дац, накъост Акаев, — 
кхоьссира Тимерлана.

— Берриге ницкъ т1е бахийтича, лам а баккхалур 
бу, олу казахаша, — т1етадира Амангельднс а.

Вехха 1ийра цу буса Руслан корта arlop ца боккхуш 
ойланашка ваьлла. Охьавижча а г1айг1анашнй, бала- 
ной хьалаоьккхуьйтура.

Цигаьрка а узий ша-шега лохха хезаш вистхуьлу- 
ра: — «Х1ун де теша аса — ма дукха а ю г1айг1анаш, 
кхин т1аьхьа ца тоттуш тахана дан дезаш г1улла- 
кхаш» — олий.

Б1аьргаш хьаббича б1арлаг1аш хуьлий го бора цун- 
на цу г1айг1анаша.

— Чехка, чехка бани ялнйта еза! — бохуш, Клавдия 
Ивановнин сурт xlyrrypa.

— Массо а х1уманал хьалха ц1ийнах баьхначу наха- 
на х1усамаш хилийта декхар ду! — кегийрхойн чалх чу 
г1ертара.

— Мацалла дала дохкучу адамашна аьхна кхача 
хилийта беза: миччара даккхий а тоьпан молха хилийта 
тхуна!— бохуш Божейс хьийзавора, шен газанан маж 
схьаг1ертош.

Уьш беррнш бакъ лоьра. Амма массарел бакъ Анна 
Васильевна яра. Цо, ши б1е стаг схьавало вайн г1ирс 
бац, цундела дерриг дитина, ц1ерпоштан некъ билла 
беза, бохура.

Русланна шена а хаьара и ца торуш г1уллакх дуй. 
Кхуза дуьххьара экспедици еана йолуш, Джамбулера 
Чолак-Таухьа боьду некъ болийра. 52-чу разъезде кхач- 
чалц биллина боллушехь, т1ом а иккхина, ша долччохь 
дисира и г1уллакх.

Х1инца х1уъу дина а иза, Бейли-Куле кхаччалц му- 
къана а, и билла йиш елхьара...

Пирс-м бара — х1етахь дуьйна а 1охкуш ма ю шпа- 
лаш, рельсаш Бейли-Кулерчу ч1ерийн артелан предсе­
датель волчу Лопатина 1алашъеш. Белхалой-м 
бац.

«Кхарна — чолактаухошна а муха дуьллур ду и т1е! 
Вуьшта а хьуьхьа а боьлла лела уьш».

Иаккха Анна Васильевнас баьхнарг дагадеара — 
бейликулера кегийрхой а юкъаоза беза, бохуш. Х1ан, и 
дийр ду вай, аьлла дагахь садам а бина, сапарг1ато 
arlop велира Руслан.

Пена-кхоьлаха Анна Васильевна дуьхьалъелира, ре- 
захилла корта лестош, г1ийла елакъежаш.

«Оф-фай!»—аьлла, хьалаиккхира xlapa. Цуьнан г1ай- 
rla а, бала а ма бу уггаре безаниг! Бакъ ца дора даго 
и талур яц бохург... Схьаэккха доллура цу балин 
бозаллина...

Поддах корта 1аьвдира Руслана. Юха лазадаьллачу 
дате шашах куьг диллира. Бацара синтем. Бацара. Де- 
лахь а... большевикан сийлахь ц1е т1ехь хилча... бакъо 
яц шена болчу балана иштта къаьхьа ойланаш ян.

Хьала а г1аьттина меллаша чухула волавелира Ака­
ев. Цигаьрка а уьйзира, бала к1орге кийра а бохуьйтуш, 
шен декхар дерг — халкъан г1уллакх хьалхадаккха 
деза...

Син бйлгало гучайоллушехь, хьала а иккхина араве- 
лира Акаев.

Кхеран кибиткина генахь дацара саксаулан доккха 
дитт. Цу т1е ваьлча йоккха меттиг лоцура 
б1аьрго.

1едал дара Акаевн адам меттахъхьазачу хе- 
нахь цу т1е а ваьлла шен доларчу меттигана б1аьрг ту- 
хуш. Аьхка-м атта волура цу шогачу к1орга хершнаш 
долчу кховрана т1ехула. Ткъа х1инца мелла а б1аьстен- 
гахьа даьллачу 1аламо дийнахь малх хьожий ша билхи- 
на кевстиг якъош, буьйсанна юха г1орош ког 
шершара.

Хала т1е ваьлла д1а-схьа хьаьжначу Акаевна шен да­
го ма леххара дикчу некъаца денъелла карнйра Чолак- 
Тау.

Тамди бердан йистехь бани йо, бохуш, тоьла шоръеш, 
к1аргъеш Клавдия Ивановнин эскар дара йоккха г!ов- 
rla яьккхина доллуш.

Ткъа сийсара хьехийна г1ота денъеш ТамарДара 
бара, схьахетарехь. Д1о генна лакхахь шина а карье- 
рехь бохку хир бу Загоруйког1ар. Ма хала а хир ду 
цунна... дукъ шена т1ехь а дисина, куьйгалла дан.

Б1аьрг-1уналлина мукъане а елира Анна Васильев­
на. Эх1, юх-юха а и дата йог1ийца... лазийна ме­
же санна.

Х1ан, х1инца некъ буьллу бригада вовшахтоха еза.

XIapa ду хьуна ахьа сатийсина т1еман дарц,— 
элира Амангельдига Акаеве, цуьнга кехатан цуьрг д1а а 
кховдош.

Цхьацца сизаш хьаькхначу кехате б1аьрг туьйхира 
Амангельдис, «суна-м боккъалла а т1еман г1уллакх ду 
моттара, ткъа xlapa пайда боцург ма ду, бохург гойтура 
цуьнан хьажаро».

Неман омра дечу кепара, хадийра Акаеве:
Хьо отрядан командир ву, гонах мостаг1ий а бо- 

луш... 1аьржа, богу, амма кегийро б1аьргаш сакхо хилла 
биллира к1анта.

— Х1ун мостаг1ий? Мичара бевлла уьш?
Иза а хуур ду хьуна, ткъа х1инца ладог1ал бер- 

рнг тидам т1е а бахийтий. — Амангельдига иштта цкъа 
а вист хуьлуш вацара Акаев. Гуттар а к1еда-мерза дора 
цо къоначу казахаца къамел. Ткъа важа мелла а веза- 
веш хуьлура. Х1инца шега хьаькам хаьдда вистхилча, 
дикахо а хийтира Амангельдина. Ша лаьттачохь белш 
д1а-схьа а йохуьйтуш, накха т1е а баьккхина, т1емало 
санна д1ах1оьттира иза. И дара-кх Акаеве лоьхург. Пул- 
лакхан чулацам боцца д1а а бийцнна, цо билгалдаьк- 
кхира: XIapa экзамен ю хьуна. Дика, хьайн белхаэс-
кархошна зулам ца долуьйтуш, чекхйоккхнй ахьа за- 
дани...

Т1аккха?— сакъераделла хьалахьаьжира к1ант.
— Аса дош ло хьуна дуьхьало ца ян.
Кхийтира и шиъ вовшех.
Амангельдин отрядехь шийтта кегийрхо вара, дукха- 

ха берш Бейли-Кулернаш а болуш. Х1орш штабе, аьлча 
а, разъездехь лаьттачу ц1енош чу кхаьчча, садовш лаьт- 
тара. Боьха а, ирча а, шийла а яра чохь. Шен-шен ц1а 
шашах дагадеара х1оранна. Пешаш чохь ц1ийдеш кхор- 
зу ч1ерий, картолаш чуйоьхкина ч1епалгашший... эх1 ма 
тера дацара кху чуьрчу хьолах!

«Собар делаш, аса метта далор ду шу», — дагадеа- 
на, Акаеве шена лелийна кеп х1оттийра Амангельдис а.

Х1ан, хьалаг1овттал, б1аьхой! — буьрсачу омрица

кегийрхой д1а а х1иттийна, салташа ечу кепара т1еман 
занят» йолийра: — Цхьаъ, шиъ! Аьрро arlop д1анисло! 
Х1инца — аьтто! Xian, иштта! — бохуш, команда а деш, 
ваьллпра уьш бохбаллалц. Т1аккха-м ловза а, лета а 
бевлира. Юха «отряд» шина декъе а екъна — цхьаберш 
джусан ян бахийтира, вуьш «кашевараш» бина юург ян 
х1иттпйра. Вуно мерза хилира шаьш бина кхача.

Шозлаг1а де церан дегнашна там бан г1ерташ сан­
на, екхна т1едеара. Х1айтъаьлла ойланаш айаелла, дог1- 
маш таделла бахара кегийрхой балха.

Шен меттана царлахь уггаре а тешаме, пара лоруш 
верг а витина, Чолак-Тау вахара Амангельди.

XX. ХА Л  А Н Е К Ъ А Ш

Поьти чуьра араялаза а ца яьлла 1айшин пешаца 
цхьана барака чуьра вукха чу кхерсташ ехира буьйса- 
наш цхьана юкъана Вассас.

Сарахь чу еача мел аьлла хетара Вассина барака 
чохь. йовха а хуьлура, поппарш башо хиш дохдеш хи- 
ларна, массо а дика а вара кхуьнца, xlapa лоруш. 1ай- 
шин буьйраца еана сонехь жусан нисъелча, ча а дуьл- 
лий, охьайижайора Васса. Амма дукха хан ялале массо 
а цамгарш юхахьаевлира Вассин, т1едачу поппараш- 
лахь а, т1уьнчохь а 1илларна. Х1етте а Славех ийзалуш, 
Косолаповг1аьрга яха ца туьгура xlapa. Кхуьнан бала 
болуш йолчу Клавдия Ивановнас, юьхьа т1е хьокху крем 
оьшуш еанчу столовин заведующига хьахийра Васса. 
Реза хилира заведующи: чохь боршам хьакха а, херси 
кхаба а оьшу шена горничная, аьлла.

И полька Осицкая дика евзаш-м яцара Клавдия Ива- 
новнина, делахь а иза хьоланна юкъаелла (цу замане 
диллича) хиларна, Вассина юучунна т1ехь мелла а аьт­
то хир бу, бохуш догйовха яра.

Столовех дозуш дара Осицкаян ц1а.
— Дика 1ойла хир ю хьан, — эсала дуьйцура шайга 

еанчу Вассега Осицкаяс. Дехьачуьрчо йохъечу х1окху 
сени чохь 1ийрю хьо,—цобохучу хенахь «хрю-хрю» аьл­
ла херси аьлча а, хьакха елира къамеле. Вассина xly- 
самнанас хьажийначу 1уьргах дозуш хилла цуьнан 
хьаьвда. Ч1ог1а дегаза хийтира зудчунна и лулахо. Де­
лахь а, цамгаро к1елйитинчу кхуьнан дан х1умма а да-

цара. Цу т1е итт г1улч бен гена хир йоцуш Акаевг1еран 
кибитка а яра цу сенин корехула гуш.

— Х1уъу хилахь а б1аьсте яллалц са тохалахь, дика- 
ниг, — бохуш, кхуьнан йоьхна ойла ойуш Клавдия Ива­
новна а яра.

Январь бутт боллушехь цхьацца дийнахь б1аьстенан 
битамаш хаалора г1ийлла. Лайх б1аьстенан юьххьера 
яйн хьожа кхетара, стигалан бос хийцабелира, алсам 
лила тоьхча санна. Хьуьнах ч1ийшший, охьаэгна гепаш- 
шнй гулда баханчара а дийцира дитташа ч1еннгаш юзош 
лаьтта, бохург.

Балха яхале хьена кхача а биина, ша шен юьхь ечу 
сохьтана, Вассига чу боршам хьакхийтира Осицкаяс, 
Дашкина (хьакхина тиллина ц1е) буракех диларш кечъ- 
яйтира.

— Х1ан, х1инца сан яха деза, — аьлла, х1умма а эхь 
ца хеташ сов 1уьйрре араяьккхира цо Васса. Аьттехьа а 
ца хилла фельдшерна моттаделларг.

Ша юуш йолчун дакъа-м муххале а ца дора Осиц­
каяс Вассина, хьакхийна доьша а-м шен б1аьрга хьал- 
ха бен ца кечдойтура цо, массо а х1ума 1ана а яхана 
йоллушехь.

Цкъа шена хьеший баьхкича алсам йинера цо жи- 
жигхГума чу йиллина пирогаш. 1охку-уш уьш телхича, 
кхеллий т1е кхийсина хилла уьш поварихас. Церан хьо­
жа а кхетта, ж1аьлеша гучаяьхча хиира нахана ма дар- 
ра цо лелорнг. Делахь а эцца дижира иза а.

Хьеший, аьлча а, божарий оьхура жерочунна. Цкъац- 
къа xlapa шиъ йижинчул т1аьхьа, — Осицкая шен сем- 
сачу месийн гоьна т1ехь, Васса тишчу галп т1ехь,—- 
т1ух-т1ух, олий кор тухура. Иаккха дехьа чохь эра эк- 
кхура. Декара вовшехдетта стаканаш, бошхепийн зов, 
бийларш, хьалха лохха шабар-шибарца къамел.

Т1етт1а айалора еш йолу г1овг1а, бийларш. Иаккха 
бехначу нехан аьзнашца цхьа а мукъам боцу эшарш 
лоькхура. ШолДачу 1уьйранна дера езаеш хуьлура xly- 
самнана. Юьхь вуно еха а, леррина а кечйора. И Осиц­
кая Дехьаьжна ткъей ялх, ткъей ворх1 шо ду эр долуш 
жеро яра. Хазаллех зирх бацара, амма хьийкъина а, 
к1ай а, шеца эвхьазло а могуьйтуш хиларна, шен мо- 
г1арчу божаршна хаза а хетара иза, кест-кеста хьошал- 
rla а боДура бехначу меттехь. Ткъа кхин дерг доцург, 
хьена дика кхача а хуьлура хьешашна.

XIoKxy 1уьйранна а ч1ог1а къахьийгира цо цхьа жим- 
ма а адамийн бос т1е баийта г1ерташ. Юьхьа т1е цкъа 
крем хьокхуш, и д1а а доккхий пудар хьокхуш, юх-юха 
юьхь юьлуш беснешна а ц1ениг дайн хьокхуш, даза xly- 
ма ца дитира жерочо. Хьала а, охьа а Вассина дерриг 
гуш, хууш ду бохург хир дара цуьнан, мухха а, кхуьнга 
эвхьаза — тахана а, тховса а къаьсттана хаза хила езаш 
ма яра со! — элира Осицкаяс. Т1аьхьо хиира Вассина и 
хьанна кёчлуш яра сел леррина.

Сарахь жеро цкъа а ца хиллачу кепара тохаеллера. 
Tlerrla пудар хьоькхуш, тайп-тайпана кхачанаш кеч- 
беш, кхорзуш, доттуш. «Мила ву теша тховса кхунна 
вог1у верг?» — аьлла, дагатесира цунна rlo деш йолчу 
Вассина. Мотт хьалххе тобира — гоь самса а йоккхуш, 
духи а тухуш. Кхано 1аьнаран дохк х1оттош и чу веача, 
Тамарин вешех Славех тарвелира и Вассина. Делахь а, 
б1аьрган нег1ар тухучу сохьтана бен ца кхийтира цуь­
нан юьхьах не1 йоьллуш серло. «Тамаша бу-кх сел кура, 
хьуьнар долуш волу и к1ант кху боьхачу х1уманна т1е 
хьаьвзинехь» аьлла, аьттехьа а ца дитира цо, я бала а 
бацара.

Веха ца 1пйра хьаша. Цул т1аь.хьа хазанеха санна 
даръелира Вассина х1усамнана. Мин-минотехь емал еш, 
т1ечийхаш и йолаелча, ша новкъа яьллий хиира Вассина, 
мичча бахьанина делахь а. Тамара-м хьалххе дуьйна а 
яра кхуьнга шайга йола, бохуш. Эхь хеташ ийзалора 
Васса, нанна х1ун хетар ду ца хууш. Бакъду, хьалххе 
дуьйна а ша и тайина, бохуш-м яра Клавдия Ивановна.

Мухха а, шен тиша Нелхнгаш а эцна, цхьацца ког 
боккхуш, ша нуьцкъаша юьгуш санна, цхьана буса яха- 
ра Васса цаьрга. «Х1инццехь б1аьсте а яьлла, парг1ат ер 
ю хьо»,— баьхна xlapa новкъаяьккхира Клавдия Ива- 
новнас. «Дависа цуьнан, цкъа а ериг ца хилла и б1аьсте 
а! — дог 1ийжара Вассин Косолаповг1ар казахийн юьр- 
тахь бехаш бара. Доккха ц1а чохь т1улгеххий, поппарах^ 
хий йина наррий, Тамарин жима дечиг маьнгий бен xly- 
ма яцара. Чохь боьха а яра, бахам Вассичух тера къен, 
цхьа тГелхнгаш яра.

Тамарин нанас хаза г1иллакхе Неийцира Васса. На- 
ри т1ехь жима кор долчухьа: — Хьан хир ю xlapa маь- 
1иг, — аьлла, охьахаийра цо иза. Ч1ог1а ца мегара Вас­
сина цу буса. Шен маьПехь пенах д1а а таь1на: «Вай, 
кхузахь мукъане йитахьара со, вайна йохъяллалц», бо-

хуш набаран тар туьйсуш 1адда Iapa Васса. И стенах 
кхоьрура аьлча — вон, харцхьара ву бохучу Славас моха 
а еана ша эккхорна.

Жеро йолчохь мосуьйттазза меттиг хилира, цуьнан 
бехке хьаша д1аваххалц, арахь мохехь латта дезаш. 
Клавдия Ивановне цо шена хуьлу цатамаш ца буьйцура. 
Маьнгн к1ел йоьллина а цо шен гIайгIа бийр буйла 
хаьара, ткъа майрчунна и луур дацара.

Д1а мегара Васса х1инцалц — хала а, атта а. Амма 
тховса араяккхахь, эцца не1арехь, кхин кот ца баккхалуш 
хьала ца г1атта южур юйла хаьара ша. Иаьххьара хир 
хаьддера. Кхуьнан ойла а, хьал а хууш йолу Тамара 
тховса хьалххе еара ц1а, Вассина дуьххьарлера буьйса 
яккха дегазо хетар дуй теша, аьлла, хеташ. Эшахь веши- 
ца а т1ом бан а.

Цуьрриг а дегаза вацара Слава-м. Чохь соцуш воцчу 
цунна бен а ца хета таро яра, т1аккха а т1е ма хьаьжжи- 
нехь, Вассина ч1ог1а ца мегий хиира цунна. Кхин х1ум- 
ма а ца олуш, велакъежира иза: ца моьттург хилира... 
Дукха ца 1аш и цхьанхьа-м вахара.

ШолДаниг Миранде дара. Парг1ат 1уьллур ю ша, 
бохуш яра Васса. Са хилира. Ша 1уьллучуьра гора Вас­
сина xlapa доьзал самабуьйлуш. Массарел хьалха Та­
мара Даьттира— тамаша а бац — г1айг1анаш, Дулла- 
кхаш дуккха а ду цуьнан!

Хазделлера Вассина цо шен мотт табеш. Луо санна 
к1ай шаршо нисъеш т1е а тесна, иштта ц1ена к1ай лоч- 
чар йолу жима г1айба самса а баьккхина, д1ах1оттий. 
Хотталахь я нехашлахь го ц1ена к1ай зезаг санна къаь- 
стара цуьнан маьнга. Ша а ма ю иза кхарах йоцуш сан­
на. Цуьнан нана — Зинаида Михайловна а елира сама. 
'Пера бедарш ца йохура цо буьйсанна д1а. Дика набарх 
ялаза а йолуш, оьг1азе цхьа г1им-г1ам деш, лаьтта туй- 
наш кхуьйсуш, коьртах а, дег1ах а м1араш хьоькхуш 
яьллира иза цхьана юкъанна ша 1аччохь. Т1аккха нари 
Дера охьа а йоьссина, этт1а пазаташ Дехь когашна ти- 
ша мачаш туьйдина, йолаелира чохь. Корта-м кхин шар 
ца беш, к1озарш йовлакх к1ел лачкъийна, уггар хьалха 
ягон х1умий, туьканара дан дезаш долу кхаларрий хьа- 
хийра цо.

— Тахана виходной дийнахь мукъна а цу балера со 
хьалхаяккха мегар ма дара аш, — элира цо, даккхий си- 
нош дохуш, елха а озош.

Ца вашарца велавелира Слава:
— Хьовсийша цуьнга, деш-дуьтуш доцуш йолчу 

кхунна и цхьа пайда боцу Цуллакх дан а ца лаьийца!— 
'Паккха цигаьрка а йина, уллехь пеша т1ехь, к1ур туьй- 
суш лаьттачу къуьдах и лата а йина, пенехьа а вирзина, 
шен хур-хур долийра.

— Са а хилале ма rloerla яьккхина кху чохь! — т1ел- 
хигийн барзана юккъера гучабелира цхьайтта-шийтта 
шо хир долчу йоь1ан корта. 1уьргара гучаболуну мука- 
дехкан корта бу эр дара цунах, мохо д1а-схьа листина ер- 
риш чемхалгаш ира а х1уьттуш, хола санна, месаш яца- 
хьара, цкъа а яхк хьакха а хьаькхний теша цу 
коьртана аьлла дата дог1ур долуш. Кегий 1аьржа 
б1аьргаш ира хьажарца массанхьа а кхерстира цу 
сохьта.

— Схьайолахь,—аьлла, йене омра дечу тайпана йист 
а хилла, и т1е еача Вассина т1е боьг1начуьра б1аьргаш 
д1а а ца бохуш, цхьаъ-м дийца юьйлира иза, барт 
хоьттуш, вон кхуьнга хьоьжуш. ТГаьххьара а — «и дара 
вайга даза диснарг», цо бохуш къаьстира. Нана-м бех- 
кала яхна белш хьайина, ойланашка яхара. Тера дара 
и дохкояьллачух Васса чуйнтарна.

Цхьа жимма 1ийна-а, юхадолийра Зинаида Михай- 
ловнас шен елхар, Тамарига а хьоьжуш:

— Неха-м зудабер кхиъча, нана аттачу йолура, ткъа 
сан-м вац цхьа а, ур-атталла х1окху доьхначу дийнахь 
баьпканна ваха а...

Шерра хаьара Вассина г1орсиз шех «пелагра» олуш 
йолу Тамара тахана 1уьйрре д1а ца кхаьчча, цара х1от- 
тийна план юхур юйла. Масала, шахматех ловзуш, 
цхьа пайда боццу хеташ йолу «пешка» юккъера ла- 
рамаза д1аяьккхича а, ловзархочун план юху. Ткъа Та­
мара «пешка» а яцара аьттехьа а... и суй бара, шеха ц1е 
хьала латайойтуш.

Текхна нари т1ера охьа а йоьссина, ша rlyp ю ци- 
га-м, элира хорш т1ехь йолчу Вассас...

— Х1ан-х1а, — бохуш, шен божарийн мачаш схьа а 
эцна Тамара тохаелча, б1аьца йира цуьнга Вассас: 
«хьан мел дуьхьа яхийталахь со»...

Доллачух кхийтира йоктаг. Къаьхьа елаяларца, 
охьалахъелира.

Зинаида Михайловна цкъа долчунна бакъ луьйра 
шина сохьтехь цу инзаречу мохехь очередехь латтар

доккха 1азап ду бохучунна т1ехь. Делахь а Вассина кху 
чуьра араялар йоккха г1оли хетара.

Кхоно г1елъелла, яхьиина Васса кхаллар а дахьаш, 
чуеача, xlapa доьзал суттараллица кочо динчу хударе 
чан кхоьхьуьйтуш бара. йо1, Рая хиллера цуьнан ц1е, 
Вассин карара цхьа булка вон схьа а яьккхина, 1аьржа 
божаберийн санна луьста цкъоцкъамаш ваьшта а далий- 
на, дуткъа балдаш сеттош, леррина хьоьжура ца тешар- 
ца, йист яьккхиний теша, боху сурт х1оттош. Вукхуьнга а 
хьаьжира. Ткъа Васса шен юьхьа т1е шат тоьхча санна 
лаьттара, ша х1ун дийр ду ца хууш.

— Нетоьхнарг хила ца езара кхуьнца!? — аьлла, 
хаьттира йо1а юха а.

— Сацийта хьайн бага, лаьхьанан к1орни! — т1ечев- 
хира Слава. Пешехьа букъ а тоьхна и книжка еша 
воьллера; йоI, наний йовхо шех д1аялаза йолчу пнл- 
ти т1е хиира. Ша мукъа 1ийча дезар дац кхарна, аьлла 
хеташ, нуй мукъана хьакха ша, аьлла, вайнехан 1еда- 
лехь хи а тоьхна, меллаша хьакха йоьллера Васса. Ткъа 
кхунна т1ехула шена ваша т1ечевхина дела, вуьшта а 
xlapa новкъа хеташ йолчу Раяс, шен юьхь куьйгашца 
д1а а лаьцна:

— О-ой, ма чан яьккхина кху чохь!— олуш, вон ц1ев- 
зира, доккха къемат кху чу х1оттийнчуха. Юха хьала а 
иккхина, Вассин керара и нуй-юьхк ознйна схьа а яьк­
кхина, дера ша хьакха болийра. Славех а х1инца ийза 
ца лора — книжки чу воьлча и воцчу новкъа вара. Ткъа 
нана чучча пхьаьрсаш а даьхна, йо1а лелориг цхьа бе- 
ран забар йолчуха, елакъежарца хьоьжура цуьнга.

— Д1а мукъана ялахь новкъара!— човхийра Раяс 
йоьхна лаьтта Васса, цуьнан когашна т1ехула и девзиг 
тухуш.— Доккха х1ума ду, вуьшта а кху готта ц1а чохь 
вала а, вола а меттиг йоцуш вай 1аш... аша динарг, 
бохуш г1ам-г1им дора, олхазар санна самукъане ека 
хьакъ долчу йо1а. — Вай, х1ун де аса х1инца, х1ун де?— 
бохуш поднар йисте юхаелла 1аш ведарх б1аьрг а кхет- 
та, Зинаида Михайловне — хи да ша, аьлла, араелира 
юха а Васса.

Пийла ойланаш еш йоьдуш, эвлан йисте яьллачу цуь­
нан гена йоццуш лаьттачу, чохь аптека йолчу бараках 
б1аьрг кхийтира.

— Эх1, — аьлла, йоккхаеран тулг1е кхерстира кий- 
рахь. — «Ма хала дац и санна долу адамаш дуьненахь

хилча!» И дата даро т1ех шпйла rlypa а, хьоькху мох а 
буьрса ца.хетийтира. Базбелла халла текхон когаш каде 
хилира.

Х1инца чу еача, маний, йоПий кхин яра — сакъера- 
луш, догдика. Хаза хьожа а яра яй чуьра схьаетташ. Вас- 
сина и хааеллий хууш, — цхьа дика зуда ю сан герга- 
ра, — дай хьажийра Зинаида Михайловнас, — но тхой- 
шинна наггахь совг1ат-х1ума яхьа... Суна оза томка а. 
1аламат дика стаг ю...

Слава чувеъча, бога дуьззина кхерзина жшкиг дил- 
лира Зинаида Михайловнас к1антана.

— Кхаллар?
Кхара кера кхоччушехь йиира шайн-шайн пайка. И 

на хууш вацара Слава, х1инца Тамарин кхалларан 
эханга б1аьца йира:

— Аз-маз ' , — яккха шена бохуш...
Юха а хьаьжира барт хоытуш санна иене:—Т1ак- 

кха? Кхин х1умма а ца сана цу къанделлачу ешапо?
йоьхна лаьттара Зинаида Михайловна. Х1инцале а 

гуш, кхеташ дара и жижиган дакъа а, дикачех тонка а 
хьанна деана, ткъа къаьркъа гуча муха доккхур ду не- 
хан зуда йолчохь. Куьг тесира Славас:

— Дитахь уьш, мама, — аьлла. — Х1окхунна-м дер- 
риг хаьий. Бакъду, цхьа ч1икъ боккхий...

Делкъехь Тамара чунккхича, деанчу жижигах дакъа-м 
муххале а на дира нанас, ур-атталла чорна а ца 
йоьттира iiolana. Tie довха хи а молуш шен йисина 
билггал «аз-маз» кхалларан юьхк йиира Тамарас. «Э-э, 
цунна хиллане хьо «пелагра» бохуш ойла йора Вассас. 
йо! не1арехьа яьлча, нанас г1ийлачу узамца элира:

— Хехка бен ца хаьа хьуна, цхьа жимма а хьайн 
цомгуш наций xlapa бер-т1орзий дата лоьцуш хьо елхьа- 
ра хала а дацара...

Нана те1амаш бан йолаелча, биснарг а бос бехьна, 
дегочу озанца хаьттира Тамарас:

— Х1ун оьшу соьгара?
Нанас яго х1ума яц, аьлча, корта та1нйра йо1а, дийр 

ду ша, аьлла. йистхуьлучохь-.м яцара.
«Уьш х!ун ю — цу йо1ах я къа а, я эхь а ма ца хета 

парна?» — бохуш, оьйазъяхана Васса халла Iмйра шен 
дагахь дерг дуьхьал адамийн кепахь йолчу кху х1ума- 1

1 Аз-маз— (казах, дош) к1ез-мезиг бохург.

нашка ца олуш: хаьара йо1ана цунах бала пайда бо- 
цийла.

Цкъа йохлахьара-кх!.. Огород а йийна хьо юзо!
Вехначуьра ваставелла Слава, цкъа книжка йоьшуш 

а 1ийна, юха кхоьссина и д1а а яхийтина, пеша чуьра 
йене к1оран цуьрг а лахийтина ша 1уьллучохь пенах и 
хьекха волавелира.

Сарахь гали дуьззпна жусан яхьаш, Тамараг1ар 
баьхкира Тимерланца цхьаьна. Самукъдаларца карзах- 
бевлла, буьйлуш, вовшийн къамелаш хедош лелийнарш 
дуьйцура цара.

— Эх1, Слава, вон 1ийра хьо ц1ахь: ма хаза дара
моьттахь! — элира Шурин жимах йолчу йишас, [уьллуш 
волчу к1антана т1е а еана.

— Лоьмаша санна бора оха белхаш! — кхоьсснра 
Шурас а.

— Кхахь-кхахь-кхахь! — аьлла, цавашарца ч1ог1а 
велавелира Слава, к1егар а хууш:

— Лоьмаша-м ца бой болх, кхахь-кхахь, варраша 
бой иза-м.

Зинаида Михайловна елаелира шен хьомечу к1анта 
сел нра иза аларна. Рая-м Ладъяхана ц1ийзаш йоьлура.

Эццахь собар кхачаделира Тамарин:
— Ткъа хьаькамаш — лоьмаш, дерриг дуьне орцах 

даьлча а, дийшина 1охку?! — аз дегош ц1ог1а туьйхира 
цо. Юха улле еана, вещина т1е а х1оьттина. — Эхь 
ца хета хьуна, беррнш, къена а, къона а — профессор а 
т1ехь, балхана чу боьлла хьийзаш, хьо, верстина ваттТа 
воллу жима стаг, цу т1е комсомолец боху ц1е а хнлча, 
меттахь керча!

— ...Уьшал чохь нал санна бахий ахьа? — аьлла, за- 
баре даккха вуьйлира Тимерлан. Юха пена т1ехь Славас 
кГораниа дехкпнчу сарташка а хьаьжна, зудберашка 
б1аьрг таГийра цо:— XIapa-м мукъа 1ийна ца хилла! 
Хьовсал кху исбаьхьачу внран голашка.

Кхийтира мехкарий Тимерлана бохучух. Са а хаьдда 
буьйлура:

— Х1орш х1ун ю-ю? — бохуш. — Хьайна хаза неха 
санна дика сурт дилла хуъушехь, xlapa котамо хьоькху 
м1араш санна х1уманаш х1унда йохку ахьа? — Цул тхан 
цнциге дахкийтнехьара, — элира Тамарин цхьана дот- 
таг1чо. — Дийцахь, муха дехкира писус? — хаьттира 
Шурас, цу йо1а беламе х1ума дуьйцур дуйла хууш.

— Хьастаг1а арахь т1адийнчу кбгашций, месала де- 
хачу ц1оганций башха т1амарш ехкира цо, мамас х1етта 
метта тесначу к1айчу шаршу т1е. Ткъа культурина т1аь- 
хьа йисинчу футурнстийн говзаллех ца кхеташ тхан на­
пас бехха сараг эцца, ша човхийча, бур-бур дора цици- 
го — 1овдалаш я1! — бохуш.

— 1а-ай! — аьлла, зевне бийлабелира чуьрнаш, Сла- 
вега б1аьрг а кхарстош. К1антана и ца товвий хиъна, 
Зинаида Михайловна, оцу минотехь сецира.

— Сацийтал х1инца!— т1ечевхира иза, массарел дог- 
гах йоьлуш йолчу Тамарина. — Хьо елча а кхуьур яцара 
хьо цу суртийн маь1не, кхиа а! Иза-м хьан воккхах волу 
ваша вуй, хьо а, со а кхобу верг!

Hole боху — несана хаза, бохург дуй хууш, вуьш д1а- 
тийра. Слава, кхаьргахьа букъ а берзийна юха а к1ора 
хьекха волавелира, ткъа Тимерлан чехка шен дечиг-нон- 
дар схьа а эцна и лакха вуьйлира! Цу сохьта даръелла 
йолу Зинаида Михайловна, ша вовшех етта нхьеНаш а 
йитина, ладег1а елира. Кегийчара-м цкъа ладоьг1уш а 
1ийна, т1аккха хелхаран йиш лекхча бал баьккхира.

К хон о днкка садайча, ц1а даха кечлуш, иенах кхозу 
чиркх а беана куьзгане хьажа йоьллачу Шурин мохь бе- 
лира:

— 1алелай-й, кху т1ехь-м кхин а дехкннпй сарташ... 
вукхарех тера а доцурш! — аьлла.

Чиркхех жусанан кегий генаш а латийна, т1ехьаьл- 
хира мехкарий а, Тимерлан а. Серлабаьккхира Славас 
к1оралг ловзийна пен:

— О-ой, Мура ма тера йиллина! — аьлла, цецве- 
лира Тимерлан, цициг дийцинчу йо1е а хьожуш:— Т1е- 
к1ел ехкина буьрканаш... коьртачунна т1ехь кхо-биъ т1а- 
дам, ши б1аьрг, мерцуьрг, бат-бахьана! — к1ажа а 
оьхуш воьлура к1ант ши куьг вовшахдетташ. — Ткъа 
Шура! Кхин а нийса йиллина: — Охьа шалго, лакхахь 
пурх ши ч1ешалг, коьртехь хорсам!

— Х1оккхуза хьажал, — д1анехьо ч1урам уьйхьира 
дегабаам бинчу Шурас.

— О-рйн, xiapa х1ун ду! Цхьана а ларт1ехь доцург!— 
оьг1азвахара к1ант,— сох нал яр. И-м забар яц! — бо­
хуш чуЦертара Тимерлан Славина. Халла сецавора иза 
зудбераша, Тамарас а т1ехь.

— Ахьа со нал санна керча аьлча а мегарпй!? —

аьлла Слава внстхилча, ваставелира иза: «Хьо а бакъ 
лоь»,.— аьлла.

Сурт ду.кха тера дилларна, кънит1ера вала а ме- 
гар ду, — бохуш, воьлуш лаьттара х1пнца к1ант: — Ва- 
т1ийна ваьккхина со веца xlapa! Уьшал чохь керчаш! 
Кхахь-кхахь! Амма кхоам бу кху хазчу коьртан сел емал 
бар: торга корта бахбина, бетах муц1ар йина, б1аьргаш 
гуттар жимбина! Схьайтал хьайн куьг! — аьлла, ч1огг1а 
1аьвдира Тамерлана. — Билггал воккха художник хир 
ву хьох, билггал!

— ...Нийсачу новкъа валахь! — т1етайра Тамара.— 
Шаржаш дика яло хьоьга, тхан стенгазетехь дакъа лаца 
деза ахьа!

— Стенгазетех дерг ца хаьа суна — б1аьсте ялахь 
тхаьшшинна цхьа отн йийр ю аса «творчески ц1а» аьлла 
ц1е а тухуш. — XIopui ечул ша долийна сурт чекхдаккха 
деза кхо...

Зудабераш д1адахча а вехха 1ийра ши доттаг1 вов- 
шех дагавуьйлуш.

Ша йина эскизаш Славас Тимерлан воцчуьпга 
цхьангге а ца гойтура, ткъа Тимерлана а шеи поэмаш, 
стихаш йоынура.

Юха а выходной деара. 1\осолановг1арах Васса а, 
уьш цунах а боьллера. Рая а мелла а к!адъеллера, 
къаьсттина, Вассас шена 1айшас деана кхерзннчу д1оа- 
хан дакъа делча. Цу буса юззалц хьенан кхача а биъна. 
Рая дег1 а бодделла хьалххе набарна юьйжира, Слава 
а нанас юх-юха дехарш деш гТаьххьара вахийтира дик- 
чу зудчанна т1е.

Шаьш йисира xlapa ши зуда. Качъелла Зинаида Ми­
хайловна, нус санна йолчо деанчу тонках йина йоккха ци- 
гаьрка а узуш, шен къаьхьа ирс дийца йолаелира.

— Хала дохкуш дара тхо 1918-чу шарахь. Мацал- 
линий, къоьллиний [Таддайна, дас-нанас со уллохь йол- 
чу Ленинграде яхийтира нжонна. Мёца-м цигахь а дара, 
делахь а заводехь балха а яхна, ц1ахь чул г1олехьо хи- 
лира. Цу Путиловски заводан белхалочуьнга Петре, 
маре а яхара со.

— Сан ц1ийнда — Петр дика белхало ларалуш ва­
ра, доьзална вон да а вацара. Гуттар воккхавеш вара 
иза аса дуьхьарлера к1ант xlapa Слава вича. К1ентан 
диъ шо кхочуш Тамаркех хилла со берах. Х1етахь дуьй- 
на дайра тхан ирс. Петр Кронштадте ваханчохь чов хил-

ла тхуна пайденна воцуш к1елвисира. Тхешан юьрта 
дахара тхо ц1ерчара rlo даре сатуьйсуш. Мичара! Уьш 
тхол а хала бохкуш бара. Т1аккха цхьана защитнике за- 
явлени яздайтира аса — иштта а, иштта а ду — шуна 
парг1ато йоккхуш сан ц1пйнда к1елвисна, rlo дахьара,. 
аьлла. Петрах лачкъийна яздайтира аса — хиича и ме­
гер вацара — цхьа са аьрта болуш вара-кхи иза, Тамар­
ка санна.

— О-ой, ма алахь!
Куьг ластийна — и-м шена дика хаьара — Падъяха- 

на д1ахьора къамел Зинаида Михайловнас.
— Дагахь доцуш жоп деара. Омра дина хилла Лени­

на Петр Кремлан больнице вуьллуш, ткъа тхуна доь- 
залшна некъан кехаташший, продукташший лолда, аьлла.

Новкъа девлча т1аьхь-т1аьхьа ч1аг1велира сан Петр. 
Ма бала а хьийгира аса новкъахь, цомгаш изий, жима 
Тамаркий лелош. Цу т1е гуттар— баппи, баппи доьхупъ 
г1ад-амал дайпра. Иаьххьара а яй и сан...

— Муха? — ца кхийтира Васса.
— Иштта д1а хилира-кх иза... Тхо Москох кхачале и

сан ц1ийнда чI а г I а велла цхьана Паларчу больнице 
виллаза ца елира со. Циггахь пересадка яра тхуна хила 
езаш. Тхоьца цхьана вагона чохь йоккха стаг яра эв- 
лаяъ санна мин-мннотехь ламаз деш, дела а хьехош. Аса 
тхешан стаг больнице д1анисваллац, вокзалехь йоI 1а- 
лашъеш, х1уманаш — цхьа жима т1орказ бен дацара ти- 
ша салпал чохь, — ларъеш Iийр ю аьлла Пелецира йок- 
кхачо... • - — ••

— Т1аккха?—сихйо.ра Зинаида Михайловна Вас- 
сас.

— Т1аккха... майра больнице а виллина, со вокзале 
кхаьчча яц йо1, Порказ а дацара.

— Вай! — аьлла, ulorla делира ларамаза Васспга. 
Юха Тамара йолуш хилар дата а лаьцна, хаьттира: — 
Муха карийра хьуна иза?

Зинаида Михайловна наб йог1уш яра. Бага rlerroui. 
цхьа дош олий наб-тар еш. хала чекхдаьккхира цо къа­
мел.

— йоПий, т1орказзий кара а ца дина, цхьа-ши де 
даьлча цЬгйнда а велла, дан х1ума а ца хилла юха ц1а 
яхара со. Цпгахь, тхо ц1ера довлуш аса шеца Слава 
витинчу хьехархочо заявленеш яздира массанхьа... ца 
карийра йо1.

Кхо шо хьалха хаам беара. Тамарка д1а а кхоьссина, 
т1орказ эцна йоккха стаг едча, милиционере) детдоме 
йигина хилла. Цигарчу воспитательницана и еза а елла, 
цунах шен йо1 йина 1еш хилла и. Ткъа ша ялайоьлча, 
дерриг а дийцина.

Наркомпросо хаам бина Зинаиде Михайловне.
— Дешна яллал'ц Москох йитира аса иза. Херо а 

йоьлла. Юха шен бала боцург лелийна эццахь хьуна... 
Дийша вай, — аьлла, г1овла тайира шена х1усамнанас:— 
хьуна ма... хаъара т1амт1е нисъелла, чов хилла лаьнкъа 
а яьлла... еана ц1а... Тхох йоцуш санна ю иза... 1овда- 
ло-о,— олуш дерзийра Зинаида Михайловнас.

XX/. КХОВСА ЛЕВСИ!

—  Кховса левей! Тоха варзап!
Геннара дуьйна хезара Акаевна г1оти чу вуссуш и 

маьхьарий.
Вуно генахь г1ийла сегара серлонан къуьда а. Чу 

воьдийлана гена йоцуш. тохара БожейДар 1ийиачу чохь 
хиллера аьчга пхьалг!а. Цу чохь х1айттанехь хьийзаш 
онда мохь бетташ волчу Грицах кхийтира хьалха Ака- 
•евн б!аьрг.

Нуьйжанма т1ехь, шен накъостийн Доьнца аьчган бе- 
хоп орцха а хьийзош карачай Мухтар а воллура.

Ца вевззарг хилла иза-м х1окху йоццачу заманахь. 
Эг1аза, уккал воьлла хилла волу иза, х1инца зоьртала 
хеташ вара. Шуьйра д1а-схьа яхана белш! Небаьлла на- 
кха. Кура боьг1на корта! Самукъадаларца къежна гу- 
чуяьхна шекар санна к1ай цергаш!

— Цхьаннен а хам-пусар дийр дацара вай! — 
эвхьаза вистхилира Мухтар Акаевх б1аьрг ма кхийт- 
ти.

— Х1пнца мукъане х1ун деш ву хьо? — инзарвелпра 
Руслан. Х1окху сохьта кхоччуш жоп ло ша аьлла, шен 
Дончийн накъосталлийца морзахашца хьалаайъана 
меллаша д1анехьо соне такхийра Мухтарг1ара инзаре 
йоккха кончал.

Т1аккха вукхаьрга чехка xlapa аьчган пнлта вай ца 
яхь Клавдия Ивановнас вайна дендерг хаьа-кх шуна, 
аьлла и нуьжанна т1ехь нисъяйтнра цкъа инженеро. 
Т1аккха ши куьг чилг1оца ц1ан а дина, юьстах а ваьк-

кхина цнгахь Гохкучу б1ог1амашна т1е охьахаийра цо 
Акаев.

— Карьер д1акхоьссина со лела ма моьттийла хьу­
на,— аьлла, бехказа а ваьлла, ша кхуза xlop буса эхар 
х1ун ду аьлча, оьш-оьшу коьчалш ца йича болх юкъах 
■болу дела, аьчган пхьалг1и чу марзвелла ша, элпра Мух­
тара. Шен куьйгалла ца хилча и хьуна гуш йолу, экска- 
ваторна ремонт ян оьшуш йолу дукха чолхе йоцу меже- 
наш ян таро хнр яцара.

— Экскаваторна ремонттий? — цецвелира Акаев, — 
стенна оьшу иза кху сохьта, масала, ремонт йича а?

— Кегийрхой шайна клуб янза 1ен ца бохку,—аьлла, 
долнйра инженеро.

— Ткъа цара болийнчу некъаца уьш итт шарахь а 
бевр бац.

— Цундела цхьацца меже тоеш ремонт ян т1елаьцца
ас экскаватор а. Юкъа-кара, коьртачу зала чохь йинчу 
мешана пилта яр а. Пеш ю-кхи тхан еш, — аьлла, коьр­
тачу зала чу вигира Мухтара начальник. — Цкъа собар- 
дел. — аьлла, Акаевн пхьарс лаьцна, сацийра иза инже­
неро. — Х1оккхуза гола тухучохь, вуно атта тилвала тар- 
ло. Ша ма ярра — лабиринт ю-кхи xlapa. Х1ан, х1инца 
д1акхача-м вол дур а вайшиъ... »*•.<

Мухтаран эшарехь хнира Русланна и цхьаъ хатта а 
лууш, нйзалуш вуйла. Соцуиг1а а хилла:

— Схьадийцал, доттагК хьайн дагахь дерг, — дуьх- 
хьал д1аэлира Руслана.— Сох б1о ца булу хьан?

— Со-м... хьо нохчо вуйла а хиъна...
— Дера ву-кх. Т1аккха? Дийций вала, вайна дуь-

хьал цхьаъ вог1уш ву,— аьлла, сихвира Акаеве инженер. 
Ткъа важа хатта ца х1уттура, халла тасаделла гергар- 
ло дохарна кхоьруш. -  • - *;

Хьаькамо цкъоцкъамаш ваьшта а далийна, б1аьргаш 
т1е бог1ча, лохха хезаш, эххар элира цо:

— Нох-чнй а... бу ма боху... махках бохуш.
— О-ойн, дийца а дуьйций ахь и санна дерш! — кхос- 

савелпра вуьшта собаре волу Акаев. — Цаьргара х1ун 
д аьлла?

Мухтаран юь.хь ца къаьстира Акаевна, амма и жоп 
луш цхьана а тайпана вист ца хилар, но цхьа халла са- 
де1ар деза ца делира цунна.

— Нохчийн къам хьалха дуьйна а т1ех майра а, пар-

rlaro езаш а хилла, сан къона накъост, — бохуш, кхето 
вуьйлира и карачай. — Дендай а т1ехь шайн синош ца 
кхоош, парг1ато яккха г1ерташ лелла. Революционни 
халкъ ду хьуна тхайниг, ду те! — гуттар карзахвелира 
Руслан.

Ца тайра Мухтарна дукха доккхачу дозаллийца Ака- 
евс и дийцар. «Тхан къам муха хета ткъа хьуна!? Уьш 
берриш 1едалан мостаДнй бу ала-м ца воллу хьо?» — 
ала и кечвелла волуш, т1е а веана улло д1ах1оьттира, 
кху шинна генара дуьйна вог1у гуш хилларг. Амангель- 
дп хпллера иза. Шашах хедира къамел.

Кхпн вист а ца хуьлуш, уккал воьлла, корта охьа а 
бахийтина, пхьалг1и чу вахара Мухтар. Шек воцуш. т а  
бакъ волчуха, Акаев, fIotiih к1оргехьа волавелира некъ 
гойтуш Амангельди а волуш.

Бакъду, кхоно дийнахь лелла Дуллакхаш дагало- 
цуш, ц1еххьана цхьаммо къажйина г1аж 1оьттнча сан- 
на, ша 1уьллучуьра хьалакхоссавелнра Руслан. Юь.хь- 
1аьржачу х1оьттина, ша-шех ка деттар долуш, хьере хи- 
лира иза. «О-ойн, ма’эхь дара, ас цуьнан эшийна дог! 
Ма юьхь йоцуш дийцира ас, дийца-м! И х1ун дара? 
Са мукъане хилхьара чехкка, карачаевна т1е а ваха- 
на, бехказа волуш, цуьнан дог эца».Ткъа вайнах 
махках бохур бу, бохург дицдалийтира цу юьхДаьр- 
жоно.

Тахана, Амангельдиг1ара кхачам боллуш, ца моьтту- 
чу кепара Доти дика тоярна, кот лаьттах ца кхеташ, 
воккхавеш воьдура Акаев к1антана т1аьхьа.

Лохачу не1арехула божари-й 1ачу бирзира х1орш 
хьалха. Юьхьанца х1умма а ца къаьстира Акаевна цу 
чохь, лелаш г1аларташ бен.

Нацкъарвала дагахь аьрро arlop сонехьа Доьртина 
Руслан, цхьана д1от!ана т1е 1оттавелира.

— Улхоз дай сан! — ulorla делира, охьа а таь1на, 
кхаьргахьа букъ а берзийна воллучу вукхуьнан.

Велакъежира Акаев — кхеравеллачух тера вара и 
стаг халла тайнна х1усам шегара д1аяккхарна. Иза т1е 
тесначу латтанна леррина пистигца шарам беш воллу- 
ра. Цунна уллохь кхин а вара иштта шена х1усам таеш.

—• Цхьа а порядка ма яц шун балха т1ехь, — эсало 
билгалдира Акаеве.

Цкъа долчунна ша Делаьцначу ДулЛакхана, Аман­
гельди дохко ваккха а ца лаьара Русланна. Иаккха де-

лахь х1орш иштта ловзар дина лелча, эвакуирована берш; 
схьабахкале х1усамаш ца йовларна а кхоьрура иза.

— Уьш-м Аральске кхаьчнпй х1ннцале! — элира Ака­
еве т1аьххьара а.

— Кху «метрон», — велакъежира Амангельди, — 
хьаькамаша магийна-кх белхаш иштта — кегийрхойн са- 
къерлачу кепара байтар.

Мухтара къадийнарг 1аьткъина волчу Акаеве тергал 
ца йира Амангельдис ен забар. Хьаькамех волчу цхьан- 
на т1е вига ша х1ета, аьлла-м элира цо. Егор Акимови- 
чана ша т1е вигча, цхьа к1езиг ойла екхаелпра Русла- 
нан. Везара цунна и дог къона маждада.

Важа-м коьртачу ц1а чохь йинчу йоккхачу пилтина 
гонаха хьийзаш воллура, еихвелла мастерокаца т1ехула 
шарам беш. Пеш латийна а йолуш, т1ера, Мухтарг1ара 
йпна пилта, йовхонан 1а етташ яра.

Егор Акимовиче маршалла а хаьттина, сел леррнна 
и кеч ца йича а х1умма а ма дацара, элира Акаеве вок- 
кхачух къа хеташ.

— Э-э, хьоме Акаев, — аьлла, хьаласеттнра Егор 
Акимович. — Пеш-м ц1ийнан са дай! Гой хьуна берриг 
а кхузахьа г1ерта.

Дан а дара кху чохь хьийзаш дукха адамаш. Брига- 
дашка а бекъабелла, г1уллакхаш вовшашлахь декънера 
кху чуьрчара-м. Цхьа болчара г1отан пенашца серийн 
керташ йора, т1уьна латта охьа ца эгийта. Вукхара т1е- 
хула нардош санна буткъа поппарш хьоькхура сиха ба- 
къабалнйтархьама. Кхин берш д1о сонехь бохкурш бок- 
кха попнар хьуьйш бара. Ткъа Тамарг1ара яккхий rlop- 
золгаш экхана т1е а юхкуш, белхалошна т1е кхоьхьура.

«Кхуза а кхаьчна-кхн «фосфоритогорскахо»!— дага- 
тесира Акаевна. Бовхачу безамца а, къинхетамца а хьоь- 
жура иза ч1ешалгаш санна йолу меженаш йолчу йо1е.

«Х1инццехь, настаран пхенаш а хаьдда, охьаюжур 
ю-кх и декъазниг. Егош ма ю цуьнан настарш а, ихьаьр- 
саш а. Цунна х1ун дийр дара? Цхьаболчарна преми тай- 
пана луш йолу пайка шена а ялар сацийча, лата Дерташ 
ю, бахара иза.

Кхоно массанхьа чекх а ваьлла, х1оккхузашхула ара 
волуш, нешана уллохьо генаш т1е а хевшина 1аш бол- 
чарна юккъера схьахезира Тамарин хаьлла йиш: «Ме- 
гар дац! Мегар дац!» — бохуш мохь хьоькхуш.

Иевеача, кегийрхошна юккъехь Клавдия Ивановна

гича хиира Акаевна и политкружок юйла. «КочкинДе- 
ран саксаул кхачийна хир ю», аьлла, дагахь велавелира 
Руслан.

Ара волуш херхан зов хааделла, йоккхачу учина аьр- 
ро arlop йолчу тоьлехьа хьаьвзира Руслан. Цу чохь деч- 
ган пхьалг1а хиллера. Пхи-ялх к1ант вара корашна ке- 
гийра раманаш еш. Тимерлан а гина цунна т!е вахара 
Акаев и ма йоккха коьчал ю цо йийриг, аьлла, хеташ.

Д1а-схьа а хьаьжна, лере а таь1на, халла хозуьйтуш 
(мичара волу а ца хууш гучаволу-кхи Павел Антонович) 
шаьш нза студияна яр а хаийтира Тимерлана.

— Студи ечохь ду вай!— реза воцуш элира Акаеве.
Гуттар къарзийра шен баккхнй цигонийн б1аьргаш

к1анта: — Хьо хьуо ма вара, Руслан, Советан 1едало, 
мел луьра т1ом кхехкаш хиларх, искусствон Пуллакх 
юкъахдуьтур дац баьхнарг. Дукхах дерг хьан цу деш- 
наша ойланаш айъарна ма г1ертара тхо-м.

— Мичхьа ю тун и студи, я мукъана? — аьлла, хьаь- 
камо хаьттича, уллорчу доккхачу ц1а чу вигира Тимер­
лана и.

Хаьштиг латийна, чоь серлаяьккхнча, пенах кхозуш 
кхо-диъ сурт гучаделира, футуристийн сарташ тайпа.

Э-с-с!—аьлла, вухавелира Акаев, цавешаш куьг а 
тесна, — уьш-м 1етто молха хетара суна. Я дош а дац. 
Советски художнике, ша вуьззина стаг велахь, нахана 
шегара пайда балахьара, бохуш, халкъан хьекъал кхуь- 
учу кепара лело еза исбаьхьаллин говзала. Ткъа кхара, 
Тамарин ваша санна волчо, лелораш акха ойланан, хар- 
цхьара некъ бу. Кхоам бу-кх цуьнан х1аллак дечу талан- 
тан а! — Цо-м диканаш дохкий сарташ ала воллуш волу 
Тимерлан тебаш лечкъаш чу вог1у Слава а гина, бетах 
буй тоьхча санна, воьхна сецира доттаДчун къайле гу- 
чаяккха ца ваьхьаш.

Слава-м чехка араиккхира, амма ойланаш йора ша 
шеца — ва нах, сайн боккъал талант юйла хпъча, дита а 
мегар ма дара... цхьадерш.

Цу чуьра ара воллушехь:
о— Здрасти Акберды '—аьлла, мичара ели а ца хууш, 

1айша елира Акаевна гуча. Багара охьа на юьллучу ци- 
гаьрканан к!ур а туьйсуш: — Хьо лаа веаний кхуза? — 1

1 Акберды— (каз. дош )— ц1е — совг1атана велларг. Несар- 
ша йоккхучу тайпана тиллинера казахаша Акаевна и ц1е.

аьлла, хаьттира штукатуро. Иаккха Акаеве ша деана 
Нуллакх дийцича: — Со-м бакъдерг аьлча, хьо ган лууш 
яра, Акберды.

дIа  ладоьг1ча, иза кхуза шен йишйоьхна хьийзачу 
к1анте Амангельдига б1аьрг тоха йог1уш хилла. Цунна 
дата х1ума ца даийта цхьацца бехказлонаш а лелош.

— Ткъа х1ун ду хьо йогург? — баккъала а к1ентан 
бала а кхаьчна, чехка хаьттира Акаеве. — Х1оккхуза 
балха веачхьана 1еха а велла, т1аме вахар ца хьахадо 
цо-м х1ннца.

— Ван-м ву п кху сохьта балхах 1ехавелла воллуш, 
амма дог даларна кхоьру-кх, — халла хозуьйтуш г1ий- 
ло элира 1айшас. — Хьуна хьайна ма гарра кхечу кегий- 
чу нахах тера вац иза...

— Вац те, — хадийра ненан къамел Руслана, — со-м 
ца кхуьу цуьнан дуьхе, — аьлла, ши куьг д1асадахийти- 
ра Акаеве.

— Э-э, Акберды, аса дуьйцур ду хьуна цуьнан пош- 
ме хиларан бахьана-м. Охьахаал. — Доцца хадош хуь- 
лура казашкин къамел. Воьллера цунах-м Акаев а, вуьш 
а. Куьг тесира шайна уллорчу левшикийн борзе. Ший а 
о.хьалахделча, шен кийрара бала балхнйра 1айшас. 
1916-чу шарахь дуьйна кхуьнан марда а, ц1ийнда a, xla- 
ра ша а герз карахь Имановн отрядехь хилла. «Ма хало- 
наш лайна хиллене кхо, — бохуш, ойла йора Руслана.— 
Дакъду, xlapa кхеран саксаул санна, ч1ог1анний, къар- 
лур йоцушший, доьналла долушший-м ю, я-м».

1921-чу шарахь маршо а яьлла, ц1а бирзира берриш, 
х1орш а т1ехь. Ц1ийнда халкъо хаьржина, юьртан пред­
седатель вича, ордица 1 лела тар а ца делла, туп туьйхи- 
ра кху доьзало, кетауна1 2 гергахьо. Хаза баха охьахев- 
шина хиллера уьш, кхо схьадийцарехь доьзал бертахь, 
нахана хьурмате хеташ. Амма... лаьхьанан бен кхоччуш 
бохоза бара.

Марша а бевлла xlopui баха хевшинчул т1аьхьа, 
цхьана б1аьстенан юьххьехь, ирчачу буса, хьаша т1е 
оьций аша аьлла, цхьаммо кор тоьхна хилла.

— Ткъа хьуна хаьа-кх, Акхберды, тхан къомо мел 
хазахеташ...

— Хаьа, хаьа, — аьлла, т1етайра Руслан.
— «Оьцу, къор1анор», — аьлла, шена т1е чапан а
1 Орда —(каз. дош). — Тоба, тайпа.

2 Кетау — (каз. дош) — 1а деккху меттнг.

озийна чехка араиккхина хиллера Амангельдин да. 1ай- 
ша бодашкахь бедар кера ца йог1уш хьееллера. Коре а 
хьоьжуш 1еш волчу к1ентан ц1еххьана дуьне дат1о санна 
нрча ulorla даьлла. Х1ун хилла хьуна аьлла нана т1е 
Доьртпча, пза д1а а тоттуш мох санна чехка араиккхи­
на Амангельди:— Ата, Ата! бохуш хаддаза лерга нот- 
тарчий a xIottouj, мохь а бетташ. Цунна т1аьххье араик- 
кхпна 1айша а.

— Супа... гинарг ма гойла... цхьанна а... — аьлла, 
куьйга т1е а биллпна- корта ластийра 1айшас бехха. 
Къонаха, болат дог хеташ, забар х1ума а кхуссуш йол- 
чу 1айшин кийрахь лаьтта ша х1инца бен ца хаабелира 
Русланна. Казахашна а, оьрсашна а «байбнще» а хилла 
лелаш йолу иза, ма йнзаречу балехь хилла. И схьадий- 
цнна а ялале хиира Акаевна 1айшина цхьа 1аьржа къе- 
мат гиний.

Меттаеана цигаьрканан кIур а тоьхна, д1адехьира 
къамел 1айшас. Буьрса уьйриг бина вовшех хьерчаш 
хилла кхуьнан ц1ийндай, «хьеший». Башха х1ума къаь- 
сташ ца хилла цу 1аршмайданахь, амма доь1учу сих, 
лохха доьхучу не1алтех, еттачу баганех, уьш дуккха а 
буйла хаара, шеи майра вуьйш лаьттнйла а гуш дара. 
Ткъа х1етахь исс шо бен хир доцуш волу Амангельди 
аьрзонан к1орнн санна мостаг1ех тасавелла воллуш хил­
ла цергаш юхкуш, м1араш къмйзош. Шен сил дукха ве- 
заш волу майрий, к1анттий х1аллакьхуьлут ву-кх, боху- 
чу ойланех, кхетамах йохийна 1айша акхаяьлла хаддаза 
ulorla а детташ, Амангельди схьаийзош йоллуш хилла. 
Ша д1атасвелларг, д1а а ца хоьцуш, ненехьа а вир- 
зина:

— Яда чехка орца даккха, орца даккха!— аьлла, 
цо кхоьссича меттаеанчу 1айшас данма шеца лелош йолу 
тапча киснара схьа а яьккхнна, патарманаш кхачадал- 
лалц йиттина. Т1аккха а ша цу юккъе яхна, ша лаза а 
йнна юьстахкхоссалц яьллина. Орца а цу сохьта кхаьч- 
ча. Бакъду, басмачаш уьш т1е кхоччушехь бевдда,— 
ткъа... майрчунна 1ожаллин чевнаш хилла...

Кхин дийца а ца луш, ши куьг охьа а дахийтина, 
оллаелира 1айша, дог к1адделча санна.

«Да виса хьан, ма ца хаьа вайна вовшех доллург. 
кийрахь дерг, бохуш, сихха цигаьрка а йина, кховдий- 
ра и декъазчу зудчуьнга Руслана.

Шега ладут1уш, хьоьжуш Акаев а гнна меттаеанчу

I а й lii а с, ц1ийнда сахилале кхалхар а, Алтынкех берах 
йолу ша ехха цомгуш а 1иллина, таялар а дийцира.

— Кхетам чу ца веара хьан ц1ийнда? — лаамаза 
буйнаш бина, дГалата дагахь санна айъавелла, ачано 
кийра багийна лаьттара Руслан. Казашка йистхилла 
ялале кхин а хаьттира цо.— Шу къиза хьийзийнарш 
бовза мукъане ца бевз.ира цунна?

Шнъ бен ца хиллачух тера дара, схьадийцарехь. 
Цхьаъ ведда ваьлла шеца хиллачун дакъа кхоьссина 
Тамди чу а дохуьйтуш.

Ца1 вевзинчух тера ду Iайтип цйшндена, амма кхе- 
тош ца дийцалора мискане. Цхьа тема дора: бай, бай, 
бохуш. Т1екхаьчначу следователе и-м шашах хууш ма 
ду, ц1е яккха, ц1е яКкха аьлча а, юха а изза дуьйцура.

■ Ца хезара теша цунна, ца къаьстара шега хоьт- 
тург? — бохуш, кар.захваьллачу Акаеве хаьттича,— 
муха хезар дара лерг... поттарчий... дохийна, ерриг юьхь 
аьтта даббаз яьккхича... — Хьалапккхира 1айша, яда 
дагахь санна. Пхьарс лаьцна охьахаийра и юха а Ака­
еве. Лере а веана, белш т1е куьг хьоькхуш, лохха элира: 
дийца, дийца 1айша. И дийна велахь аса лохур ву иза. 
Гена ца в^аьлла хьуна. Юха, уллошхула — цхьаъ хаавел- 
ча санна, д1асахьаьжира — «и мила вара?» — аьлла.

— Цхьа а хила йпш яц кхузахь. Тарделла хьуна.
Акаевн дагахь долчух кхиина:
— Х1ума ца даккхаделла следователе, ткъа важа — 

мупир-нункер 1 г1ийланиг хьийзавёш... цкъа а сема ца 
хуьлу. Днепра и г1уллакх. Масане дуьсу иза. Ткъа к1ант 
кхин йпна... чов йоцшехьа...

— Паккха?! Дийца!
— Цу нрчачу Цуллакхо... эсаро човхийна ховха rla 

санна висна. Ч1ир екха нигат дина. Да вийна мостагТ 
карваллалц... Маьлхан дуьне мерза дуур доцуш, ца 
оьшуш ву. Иштта ду Дуллакх. Акберды... Цунна ву сан 
к1ант буьрса а, пошме а.

Ойланашка дахара ший а.
— Дешар мичахь, муха 1емина цунна цу заман 

чохь? — хаьттира Акаеве цхьа жимма 1ийна-а. Хаьара 
Русланна шайн бажаца кхерсташ леллачу казахййн 
школаш х1етахь хилла ца хилар.

— Яцара школаш, амма цуьнан да 1ийр волуш ваца-

1 Мупир-нункер— барт хотту малик.

ра шен к1анте ца доьшуьйтуш. Божеке а вара и лууш. 
Эвла-Атахь а яцара уьш х1етахь, амма кхуьнан ден те- 
шаме дика доттаг1 вара — оьрси. Иза х1ун стаг вара 
аьлча, х1етахь махках баьхна бахкийтина революцноне- 
раш бара Казахстанехь. Царех цхьа берш Окгябран ре- 
волюци хиллачул т1аьхьа а ц1а а ца боьлхуш—-доьзалш, 
гергарнаш беллий, байиний хиларна, кху Казахстанах 
шайн Даймохк тарбелла, кхузахь бисна. Царлахь ца1 ас 
вуьйцу оьрси вара. Цо дешар 1аморал совнаха, к1ант 
нийса а, дог-ойла ц1ена а кхиавора. Тхан ц1а кхузахь 
хГинца долчохь хилла, ткъа кишлак Эвла-Атана 
10 километр беи гена яцара. Цкъацкъа Божекес вуьгура 
Амангельди. шен доттаг1чунна т1е, цкъацкъа аса айса. 
Амма цхьа шо далале, ша вуьззина стаг хеташ, тхан 
1уналла дола хеташ дуьхьал велира тхуна к1ант — ша 
оьхур ву, бохуш. Божаршна тайра цуьнан и стогалла. 
Аса 1алелай боххушехь, волавелира сан 8 шо а кхачале 
волу к1ант Эвла-Ате ша эха. Сайна хаа супа дог кхоь- 
руш ц1ийла керччашехьа айса диттина са,цу кхаа боьр- 
ша стагана ян дуьхьало, пицкъ ца кхочуш.

Юха шарахь тхан кишлак Чолакх-Тауна уллохьо 
яьлча, кхин а хала дара — со йиси хьуна со, ша яьккхин- 
чу бедаца хьийза котам санна, цкъа цуьнан дуьхьа киш­
лаке йоьдуш, т!аккха х1усаме кхуза эвла уьдуш.

Хьуна ма хаъара Казахстанехь климат дийнахь ит- 
тазза хнйцалуш ю. Цкъацкъа 1уьйранна к!ант новкъа 
волуш бГаьсте йолу моттуьйтуш сов хаза хуьлура. Ткъа 
цуьнан ц1ехьа верза везачу хенахь, я новкъа ваьллачул 
т1аьхьа 1аьржа къемат xlyrrypa. Тила ма тилахьара 
аьлла дага до г Гий, Божекех лечкъий хийлазза дуьхьал 
йоьдура со тхешап ж1аьла Кхумай юххе а доккхий...

— Х1инца дерг-м дац и? — хаьттира Акаеве.
— Цуьнан нана... Цкъацкъа Эвла-Ате кхаччалц 

йоьдура со. Масала, дарцо дуькъа дохк х1оттадой 
генара к1ант ца къаьсташ тЫоттаелча, цуьнан 
боьршаллех дуьзинчу дагана х1ума ца тосадалийта леч- 
къадора аса айса юьхьар лаьцнарг... Цу оьрсичо дешар 
Гамийна ца 1еш, стаг вира сан кГантах... — Са а даьк- 
кхина:— Ша вахана меттнг декъал хуьлда цуьнан. Цо 1

1 Эвла-Атан—(каз. дош)—эвлнн да... Джамбулах олуш хилла.

1амийна сан кГант, хьуна хьайна а ма хаъара, уггар, 
хьалха шеи Даймахкана ирс лаха.

Ткъа тТемало а, партизан а, цул т1аьхьа Дараваьл- 
ла таллархо а лелла волчу Божекес цхьаъ бен воц- 
чу к1ентк1антана шен хьуьнарш 1амадора. «Ма дика 
разведчик хир вара к1антах т1амт1ехь»,— лаамаза да- 
гатесира Акаевна.

— Ма дика болх бира ахьа, Акхберды, и т1амт1е ца 
вахийтииа. I ой хьуна профессоре а ма боху, шайца 
Амангельдп ца хиллехьара, аьттехьа а далур дацара шай-. 
га йоьхьар лаьцнарг! — баркаллнйца Акаевн б1аьра а 
хьоьжуш хьалаг1аьттира 1айша, — зама-м яйина аса 
хьан а, сайн а, -— аьлла, бехкала яхара...

XXI/.  ШЕНА Л У Ъ У Ч У  ХЬОВЗАЙО БУХГАЛТЕРО СМЕТА

Анна Васильевна йоьжна цхьа к1ира даьллачу хенахь 
бухгалтере веара Гладков.

ВогДушехь, чуьра цхьа а тергал ца веш, хьаьккхина 
Новожиловн стоьла хьалха д1ах1оьттира иза, верриг ве- 
кха а ве^ла. Шен доккха сенделла дахьийна куьг бух­
галтере а кховдийна:

— Лацийтал соьга хьайн хьанала куьг, — аьлла» 
ницкъ маббу 1аьвдира и.

Не1арехь йолчу стоьла хьалха 1еш йолу Тамара цецъ- 
яьлла хьоьжура Гладковга. «Цо х1ун ледадо? Х1илла 
хьовзо цунна ца хаьа, ткъа...»

Тамаша бина бухгалтер а ца велир.а— хВшццалц ца 
ваьллачу денний бен впстхуьлуш воцу xlapa 1илманча 
ма мас-малик хилла лела? — бохуш. Д1а х1ума ца алахь 
а, дикка новкъа хетара Новожиловна ша геологаша 
хьакъ ма варра ца ларар. Гладкове а, тиша, вовшах 
яьлла эткашший, ц1агара пальтой юьйхина ша лелла- 
шехь, йорийца куралла!

Ткъа Иван Дмитриевич воккха ц!уьх1ар хилла, бух- 
галтерна х1илланца го бохуш воллура. «Х1инццехь цхьо- 
гало къийгана саниа хьан хаза мара, хьан башха ме- 
саш... баха там бара цо», — аьлла, хетара Тамарина. Са 
а к1амлора цо х1ун леладо ца хууш. Схьа а ца хьожий- 
ца! Къайлах б1аьрг мукъане та1абахьара ург1ало!

— Массо а, Чолак-Таухь мел волу культурни стаг 
хьуна баркалла бохуш ву, — аьлла, долийра Гладкове,

к1ел йиеинчу Анна Васильевнас шена т1е диллина дип- 
ломатийн г1уллакх. — Ахьа музей а...

Хи чуьра баьккхинчу ч1еран санна кхоьлина болу 
бухгалтеран б1аьргаш ц1еххьана чу са деана д1ах1ит- 
тира. Зурма тайна ша 1аччохь тохавелира иза:

— И-м дийца а х1унда дуьйцу— музей ч1ог1а 
оьшу.— Юха ша-шен къамел хадийра: •—Музей бохуш 
ца воллура хьо? Д1аде хьайн къамел.

Х1окху к1еззигчу заманчохь Гладковга безам алсам 
•бахара Новожиловн. «Езаш йолчу йоь1ан кертара ж1ала 
а» ...бохург хир дара и. Мухха а Гладкове музей моссаз- 
за хьахий ч1ог1а там хуьлура бухан дагана.

— Доцца аьлча, — сихвелира Гладков вистхила мет- 
тиг яьллачхула, — деррнг дуьне..,— хи-хи-къ, — аьлла, 
Тамара елаялар хааделла, — аьлча а, ерриг Чолак-Тау 
ю хьуна баркалла бохуш ахьа музейна а...

— Х1аъ, х1аъ, — вела къежаш, — музейна...
— Школана а...
Хьалаиккхира бухгалтер, корта д1а а тухуш:
— Муха-а? Х1ун школа?!
«Х1а-а!» — х1инца кхийтира Тамара, школа хьахнйча. 

Делахь иза Анна Васильевнас кхоьссина х1ета кху чу. 
«Х1ун хуьлу теша?» Новожилов чуьраваьлла хьаьвзича, 
Тамарега хьаьжира Гладков, кхнн д1а ца бахьало xlapa 
цкъа а лелийна боцу некъ, ала санна.

— Майрра чу хахкало! Со ю хьуна rlo дан кийч- 
ча! — уынар йира корта та1ош, буйнаш беш (берий- 
чул кегий) Тамарас.

— Ахьа школана а лур ду ца аьллера нахарташ?— 
кхоьру-уш юха долийра парторган векало.

— Асий? Школаний? Мичара доккхур дара аса иза?
Овкъар басахь волу Новожилов дарваларна а, дог-

дат1арна а юьхьа т1е ц1ен хьоькхнаш х1нттина, г1ента 
т1ера хьала а Наьттина чу г1ертара Гладковна.

Т1аккха цхьа жимма метта а веана, Тамарехьа вир- 
зира:

— Хаттал сан счетоводе, цо эр ду хьуна ахча даккха 
меттиг елахь-яцахь.

— Ахчий? Хьуна гЬллакхана, накъост Новожилов...
Бухгалтеран стоьла т1ехь 1уьллу смета ка тоьхна

схьа а эцна, шен хьаькаманна «дукха муьт1ахь» хил- 
ла: — хьайна лаахь кху. «культурна хьашташна» боху- 
чунна т1ера а мегар ду — 2000 сом ду кху т1ехь...—Ново­

жилов инзаре б1аьргаш къаьрзина шега хьаьжча: — хьу­
на к1езиг хетахь — «дагалацамаза ем харжаш» бохучу 
статья т1ехь ду вайн ole туьма сов. Делахь и кхо б1е 
туьма дерриге церан школана дала сайна дог1учу де- 
къан-а, со-м реза яц. Дера яц-кх янне а! Сан шийла да- 
къа хнлла...

Гладков корта а ластийна, шега бехк боккхуш хьаьж­
ча, сецира йоГ Ткъа Иван Дмитриевичана х1инца билг- 
гал къа хетара бухгалтерх. Новожилов, б1аьргаш хье 
т1е а бевлла, шина а куьйга стоьлан йист а лаьцна лаьт- 
таш вара, тентиг а ваьлла. «Со эг1ийна теша? XIapa 
х1ун ду ткъа? — бохуш дагахь.

Гладков-м водучу кхаьччера эхь хеташ, шаьш хьий- 
зош волчу бухгалтерх. Амма... школан г1уллакх чекх ца 
даьккхича а ца долура. Кхуьнан, аьлча а, музейн жи- 
гархой-бераш дара да воцу бажа санна лелаш. Уьш 
школе дерзо дезара. Цу т1е дешна хилча парах музейна 
болу пайда шиъ алсам бер бара. Цомгашниг мегар яца- 
ра йист ца йоккхуш, xlapa вуха вирзича.

Х1етте а шен къегина сийна б1аьргаш, Новожиловна 
т1е а ца хьажалуш, лаьтта боьНначуьра ца айалора 
Гладковга. Новожиловс-м Наьххьара чу са а деана, ди- 
кане сатийсарца Тамаре а хьаьжна хаьттира:

Бакъ дерг алалахь, Тамара Петровна, аса шко­
лан хьокъехь парторгаца къамел деш, кху чохь яра-кх 
хьо, ткъа...

— Дера яра, Пашкас и д1айиггалц. Цу т1ехь тешаме 
теш ву хьан, сийлахьниг.

— Х1ай, хIай! Делахь, аьллий аса школана нахар- 
таш лур ю аьлла?

Бухгалтерия т!е хьаькаме хьажа ма еззара б1аьргаш 
боыТна хаьдда жоп делира счетовода:

— Ала-м аьлла-кхи ахьа, хьоме накъост, делахь а 
кхо б1е туьма дала со-м...

— Ой! — шина а куьйга корта а лаьцна, ulorla хьаь- 
кхира Новожилове. — Хьо ма тентигъяьлла тахана! Я 
хьо, я со — вайшиннех ца1 — эг1ийна-кх билггал!!

— Эсала хьаьжира Тамара цуьнга:
— Алахь? Делахь чехка фельдшерана т1е ваха веза 

хьо! — Бухгалтер ша а вара шен балхана шек. Охьа а 
лахвелла, г1ийла Иван Дмитриевиче д1а а хьаьжна шен 
къа-бала балхо х1оьттира и:

— Доккха х!ума ма ду суна т!аьхьарчу заманахь

хилларг. Х1уманна а, хьуна ма гарра вицло со. Б1аьрса 
а телхина дог1у, б1аьргашна дуьхьал цхьа тамашена, 
чуьркаш санна йолун ц1мнц1олгаш хьийзаш са- 
гатдо.

— Ахьа баккъала боху? — аьлла, г1иллакхана Иван 
Дмитриевич вистхилча, шен тешаме чоыаш схьа а хи- 
лийна, б1аьргаш къарзийна дуьхьал х1уьтту чуьркаш 
тайпа ягаръя вуьйлира бух: цхьаъ, шиъ кхоъ... догдаьт- 
т1а д1атеттира чот. — Уьш-м цхьана метта а ца сов- 
ций! Не1алт хиларш!

Гладков лелла ца волуш, сахьнйзара челакхчу Та­
марин.

—- Школана хТун сацадо вай. Аполлон Феоктисто­
вич, — (там хуьлура бухгалтерии шен юьззина ц1е яьк- 
кхнча) аьлла цо хаьттича, тергал а ца йира вукхо-м, 
шен къамел деш.

Ц1еххьана Новожиловна Луша хазъялар дата а деа- 
на, собар делахь, кхин цхьа некъ ма бу хьан дате боь- 
душ, — аьлла, ойла йира Тамарас. «1илманча оха цунах 
йича, хьехархо яр а бен болх бац, аьлла Гладковга хат- 
тар дира цо, Новожиловна хазийта».

— Лукерья Егоровна а ю моьтту суна шун шко- 
лехь? — аьлла.

— Ю дера,— доьхна-а далийтира Гладкове. Ян а 
яра-кхи Луша школехь юкъ-кара болх бан т1е лаьцна... 
уборщицин.

Цу сохьта векхавелира Новожилов:
— Баккъал ю? И ма хьуьнар долуш стаг хилла! Хи- 

ла-м ткъа. Музейхь — 1илманча, школехь — хьехархо! 
Цу т1е хаза а! Цуьнан и торга, жима к1аг х1утту бесне! 
Хьийкъина дег1!

Схьаийцира чоьташ бухгалтеро — т1ах-т1их... Хпира 
Тамарина хьовха, Гладковна а, школана жимма-т1ам ах- 
ча хир дуйла.

Клавдия Ивановний, Вассий сарахь аптека д1акъов- 
ла кечлучу хенахь, т1ах-т1их, аьлла не1 а тоьхна чувели- 
ра коьрта бухгалтер.

Шен бала балхийра цо фельдшере: — х1уманна виц- 
валар а, б1аьрса талхар а.

— Уьш-м ягаръя а, учете эца а ца тарлой, — бехка- 
ла вахна дуьйцура Новожилове. Доллучул новкъа и

чуьркаш учете эца шен хьуьнар ца далар хетачух тера 
дара бухгалтерна.

— Куьзганаш яздахьара ахьа, — дехар дира цо.
Д1а ладоьг1ча куьзганаш оьшуш ца хиллера. Б1аьр-

гашна хьалха кегийрачу мозех тера х1уманаш х1иттар 
хьеца ц1ий к1езиг хилар ду, элира Клавдия Ивановнас.

— Ой, цунна х1ун дан деза? Б1аьрса дика ца хилча 
мегар ма дац. Со-м бухгалтер вуй! И хаьий хьуна?— 
бехк баьккхира Новожилове. Шен а б1аьрса ледара до­
лу дели къахнйтира Васснна цунах.

— И-м шех доллу стагах, — билгалдаьккхира фельд- 
шеро. — Ахьа аьхна, пайдехь кхача а баахь, коьртах, 
дег1ах ц1ена xlo а кхетийтахь ша ма-дарра хир ду 
хьан б1аьрса, коьртбух,— яйн забар йира Клавдия 
Ивановнас.

— Ткъа х1ун яа еза?
— Коьртана шекар дика ду... делахь а цхьа хан д1а- 

яьлча, иштта аьлча шовзткъа шо кхаьчначо шекаран 
меттана моз даа деза.

Цо и аьлча, вуьйхира Новожилов. Чехка чот йнра — 
моз шозза деза ду шекарал.

— Сан-м х1ннц-х1ицца бен ца кхаьччий шовзткъа 
шо, — дехарца хьаьжира бухгалтер фельдшере: — ма- 
гийтхьара шекар. бохучу дагахь.

— Шекаро, гой хьуна, гай т1е мохь йиллар бен... (чу 
уьйзнра къонахчо ге) — коьртана пайденна х1ума дийр 
дай.

«Х1ун де аса?» — ойланаш йора бухгалтеро,— бакъ- 
ду, моз дууш аса цунна там-м бийр бац.

Важа-м йорт эцца поьдура:
— Цул сов, къаьсттаиа дика налхий, к1алддий ду...
«Бакъ дуй техьа»,—ойла йора цхьацца шарамаш беш,

сема ладоьг1уш йолчу Вассас, — цо хьоьхурш лелийча 
бГаьрса дика хир ду бохург? Керлачу дуьнене т1е яьлча 
санна хетар дара супа и таделча». Хьоьгура бухгалте­
рах:— Ире яI, ницкъа-х кхочур бай шортта алапа до- 
г1уш волчу цуьнан моззий, к1алддий эца!

Бухгалтерна-м ца хетара ша х1умма а ирс долуш. 
«Ма веана велира со кхуза, ,\1окхуьнга и туьйранаш 
дийцийта... Цхьаъ ала дагахь бага г1аттаеш, юха, вист- 
хуьлийла а йоцуш, ваьшта ялош висира иза-м. Вуьшта а 
дукха луьйш йолу Клавдия Ивановна, х1инца гуттар 
Надъяханера. Шена б1аьрсих хуург, зеделларг цкъа

чехка, чехка охьадиллаза 1ийр яцара иза xlapa дуьне 
доьхча а.

..Лаламат пайденна бу б1аьргашна стоьмаш, къаьст- 
тина б1араш, ткъа...

— Сацийтал х1инца! — ц1евзаш мохь туьйхира Но­
вожилове. — Пехъяьлла хьо! Уьш-х со миллионер а во- 
луш эца йиш хилча а карор яцийца кху дала шех сардам 
боьллинчу «Бетнак-Далехь!» Ткъа сан алапа! — Каде 
хьевзина киснахь лело кегий чоьташ схьа а эцна, чот 
туьйхира цо. — Гой хьуна! Аьттехьа а дац хьуна хетарг!

Клавдия Ивановнас хьехначех цхьа керла xlo до- 
цург — иза а б1аьсте яьлча, х1умма и т1е да ийцира 
б ухо.

— Цул куьзганаш язде суна. — Юха а — т1ах-т1их 
аьлла чот йира. — Хьажал хьо, деза-м ду уьш, б1е туьма 
бохург к1езга ахча дац-кхи. Делахь а, т1ик-т1ак... х1аъ! 
Чоьто ма дарра гойту — куьзганаш толар. Паккха да ве- 
шаш: — Хьан налхий, моззий, б1арашший днъча, х1уьшт 
аьлла, аса мел 1а1ийнарг довр дара...

Кхин ца1 дара куьзганашка цуьнан ойла хьовзий- 
нарг. 1илманча а, хьехархо а йолчу Лушина а ша 
х1инццалцчул хьурмате хетар ву, маь1а го а болуш куьз­
ганаш лелийча. Мелла a xlapa а тера хир вара-кхи 
дарах.

Павел Антонович ц1ера ваьлла хиларна, д1а да 
яхийтира Клавдия Ивановнас Васса.

— Бевзарш-безарш ма бу сан, х1етте а хьоьца санна 
даггара къамел деш Чекере йолуш вад цхьа а, — аьлла, 
Лодаюккъера а лаьцна х1ума яа охьахаийра доттаД. 
Чехка, чехка ихор диина Пастеран хьокъехь книжка 
еша охьахиира и шиъ.

Кхоно охьайижча,са карзах даларна, наб да кхеташ 
ехха 1иллира Васса. Б1аьргаш хьаббииа а болуш, шак1е- 
дачу меттахь, довха ioprla т1е а тесна 1илларх дег1ана 
там а хилла, Iapa иза ойланаш еш. И ойланаш, б1аь- 
стенан юьххьехь ловзу мархаш хилла, керчаш хьийза- 
ра, цкъа пошме, г1ийла, Паккха, мархаш юккъехула 
схьакъеда маьлхан з1аьнарш санна, синтеме, самукъа- 
не. «Ма вон еара со кхуза, коре моссаза яхана, дате 
муьрг еттийта... Дерриг а цкъа а да хилча санна, дижи- 
нера... Ган-м го суна xlop буса, бохург санна, йоПий. 
майрий. Руслана-м Мариана берах юйла хиичхьана и 
мпча юьллур ю, хТун яор ю да хууш куьйгаш т1е а йил-

лина лела йо. Цкъа а, шозза а фельдшерна т1е 
а далийра шен къона нускал. Ткъа важа йиснарг а 
качъелла. Седа тохарлерчул аьттехьа а тергал ца йо. 
Марианас к1ант вахь, янне а йийр яц. К1ант бохург док- 
кха х1ума ма хета вайнехан стагана. Культурни вол- 
чунна а.

Седа... сан са. Кхин а азъелла миска. Марг1ал доьл- 
ла хелиг санна ю-кх. Ткъа со? Нана ю бохуш ма ю, ам- 
ма пайденна яц цу декъазчу салларна. Дера яц. Х1ун 
далур ду соьга, сайн денца? XIан, гуча' а яьлла схьайок- 
кхур яра аса-м и... Амма сайн дег1 ца кхабалуш йолчу 
соьга, х1ун далур ду! Шен дега санна лелалур ма яц и 
соьга... аьттехьа а, 1едало мел rlo дича а. Дика болх 
бер бац цу йо1а-цуьргана».

Т1аккха гуттар къайлах дагахь кхобу ойланаш'денъ- 
еллера «Ма хир дара — б1аьсте а яьлла, со та а 
елла»...

Юха Новожиловга Клавдия Ивановнас баьхнарш 
дата а даьхкина, — цо бох-бохург деш, моз, б1арашший 
дууш, б1аьрса а таделла со къонъелла д1айолаелча, 
цхьа дика болх хир бацара теша, Руслан а...

— Ой, уьш х1ун ю суна дагаяьхкинарш! Ца хин- 
дерш!— бохуш, бодашкахь а ц1ий а елла, ша шеха 
кхаьрдаш Нома яьлла ойла юхатоха Ноьртира Васса.

XXIII.  ПОЧТА ЕАНА\

Керча Чолак-Таухь дахар. Белхаш бу кхехкаш, к1еж- 
йохуш, толаман де т1еозархьама.

Сиха а, самукъане а белхаш г1оти чохь бо. Цхьа 
болчуша ц1ераш ехкина г1орийна латта к1аддеш, юха 
лоьмашца и отуш луьста аракхуьйсура. Даккхий баьрз- 
наш хилира цуьнан-м. Вукхара — пенашца серийн кер- 
таш йора латта охьа ца эхийта. Бийларш, дека аьзнаш, 
херхийн ц1ийзар юртахь а хезара.

Ц1еххьана дуккханийн ц1ог1а делира:
— Почта еана! почта еана!
Х1инца-м сацалур вацара цхьа а! Хин юьхь.санна 

дуьйладелира адамаш почтехьа. Массанхьара а. Мас- 
со а. Баккхийнаш. Кегийнаш. Зударий. Божарий.

Оьг1азе, буьрса воккха стаг Кочкин воьдура ведда, 
вехьаш, схьадала санна детталуш долу дог куьйга се-

цош. 1уьйранна xlapa шел ца валийта. Клавдия Иванов- 
нас леррина логах хьарчийна кашне, яста а елла, мохо 
т1ам ловзош охьайожжа йоллура. К1антера кехат кха- 
чаре сатесна уьдура воккханпг. Дукха хан яра и даза. 
Чолак-Тау почта яза ши к1ира сов зама яра.

И т1аьхьазуьтуш наной уьдура. Мел къенанаш а 
хьалха бовлура тГемашка а бевлла. Цхьаберш-м кхаьъ- 
наш хезна т1е йовха бедар ца юхуш чохь ма барра 
уьдура. Цхьаъ чами а керахь яра. Ца хаалора тахана 
луьра шело, я хьоькху дера мох а. Мохал чехка уьдура.

йистехь бехачаьрга школерчу бераша, музейн жи- 
гархоша кхаьънаш дохура:

— Почта еана! Почта еана! — бохуш.
Почта чохь иолу лаппаДа конторана уллохьа яра. 

Керлачу газеташка сатуьйсуш волу Руслан массарел 
хьалха нисвеллера цу чу. Дукха хан йоццуш цига бал- 
ха еана йолу Баевн зуда Ирен яра кехаташ чехка луь- 
стуш.

«Куралла, кочалла яла йоллуш, хьолана юкъаелла 
зуда х1унда еана теша кху чу балха? — аьлла, цкъа да- 
гатесира Русланна. Пайкин дуьхьий, баттана лучу йиъ 
б1е грамм шекаран дуьхьий и ца еаний-м хаьара шер- 
ра. Цуьнан кочара исбаьхьа кулон йоьхкича масийтта 
доьзална баттахь баа хьена кхача хир бара.

Делахь а, башха ишттачу Дуллакхийн бала ца хн- 
ларна, газеташна т1е вуьйлира Руслан. Ткъа Иренас 
ша сиха йоллушехь, и х1уманна тидам бан му- 
къа ца вита, керл-керланнг цунна хьалха коре дуьл- 
лура.

Наггахь Руслане сема б1аьрг а бетташ, ховхачу, 
хазачу куьйгашца шен ма хуьллу чехка кехаташ кегош 
йоллура п. Ц1нйнда а кхечира Доьнна. Уггар хьалха 
«тобанан» куьйгалхойх дуй хьовса дезара кехаташ. Чех­
ка! Чехка! Адамаш Декхачале, Руслан-м хьесап ваца- 
ра.

— Хьажал, xlapa х1ун тайна ду? — д1акховдийра 
Иренас майрчуьнга Кневера кехат.

«Цаьргара» дацара иза-м. Цундела кхоно парДа- 
техь хьожур-кх, — аьлла яьшки чу кхоьссира и Баеве, 
Ткъа х1инца чехка, чехка вуьш листа деза. Оьшурш 
схьа а къастош. Чехка! Чехка! Адамаш чу кхачале...

Х1ан, вой даьлча санна, схьадаьржи х1орш-м. Поч- 
тин ц1а т1анк аьлла д1алаьцнера. Дехарца куьйгаш

кхийдадора. Шайн, шайн фамилеш йохура. Дика хьоз- 
сар доьхура юх-юха а.

Газеташ ца дешалора х1инца Акаевга, адамаш тер- 
гал деш.

«ЭхI! ма деана делира кхуьнга деанарг! — аьлла, 
хийтира цунна, уллохь лаьтта йоккха стаг тергалйича. 
Ирча кхаъ беаиа цу декъазчуьнга! Вукху сонехь лаьт- 
тарг а ю нштта бос бехьина, ша д1атевжинчу пенал 
к1ай а елла. Б1аьргаш х1иттина... акхадевллл. Карахь 
кехат... сел ч1ог1а са тийсина кехат!

1адийча санна лаьтта д1о сонехь жима зуда. Тахана 
1уьйрре гира-кх и Русланна баракехь поппар хьокхуш. 
Дукха самукъадаьлла, эшарш лоькхуш, цхьацца ха- 
барш дуьйцуш, массо а бийлош. Х1инца цхьа а тергал 
ца веш, д1а-схьа лела адамаш ца гуш, лаьтта и. Дуй 
бипча а, ма дарра х1оьттинчух кхиаза ю и...

Д1авирзира Руслан дог лаза а даьлла. ЦДенкъа 
юккъехь лаьтташ кегийрхой тира цунна, Тамарина го 
а бина, г1оддах буьйлуш. Иаьхьо хиира Акаевна цуь- 
нан доттаг1чо архитекторо яздинчух сакъералуш уьш 
бийлиний. Ша Долехь а ю, б1аьста «Бетпак-Дале» яза 
а Iийр яц. Шун гранатам цхьа-ши х1оз байта ойла а ю 
шен, бохуш забарш а еш яздина хилла цо и кехат.

Д1о ша лаьтташ волу Мухтар ву, схьагарехь, сакъе­
ралуш шена деанчу кехатех. Юьхь екхаелла, г1ехь вела 
а къежа. Хьаьнгара ду теша цунна деъпарг? ДоттагБ 
чуьнгара? Я зудчуьнгара?

Эх1, юха а шийла мохь хьаькхна араиккхинчу зуд- 
чух б1аьрг кхийтира! _. -  -Д

Х1ан-х1а, доьшучу газет тIepa б1аьрг кхии хьалабо- 
хуьйтур бац ша, аьлла, ч1аг1о йира Руслана.

Газеташа догдика дора. Хаза хаамаш бара дукхах 
берш. 1аламат дика. Малхо ша гучабалале, кхаьънаш 
дохуш, яржайо геланчаш-з1аьнарш санна, толаман бил- 
галонаш газето а гойту дог сема долчунна.

Го бира Акаевна, чу ихинчу белхалоша, дешахьара 
газета т1еранаш коьрт-коьртаниг мукъане а, бохуш.

йистехьо, ша цхьанна а ма гахьара, бохуш.про­
фессор а лаьттара. Газета деша ца хууш а, к1езиг де- 
лахь а, даккхалур доцуш а вацара и. Дуьххьал, парг1ат 
хьомечу Руслане хьоьжуш, цуьнан Денчу озане ладоь- 
г1уш сакъералора-кх.

Доыпуш, важа багахь дуьйцуш, шеха-а газета т1ера

хаамаш хьебира г1ишлойн хьаькамо нахе. Кхнн а малх- 
бузехьа вайн эскарш довлар, заводаша кхнн а алсам 
яккхий тоьпаш яр... Военни заводашка кху т1аьхьарчу 
хенахь алсамо кхочу аьргалш — фосфориташ бохург 
хилла газеташ т1ехь. Къаьсттина цунах сакъерделла 
бохкура чолак-таухой.

— Уьш-м билггал вайнаш хпр ма ю дукхах ерш! — 
эккхийтира цхьаммо.

— Хир юй, накъост Акаев? — хаьттира вукхо а .— 
Масийтта машина ма яхьийтира вай шолг1а т1о-отург 
юкъайоьлчхьана.

йилхина б1аьргаш бестийна Матрена Афанасьевна 
«ара т1е.

— Шун ма дика сакъерало!? — бехк баьккхира цо 
Акаевна го бинчарна. — Ца го шуна xlapa 1аршмайда?

— Иштта прча денош кхнн хирг ца хиларх, къера- 
лой тхан-м са, — жоп делира массарна хьалхара про­
фессоре. Доцца, аттачу маттахь цуьнга бийцира про­
фессоре гучабевлла хаамаш.

Цо дуьйцучуьнга ладоьг!уш тергалвора и Матрена 
Афанасьевнас. Вацара и баккъал сакъералуш. Къинхе- 
тамца б1аьрг кхерстабора декъазчу зударшка. Бос 
бехьна цуьнан, юьхь а озаелла. Ойла йира бригадиро. 
Дера деза ша цуьнга шен садууш дерг ала, аьлла, ц1ех- 
хьана дагатесира цунна. Т1аккха гонах болчу белха- 
.лошна т1е а йирзина:

— Шуна а чехка шайн балха д1адахча дера тоьла. 
Шун боцман ма ву хьере а хилла оьНазвахана. Пул- 
лакх гуттар сиха ма ду! Вайн хьеший Аральске кхаьч- 
на, ткъа парна х1усамаш х1инца а кечъяза ю...

— Собардел цкъа,— сацийра, д1абовда кечбелла 
белхалой, царалахь воккхачо. Почте йог1учу Клавдия 
Ивановнах б1аьрг кхетта хнллера цуьнан корехула. И 
не1арел чоьхьа йоллушехь, массара а цунна т1е а бир- 
зина, цхьана багара долуш санна хаттар дира:

— Муха ю? — аьлла.
Пийла корта ластийра фельдшере:— дера ю Анна 

Васильевна ледара. «1ожаллин меттахь 1нллнча сан- 
на-м, хьо а ма ю, йиснарг а мажъелла, юьхь луьстачу 
хебаршка а ихна»,— дагатесира Акаевна.

— Со-м цунна Ленинградера кехат даре сатесна ма 
■еара, — аьлла, и Баевн зудчунна т1е йолаелча, саций­
ра Акаеве:

— Э-э, и деаиехьара-м оха тоххарехь д1акхачор да­
ра. Ца деана-кх. Т1аккха-м цхьа а молха ца оьшура 
цунна.

«Ой. ма дукха а дуьйцу кхара и Ленинградера ке- 
хат!»—бохуш, ойла йора кху лилбаз-адамо Иренас. Ц1ех- 
хьана дагатесира — шаьш сихделлачу меттехь, аьрро 
arlopapa яьшки чу кхийсанчаьрца хила там бара и, аьлла.

Цхьанхьашха вукхара дечу къамеле сема ла а доь- 
г1уш, къайлах хьулдмнчу кехаташка леррйна хьежа 
елира Ирен. «Х1а-а, xlapa хила там бу и. Анна Василь­
евна бохучу парторге яздина а ду-кх... Амма Киевера... 
Яьшки чуьра схьа а ца доккхуш, даста а даьстина чехка 
днйшира цо иза.

Кехат парторган йо1ера хиллера. Иза ноябрь бат- 
тахь, ша йина г1ала — Киев паргТатъяьккхиний ма 
хиънехь цига яхана хилла. Толлуш дай-наний Джам­
буле дахний а хиъна, цига яздина йо1а кехат. Ткъа 
Джамбулерчу почтим начальнике кхуза даийтина.

Йоккха а еш: «Донг дан а дац-кх иштта ша-шах ца 
нисделча Цуллакх! Зовкх дера дара цу «пурстоьие» и 
д1а ца кхочийтийла! Ткъа йо1 Iийр ю юха жоп даре 
хьоьжуш, ладоьг1уш... Шена ма луъу дег1а. Иза а хир 
ю-кх лаьхьанан к1орни!» — Дагахь и а аьлла, эйийна, 
эзар дакъа дира цо яла йоллучо сатийсинчу кехатах.

Кхин кхузахь бан болх а бацара. Карьерарнаш са- 
рахь бен бог 1ур бацара почте. Шел а еллера xlapa, мац 
а еллера. Ткъа чохь кхара буучух тера а боцуш мерза 
кхача бара. Tie мала дикачех малар а дара, де- 
лахь а... х1орш дуккха а гулбеллачуьра кхин х1умма а 
дера дацара теша, бохуш, сеццера Баева Ирен, бахьа- 
нпна кехаташ, газеташ кегош.

Делира кхунна х1ума.
Матрена Афанасьевна тешамечу накъосташна улле- 

хьо т1е а хилла, лоххачу азца йистхилира:
— Шуьшиъ Kloprrepa дешна а ву, Клавдия Иванов­

на а х1уманах кхуьуш а, къпнхетаме а ю. Иштта мет- 
тиг суна атта нислур яцара...

—- Дийца, дийца хьайн бала берг, — шех ийзалой 
теша аьлла хеташ, профессоро ша эвхьаза яьккхича, 
-къамеле елира йоккха стаг.

— Алийша соьга... и хЬшца сел дукха хоьцуш йолу 
тоьпаш, самолеташ, кхин болу т1еман г1ирс а шен хен- 
нахь... хГунда ца хийцира теша...

«Ой, аьлла кхеравеллера профессор,— цхьана а лар- 
т1ехь ма дац кхо дуьйцург-м, иза а Баевана хезехь. И 
х1ун стаг ю а ца хаьа. Хаза Оиллакхехь елахь а, безам 
ма ца лета цунах»,—бохуш, Матрена Афанасьевне б1аьца 
а еш, къамел хадо вуьйлира иза. Мичара! Вал текхна 
чухьаьдда хин тача санна, хецаделлера кийрахь дехха 
сецийна къаьхьа дешнаш:

Къайлах Ирене хьаьжначу профессоран дог дуьй- 
жира. Билггал сема ладоьг!уш яра иза-м! Буьйлина пха 
санна дегП Гажа а гежна цициган баьццара б1аьргаш! 
Э-э, ма ч1ог1а сакх ю и...

Ткъа вукхо д1ахьора къамел т1аьхь-т1аьхьа аз а 
ойуш:

— Х1унда ца бира хьалххе кечам?— бохуш.
Х1инца вуно шера къаьстира Баевн зудчунна йок-

кхачо ден хеттарш, къамел.
— Дика ду... дуьйцур ду... парг1ата т1аккхахула,— 

бохуш арахьа д1ауьйзура профессоро Матрена Афа­
насьевна. Ткъа кхо лелочух ца кхуьуш, дагахь х1ума 
доцчу Акаеве мелхо а 1аьткъинарг дийцийта дагахь се- 
цайора йоккха стаг.

Ц1ог1а а детташ дуьйцура Матрена Афанасьевнас:
— Хийла эрна х1аллакьхилларг виса мегар-кх... 

Пом а тоххарехь чекхбаьлла а хир бара.
Сеца а на луш дог1а санна б1аьргех хиш хьаьвднра 

йоккхачуьнан. Халла нхьацца дош олуш, чекхдаьккхи- 
ра цо:

— Тхан хьоме к1ант Алеша а... дийна висар магар 
доллура...— Воьхначу профессоро ша х1ун дийр ду ца 
хууш, х1ннца сонехьа Акаев уьйзура, амма иза гIарчI 
аьлла чхар хилла цхьана меттехь лаьттара. «Х1ун де те­
ша ша?»— бохуш, эзар ойла йора профессоро. Кхоьрура, 
хьаьвзмна некъ на безачу хьомечу Руслана, ма дарра 
нийса, амма бехке жоп даларх.

Клавдия Ивановна т1аьхьо профессор вохар бахьа- 
нах ша кхетча, ймснарг к1ай а елла, дегочу балдашца, 
кхнн цул бакъхьарниг дата а ца дог1уш, юх-юха олура, 
Акаевн пхьош а ийзош:

— Хьоьга Анна Васильевнас чехка ша йолчу кхача 
бахара, бахара...

Ц1ога а гуш дара кхара лелориг, мекарлонан х1орд 
йолчу Иренна х1ета а, вета а.

«Ia-й-й, далла хастам бу, х1инца баьхкина х1орш сан

буйна!»-—бохуш, вочу дагахь йоккхаера иза. Ма варра 
гучавер ву хьо а, «майра кавказхо» (билггал муьлхачу 
къомах ву ца хаьар-кхи дукхахболчу нахана Руслан) 
бохучу ойлано гилдагаш дохура цуьнан 1аьржачу да­
тах. Ларамаза Ирене б1аьрг тоьхна Акаев а велира цу 
алмазах шек. Амма т1аккхий бен карзах ца велира вай- 
нехан кура Мант.

Дата еара Русланна 1941-чу шеран б1аьстенан юьхь. 
Погранични отрядехь болчу кхарна а гуш-таттаелла 
хьаьлхира дозанехьа тоьлла фашистийн дивизеш. Эзар- 
наш ала мегар долуш — танканаша, яккхийчу тоьпаша 
д1алецира нана душе. Билггал дара уыл л.аан ца ле- 
лий — т1амна кечлуш буйла а.

Дата баьхкира шаьш юх-юха а Сталине бина хаа- 
маш.

Къаьхьачу ойланца дата деара цо уьш лере ца 
охьар. Х1етта дуьйна кхетта веара Акаев.

Ткъа тахана цу къеначу нанас далхийначо дерриг 
карладаьккхира. К1ежйоккхуш хьере хиллачу дате 
кхин са ца тохаделира. Профессор д1а а тоттуш, метта 
буьххьехь долуш санна, ондда хадийра цо:

— Дера хилла уьш, Матрена Афанасьевна, хьалхар- 
чу муьрехь вайн коьртерчо т1еман бехкамаш нийса ца 
ларар бахьанина!

XXXIV.  НЕКЬ БУЬЛ ЛУШ

Щерпоштнекъ буьллуш бохкучеран ч1ог1а сагатло- 
ра Амангельди д1авахча. Ца хаьара керлачу урханчина 
Лопатинна вукхунна санна Пом баи а, за'нятеш д1ая- 
хьа а. Цу т1е кхача а т1аьхь-т1аьхьа ледаро хила бола- 
белира. Кхачййра ц1ера деана кхехкийна xlo.aui, детти- 
на ч1ерий, пирожкеш.

Гуттар эрча даьллера Луллакх, цхьана сарахь 
х1орш милла а, мацалла а бала ц1а баьхкича дама а, 
жижиг а, тонка а цхьаммо лачкъийна карийча.

Бакъду, дуьненна а дарбелла лелаш т1аьхьо иттех 
килограмм дама чохь гали карийра царна. И муха нис- 
деллера аьлча — охьабуьйшуш жусан хьорсура цара 
лаьтта, ткъа 1уьйранна юха соне Щахьокхура. Цу Мел 
лаьттина дама чохь гали дара иза.

Х1пнца цунах коча худар дой и дуура. Вузар ца хуь- 
лура, тоха жижиг я хьоналла йоцуш. Ткъа болх Тала- 
мат хала бара. Массо а х1уманал новкъа тонка дахьар 
хетара.

Амангельдис шен меттана витина к1ант Лопатин, 
доггах церан ойла айъа Лертара. Шаьш т1амт1ехь хил- 
лехьара а Тоттаяла там ма бара иштта меттиг, бохуш. 
Цкъа а буззалц затируха олун худар даа доцуш х1окху 
т1аьхьарчу кхаа баттахь хаддаза болх беш болу чолак- 
таувхой дагалоьцуьйтура. Дарбелла—лере а ца ухьу- 
ра!

Цу дийнахь дера, вовшийн б1аьра ца хьожуш, къа- 
мелаца кГоршамен, наггахь бен дош ца далош бара уьш, 
къаьсттана Лопатинца. И вара царна гергахь, мас­
со а х1уманна бехке, х1унда аьлча, Амангельдис баьхн- 
нашехь дежурим ца внтарна. Сацам цхьаьний бира ца- 
ра, д1а ма вахханехь, и совнах дерш ца лелон. Щахь 
1аш зударийн Луллакхаш дечул, ц1ерпоштнекъ билла 
лаьара х1оранна а. Сийлахь дара иза, цу т1е сихо а хир 
яра. И сацам бечу хенахь, хетара мила вог1ур вара аьл- 
ла кху пана арахь йолчу церан лаппаЛи чу?

Буса наб ца кхеташ, дийнахь минотана а синтем бо- 
цуш лелара Лопатин йоьхначу ойланца, ша х1ун дича 
бакъахьа ду ца хууш. Х1ан, Бейли-Куле а вахана, 
шайгара хьал а дийцина дахьар-м дара сурсаташ. Кол- 
хозехь а дацара иштта 1ана а дахана массо а х1ума, 
х1етте а колхозннкаша шаьш меца 1нйна а, лур яра 
шайн ерг. Кхунах хаза нехан санна бехк боккхур бара. 
Иза а ловр дара. Лопатин стенах кхоьрура аьлча — на- 
ной карзахбовларна. Шайн сил дукха дезаш, хьоме ле- 
лийна бераш мацалла дойу бохуш, те1амашца, тий- 
жаршца схьалелха а тарлора уьш. Ткъа вуьшта а, дег- 
наш эгна болу кегийрхой дегаза бохур бу — т1аккха 
х1орш д1ауьдур бу... Эх1, ма доккха эхь ду и! Ма 
кхаьрдар бара гонахьара нах! Южур яра комсомоль- 
цийн сийлахь ц1е!

Дагадеара бейликулхоша шаьш новкъа дахар. Ер- 
риге и жимчу юьртаи майда сийсош да-наной, мехка-' 
рий гулбеллера. ТГамЛе боьлхучарна санна пондарча а 
валийна, цуьнга эшарш лоькхуьйтура. Иза-м мехкарий 
Лаьхьа а хГиттийна шен баянца эвлан йисте кхаччалц 
веара хТорш новкъа бохуш.

Дама а кхача а дина, хТорш Лелбелла, дарбелла

бохкучу дийнахь веара кхарна хьажа-х1отта Амангель- 
ди.

Болх-м бора кегийрхоша г1оддах. Къаршннехь дет- 
тара т1улг санна долчу г1орийначу лаьттах лоьмаш. 
Тиша бехчалгаш тТехьарчийначу куьйгашца хьалауьй- 
ура шпалаш. Хьалххе кечдинчу бенаш чу йохкура уьш. 
Шпалаш-м вуно леррина яхка езара, царна т1е рельсаш 
цхьабосса нислурриг. Шена улло ца1 воккхий, аьчган 
штангица толлура Лопатина уьш нийса яхкар, та а йо- 
ра. Шпалийн юкъаметтиг цхьатерра хила езара.

Цхьаъ мукъана яга а йина, цкъа дохлур дара, — 
бохура г1аддайначу кегийрхоша. Вуьш нилхо яхкарах 
хила х1ума а ма дацара, аьлла хеташ. Иза аьттехьа ца 
дитира Лопатина. Фашисташа байаза бисина вайн хье- 
ший, и а дина, х1аллакбар дара вайга даза, — аьлла.

Гуттар хала — рельсаш т1еяхкар дара. Уьш еза хи- 
ларал совнаха, схьаэца хала яра. Цхьана минотехь сов 
куьйгаш т1ехь дитча, т1ера чкъор долура. Дукханнийн 
х1инцале даь1наш хилира. Ша вохар ца хоуьйтуш, говр 
шпалех д1а а тесна, балхана юкъавуьйлира Амангель- 
ди. Ца дог1учу дагца, бегаш а, забарш а ян Лертара. 
Делахь а кхунна а дарбеллера мадалла бала бохку 
бейли-кульцаш.

— Гай сатталц кульчетай а йиъна, — аьлла, долий- 
ра цхьаммо Амангельдина а хозуьйтуш.

— Х1ета, х1ета, — Летайра кхин ца1, — бехк а бац 
забарш ян дог деача а.

Вукхара кортош а те1ош, г1ам-г1им а деш шаьш а цу 
дагахь хилар билгалдо.

Ца вевззарг Лопатин а хиллера: схьа а ца хьожура, 
халла х1аъ я х1ан-х1а, олий букъ берзабора цо. Дера ча 
санна лаьттах лом деттара.

Иаьххьара ницкъ т1е бахийтина бохкий хаьара 
Амангельдина уьш, церан сеттинчу баккъашка, дуьй- 
линчу пхьаьрсашка, хьаьжча. Массеран а Ледевлла 
мочхалш, чубахана б1аьргаш, 1аьржъелла беснеш яра. 
Х1етте а схьа ца дуьйцура, дарвелла волчу Лопатина 
а. Цхьаъ хиллий-м хаьара Амангельдина.

Болх беш некъаца гена йоцуш 1охкучу шпалийн бор- 
занна т1е ваха сихвелира xlapa. Гуш дара Лопатин цар­
на т1е ваза ца волийла. Иштта хила а хилира иза.

Некъехьа букъ тоьхна, ша бина шпала схьаяккха, 
хьерваьлча санна, лом а детташ, дийцира Лопатина

доцца, хилларг а, шеца х1орш гамбаларан бахьана а 
т1ехь. Дийцира, xlapa кхозлаг1а де ду шаьш меций, 
тонка доцушший, барт боьхний 1еш хилар а, дукхах 
берш бовда кичча буйла а.

Хиира командирана — мацаллел совнаха, кхин цхьа 
ирча, кхерамен х1ума доьллийла комсомольцийн ц1ен- 
чу, сирлачу, оьздачу дахарна юкъа. Церан уьйр йохош, 
цхьа мекха йоьллий а.

«Иштта хуьлу командир? — бохуш, ша шена кийрахь 
ка детташ, къаьхьа ойланаш йора Амангельдис». — Ма 
ч1ог1а б1обулура шех Акаевн а, парторган а! Экзамен-м 
муххале а ца яьккхира чекх! Т1амт1е а вохуьйтур вац 
х1инца Акаеве... Дагатесира Руслана мостаг1ийн хьо- 
къехь аьлларг. Ла ца дуьйг1ира...

Х1инца х1ун дан деза?!
Шеггара хХумма а далур дац, накъостех дата ца 

валахь. И ойла а йина, къайлах Лопатине цхьана-ши- 
на дийнахь х1уъу дай совцабе, 1ехабе уьш, аьлла, говра 
т1е а хиина, мох санна чехка Чолак-Тау вахара иза. 
Воьддушехь комсомолехула шен заместитель Косола­
пова йолчу вахара Амангельди. Саб1арзделлера, ц1ахь 
мукъана а нислахьара и, бохуш. Цхьадика, кхин адам 
дацара чохь — бодашкахь сонехь 1уьллу Васса-м ган 
йиш яцара цунна.

— Цхьа а тайпа резерват йисна моьттуш вац со,— 
сингаттамечу озаца хоьттуш санна элира цо, ша беана 
бала бийцина ваьллачул Даьхьа.

Хьалаиккхира Тамара:
— Д1авалахь, х1ун дуьйцу ахьа! Ца кхачабелла 

ницкъ комсомольцийн дегнашкахь! Я кхача а лур бац,— 
тешначу дагара элира йо1а. — Шун нанас далон кица 
деана супа дата, — элира цо пеша т1ера, х1етта якъо 
ехкина мачаш, пазаташ, ка тоьхна схьа а оьцуш.

— Х1ун кица? — г1иллакхана хаьттира сихвеллачу 
Амангельдис.

— «Пуна чуьра ахьа дукха мел даьккхи алсам 
1аь1а сирла хи» — олу цо. И санна — ницкъ 1аь1а тхан 
дегнашкахь!

Эткех шед етташ, охьа а ца лахлуш лаьтта Аман­
гельди сиха вуй хууш:

— Хьайна кара воДург ахьа а лаца, ах сахьт дала- 
ле тхо а д1акхочу вайн штабе, — аьлла, д1авахийтира 
комсорг Тамарас.

Т1еда пазаташ т1е а ийзош Тамара йоллуш, цара 
дийцинарг хезначу Вассас, к1егар а хиъна— лаахь а, 
ца лаахь а ша цига яхийта бохуш хьовзийра йо1.

Аьттехьа а ца дитира и Тамарас, нари т1ера халла 
текхаш охьаюссучу Вассега а хьоьжуш.

— Пура, мацалла, дарделла адамаш!.. Маггане а 
мегар яц хьо цигахь, —куьг тесира цо. Васса къаръял- 
лане къар ца елча, т1етуьйхира: — цу т1е балхахь ма ю 
хьо.

Амма хаьттнча Клавдия Ивановнас цхьана а кепа- 
ра дуьхьало ца йира.

— Суна хетарехь, — элира цо цецъяьллачу Тамаре- 
га, — дарба а, беркат а дер ду шинхьарчашна а, вай 
Васса цига яхийтича. Дийнахь-буса а ойланаш кхобу 
цо, шегара а цхьа коьрта пайда балахьара, бохуш. 
Юьстах яьлла 1ен тайпа яц и зуда.

Амангельди, гуьйренан малх санна, гуча а ваьлла, 
юха цу сахьта д1авахна кхозлаг1а де дара и. Къаьстта- 
на хала а дара и ц1ерпоштнекъ буьллуш бохкучарна.

Т1аьххьара ницкъ кхача а бина, собарийн хир хаьд- 
да бохкура уьш. Вовшашца а, къаьсттана Лопатинца 
ч1ог1а инкарло йолуш а бара. Х1оранна а т1ехь долу 
мискъалан зарратал жима сакхат деста а дой, инзар 
доккхура.

Садо1учу минотана, шпалийн штабельна т1ехьа хьоь- 
кхучу мохана Лолехьа хир ду бохуш охьалахвеллера 
Лопатин. «Хабар-кост а дац цигахьара, — г1ийла ойла 
йора цо, Чолак-Таухьа б1аьрг а тухуш. — Дош хир да- 
цара цунах-м, — аьлла, хетара цкъа. Т1аккха а — къо- 
нах стаг ма ву и Амангельди — rlo даза 1ийр вац и. 
Бакъду, шаьш а т1ехг1аддайна ма бу уьш» олий дага- 
тосура. Ойланаша а, лаьттачу ирчачу Дуллакхо а йиш а 
йохийна, «Эх1-х1ай-кх, оза йоцу цигаьрка хьо!» — аьлла, 
кисана ларамаза куьг дахийтира Лопатина. Дацара том­
на. Паддайна цу чуьра схьалехьийра цо баьпкан а, кур- 
тан а цуьргаш, кхин цхьацца нехаш. Уьш кехат юккъе а 
хьарчийна — тонкая хьожа-х йог1ий кхунах, аьлла ци­
гаьрка тайпа йира. Цо к1ур боккху а гина, сигналаца 
атаке доьду эскар а хилла, xlapa ца безамца ларвеш 
болу кегийрхой, т1ебеттабелира бригадирана.

Оззийна багара цигаьрка схьа а яьккхнна, аьтта 
д1аваккха санна, къинхетамаза цунна буйнаш, когаш 
беттара. Ткъа Лопатин воьхнера, мелла а ша бех- 
ке хеташ хиларна а, ц1еххьана уьш т1е хьалхарна а. 
Знаша лаьцча санна висира и д1ут1а.

Бакъду, цхьаммо шен лаг 1овдуш хааделла, х1ара-м 
бегаш т1ера д1а ма даьлла х1ннца, аьлла метта веара 
к1ант. Дарвелла, чу са а деана юха тоха вуьйлира Ло­
патин шех тасабелларш. Цкъа хьалха т1од санна т1е- 
летта лаг 1аьвдинарг г1оддах лаьцна кхоьссина д1ава- 
хийтира цо. Вуьш — цхьанна марша т1е буй тухуш, 
вукхунна шен нуьцкъала ког тухуш и воллуш, 1адийча 
санна юьстахбевла лаьттарш кхуьнгахьа а хилла, эший- 
ра ж1уга.

Са дайнера х1орш цхьацца ког боккхуш, ц1ехьа 
буьйлабелча. Шаьш бечу, схьахетарехь, цкъа а чекх бер 
боцчу балхана а, Дорийна, пенашна йис йиллина, чохь 
энжеди мох ловзуш йолчу ирчачу х1усамна а сардамаш 
доьхуш, текхара кегийрхой. Массо а 1азапал хала ма- 
цалла яра.Х1ара доьалг1аде дара х1ораммо а, юучу ро- 
жанна пхн-ялх Iайг, хьоналлех зирх боцу диларш дуу. 
И дата деача, цхьаболчийн дегнашкахь юха а инкарлон- 
на тулг1е г1оттура массарна а т1ехьа а х1оьттина вог1у- 
чу уппада ваьккхипчу Лопатинна.

Д1акхачча бохкуш, уккал боьлла бог1учу кхарах 
цхьаммо, ларамаза корта а айана, ц1ог1а-мохь туьйхи- 
ра. Д1ахьаьжча кхеран шийлачу х1усаман туьнкалг 
чуьра буькъа к1ур аратуьйсуш гира массар­
на а.

Бакъ мукъана а дуй теша xlapa, аьлла хеташ, цкъа 
Задийча санна вовшашка хьоьжуш лаьттира бейли- 
кульцаш. Пан-набарх-м дац xlapa! Мичара баьл- 
ла к1ур? Цу т1е буькъа, доь ца довш, йоккха йовха ало 
дата йоуьйтуш! Хьалабоьдура и хаза к1ур лекха, ле- 
пачу седарчаша къагийначу стигала.

Чехка юм эцца, шайн г1елбалар, дарбалар дицдина 
ц1ехьа бевдира уьш. Х1инццалц мохо д1а-схьа етташ 
лаьттина арахьара не1 чухула зайл боьллина карийра 
царна.

И-м цу сохьта йиллира. Helcarlir т1ехь б1аьргаш бен 
гуш боцуш, стомма бой а хьарчийна лаьтташ йоккха 
стаг яра.
208



— Чудуьйлийша, б1ог1амаш санна а ца лаьтташ!— 
аьлла, йнш хаьлла доллушехьа самукъане Тамарин аз 
хезира царна.

Чубевлча, цкъа а ца хиллачу востара йовха яра, 
ден ц1ахь санна. Цу т1е кхехкачу жижиган 1аламат ха­
за, тамехь хьожа а яра схьаетталуш.

— Охьаховша, охьаховша, — бохуш, цецбевлла 
хьоьжуш лаьттачу кхарна г1ентийн меттина баган де- 
чиган генаш дара схьатуьттуш.

Х1инца мотт баьстира:
— Xlapa х1ун ду?
— Жижиг мичара даьлла?
— Шу мичара дисси? — бохуш, хеттарш эгадала 

дуьйлира.
Пеша чуьра комФьршачу ц1аро х1инца гучабехира 

кхин а мехкарий — подхозера Шурий, Амангельдин 
нускал ларалуш иолу казашкий, Алтынкий. Цаьрца 
цхьаьна веана Тимерлан а.

— Аса лур ду жоьпаш, — аьлла, охьахевшинчу кхар­
на дуьхьал а х1оттийна йолаелира харцахьарниг.

— Тхо... маликаш дуьссучуьра дисси. И цхьаъ дуй 
шуна.

— Жижиг таллархойн союзан председателе, иштта 
аьлча, Божейс даийтина.

■— Xlapa... сонера ларча такхийна схьа а еана, шад 
баьстина цуьргех дина доккха юрг1а даьккхира йо1а,— 
краеведаша даийтина.

— Царна мичара даьлла иза? — шого аз хезчийн бен 
ца хаавелира Тамарг1арна Лопатин.

— О-ой, уой-бай Миша! — аьлла, цхьабосса ц1ог1а 
делира хьешашка, — хьуна х1ун хилла? Юьхь хьан 
1аржйина хьан? йиттина хьуна?!

— Кхоно, кхоно,— аьлла, велавала г1ортарна юьхь 
ирчачу ч1ичкъашка а яхна, куьг ластийра Лопатина.— 
Цул а чехка яах1ума ло тхуна!

— Х1окху сохьта! — сихделира зудабераш. Схьага- 
рехь, г1орсиза, энаша лаьцна, царна дуьхьал яьлла 
йоккха стаг доггах лелара юург кечъеш. Щенкъа юк- 
къе гатанан шаршо а тесна, цу т1е кедаш, 1айгаш дех- 
кина а яьлла яй чуьра жижиг схьа а даьккхина чоме 
хьаьжира и. И кхихкина а карийна цу боккхачу яй чу

нисъелла бурула можа, Шурас йилина 1ов хийцнра. 
Тамерлана баьпкийн булканаш хедош барз баьккхмна 
охьадухкура цастарш.

— Х1инца чехка довхачу хица х1окху теса чохь 
куьйгаш а дилий, дарстаханна т1е хила, — аьлла,' Ал- 
тынкас безамен и омра дича, х1айтъаьлла буьйлабели- 
ра кегийрхой. Ткъа зудабераш, йижарий а хилла: — 
«х1ан, гата хьакха», — цхьаммо олуш, — «х1ан, сабанан 
чкъуьйриг ю хьуна», — олий вукхо и кховдош, зевне де­
кара. Иаккха кхийра боганаш чу дхьацца жижиг дакъа 
а дуьллуш, нисъелла, йовха, хьена юькъа чорпа йотта 
йолийра цара.

Буьзинчул т1аьхьа, — «эх1, х1инца, цигаьрка бакъа- 
хьа яра» дагадеара кегийрхошна. Вовшашка а хьаьж- 
на бийлабелира мехкарий.

— Ма хьегабе уьш — охьадиллал тонка! — аьлла, 
Шура йистхилча, пешана юххехь лаьттачу тускар чуь- 
ра т1оьрмиг схьа а баьккхина беара Тимерлана. Х1оран- 
на цхьацца стака хиллал дийкъира.

«Кхин хилла х1орш», — бохуш ша Гуьллучохь ойла 
йора Лопатина, церан цу сохьта т1е беанчу басе, са- 
мукъадаларца къегачу б1аьргашка хьоьжуш. Меттах 
ца хьалуш, ша виссиншехь, тоххарехь гечдира Лопатина 
шена йиттинчарна. Бакъду, цуьнан «бишка» хьакхадел- 
ларш а бара яххьаш къарзъеллий, цхьаннан мара, ву- 
кхуьнан бат, я б1аьрг бистиний 1аш. Х1етте а шайна ди- 
нарг ца гуш, х1окхунна там бан г1ертара уьш, бехкала 
а бахана. «Хазчу йо1ана санна хьийзийца гонах», бо­
хуш шен дагахь воьлура Лопатин. Цуьнан баккъала а 
сагатдеш, шен легаш 1аьвдина, билггал вен дагахь хил- 
ларг мила ву ца хаар дара. Леррина къайлах массо а 
тергалвора цо, б1аьрг кхарстош. Ткъа билггал хууш, 
дата вог1уш ца хилча, х1ун дан деза!

Цунна чул бала Тимерланна хилира, ма дарра г1ул- 
лакх доттаг1чо Лопатина дийцича. Зуьйр ду ша, карор 
ву шена и ямартннг, ч1ир а йоькхур ю! — буьрса хадий- 
ра к1анта.

Са хилале д1адахара зудабераш хаза гина г1ан сан­
на. Васса йисира. Лопатин воцург — пхийтта-ялхийтта 
шо кхаьчна бераш дара уьш, шайн бабаг1аьрца 1е 1е- 
мина. Цундела Вассах х1оранна шен баба а таръелла, 
бертахь яьккхира цара йисина зама.

Зудабераш цу тайппана дахкаро, денвечу молхано 
санна, айъира бейли-кульцийн дегнаш. Доккха х1ума 
ду шен меттахь доггах дина накъосталла. Тохабелира 
х1орш хаза нехан санна. Вовшашца йохье бевлира. 
Шерпоштан некъан йисина кийсик шина бригаде йий- 
къира. Х1инца болх к1ежйохуш кхехкаш бара, я цуьр- 
риг беза а ца хетара, хала боллушехь.

И х1унда хетара хала, — 1уьйранна бовха кхача 
баийна, екъа ц1ена пазат, х1ума лата а йина шайга схьа 
луш «баба» хилча. Ц1а баьхкича — пешахь кхехкаш, 
мерза хьожа етташ, дика хьена чорпа шайна кийчча 
хилча. Дуьззина наналла дора царна Вассас, ша а 
сакъералуш, 1ехалуш цу г1уллакхах.

— Тхо д1адоьлху, баба, — олура кегийчу белхалош- 
на т1аьхьа х1оьттина воьдучу Лопатина.— Ткъа хьо 
д1ата1а. Схьахетарехь, ахьа наб йина а яц, сахиллац 
тхан т1елхигаш юьттуш, якъош, летош.

Амма Вассин д1ата1а йиш яцара — г1уллакхаш ду- 
кха дара. Шарам бан безара, мерзо пхьор кечдан лаьа- 
ра. Цул совнаха жусан яра Iа 1о езаш, балхара ц1а 
баьхкиичарна йовха х1усам караяйта. Са а ца гатлора 
наб юхаоза езарх. Сакъерлора-кх. Ша а ю х1инца юкъа- 
раллин балхахь, олура цо ша-шега.

Божабераша ч1ог1а хама-пусар дора Вассин т1аьхь- 
т1аьхьа еза а лора хТинца ирча а ца хетара. Къасттина 
цуьнан хама беш Лопатинний, кхии дестечунна хьалха 
кхиина жима к1анттий вара, гуттар бабех хьерчаш, 
цунна а дукха везаш.

Б1обулуш цо шаьш ир-кара х1оттош хилларг а, х1ин- 
да а питана туьйсуш верг а вийцира Вассега. Ткъа Вас­
сас къайлах и Лопатине гайтича, 1аьржачу буса ткъес 
тоьхча лапъаьлла дуьхьал тосу х1ума санна кхунна 
хьалха х1оьттира вен Лиртинарг. Уггар эсалниг хилле- 
ра хила а.

— Хьий, лаьхьанан к1орни! — олуш, буйнаш а бина 
Лопатин цунна чу г1орта тохавелча, халла сацийра иза 
Вассас.

Разведчицан болх к1езиг бинехь а хьаьра цунна 
ишттачу меттехь шен бага шегахь сацо езий (куьй- 
гаш а).

— Цхьаммо лоьлуьйту иза, — элира цо Лопатине.— 
Зен везара.

Цу шимма, xlapa Лоренз Васса гуттар к1елйисин- 

чуха, цомгаш хиларан кеп а х1оттийна лаг 1аьвдинарг 
дежурим ван сацийра вовшашлахь. Цхьадика вуьш сан- 
на дуьхьал ца волуш даим а хуьлура и цу балхана реза.

1уьйранна ах1и бохуш, корта лазарна б1аьргаш ца 
боьллуш моттарг1а а х1оттийна, юьйжира Васса. К1ан- 
та реза хилла т1еийцира дежурничун г1уллакх.

Сонехь, генаш т1е и доккха юрг1а а тесна к1еда мотт 
биллина, йижийра кегийрхоша шайн баба. Дежурни- 
чуьнга дерриг дитий а Васса дика 1алашъе а баьхна, 
балха д1абахара берриш. Ткъа важа шен ма хуьллу, 
цомгашчунна хьалха юург юьллуш, чай дуттуш воллу- 
ра. Цхьа жимма 1ийна, Вассас х1инца корта г1олехь 
бу, наб ма йог1у шена, аьлла, б1аьргаш а хьаббина 
ч1огг1а и кхетта сурт х1оттийра.

К1еззмг чухула волавелла а лелла, Вассина наб бок- 
къал ч1ог1а озийний хьажа, меллаша вистхилира к1ант, 
Ца хезира «цомгашчунна» т!ит1 а. Не1арехьа волаве- 
лира к1ант кест-кеста юха а хьожуш.

И араваьлла минот ялале, ша 1аччохь, хьала а айа- 
елла, яь1на яхйина коре хьаьжира Васса. Вацара к1ант 
гуш. Дехьа чу а яхана вукху arlop доьг1начу коре а 
хьаьжира — ца гира. Декхначу цу дийнахь гена гойла 
яра. Ца хаалора эсалниг. «Делахь билггал Бейли-Куле 
вахна иза» — дагатесира Вассина, сиха и къайлава- 
ларна.

Б1аьрго ма лоццу йолчу аренгахула д1а-схьа хьаь­
жира иза. Вацара.

Цхьа сахьт даьллачу хенахь Бейли-Кулехьара зирх 
санна йолу х1ума хааелира шерачу есачу арахь.

йоккхо го... Кхин а йоккха... Кхин а. Х1ан, и ву иза. 
Вехьа а вехьаш к1ант чу ваьлча «сама ялаза» яра Вас­
са. Kloprrepa ойланаш йора цо. «Х1ан, ц1а вахарх, 
лечкъина вахарх а х1умма а-м дацара, кхана 1ийча бани 
хир ю аьлла Бейли-Кулера кхарна хабар деъна х1орш 
хьала а, охьа а цига боьлхуш бацахьара. Цу т1е цо 
хьийзо кхин ц1ога, хаза зурма лоькхуш питана тийсар, 
Лопатинан лаг 1овдар... Цу дерригено и лаа ца лелий 
хоуьйтура.

Массо а охьавижинчул т1аьхьа Лопатин дехьа чу а 
ваьккхина, шена тосаделларг, дагатеснарг дийцира 
цуьнга Вассас.

Мел юх-юха ойла йича а, билгал дара Нуллакх лар- 
т1ехь цахилар. — Делахь дика ду, кхана 1ийча мас-

саьрца Бейли-Куле вахча, г1уллакх талла хьожур ву 
ша, аьлла дош делира Лопатина Вассина.

Ткъа кхана...

ШолЛачу дийнахь хьалххе бахара къона белхалой 
ц1а. Кхана шайна хуьлучу дезачу дийнах — денц1а да- 
харх ч1ог1а сакъерлуш, ког лаьттах ца кхеташ, боьлху- 
ра уьш. Банехь лийчаррий, мерза мел болу к'хача нано- 
ша шайна хьалха буьллург хиларрий, к1ордаяллалц 
наб яррий... дара церан дегнашкахь.

Ткъа оршотдийнахь т1аьххьара мур чекхбаккха кху- 
за доЛур ду керлачу ницкъаца. Шорта хьокхамаш, 
кхерзина ч1ерий, кхин болу мерза кхача бахьар бу юха- 
боьрзуш. Васса а юзор ю. Юьхьанца мухха а хеттехь, 
Лаьхьа езаеллера кегийрхошна и зуда. Хир хаьддачу 
меттехь еара и царна. Шаын юьхьарлаьцначух дог ца 
долуьйтуш, адамаллпн, оьздангаллин амалш кийрахь 
цаьрга кхобуьйтуш яра иза Лопатинца цхьаьна.

Сакъералора ц1а кхочуш цо латийначу пешан к1ур 
хьалаг1уьттуш; корехула чиркхан эсала серло схьакъе- 
даш. Там хуьлура цхьа доьзал хилла дастарханна го­
нах охьа а хевшина, Вассас бина бовха а, мерза а кха­
ча бууш.

Т1аккха, сапарЛат маьнгин пружинаш санна сетта- 
чу баганан дечиган генаш т1ехь д1а а таь1на къамелаш 
деш 1еш... мерзачу набаро теваллац.

Уьш... цхьа а ца хилира царна цу сарахь. Бацара 
хьалаоьхуш к1ур. Ц1е а яцара. Дохийначу корехула 
шийлачу мохо чу лайн чимаш хьоькхура.

Ткъа не1саг1ехь д1а-схьа кхийсинчу пхьаьрсашца 
Васса 1уьллура.

Кегийрхойн маьхьарий девлира:
— Вай! Ел.ла!
— йийна...

XXV.  ГОВРА ПЕРА IУ Н А Л Л  А 1

К1ира сов хан елира Тамарех массара а Анна Ва- 
сильевиин цамгар ч1аЛъялар лечкъош. Делахь а гу-

1 Говра rlepa 1уналла — (Казахийн кица) Коьртачу беж1уьно 
говра т1ера до куьйгалла шеи карахь болчарна.

чадалаза ца дуьсу и саннарг. Клавдия Ивановна йол- 
чохь юйла а хинра Тамарина парторг.

Цкъа а йоьлхуш йоцу йо1 ц1ог1анца иккхира жимчу 
больницн чу.

Ном а болабелла ша ц1ийнах, ц1ийнадех, йо1ах 
яьлчахьана, х1инцций бен ца хиллера Анна Васильев- 
нин садо1уьйла а, дика 1ойла а. Стаг д1авахчий, я ва­
ла воьлчий бен ца бо ма барра цуьнан хама. Х1ннца 
массо а кхеравелла вара и к1елйисарна — йоцуш ца 
терг ма ярий иза!

Шен-шен ницкъ кхочучу кепара накъосталла дора 
цунна массара а. Егор Акимовича ши сахьт далале 
пеш а йина иза д1ах1оттийра кечдинчу ц1а чу. Лушаг1а- 
ра оьшу шарам бира. Чоь йовха латто жусан a, луста 
а беанера цара. Джамбуле вах-ваханчо стом-х1ума а 
яхьара. Божейс жижиг-до1ах ца оьшуьйтора. Оцу дер- 
ригенах а тоам хуьлура беро чул а х1ума ца кхоллучу 
Анна Васильевнина.

Юучу х1уманел дарбане хуьлура цунна шен кхузахь 
1уьллашехьа чу оьхачу белхалошкахула дерригенна а 
т1ехь 1уналла дан йиш хилар. Ша хаъал хилчхьана 
чехка кхехкачу балхана чу йоьлла йолу иза, мегар а 
яцара хаьдда юкъахъяьлча. Говра т1ера 1уналла до, 
олура цунна казахийн г1иллакхех, маттах боьллачу 
фосфоритогорцаша.

Шена г1оле ма хиллинехь, ша 1уьллучуьра куьйгал- 
ла дан йолаелира Анна Васильевна.

Гладковвий, Луший бухгалтерна тIе дахийтннарг а 
и яра. Таллархойн союз йиллинарг а и яра. Таханий, 
кханий, х1арий важий нисделчхьана бохуш Павел Ан- 
тоновиччий, Божей г1уллакх дина ца волура. Ткъа и 
союз ч1ог1а оьшуш яра. Цкъа делахь Божейс ма бахха- 
ра, акхарой х1инца цуьнга дайа ца лора тохара санна, 
ткъа берзалоша бажанна зуламаш дора. Иаккха де­
лахь— мацалла дала доллучу адамана к1ез-мезиг жи- 
жиг а кхочур дара.

Парторгана х1инца парг1ат зама а яьлла таллархой 
вовшахтоха оьшург, кераюкъ санна гуш дара. Чу веъ- 
веанчуьнга язлол кху сохьта,— олий омра дора. Кхо- 
виъ цхьаьна ма кхийттинехь — к1езиг белахь а г1ирс шун 
бу, некъахо Божей кийчча ву, тховссехь rlo талла»,— 
элира.

Дено-дено стамлора союз, х1унда аьлча, хьалха яз-

беллачара яйинчу архарийн кульчетайн чам тай- 
нера.

Иштта — некъ буьллуш болчийн терго а йора. Маса- 
на дара уьш.

Тамара йоьлхуш едда чуеача, ч1ог1а сакъераделле- 
ра цомгашчун. Сагатдора цо йо1ана. Т1ех сагатдора.

Тамара-м еха ца йилхира. Цхьа жимма метта а еа­
на, Анна Васильевна леррина тергал йича, вочу яьлла 
ца карийра цунна и. Мелхо а тоелла хийтира. Иехьаьж- 
на а яра Анна Васильевна бос тТебеана, юьхь мелла а 
горгъелла.

Елакъежира цомгушниг йо1а шена хеташ дерг д1а- 
аьлча. Са да1арна а, ша дика кхабарна а хир ду иза, 
аьлла, Клавдия Ивановне схьа а кхайкхийтина, шун 
х1оттийра йо1ана. Цецъюьйлура Тамара, дуьненахь 
йолуш хилла-кх xlopm, бохуш, хьоьжура тайп-тайпанчу 
дааршка. Дуткъачу баьпкан цастарна т1е паюсни эриг 
1ов а хьаькхна йо1е уьйхьира и Анна Васильевнас. 
Юучунна т1ехь вуно оьзда йолу йо1 яа ца туьгура, мел- 
хо"а шен декхар дара, бохуш х1ума ян, делахь а, юьтург 
а ца хилла, и бутерброд кхаьллира цо.

— XIapa ахьа элийн даар ду боху v паюсни еза 1ов, 
хьо ца ешаш волчу Баеве еана. Т1аккха! — 1оттар еш 
дозаллийца кхоьссира Клавдия Ивановнас.

— 1а-ай! — аьлла мохь тоьхна цу баьпкан цуьргана 
хьаькхнарг д1овш долуш санна, ерриг егаеш, лаьт- 
та кхоьссира мацалла к1елйисинчу йо1а и ц1ин- 
ц1олаг.

— Тамара! Ма эхь ду ахь лелориг, — бехк баьккхи- 
ра Клавдия Ивановнас. Хьалаиккхина йо1 етталушехь 
охьа а хаийна, коьртах куьг хьоькхуш хьаьстира цо.— 
Шена вайн Анна Васильевна хьоме хеташ, г1иллакх 
лаьцна леррина Джамбуле а ваха...

Корта а ластийна «къоьжачу човкин» куьг вон д1а а 
тосуш, хьалаиккхира юхахьарниг.

— Х1аъ, ч1ог1а хьоме хета! Дукха еза ж1алийна ци- 
циг санна! — мохь хьоькхура йо1а фельдшерна чу а 
Дерташ. — Я цхьана а Джамбуле а ца вахана иза! Вас- 
сас дийцинарг дата ца дог1у хьуна? Царна хьаха ца 
оьшу цхьанхьа а баха а! Латтош ю царна мел оьшург 
шайн... Пура-дадас! — Юха охьа а лахъелла, лохха 
г1им-г1ам дора: — Я Лиллакхана а ца еана, цкъа а ца 
кхета йолу...

«1овдал»,— аьлла, хьуна цо дагахь, шен доттаг1чун- 
на бохуш г1ийла елакъежира Анна Васильевна.

И тоьур вукхунна кхин а даръяла;
— Клавдия Ивановна-м ванна ма йовззара ю, ткъа 

хьо муха 1ехаелла теша? — цомгашниг хьовзийра х1ин- 
ца Тамарас. — Уьш-м мекарлонаш яй! Ю дера. Кху 
паюсни 1аьвнах шуьшиъ Iexo г1иртина и цхьогал.— 
Клавдия Ивановнас йистхила дагахь, бага г1аттийч.а, и 
а сацийра. —Ма лелахь суна! Ткъа Анна Васильевне 
хьо юьззина партии стаг, къонах хеташ ма яра со. 
Ахьа х1унда ца тухура xlapa паюсни цуьнан ерстинчу 
хьакхин марш т1е! Тоха а!?

Клавдия Ивановна, сера дайна котам санна, хьий- 
зара ша муьлхарг тейийр ю ца хууш. Тамарина юххе 
Норта а ца яьхьаш, куьйгаш оьхьуш, хичаш еш к1еза 
санна хьесталора, цомгушчунна кхо лелориг новкъа 
дарна кхоьруш. Амма х1умма а оьЦаз ца йоьдура йо1а- 
на Анна Васильевна. «Шен да велахь а дуьххьал д1а эр 
долуш ю xlapa. Tan сан декъаза Галя»,— бохуш, да- 
галоьцура йоь1ан амалш.

Кхоно, цу х1уманех Анна Васильевна Iexa ца еллий 
а, и паюсни 1ов схьаэццарг и ца хиллий а хиъча, къин- 
т1ера елира Тамара.

Клавдия Ивановна аптеки чу д1аяхча, ша беана кхаъ 
бийца х1оьттира йо1. Цу Чолак-Таухь мел волчунчул 
хьалха хиъна хилла цунна х!окху февраль баттахь ер- 
риг Ленинградски область фашистийн орам бакъош, 
парг1атъяккхар.

— Х1инца-м хьан йо1, тешам боллуш, кеста схьакхо- 
чур ма ю! — элира Тамарас дог дуткъаделла ч1ениг а 
егош. Куьг тесира Анна Васильевнас. Дийна елхьара, 
Ленинградана блокада д1а ма яьккхинехь йог1ур юйла 
хаьара цунна. Цунна-м дог диллира аса, бохучу кепа- 
ра, корта корехьа а берзийна, елхаран къурдаш беш 
1ийра иза цхьана юкъана.

Т1аккха ша шен метта а ялийна, схьайирзина, хье- 
ше хаьттира цо.

— Схьакхочуболчех х1умма а дуй хезаш?
Х1уъу дича а «эвакуировании» ца алалора парторге, 

бог1у берш бертаза «хьеший» хилар хууш.
— Уьш-м кхана-лама схьакхочур бу! — сакъерлучу 

азца кхайкхийра йо1а. — Оха кечам а бина-кх.
— Х1ан-н, — доккха са а даьккхина, ша шега санна

лохха элира Анна Васильевнас: — Делахь... со х1инца... 
д1аяха еза... къайлаяла... еза.

— Ой-й, ахь х1ун дуьйцу-у? — бохуш, цомгушниг 
кхетамчу яло дагахь, цуьнан белш хьееш, ц!ийзара 
Тамара. Йоьхна кхераелла, чомахь йист ца хилалуш 
йисира иза. Чуеанчу Клавдия Ивановнина йо1а дегочу 
балдашка б1аьрг ма кхийттинехь хийтира цхьа ларт1ехь 
доцург хиллий теша, аьлла. Амма Анна Васильевнас 
сапарг1ат санна Акаевгий, Амангельдигий схьакхайкха 
аьлча, жнмма синтеме елира.

Пхи минот ялале схьавалийра Тамарас ший а. 
Акаев-м билггал кхеравеллера, Анна Васильевна д1а- 
яла йоллу теша, бохург дагадеана. Вехьа а вехьаш чу 
кхаьчча, шен даганна массарел гергара хетачу накъо- 
сте юх-юха леррина хьоьжура иза. Х1ан-х1а, тера яца- 
ра иштта-м парторг д1аяха йоллучух. Цигга даьлча-м 
тГехьаьжна дуккха а цул оьшуш Клавдия Ивановна яра.

«Стенна сагатдо кхо мукъана а», — дагатесира Ру- 
сланна Клавдия Ивановне а хьаьжна. Парторгаца шен 
санна юкъаметтиг цуьнан ца хиллий хаьара цунна. 
К1антера дуккха хай йоцуш кехат деаний а хаьара. 
Ткъа х1ун ду xlapa! Кхоччуш даь1ахкаш-м xlapa гут- 
тар а ю. Кхуьнан хийцаялар, б1аьргаш чохь цхьа бок- 
кха сннгаттам гуш хилар дара. Схьа а эр дацийца ворх1 
велча а.

Анна Васильевнас-м шен къамел д1адолийра. Ве- 
заш, тешаме хеташ мел верг, кху чу гулвеллачуьра, 
цхьа ч1ог1а дагахь баллам болуш дерг дийца лаьара 
шена, аьлла. Массо а сакх хилла б1аьргаш боьг1на т1е- 
вирзира. Цхьа халла садоь1уш, цхьацца дош бен ца ала- 
луш и йолаелча, дуьхьалъелира Клавдия Ивановна, 
хьайна ницкъ ма бахьара ахьа, бохуш.

Къар ца лора Анна Васильевна:
— Х1ан-х1а, сан цхьа ког коша чохь ма бу...
— Ма дийцахьа уьш, ма дийцахьа, т1е а кхетта, 

дог1а санна йнлхира Тамара.— Хьо дика ма ю...
Халла и тейира. Ткъа Анна Васильевнас шен г1овла 

а тояйтина, долийра къамел. Цо дуьйцучун коьрта 
маь!на, шен ц1ийнден ч1ир екхаза д1аяха ца лаьа шена, 
бохург дара.

Юха а соцунДа хила дийзира цуьнан йо1 теяллалц. 
Велха са лаьтташ Руслан а вара. Боьрша стаг хиларна 
дерриг шен доьна!лла карладаьккхина, дог ч1аг1дина,

1адда-м 1ийра халла. Кест-кеста саца а луш, са а до- 
1уш, шен кийрахь 1аьткъинарг дийцира Анна Василь- 
евнас. Шаьш Киевехь дехаш хилар, хаьа-кх шуна кху 
чохь болчарна, аьлла долийра цо къамел. Нахана 
вуьззина стаг а хеташ, доьзална дика а волуш, ц1ийнда 
вара шен, жима йо1 Галя а яра, х1инца Ленинградехь 
ерг...

Къурд а бина — х1ан, и ца юьйцур ша, и... шен эрна, 
тешнабехкаца х1аллакьхилла ц1ийнда вийца декхар ду 
тховса, бохура цо.

Иза циггахь цу Киевехь даьхнилелочу Совхозехь 
болх а беш, цу г1уллакхах воккхавеш а хилла, кхо 
схьадийцарехь.

— Ткъа т1ом болабелча, тхешан хаза хьоме Киев а 
йитина, эвакуаци даха дийзира тхойшиннен...

— Цхьана г1ойла хилирий шун? йо1-м яцара шуь- 
ца? — хаьттира Тамарас. Вуьш-м xlapa цомгушниг 
кхоош, х1арий, х1арий хаьттича, новкъа ма хилхьара, 
бохуш, 1адда Iара. Амангельдм ша стенна валийна ца 
хууш д1авада кийчча вохавелла вара.

Корта ластийра Анна Васнльевнас Тамарас хаьттин- 
чунна. И 1аткъарна гуш бос байна балдаш дегош йист 
ца хилалуш йисира и цхьана юкъанна. Т1аккха йо1 
т1ом болабалале хьалхарчу шарахь деша яхана яра 
Ленинграде, элира. Ткъа шен ц1ийнда дикачу xlyx до­
лу даьхний, 1уналла а деш ша ца дигча сатуьйр долуш 
вацара. Иза Джамбуле вахара — бежа1уй а бара цуьн- 
ца, бан-м, ткъа сан Караганде яха декхар дара.

— A-а, цигахь вевзина хир ву хьуна накъост Акаев 
а? — юкъаиккхира Тамара.

— Х1аъ, — корта та1ийра нарторго.
— Дийцахь, дийцахь, — сихйира и х1инца Акаеве. 

Дуьззина доттаЛалла дара цу шиннен, х1етте а цкъа а 
кийра бассош тахана санна ца йийцнра шен къайленаш 
Анна Васнльевнас. Цундела х1инца мукъане а ма дар- 
ра хаа лаьара Русланна дерриш.

— Джамбул станцехь т1аьххьара гира суна иза. 
'Паьххьара. Кехат-м деара дукха хан ялале цуьнгара 
Караганде.

Цхьа а вист хила ца х1уттура. Амма массо а б1аьрг 
т1е а боьЛна 1еш вара. Тоххарехь шен къеначу доттаЛ- 
чуьнца тайна и мара а къуьйлуш Тамара а яра сема 
ладоьЛуш. Акаев ша 1аччохь, т1е а хилла, боккхачу ти-

дамца а, къинхетамца а хьоьжура, т1аьххьара 1ай а ца 
хаьа вай пштта, дагахь санна. Амангельди йистехьо 
1аш вара, ойланаш д1а а яхана.

— Джамбулера, оха х1оттийнчу планаца, цига со 
йолчу ван везаш вара сан цЬшнда,— аьлла, д1адира 
къамел Анна Васнльевнас.—Цо даийтинчу кехат т1ехь а 
дара изза дуьйцуш. Шаьш хьелий совхозе д1а ма дел- 
лннехь, Караганде йоьдучу поезд т1е хаарал хьалха 
цхьа а х1ума дийр дац ша, бохуш. Харц хили цуьнан 
иза.

— Х1ундий? — 1а ца елира йо1.
Klopra сауьйзира цомгушчо жоп даларан меттана. 

Дакъаделлачу балдашна сихдинна мотт хьоькху- 
ра.

— XIан, чай мукъане малахь, — аьлла, катоьхна 
шен дарба уьйхьира фельдшере цуьнан бете. Цхьа 
къурд а бина, д1атеттира над Анна Васнльевнас. Ша ца 
кхиарна кхоьруш санна дийцира:

— Х1иттинера сан майрчуьнца берш. Джамбулер- 
чу совхозера директоро тоьъарг нахарташ, продукташ 
елла, д1абахийтирд уьш.

— Ткъа хьан ц1ийнда? Даьхний? — цхьабосса хаьт- 
тира Тамарассий, Акаевссий. — Цу совхозан директоро 
шена-м ца дитина уьш?

Корта ластийна ца 1еш, куьйга эшарехь а, аьттехьа 
доцийла хаийтира Анна Васнльевнас.

— Майрчо ша даийтинчу кехат т1ехь дукха хестош 
вуьйцура и директор, цуьнан Диллакхаш...

— Эш-ш, ца ешаш ц1ннгаш кхоьссира йо1а.— И 
Диллакхаш...

— Хьоьца-х ма дац уьш мискъалзарратал а! — чов- 
хийра Тамара Клавдия Ивановнас цуьнан марахь 1аш- 
шехь.

... Ч1оДа куц долуш, зоьртал деДахь, вухавелла, ха­
за ву бохуш вийцина хилла парторган майрчо и дирек­
тор, ткъа...

— Тан шун кавалер Баев! — 1оттаза ца 1ийра йо1. 
Тергал ца йира цхьаммо а.

— Дийца, дийца, диканиг, — бохуш, карзахвелира 
Акаев.

— Ткъа колхозан директор ца везавелла хилла 
цунна— чамбоцуш ву, бохура — эрДада, хьакхин сан­
на, прча к1ай б1арргаш а болуш...

— Даьхнех х1ун хилла? Мича дехьна? — бохуш, т1е- 
вирзира х1инца Амангельди а.

— Ца хаьа... ва ца хаьа, хаахьара... — аьлла, б1аьр- 
гаш хьаббеш куьг ластийра цомгушчо.

— Вай и йита еза тховсенна, — шабар дира Клав­
дия Ивановнам Массо а хьалаайъавелла воьхна лаьт- 
тара. Ч1ог1а хаа дезаш дара даьхнех хилларг. Руслан- 
на уьш далийнарг парторган ц1ийнда хиллий тховса 
дуьххьара хезира. Массо а х1уманал бехке и хьелий 
шаьш схьадалийнчу совхозе д1акхачийта дезар дара. 
СССР-н Совнаркоме, Партин UK-с а цу тайпана бина 
сацам ма бара х1етта кхуза кхаьчна.

Ц1еххьана ша 1уьллучохь тоха а елла, шуьйра 
б1аьргаш а къарзийна не1аре куьг тесира Анна Василь- 
евнас:

— Не1 етта! Ца хеза шуна!? Витийша и чу чехка... 
ша вог1ур ву ма бахара цо! — бохуш, лер доьхна йист- 
хилира иза.

— И-м мохо еттий сени чуьра не1,— дегочу озаца 
жоп делира Тамарас.

Клавдия Ивановна едда т1е а яхна, пхьарс к1ел 
градусник юьллуш, цуьнан богучу коьртана куьг хьоь- 
кхуш йоллура. Поддах фельдшер д1а а теттина вон 
мохь хьаькхира цомгушчо:

— Borlyui ву иза-м, даьхний а далош!! Ца хеза шу­
на дека церан кочара горгалеш.

Клавдия Ивановна юха т1е а яхана гаррехь егочу 
Тамарига пхьарс а лацийтина, градусник охьа ца 
йожийта, молха мало г1ерташ йоллура цхьа бур-бур а 
деш.

— Х1аъ, вог1у, вог1у... даьхний а далош.
— Ой, и даьхний а ма дац, я декаш горгалеш а ма 

дац,— и шиъ кхето Пертара Тамара.— Уьш-м малхехь 
дилхина, х1инцца Иорийна саксаулан генаш дай вов- 
шех хьекхалуш!

... Вехха лаьттира Акаеввий, Амангельдий арахь ой- 
ланаш еш. Б1аьстенан хьу кхетта денлучу дуьнене 
б1аьрг бетташ. Дукха хаза дара дуьне. Хаза хьоьстуш 
бай хьоькху мох, эзар-эзарнаш лепа седарчий, къегина 
го Тянь-Шанян, Кара-Таун шан баххьаш! «Ткъа сан де- 
ган накъост д1аяла йоллу!» — дагатуьйсура Русланна.

Хьалхарчу книжкин чаккхе.





Max &0 кеп.

KOPFHb СЧАСТЬЯ 
(на чеченском языке)


